
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᕿᑎᖅᑰ, ᕕᕗᐊᕆ 27, 2025 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

   ᐊᓪᓚᑦᑎ           ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ   ᓈᓐᓯ ᑐᐱᖅ 

   

ᐊᓪᓚᑦᑎᐅᑉ ᐃᑲᔪᖅᑎᐊ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪᖅ ᓄᓱᑦᑕᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᑦ ᐅᖃᐅᓯᕐᒧᑦ ᑎᒥᖓᑦ  
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; 

ᒥᓂᔅᑕ ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ 

ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ 

ᐃᒥᐊᓕᓗᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ 

ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅ. 

ᐊ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᕕᕗᐊᕆ 27, 2025 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᐅᓪᓗᒃᑯᑦ. ᑐᒃᓯᐊᕐᓗᑕ.  

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓪᓗᒃᑯᑦ ᑲᑎᒪᔨᐅᖃᑎᒃᑲᑦ. ᐅᓪᓗᒥ ᑲᑎᒪᑦᑎᐊᕐᓂᐊᕆᕗᒍᑦ.  

 

(ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᐃᓪᓗᒧᑦ, ᒥᔅᑕ ᔪᐊᓇᓯ.  

 

 ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ  

 

ᐊᖓᔪᖅᑳᑉ ᐅᖃᐅᓯᖓ 537 - 6(2): ᒥᓂᔅᑕ ᐃᓚᖓᑦ ᐅᐸᒍᓐᓇᔾᔮᖏᑦᑐᖅ ᐅᓪᓗᒥ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᕐᒃ, ᐅᖃᖅᑏ. ᐅᓪᓗᒃᑯᓪᓗ ᓄᓇᕗᒻᒥᐅᑦ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᖃᐅᔨᒪᖁᔨᕗᖓ ᒪᓕᒐᓕᐅᖅᑎᐅᖃᑎᒃᑲᓂ ᑖᓐᓇ ᐅᐱᓐᓇᖅᑐᖅ ᑕᐃᕕᑎ ᐊᕿᐊᕈᖅ ᑕᕝᕙᓂ 

ᒪᓕᒐᓕᐅᕐᕕᒦᔾᔮᙱᒻᒪᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᑎᔨᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 538 - 6(2): ᑲᖏᖠᓂᕐᒥ ᓴᓇᔭᐅᔪᑦ ᖃᓄᐃᓕᖓᓕᕐᓂᖏᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ 

ᐅᓪᓗᑰᖅᑲᒃᑲ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᒍᒪᓪᓗᖓ ᓴᓇᔭᐅᓂᖓᓂᒃ ᐱᖓᓱᑦ ᓄᓇᕗᒻᒥ 

ᓯᓚᑦᑐᕐᓴᖅᕕᒃᑯᑦ ᐃᓕᓐᓂᐊᖅᑎᓄᑦ ᐊᖏᕐᕋᐅᔪᑦ ᑲᑎᓐᖓᔫᒃ ᑲᖏᖅᖠᓂᕐᒥ ᓴᓇᑐᓕᖅᓴᕐᕕᒃ ᓴᓇᔨᕈᕆᐅᔅᓴᓂᕐᒧᑦ 

ᐃᓕᓐᓂᐊᖅᑎᓄᑦ. ᑖᒃᑯᐊ ᒪᕐᕉᒃ ᑲᑎᓐᖓᔫᒃ ᓴᖅᑭᓯᒪᔪᑦ ᐊᖏᖃᑎᒌᒍᑕᐅᓚᐅᖅᑐᒧᑦ ᐊᑎᓕᐅᖅᑕᐅᓚᐅᖅᑐᒧᑦ 

ᒪᐃᖑᓚᐅᖅᑐᒥ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ, ᐊᒻᒪᓗ ᐲᕙᓐᑯᑦ 

ᐃᓪᓗᓕᐅᖅᑎᖏᓐᓄᑦ.   

 

ᓴᓇᔭᐅᓯᒋᐊᓚᐅᙱᓐᓂᖓᓂ, ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᑦ ᑲᑎᒪᖃᑎᖃᓚᐅᖅᐳᑦ ᐱᐅᕙᐳᓐᑯᑦ 

ᐱᓕᕆᔨᖏᓐᓂᒃ ᕿᒥᕐᕈᓪᓗᑎᒃ ᑎᑎᕋᐅᔭᖅᓯᒪᔪᓂᒃ ᐋᖅᑭᒃᓯᒪᓂᒃᓴᖏᓐᓂᒃ ᒪᕐᕉᒃ ᑲᑎᙵᔫᒃ. 

ᓇᓗᓇᐃᖅᓯᔪᓐᓇᖅᑐᖓ ᑎᑎᕋᐅᔭᖅᓯᒪᔪᑦ ᐅᖃᓕᒫᕆᐅᖅᓴᔪᑦ ᐃᓕᓐᓂᐊᖅᑕᐅᓂᖓᓂᒃ ᐊᔪᖅᑕᐅᙱᑦᑐᓂᒃ 

ᓴᓇᔨᙳᕆᐅᖅᓴᔪᓂᒃ ᓴᓇᔨᙳᕆᐅᖅᓴᔪᓂᒃ ᓴᓇᔨᙳᕆᐅᖅᓴᔪᓂᒃ ᓴᓇᑐᓕᖅᓴᕐᕕᖕᒥ.  



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2 

 

ᐅᖃᖅᑏ, ᑕᒪᓐᓇ ᓴᓇᔭᐅᕙᓪᓕᐊᓕᖅᑐᖅ. ᓯᕗᓪᓕᖅᐹᒥ ᐱᓕᕆᐊᖑᓚᐅᖅᑐᖅ ᐃᑲᔪᖅᓱᖅᑕᐅᓚᐅᖅᐳᖅ 

ᐃᓕᓐᓂᐊᖅᑎᓄᑦ ᐃᓕᓐᓂᐊᖅᖢᑎᒃ ᑐᙵᕕᖏᓐᓂᒃ ᐃᒡᓗᓕᐅᖅᑕᐅᓂᐊᖅᑐᓄᑦ. ᐃᓕᓐᓂᐊᖅᑏᑦ ᑕᑯᒃᓴᐅᑎᑦᑎᔪᑦ 

ᐊᔪᙱᓐᓂᕐᒥᓂᒃ ᐅᑎᕐᓂᐊᖅᑐᑦ ᐱᓕᕆᐊᒃᓴᒧᑦ ᑲᔪᓯᓂᐊᕐᓗᑎᒃ ᑭᖑᓪᓕᕐᒥ ᐱᓕᕆᓂᐅᔪᒥᒃ ᐃᒡᓗᕐᔪᐊᒥ.   

 

ᖁᔭᓐᓇᒦᖅᐸᕋ ᒥᓂᔅᑕ ᓗᐊᓐ ᑯᓱᒐᖅ ᐱᓕᕆᖃᑎᖏᓪᓗ ᐃᑲᔪᖅᑐᐃᖏᓐᓇᕐᓂᖏᓐᓄᑦ ᑕᒪᑐᒧᖓ ᐱᓕᕆᐊᖑᔪᒧᑦ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᑎᑦᑎᓪᓗᑎᒃ ᓄᓇᓂᒃ ᑲᑎᙵᔪᓄᑦ ᑲᔪᓯᓪᓗᑎᒃᓗ ᐱᑎᑦᑎᓪᓗᑎᒃ ᓴᓇᔪᓕᕆᓂᕐᓂ 

ᐱᓕᕆᐊᒃᓴᓄᓪᓗ ᐊᐅᓚᑦᑎᓂᕐᒥᒃ ᐃᑲᔪᕐᓂᕐᓂ ᐱᔭᕆᐊᖃᕌᖓᑦ.    

 

ᐱᓕᕆᓪᓚᑦᑖᕐᓗᑎᒃ ᐱᕕᒃᓴᓕᐅᕐᓂᕐᒧᑦ ᐱᕕᒃᓴᐃᑦ ᓲᕐᓗ ᑖᓐᓇᑎᑐᑦ ᐱᕕᒃᓴᖃᖅᑎᑦᑎᕗᖅ ᓴᓇᑐᓕᖅᓴᕐᕕᖕᒥ 

ᐃᓕᓐᓂᐊᖅᑏᑦ ᐱᓯᒪᓕᕈᓐᓇᕐᓂᕐᒥᒃ ᐃᓅᓯᓪᓚᑦᑖᒥᒃ ᐱᓕᕆᖃᑦᑕᖅᓯᒪᓂᑰᓂᕐᒥᒃ ᑲᑎᖅᓱᐃᐅᔮᕐᔪᒡᓗᓂᓗ 

ᐃᑲᕐᕋᕆᔭᐅᔪᓂᒃ ᐃᓕᑦᑎᕙᓪᓕᐊᓂᕐᒥᒃ ᐊᐅᐸᖅᑐᒥᒃ ᓇᕿᑕᐅᓯᒪᔪᖁᑎᓕᒃ ᐊᔪᕈᓐᓃᖅᓴᖅᑎᑦᑎᔨᒧᑦ 

ᐃᑲᔪᖅᑐᖅᑕᐅᓂᕐᒥᒃ.  

 

ᑕᒪᓐᓇ ᐃᑲᔪᖅᑐᐃᕗᖅ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᕈᖅᓴᓂᕐᒧᑦ ᓇᒧᙵᐅᕙᓪᓕᐊᓂᕆᔭᖏᓐᓂᒃ. 

(ᑐᓵᔨᑎᒎᕈᓐᓃᖅᑐᖅ)  ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ 

ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 539 - 6(2): ᓄᓇᒃᑯᑦ ᕿᓂᖅᑏᑦ ᐸᖅᓴᐃᔩᓪᓗ ᐱᓕᕆᖃᑎᒌᓐᓂᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᓈᒻᒪᓈᖅᑰᕋᒪ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᓄᓇᒥ ᕿᓂᕐᓂᖅ ᐱᒻᒪᕆᐊᓘᓪᓗᓂ ᐱᔨᑦᑎᕋᕐᓂᐅᕗᖅ ᓴᐳᒻᒥᔭᐅᖁᓪᓗᒋᑦ 

ᓄᓇᖅᑲᑎᕗᑦ ᐊᐅᓪᓚᖅᓯᒪᑎᓪᓗᒋᑦ. ᐱᓕᕆᕝᕕᒐ ᐱᓕᕆᓇᓱᐊᖅᐳᖅ ᓴᓐᖏᑦᑎᒋᐊᖅᑎᑦᑎᓇᓱᐊᖅᑐᓂ ᑕᒪᑐᒥᖓ 

ᐃᓅᓯᕐᒧᑦ ᑐᕌᖓᖁᓪᓗᒍ ᐃᑲᔪᖅᑕᐅᔭᕆᐊᓕᓐᓄᑦ ᐱᓕᕆᐊᖃᓪᓚᕆᒍᒪᕙᒃᑐᓄᓪᓗ ᓄᓇᒥ ᕿᓂᖅᑎᓄᑦ.  

 

ᐅᖃᖅᑎᑦᑎᔩ, ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔩᑦ, ᐱᓕᕆᐊᖃᓪᓚᕆᒍᒪᕗᑦ ᐃᓚᓕᐅᔾᔨᓂᕐᒥᒃ 

ᓄᓇᓕᖕᓂᒃ ᐅᖃᖃᑎᖃᕐᓂᕐᒥᒃ ᐋᖅᑭᒃᓱᐃᕙᓪᓕᐊᓂᐊᕐᓗᑎᒃ ᑕᒪᐃᓐᓂᒃ ᓄᓇᒥ ᐱᖏᖕᓇᖅᑐᓕᕆᓂᕐᒧᑦ ᐊᑐᐊᒐᕐᒥᒃ 

ᐱᓕᕆᐊᒃᓴᓂᒡᓗ. ᑲᑐᔾᔨᓪᓗᑕ ᐱᓕᕆᖃᑎᑦᑎᓐᓂᒃ  ᐱᓕᕆᐊᖃᕋᓱᐊᖅᐳᒍᑦ ᓄᓇᓖᑦ ᑐᓴᐅᒪᑦᑎᐊᖁᓪᓗᒋᑦ 

ᐃᓱᒪᓕᐅᖁᓪᓗᒋᑦ ᐊᒻᒪ ᐊᐅᓚᓂᕆᔭᖏᑦ ᐱᐅᓯᒋᐊᖁᓪᓗᒋᑦ. ᐱᓕᕆᐊᕆᔭᐅᓵᖅᑐᖅ: 

 

• ᑮᓇᐅᔭᓕᕆᔨᒃᑯᑦ ᐱᓕᕆᖃᑎᒋᓗᒋᑦ, ᐋᖅᑭᒋᐊᖅᓯᑦᑎᐊᕐᓗᑎᒃ ᑮᓇᐅᔾᔭᒃᓵᑎᒍᑦ ᑖᒃᓰᔭᖅᑎᑕᐅᔾᔪᑎᓄᑦ 

ᐱᖁᔭᕐᒥᒃ ᐅᖓᕙᕆᐊᖅᑕᐅᖁᓪᓗᒋᑦ ᑖᒃᓯᓕᕆᔾᔪᑎᓄᑦ ᐃᓚᙵᖅᓯᒋᐊᕈᑎᑦ ᐱᖏᖕᓇᖅᑐᓕᕆᔨᓄᑦ. 

 

• ᐱᓕᕆᖃᑎᒋᓗᒋᑦ ᓄᓇᖃᖅᑳᖅᓯᒪᔪᑦ ᐱᔨᑦᑎᕋᖅᑎᑦ ᑲᓇᑕᒥ ᐊᒻᒪ ᓄᓇᕗᒻᒥ ᕼᐋᒻᒪᓚᐃᑦ 

ᑲᑐᔾᔨᖃᑎᒌᖏᑦ, ᐱᒋᐊᖅᑎᑦᑎᑦᑎᐊᖁᓪᓗᒋᑦ ᓄᓇᓕᖕᓂ ᐊᑦᑕᕐᓇᖅᑕᐃᓕᒪᓂᕐᒧᑦ ᑐᓴᐅᒪᑎᑦᑎᔨᓄᑦ 

ᓯᕗᓪᓕᖅᐹᒥ ᐱᓕᕆᐊᖑᔪᒥᒃ ᑮᓇᐅᔭᖃᖅᑎᑦᑎᓂᐊᖅᑐᓂᒃ 7-ᓄᑦ ᓄᓇᓕᖕᓄᑦ ᐃᓚᐅᓂᐊᖅᑐᓄᑦ.  

 

• ᐊᐅᓚᑦᑎᖃᑎᖃᕐᓗᑎᒃ ᐃᓕᓐᓂᐊᖅᑎᐊᖅᓯᒪᑦᑎᐊᖅᑐᓂᒃ ᑲᑐᔾᔨᖃᑎᖏᓐᓂᒃ ᑲᑎᒪᑎᑦᑎᓗᑎᒃ 

ᓯᕗᓪᓕᖅᐹᖑᔪᒥᒃ ᓄᓇᕗᒻᒥ ᓄᓇᒥ ᐱᖏᖕᓇᖅᑐᓕᕆᓂᕐᒧᑦ ᑲᑎᒪᓂᐅᓂᐊᖅᑐᒥᒃ ᐊᒻᒪ 

ᑲᑎᒪᑎᑦᑎᖃᑕᐅᓗᑎᒃ ᑐᒡᓕᐊᓂ ᓄᓇᕗᒻᒥ ᐱᖏᖕᓇᖅᑐᓕᕆᓂᕐᒧᑦ ᑲᑎᒪᓂᕐᒥᒃ. 

• ᐱᓕᕆᖃᑎᒋᓪᓗᒋᑦ ᐸᓖᓯᒃᑯᑦ V−ᒥᐅᑕᑦ, ᐱᐅᓯᒋᐊᖅᑎᑦᑎᓯᒪᓕᖅᐳᒍᑦ ᑭᐅᓯᓂᕐᒧᑦ ᐊᔪᙱᓐᓂᕆᔭᐅᔪᓂᒃ 

ᐱᓕᕆᓂᐊᕐᓗᓂ ᐱᖏᖕᓇᖅᑐᓕᕆᓂᕐᒧᑦ ᐊᐅᓚᓂᕆᔭᐅᕙᒃᑐᓂᒃ, ᑖᒃᑯᐊᓗ ᐃᓚᖃᖅᖢᑎᒃ 

ᓴᖅᑭᑎᑦᑎᓂᕐᒥᒃ ᐱᑐᐃᓐᓇᐅᙱᑦᑐᓂᒃ ᐃᖅᑲᓇᐃᔭᖅᑐᓕᕆᓂᕐᒧᑦ, ᖃᖓᑕᔪᓐᓇᖅᑐᓂᒃ ᐸᓖᓯᓂᒡᓗ 

ᕿᒻᒥᓂᒃ, ᐊᒻᒪᓗ 

 

• ᐃᑲᔪᖅᑕᐅᓪᓗᑕ ᓄᓇᓕᓐᓂ ᕿᓂᖅᑎᐅᔪᓂᒃ, ᐱᐅᓯᕚᓕᑎᑦᑎᓯᒪᔪᒍᑦ ᐃᖏᕐᕋᓂᕆᕙᑦᑕᑎᓐᓂᒃ 

ᑐᓴᐅᒪᖃᑦᑕᐅᑎᑦᑎᐊᓂᖅᓴᐅᓪᓗᑕ ᐊᒻᒪᓗ ᑭᐅᖃᑦᑕᖅᑐᑕ ᑲᓇᑕᒥ ᓯᑯᓯᐅᖅᑎᒃᑯᑦ ᐃᑲᔪᖅᑎᖏᓐᓂᒃ, 

ᑲᑐᔾᔨᖃᑎᒌᑦ ᕿᓂᖅᑐᓕᕆᔨᒃᑯᑦ, ᑲᓇᑕᒥ ᐅᓇᓕᔅᓴᐃᑦ ᐊᒻᒪᓗ ᓇᒻᒥᓂᖅ ᖃᖓᑕᓲᒃᑯᑦ ᐃᑲᔪᖅᓯᓂᖅ 

ᕿᓂᖅᑐᖃᑦᑎᓪᓗᒍ.  

 

ᑭᖑᓪᓕᖅᐹᒥ, ᐅᖃᖅᑏ, ᐃᓕᓴᖅᓯᕗᖓ ᐊᒃᓱᕈᕐᓇᕐᓂᖓ ᓄᓇᓕᖕᓂ ᐊᑭᓕᖅᓱᖅᑕᐅᓇᑎᒃ ᐱᓕᕆᕙᒃᑐᑦ ᓇᖕᒥᓂᖅ 

ᖃᓄᐃᙱᑦᑎᐊᕋᓱᒍᓐᓇᕐᓂᖏᓐᓂᒃ. ᑕᒪᓐᓇ ᐃᓱᒪᒋᓪᓗᒍ, ᐱᓕᕆᕕᒐ ᐱᓕᕆᐊᖃᖅᓯᒪᔪᖅ ᐊᑐᐃᓐᓇᖃᖁᓪᓗᒋᑦ 

ᐃᓱᒪᓕᕆᓂᕐᒧᑦ ᐃᑲᔪᖅᑎᓂᑦ ᑕᒪᐃᓐᓄᑦ ᕿᓂᖅᑎᓄᑦ ᐸᖅᓴᐃᔨᓄᓪᓗ ᐃᑲᔪᖅᑎᐅᔪᓄᑦ.  

 

ᖁᔭᓕᔪᒪᕙᒃᑲ ᓄᓇᓕᖕᓂ ᕿᓂᖅᑎᕗᑦ ᐊᖏᖅᓯᒪᑦᑎᐊᕐᒪᑕ, ᐃᓱᒪᑐᔫᓪᓗᑎᒃ ᐊᒻᒪᓗ ᓴᐱᓕᖅᓴᕋᐃᙱᓐᓂᖏᓐᓄᑦ 

ᐊᑐᓂ ᐱᔨᑦᑎᕋᖃᑦᑕᕐᒪᑕ ᓄᓇᓕᑦᑎᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 540 - 6(2): ᐱᓕᕆᖃᑎᖃᕐᓂᖅ ᐅᐃᓂᐸᒡᒥ ᓴᓈᓄᑦ ᑕᑯᔭᒐᖃᕐᕕᖕᒥ (ᐊᕿᐊᕈᖅ, 

ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᓄᓇᕗᒻᒥᐅᑕᐃᑦ ᓈᓚᒃᑐᑦ.  

 

(ᑐᓵᔨᑎᒎᓕᖅᑐᖅ)  ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᑦᑐᒪᓪᓗᒋᑦ 

ᐱᒻᒪᕆᐅᔪᓂᒃ ᓄᑖᙳᕆᐊᖅᓯᒪᔪᓂᒃ ᐱᔾᔪᑎᓕᖕᓂᒃ ᐱᓕᕆᖃᑎᒌᖏᓐᓇᕐᓂᑦᑎᓐᓂᒃ ᐅᐃᓂᐸᒡᒥ ᓴᓈᓄᑦ 

ᑕᑯᔭᒐᖃᕐᕕᖕᒥ−ᖃᐅᒪᔪᖅ  

 

ᓄᕕᐱᕆᒥ, ᐳᓛᕆᐊᓚᐅᕋᒪ ᐅᐃᓂᐸᒡᒥ ᓴᓈᓄᑦ ᑕᑯᔭᒐᖃᕐᕕᖕᒧᑦ, ᒫᓐᓇᐅᔪᖅ ᐃᓂᖃᖅᑎᑦᑎᔪᖅ ᓄᓇᕗᑦ 

ᒐᕙᒪᒃᑯᖏᑕ ᓴᓇᐅᒐᖏᓐᓂᒃ, ᑲᑐᔾᔨᖃᑎᒌᓐᓂᖏᑦ ᐅᐃᓂᐸᒡᒥ ᓴᓈᓄᑦ ᑕᑯᔭᒐᖃᕐᕕᒃ ᐊᒻᒪᓗ ᐱᓕᕆᕕᐅᔪᖅ 

ᐃᑲᔫᑎᖃᖅᓯᒪᓚᐅᖅᑐᖅ. ᐱᓕᕆᖃᑎᒌᓐᓇᖅᑕᕗᑦ ᖃᔅᓯᒐᓚᖕᓂᑦ ᐱᒋᐊᖅᑕᐅᓯᒪᔪᓂᑦ ᐊᖏᖅᓯᒪᓪᓗᑕᓗ 

ᐱᓕᒻᒪᒃᓴᐃᓂᕐᓂᑦ ᓴᖅᑭᑦᑎᓂᕐᓂᒡᓗ ᐱᕕᒃᓴᓂᑦ ᐃᑦᑕᕐᓂᓴᓕᕆᔨᓄᑦ ᓴᓇᙳᐊᖅᑎᓄᓪᓗ ᓄᓇᕗᒻᒥ.  

 

ᑲᑐᔾᔨᓪᓗᑕ, ᐱᓕᕆᐊᖃᖅᐸᒃᐳᒍᑦ ᐊᕗᖓᑲᓪᓚᒃ ᑲᒪᒋᔭᖃᖅᐸᖕᓂᕐᒥᒃ ᓴᓇᙳᐊᖅᑕᐅᕙᒃᑐᓂᒃ 

ᐊᑐᖅᑐᐊᖅᑎᑦᑎᓂᕐᒧᑦ ᐊᖏᖃᑎᒌᒍᑕᐅᓯᒪᔪᑎᒍᑦ, ᑕᑯᒃᓴᐅᑎᑦᑎᓂᕐᒧᑦ ᐱᕕᒃᓴᐅᕙᒃᑐᓂᒃ, ᑲᑎᖅᓱᐃᓂᕐᒧᓪᓗ 

ᐊᐅᓚᑦᑎᕝᕕᖃᕐᓂᕐᒥᒃ. ᑖᒃᑯᐊ ᐊᒃᓱᕉᑕᐅᔪᑦ ᖃᐅᔨᒪᔾᔪᑕᐅᕗᑦ ᓄᓇᕗᒻᒥ ᐃᓕᖅᑯᓯᕆᔭᐅᔪᒃᑯᑦ ᐱᐅᒋᔭᐅᔪᑦ 

ᐸᐸᑕᐅᓂᖏᓐᓂᒃ ᐊᒻᒪ ᐱᔭᒃᓴᐅᓂᖏᓐᓂᒃ ᑭᖑᕚᒃᓴᑦᑎᓐᓄᑦ ᐊᒡᒋᖅᑐᓄᑦ. 

 

ᐅᖃᖅᑎᑦᑎᔩ, ᐊᕐᕌᓂ, ᐱᓕᕆᕝᕕᒋᔭᒃᑲ, ᐱᓕᕆᖃᑎᖃᖅᖢᑎᒃ ᐅᐃᓂᐸᒡᒥ ᓴᓈᓄᑦ ᑕᑯᔭᒐᖃᕐᕕᖕᒥ, 

ᓴᖅᑭᑦᑎᓚᐅᖅᐳᑦ ᓴᓇᙳᐊᖅᑎᑦ−ᐃᒡᓗᖃᖅᑎᐅᓂᕐᒧᑦ ᐱᓕᕆᐊᒥᒃ. ᑖᓐᓇ ᐱᓕᕆᐊᖑᕙᓪᓕᐊᔪᒪᔪᖅ 

ᐊᑐᐃᓐᓇᐅᑎᑦᑎᕗᖅ ᓄᓇᕗᒻᒥ ᐃᓄᐃᑦ ᓴᓇᙳᐊᖅᑎᖏᓐᓂᒃ ᐱᓇᓱᐊᕈᓯᕐᓄᑦ ᑎᓴᒪᓄᑦ ᐃᓚᐅᕝᕕᐅᔪᓐᓇᕐᓗᓂ 

ᐅᐃᓂᐸᒡᒥ ᓴᓈᓄᑦ ᑕᑯᔭᒐᖃᕐᕕᖕᒥ, ᐊᑐᐃᓐᓇᐅᑎᑦᑎᓗᓂ ᐊᑐᕈᓐᓇᕐᓂᕐᒥᒃ ᐱᓕᕆᕝᕕᖕᒥ, ᑲᔪᖏᖅᓴᐃᓂᕐᒥᒃ ᐊᒻᒪ 

ᐱᕕᒃᓴᐅᔪᓐᓇᖅᑐᒥᒃ ᐅᔾᔨᕆᔭᐅᓕᖅᑎᓐᓇᓱᒡᓗᒍ ᓄᓇᕗᑦ ᒐᕙᒪᒃᑯᑦ ᐃᓄᐃᑦ ᓴᓇᐅᒐᖏᑦ ᑲᑎᖅᓱᖅᑕᐅᓯᒪᔪᑦ.  

ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᑕᒪᑐᒪᓂ ᐊᕐᕌᒍᒥ ᐃᓚᐅᑦᑎᐊᓚᐅᖅᑐᓂᑦ, ᐊᑐᓂ ᐊᕕᒃᑐᖅᓯᒪᔪᓂᙶᖅᑐᓂᑦ. 

ᖁᕕᐊᓱᖃᑎᒋᓚᐅᖅᓯᙵ ᒫᑕ ᓯᕿᓂᖅ ᐊᐅᐸᓗᒃᑐᖅ-ᕼᐃᒃᔅ ᖃᒪᓂ'ᑐᐊᕐᒥᒃ, ᐋᓐᓄᓘ ᔮᓐ ᐸᓚᐅᒪᔭᖅ 

ᐅᖅᓱᖅᑑᕐᒥᐅᖅ, ᐊᒻᒪ ᔭᒥᓯ ᐃᑦᑐᓗ ᒥᑦᑎᒪᑕᓕᖕᒥᐅᑕᖅ. ᑖᒃᑯᐊ ᐊᔪᙱᑦᑐᑦ ᓴᓇᙳᐊᖅᑏᑦ ᐱᕕᖃᕐᓂᐊᖅᑐᑦ 

ᐋᖅᑭᒋᐊᖅᓯᓂᕐᒥᒃ ᐊᔪᙱᓐᓂᖏᓐᓂᒃ ᐊᒻᒪᓗ ᐊᖏᒡᓕᒋᐊᕐᓗᒋᑦ ᖃᐅᔨᒪᓂᕆᔭᖏᑦ ᐃᑲᔪᖅᓱᐃᓂᒃᑯᑦ ᐊᒻᒪᓗ 

ᐆᒻᒪᕆᒃᑐᒃᑯᑦ ᐊᕙᑎᖃᕐᓂᕐᒥᒃ.  

 

ᐅᖃᖅᑏ, ᐱᓕᕆᖃᑎᖃᕐᓂᒃᑯᑦ ᐅᐃᓂᐸᒡᒥ ᓴᓈᓄᑦ ᑕᑯᔭᒐᖃᕐᕕᖕᒥ, ᐱᕕᒃᓴᖃᖅᑎᑦᑎᕗᒍᑦ ᓄᓇᕗᒻᒥ ᐃᓄᐃᑦ 

ᓴᓇᙳᐊᖅᑎᖏᓐᓂᑦ ᐃᑲᔪᖃᑦᑕᖅᑐᓂᒃ ᐱᕈᖅᐸᓪᓕᐊᑎᑦᑎᓪᓗᑎᒃ ᐃᓄᐃᑦ ᓴᓈᖏᓐᓂᑦ, ᐃᓕᖅᑯᓯᑐᖃᖏᓐᓂᑦ 

ᐊᒻᒪ ᖃᐅᔨᒪᔭᖏᓐᓂᑦ. ᑖᓐᓇ ᐱᓕᕆᐊᖑᔪᖅ ᐃᑲᔪᖅᑐᐃᕗᖅ ᓴᖅᑭᑉᐸᓪᓕᐊᔪᓂᒃ ᓴᓇᙳᐊᖅᑎᓂᒃ 

ᓴᙱᒃᑎᒋᐊᖅᑎᑦᑎᓪᓗᓂᓗ ᐊᑕᓂᕆᔭᐅᔪᒥᒃ ᐅᑯᖕᓄᙵ, ᓄᓇᕗᒻᒧᑦ ᐊᖏᓂᖅᓴᒧᓪᓗ ᓴᓇᙳᐊᕐᓂᕐᒧᑦ 

ᓄᓇᕐᔪᐊᓕᒫᒥ, ᓇᓗᙱᑦᑎᐊᕈᒪᓂᕐᒥᓄᑦ ᓄᓇᕗᒻᒥ ᓴᓇᙳᐊᖅᑕᐅᕙᒃᑐᑦ ᖁᕕᐊᓱᒍᑕᐅᒐᓗᐊᕐᒪᖔᑕ ᑲᓇᑕᓕᒫᒥ 

ᓄᓇᕐᔪᐊᓕᒫᒥᓗ. 

 

ᑖᓐᓇ ᐱᓕᕆᐊᖑᔪᖅ ᐊᑕᐅᑦᑎᒃᑰᖃᑎᖃᑲᐅᑎᒋᕗᖅ ᑲᑐᔾᔨᓗᑕ ᐱᓕᕆᐊᒃᓴᖏᓐᓂᒃ ᐊᔾᔨᒌᙱᑦᑑᑎᐅᓕᖁᓪᓗᒋᑦ 

ᓄᓇᓕᖕᓂᑦ ᑮᓇᐅᔭᓕᐅᕈᑎᑦ. ᓴᓇᙳᐊᖅᑎᑦ ᐊᑐᕈᓐᓇᖅᑎᓪᓗᒋᑦ ᐱᕐᔪᐊᖑᓪᓗᓂ ᓲᕐᓗ ᐅᐃᓂᐸᒡᒥ ᓴᓈᓄᑦ 

ᑕᑯᔭᒐᖃᕐᕕᖕᒥ, ᐃᑲᔪᖅᓱᐃᑐᐃᓐᓇᙱᑦᑐᒍᑦ ᓇᖕᒥᓂᖅ ᐱᕈᖅᐸᓪᓕᐊᓂᖏᓐᓂᒃ ᑭᓯᐊᓂᑦᑕᐅᖅ ᐱᕕᒃᓴᓕᐅᕐᓗᑕ 

ᐱᕚᓪᓕᖅᑎᓪᓗᒋᑦ ᑮᓇᐅᔭᓕᐅᕈᑕᐅᔪᑦ ᓄᓇᓕᖕᓂ ᓴᓇᙳᐊᖅᑎᓄᑦ. ᓴᖅᑭᔮᕐᓂᒃᑯᑦ ᐊᒻᒪ ᐃᓚᐅᖃᑕᐅᓂᒃᑯᑦ 

ᑕᕝᕙᓂ ᐱᓕᕆᐊᒥ, ᓴᓇᙳᐊᖅᑎᑦ ᐱᕚᓪᓕᖅᑎᑦᑎᔪᓐᓇᖅᑐᑦ ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ, 

ᓂᐅᕐᕈᑎᖃᕈᓐᓇᖅᓯᓪᓗᑎᒃ, ᐊᒻᒪ ᐅᓄᖅᓯᒋᐊᖅᑎᑦᑎᓪᓗᑎᒃ ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᓂᕐᒧᓪᓗ 

ᐱᕕᒃᓴᐅᔪᓐᓇᖅᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.    

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 541 - 6(2): ᓄᓇᕗᑦ 3000 ᐃᑲᔪᖅᑐᐃᓂᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ, ᐃᓕᓴᕆᒃᑲᓐᓂᕈᓐᓇᕋᕕᙵ.  

 

ᐅᖃᖅᑏ, ᐅᓐᓄᓴ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ ᐃᓕᓐᓂᐊᖅᑕᐅᓯᓐᓈ ᐃᖅᑲᓇᐃᔭᖅᓯᓐᓈᖅᑐᑎᑦ 

ᐃᓕᓴᕆᔭᐅᔾᔪᑎᑖᖃᑦᑕᕐᓂᖏᑦ ᓄᓇᕗᒻᒥᐅᑦ. ᐃᓄᓕᕆᔨᒃᑯᑦ ᐱᓕᕆᖃᑎᖃᖅᐸᒻᒪᑕ ᓄᓇᕗᑦ 3000-ᒥ ᐊᒻᒪᓗ 

ᑖᒃᑯᐊ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᐊᕆᔭᖃᖅᐸᑦᑐᐃᑦ ᐃᓕᓐᓂᐊᑎᑦᑎᓯᓐᓈ ᐃᓕᓐᓂᐊᕈᑎᖏᓪᓗ 

ᐸᕐᓇᐅᑎᓂᒃ ᑲᒻᒪᓯᓐᓈᖃᑦᑕᖅᑐᐃᑦ ᐊᑐᐃᓐᓇᐅᒪᑎᑦᑎᖃᑦᑕᕐᖓᑕ ᐃᓕᓐᓂᐊᕋᔅᓴᓂᑦ ᐱᓗᐊᖅᑐᒥ ᓴᓇᓂᕐᒧᑦ 

ᐊᒻᒪᓗ ᐱᒋᐅᖅᐸᓪᓕᐊᓂᕐᒧᑦ ᐊᔾᔨᒌᙱᑦᑑᑕᓂᒃ ᐃᖅᑲᓇᐃᔮᓂᒃ. ᑖᓐᓇ ᐃᓕᓐᓂᐊᕈᓯᐅᔪᖅ ᐱᓕᕆᐊᖑᓯᒪᔪᖅ 

ᐱᓕᕆᐊᖑᖃᑦᑕᖅᑐᖅ ᐃᓪᓗᓕᐅᖃᑦᑕᖅᑐᓄᑦ ᐊᒻᒪᓗ ᓄᓇᕗᑦ 3000 ᐸᕐᓇᐅᑎᖓᑕ ᐃᓗᐊᓂ.  

 

ᑖᓐᓇ ᐊᖏᖃᑎᒌᒍᑎᐅᔪᖅ (ᑐᓵᔨᑎᒎᓕᖅᑐᖅ) ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᒃᑯᑦ ᐃᒡᓗᓕᐅᕐᓂᕐᒧᑦ 

ᓴᓇᔪᓕᕆᓂᕐᒥᒃ ᐃᓕᓐᓂᐊᕐᓂᖅ ᐃᒡᓗᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ, ᐃᓄᓕᕆᔨᒃᑯᑦ ᐱᓕᒻᒪᒃᓴᕐᓂᕐᒧᑦ 

ᐸᕐᓇᐅᑎᖓ ᐊᑐᐃᓐᓇᐅᑎᑦᑎᕗᖅ ᑕᖏᓕᖕᓂᒃ, ᐃᑲᔫᑕᐅᖏᓐᓇᖅᑐᓂᒃ ᐃᓄᖕᓄᑦ, ᓄᓇᓕᖕᓄᑦ, ᐊᒻᒪ 

ᒪᑭᒪᔾᔪᑎᒃᓴᓄᑦ, ᐃᒡᓗᓕᐅᕈᑕᐅᔭᕆᐊᖃᓪᓚᕆᒃᑐᓂᒃ ᓴᖅᑭᑎᑦᑎᕙᓪᓕᐊᓪᓗᑎᒃ.  

 

ᑖᓐᓇ ᐱᕙᒌᔭᖅᑕᐅᓯᒪᔪᖅ ᐱᑎᑦᑎᕙᒃᐳᖅ ᐃᑲᔪᖅᑐᐃᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ ᐋᖅᑭᒃᓱᐃᕙᓪᓕᐊᓂᐊᕐᓗᓂ 

ᐃᓚᐅᔪᑦ ᐊᔪᕈᓐᓃᖅᓯᒪᔭᖏᓐᓂᒃ ᐃᖅᑲᓇᐃᔭᕈᓐᓇᕐᓂᕐᒥᒡᓗ ᖁᑦᑎᓛᒧᑦ ᐊᔪᕐᓇᙱᓐᓂᓕᒫᖓᓄᑦ, 

ᑕᐃᒪᐃᓕᐅᕐᓂᕐᒥᓂᓗ ᐲᖅᓯᔪᒪᓂᕐᒥᓄᑦ ᐱᑕᖃᖅᐸᒌᖅᑐᓂᒃ ᐊᔭᖅᑭᑦᑕᒍᑕᐅᕙᒃᑐᓂᒃ ᐃᖅᑲᓇᐃᔭᖅᑎᐅᓪᓗᓂ 

ᓇᓗᓇᐃᒃᑯᑕᖅᑖᕋᓱᖕᓂᕐᒧᑦ.  

ᐃᓄᓕᕆᔨᒃᑯᑦ ᐊᑐᓕᖅᑎᑦᑎᖕᒥᔪᑦ ᐱᒋᐊᖅᑕᐅᓯᒪᔪᓂᒃ ᐱᓕᒻᒪᒃᓴᕐᓂᕐᒧᑦ ᐸᕐᓇᐅᑎᒥᒃ ᐃᓚᒋᔭᐅᓪᓗᓂ 

ᐊᔪᖅᑕᐅᙱᑦᑐᓂᒃ ᐊᖓᔪᖅᑳᓄᑦ ᑲᔪᖏᖅᓴᐃᔪᓕᕆᓂᖅ ᐊᒻᒪ ᐱᔭᕆᐅᖅᓴᑎᑦᑎᔨᑦ ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᑦ, 

ᓴᓇᔨᙳᕆᐅᖅᓴᔪᓄᑦ ᐃᑲᔪᖅᑎᑦ ᐃᓕᑕᕆᔭᐅᔾᔪᑎᑖᖅᑐᑦ, ᐊᒻᒪ ᐃᖅᑲᓇᐃᔮᒧᑦ ᐃᓕᓐᓂᐊᖅᑎᑦᑎᔨᑦ ᐊᒻᒪ 

ᐃᑲᔪᖅᓱᐃᔾᔪᑎᑦ ᑲᑐᔾᔨᖃᑎᒌᓂᒃ ᐅᖃᓕᒫᕆᐅᖅᓴᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐱᒋᐊᓚᐅᙱᓂᑦᑎᓐᓂ ᒪᓕᒐᓕᐅᖅᑏᑦ 

ᐅᖃᐅᓯᖏᓐᓄᑦ, ᖃᐅᔨᒃᑲᐃᔪᒪᕗᖓ ᒪᓕᒐᓕᐅᖅᑎ ᑐᓄᓂᕐᒧᑦ ᐅᕙᓃᔾᔮᖏᒻᒪᑦ ᐅᓪᓗᒥ ᐊᒻᒪᓗ ᖃᐅᑉᐸᑦ.  

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 740 - 6(2): ᐃᓄᑦᑎᑐᑦ ᐅᖃᕐᓂᖅ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᐅᖅᑯᕐᒥᐅᑦ, ᓄᓇᕗᒻᒥᐅᑕᓪᓗ. ᐊᒻᒪᓗ ᑲᖏᖅᑐᒑᐱᒻᒥ 

ᖃᐅᔨᒪᒃᑲᓐᓂᖁᔨᒋᓪᓗᖓ ᑕᑉᐸᐅᖓᑲᐃᓐᓇᕐᓂᐊᕋᒪ ᐱᓇᓱᐊᕈᓯᐅᒃ ᓄᙳᐊᓂ ᑕᑉᐹᓂ ᐱᓕᕆᓂᐊᕐᓗᑎ 

ᑕᑯᔪᒪᓂᐊᕐᒥᔭᒃᑲ.  

 

ᒫᓐᓇᓕ ᓇᖏᖅᓯᔾᔪᑎᖃᖅᑐᖓ ᐆᒥᖓ ᐃᓅᓪᓗᑕ, ᐃᓅᑉ ᐅᖃᐅᓯᖓᓂᒃ ᐃᓄᒃᑐᑦ ᐅᖃᐅᓯᕐᒥ. ᑐᓴᖅᐸᑲᑦᑕ 

ᐃᓄᒃᑐᑦ ᐅᖃᓪᓚᓐᓂᖅ ᐊᑐᕆᐊᖃᕋᓗᐊᕐᓂᖓᓂ, ᐊᑐᕐᓂᖅᓴᐅᔭᕆᐊᖃᑦᑕᕆᐊᖃᖃᑦᑕᕐᓂᕆᔭᖓᓂ. 

ᐅᔾᔨᕈᓱᔅᓯᒪᓕᕋᒪ ᑕᕝᕙᓂ ᐃᓪᓗᖅᔪᐊᒥ ᐃᓄᑦᑎᑐᑦ ᐅᖃᐅᓯᖅ ᐅᖃᓪᓚᑦᑐᖃᖅᑎᓪᓗᒍ 

ᐊᑯᓂᒋᔭᐅᕙᑦᑑᔮᕐᓂᕆᕙᑦᑕᖓᓂᒃ ᐃᓚᖓᓂᑦ ᐅᓪᓗᐃᑦ ᐅᖃᐅᓯᖃᖅᑯᖓ ᖃᐅᑕᒫᖑᙱᑦᑑᒐᓗᐊᖅ. 

ᓈᓚᑦᑕᐅᖅᑰᔨᓇᙱᓂᖅᓴᐅᕙᖅᑰᕐᒪᑦ ᐅᖃᖅᑐᖃᖃᑦᑕᖅᐳᖅ ᑕᕝᕙᓂ ᐃᓪᓗᖅᔪᐊᒥ ᖃᓪᓗᓈᑎᑐᑦ 

ᐅᖃᖔᓂᐊᖅᑯᖓ ᑐᑭᓯᐊᔭᐅᔪᒪᒐᒪ.  

 

ᐆᒥᖓ ᑐᓴᖃᑦᑕᓕᖅᑭᑦᑖᓯᒪᒐᒪ. ᐃᓱᒪᖃᑦᑕᖅᓯᒪᓕᕋᒪ ᖃᓄᑭᐊᕐᖓᐃ ᓱᒃᑲᑎᒋᔭᕆᐊᖃᖅᐸ ᐃᓄᒃᑐᑦ ᐅᖃᓪᓚᓪᓗᓂ 

ᑕᕝᕙᓂ ᐃᓪᓗᖅᔪᐊᒥ ᐅᖃᓪᓚᓂᐊᕐᓗᓂ. ᓯᕿᙳᔭᒃᑯᑦ ᐊᑐᖃᑦᑕᕋᑦᑕ ᑕᒪᓐᓇ ᓯᕗᒧᐊᒍᑎᒋᑦᑎᐊᖃᑦᑕᕐᖓᑦ 

ᐱᐅᔪᖅ. ᐅᓪᓘᓐᓃᑦ ᒪᕐᕉᓐᓂᒃ ᐅᔾᔨᕆᔭᐅᓯᒪᔪᔅᓴᐅᕗᖓ ᖃᓪᓗᓈᑐᑦ ᐊᐱᖅᓲᑎᒃᑲ ᐊᑐᕐᓂᖅᓴᕆᒐᓱᐊᖅᓯᒪᒐᒃᑭᑦ. 

ᓂᖓᐅᒥᑦᑎᖃᑦᑕᐸᓪᓕᐊᑐᐃᓐᓇᕋᒪ ᑕᕝᕙᓂ. ᐃᓄᑦᑎᑐᑦ ᐅᖃᓪᓚᓪᓗᖓ ᓯᕿᙱᔭᖅ ᐱᔾᔪᑎᒋᓪᓗᒍ. ᐃᓄᑦᑎᑐᑦ 

ᐅᖃᓪᓚᒃᑯᒪ ᓯᕕᑐᓂᖅᓴᐅᖃᑦᑕᕐᒪᑦ. ᐋᖅᑭᒋᐊᖃᑦᑕᖅᓯᒪᒐᕕᙵ ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐃᓕᒍᑎᒋᕙᓪᓕᐊᖏᓐᓇᕋᒃᑯ.  

 

ᐃᒻᒪᖃ ᐃᓄᒃᑐᑦ ᐅᖃᖃᑦᑕᕐᓂᖅ ᐃᕿᐊᒋᔭᐅᒻᒪᑦ, ᖃᓄᑭᐊᖅ. ᑕᐃᒪᐃᒻᒪᑦ ᓯᕗᓂᑦᑎᓐᓂ ᑕᒪᓐᓇ ᓯᕗᓂᕆᒐᑦᑎᒍ 

ᐃᓄᑦᑎᑐᑦ ᐅᖃᓪᓚᖃᑦᑕᕈᒪᓂᖅ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ. ᒫᓐᓇ ᑖᓐᓇ ᐃᓚᒃᑲᓐᓂᕈᒪᓪᓗᒍ 

ᐱᔭᕇᙱᐊᖅᔪᒃᑲᒪ ᐊᐱᕆᓄᖓ ᐱᕕᖃᖅᑎᑕᐅᒃᑲᓐᓂᕈᓐᓇᕐᒪᖔᕐᒪ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒻᒪᑦ ᐱᔭᕇᕈᓐᓇᕈᒪᓪᓗᒍ ᐅᖃᐅᓯᕆᔭᖓ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᙱᑦᑐᖅ. ᑲᔪᓯᒋᑦ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᔪᓯᑎᑕᐅᑦᑎᐊᕈᓐᓇᕋᒪ. ᐅᓇ ᐃᓄᒃᑐᑦ ᐅᖃᓪᓚᓐᓂᖅ 

ᑐᑭᓯᔭᐅᔪᒪᓂᑯᒧᑦ ᖃᓪᓗᓈᑐᑦ ᐃᓄᒃᑎᑑᓕᕆᔩᓪᓗ ᑖᒃᑯᐊ ᐱᔾᔪᑎᒋᓪᓗᒋᑦ ᐃᒫᒃ ᐅᖃᓪᓚᓂᑦᑎᒍᑦ 

ᐱᓕᒻᒪᓴᖅᐸᓪᓕᐊᖏᓐᓇᖃᑦᑕᒥᒻᒪᑕ. ᑕᒪᓐᓇ ᐱᓇᐃᔪᑕᕆᔭᕆᐊᖃᖃᑦᑕᙱᑕᕋᓗᐊᕗᑦ ᐃᓄᑦᑎᑐᑦ ᐅᖃᐅᓯᑦᑎᓐᓂᒃ 

ᐊᑐᖅᑎᓪᓗᑕ ᑐᑭᓯᔭᐅᙱᑦᑐᒋᓂᐊᕐᓂᖅ ᑖᓐᓇ ᐊᕝᕕᐊᕋᐃᖃᖅᑰᔨᓪᓚᕆᑦᑐᖅ ᑕᕝᕙᓂ ᐃᓪᓗᖅᔪᐊᒥ. ᑖᔅᓱᒥᖓ 

ᐃᓚᓯᒍᒪᕋᑖᕋᒪ ᐃᓄᒃᑐᑦ ᐅᖃᐅᓯᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.   

 



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 741 - 6(2): ᐃᓐᓇᑐᖃᒃᑯᕕᒃ ᑲᖏᖅᖠᓂᕐᒥ (ᐊᓇᕕᓗᒃ)  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕐᓗᖅᑐᒥᐅᓪᓗ ᐅᓪᓗᒃᑰᖅᐸᒃᑲ. ᐅᖃᕈᒪᓪᓗᖓ ᑲᖏᖅᖠᓂᕐᒥ 

ᐃᓐᓇᒃᑯᕕᐅᒃ ᒥᒃᓵᓄᑦ ᑖᓐᓇ ᓴᖅᑭᐸᓪᓕᐊᓕᕐᒪᑦ. ᒪᕐᕉᒃᑕᐅᖅ ᓂᕈᐊᖅᑎᒋᓯᒪᔮᒃᑲ ᐊᐃᑉᐸᖓ ᐋᑐᕚᒦᑦᑐᖃᐃ 

ᓄᒃᑎᕈᓐᓇᖅᑐᖃᐃ ᐃᓄᓐᓂ ᐃᓚᐅᔪᓐᓇᕐᓂᐊᕐᒪᑦ ᐅᖃᐅᓯᑦᑎᓐᓂᒃ ᑐᑭᓯᐊᔪᒥᒃ.  

 

ᐅᑎᖅᑎᓪᓗᖓ ᖁᕐᓗᑐᕐᒥᒃ ᑲᑎᒪᔨᐅᓪᓗᑕ ᒥᔅᑕ ᓴᒻᒧᖅᑐᒃᑯᑦ ᓄᓇᖓᓐᓂ ᑕᐃᒃᑯᐊ ᒪᑐᐃᖅᓯᓚᐅᕐᒪᑕ ᑕᐃᑲᓂ 

ᐃᓕᓴᕆᔭᐅᓚᐅᕐᓂᖏᓐᓇᒪ. ᑕᐃᔅᓱᒪᓂ ᐊᕐᕌᒍᑦ ᖁᓕᑦ ᐊᓂᒍᖅᓯᒪᓕᖅᑎᓪᓗᒋᑦ ᐊᔭᐅᖅᑐᐃᖏᓐᓇᖅᑎᓪᓗᑕ ᑖᓐᓇ 

ᓴᖅᑭᑕᐅᖃᑦᑕᖅᑐᖅ ᐃᓐᓇᑐᖃᒃᑯᕕᒃ ᑕᐃᓐᓇ ᐱᓪᓚᑦᑖᖑᒻᒪᑦ. ᐅᐱᒋᑦᑎᐊᖅᐸᒋᑦ ᐊᒃᓱᕉᑎᒋᓯᒪᒐᕕᐅᒃ ᒥᔅᑕ 

ᓴᒻᒧᖅᑐᖅ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᑎᔨᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 742 - 6(2): ᓇᓪᓕᐅᑎᑦᑎᐊᖁᔨᓂᖅ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᒻᒪᓗ ᐅᓐᓄᓴᒃᑯᑦ ᐃᓘᓐᓇᑎ ᓈᓚᒃᑐᑦ 

ᓄᓇᕗᒻᒥ ᐊᒻᒪ ᑲᓇᑕᒥᓗ ᓈᓚᒃᑐᑦ, ᐅᖃᖅᑏ. ᐅᓪᓗᒥ ᐱᑐᐃᓐᓇᐅᙱᒻᒪᑦ ᒪᒃᑯᑦᑐᑦ ᐃᓅᓯᓐᓂ. ᑕᐃᒃᑯᐊ 

ᐱᖃᓐᓇᕆᔮᒃᑲ ᒪᕐᕉᒃ ᑕᐃᒃᑯᐊ ᐃᕐᓂᖅᑖᖅᑐᐊᓅᓚᐅᕐᒪᑎᒃ ᐃᓂᖁᓇᖅᑐᓗᓐᓂᒃ ᒪᒃᑯᒃᖢᑐᑎᑦ ᓱᓕ ᑭᓯᐊᓂᓗ 

ᒪᒃᑯᒃᓯᔪᐊᓗᒃ ᐃᓐᓇᕈᓕᖅᖢᑎᑦ ᐱᖃᑖᑦᑕ ᒪᒃᑯᓯᓪᓗᓂ.  

 

ᑎᐅᕆᒃ 21-ᖑᖅᑐᐊᓐᓅᒻᒪᑦ ᓇᓪᓕᐅᑎᑦᑎᐊᖁᕙᕋ. ᑕᐃᒃᑯᐊᑦᑕᐅᖅ ᑕᑯᔪᒪᔭᑎᑦ ᐃᓘᓐᓇᑦᑎᐊᑎᑦ 

ᓴᖅᑭᑦᑎᐊᖁᓪᓗᒋᑦ ᐃᓅᓯᕐᓄᑦ ᒫᓐᓇᐅᔪᖅ ᖁᕝᕙᓯᓐᓂᖅᓴᒥ ᐃᓕᓐᓂᐊᕐᓂᐊᓕᕈᕕᑦ ᑕᐃᒃᑯᐊ ᐱᔪᒪᔭᓕᒫᑦᑎᐊᑎᑦ 

ᐱᖁᓇᖅᑐᐃᑦ.  

 

ᐊᒻᒪᓗᑦᑕᐅᖅ ᐊᖑᓯᐊᕋ, ᑕᐃᓐᓇ ᐄᔅᑕᓐ ᑕᐃᓐᓇ 12-ᓅᓐᓂ ᐅᑭᐅᖃᓕᖅᖢᓂ ᓇᓪᓕᐅᑎᒻᒪᑦ. ᐊᒻᒪ ᓯᕗᓂᒃᓴᑎᓐᓂ 

ᖁᕕᐊᓇᖅᑐᓂᒃ ᐱᙳᐊᓂᕐᓗ ᐊᐅᓪᓚᑲᕐᓂᕐᓗ ᑕᑯᖃᑦᑕᓛᕈᒫᕆᕙᑦ ᑖᒃᑯᐊ ᑕᒪᒃᑯᐊ ᒪᒃᑯᓐᓂᖏᑦ 

ᓯᕗᒧᐊᑦᑎᐊᖁᕙᒋᑦ ᖃᓄᐃᓕᐅᕐᓂᕆᔭᒃᑯᑦ. ᓇᒡᓕᒋᑦᑎᐊᖅᐸᔅᓯ ᐊᒃᓱᕈᑦᑎᐊᖅᖢᖓ ᐊᒻᒪ ᓇᓪᓕᐅᑎᑦᑎᐊᓂᐊᖅᐳᓯ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᒧᓪᓗ, 

ᒥᔅᑕ ᒪᐃᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 743 - 6(2): ᔮᓐ ᓕᐅᓐᑎᐅᓪ ᐃᖅᑲᐅᒪᒋᓪᓗᒍ ᕼᐋᑭᕐᓂᑭᓴᐅᑎᔪᑦ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ. ᑕᐃᒪ ᕖᕗᐊᕆ 7, 8, 9-

ᖑᑎᓪᓗᒍ ᐊᕐᕕᐊᓂ ᕼᐋᑭᕐᔪᐊᓂᖅᑕᖃᓚᐅᕐᒪᑦ. ᑕᒪᓐᓇ ᖁᕕᐊᓇᖅᖢᓇᐅᔾᔫᒻᒪᑦ ᔮᓐ ᓕᓐᑎᐅ ᐃᖅᑲᐅᒪᒋᓪᓗᒍ ᑳᓪᒻ 

ᐃᐅᒃᑯᑦ ᑖᓐᓇ ᐅᑭᐅᑕᒫᑦ ᐱᙳᐊᕐᕕᐅᑕᖅᑐᖅ ᐊᕐᕕᐊᓂ.  

 

ᐊᐅᓚᓂᖃᑦᓯᐊᓚᐅᕐᒪᑦ ᒪ’ᓈᒍᐊᖅᖢᒋᑦ ᓯᕗᓪᓕᖅᐹᒥ ᐱᓕᕆᔨᐅᑦᑕᖅᑐᑦ ᐋᖅᑭᓱᐃᔨᐅᑦᑕᖅᑐᑦ ᔭᐃᓴᓐ ᐊᑉᐸᔾᔪᐊᖅ 

ᐊᒻᒪ ᐃᑲᔪᖅᑎᓗᒃᑖᖏᓪᓗ ᑕᒪᓐᓇ ᐊᕐᕕᐊᓂ ᐅᐊᔾᔭᐃᓕᓚᐅᕐᒥᒐᑉᓯ ᖁᕕᐊᓇᖅᑐᓚᐅᔾᔫᒻᒪᑦ. ᑕᐅᑐᓚᐅᖅᑐᑎᒍᑦ 

ᐃᕆᐊᓛᖅᑕᑦᑐᐊᓚᐅᕐᒥᒐᑉᑕ. ᑖᒃᑯᐊᓗ ᑮᓇᐅᔭᖅᑎᒍᑦ ᐃᑲᔪᓚᐅᖅᑐᓗᒃᑖᑦ ᕼᐋᒻᒪᓚᒃᑯᑦ ᐊᕐᕕᐊᓂ, ᕿᔪᓕᕆᕝᕕᒃ, 



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

Eskimo Point Lumber Supply, Arctic Connection ᐊᒻᒪ ᑳᓪᒻ ᐃᐅ. ᐃᑲᔪᓚᐅᖅᑐᓗᒃᑖᑦ ᒪ’ᓈᖅᖢᒋᑦ 

ᑮᓇᐅᔭᖅᑎᒍᑦ.  

 

ᐅᑯᐊᓗ ᖃᐅᔨᓴᖅᑎᒋᔭᐅᓚᐅᖅᑐᑦ ᐳᑭᖅᑕᓕᙳᐊᖑᓚᐅᖅᑐᑦ, ᓇᐃᔪᓪ ᑯᑉᓗᐃᑦᑐᖅ ᐊᒻᒪ ᒫᒃᔅ ᒪᒃᑖᓄᑦ ᐊᒻᒪ 

ᐊᓯᖏᑦᑕᐅᖅ ᐳᐱᒍᐃᓐᓇᕈᒪ ᐄᑯᓗᒃ. ᐱᓕᕆᔾᔪᐊᓚᐅᕐᒥᒐᑉᓯ ᑭᓯᐊᓂ ᐳᑭᖅᑕᓕᖃᖅᖢᓂ ᑭᓯᐊᓂ 

ᐳᑭᖅᑕᓕᙳᐊᖃᖅᑐᓂ ᕼᐋᑭᑦᓯᐊᓇᕈᕐᒪᑦ. ᑕᖃᓯᒪᓚᐅᖅᑐᓯᐅᒐᓗᐊᖅ ᓇᓗᓇᙱᑦᑐᖅ. ᐱᓕᕆᕐᔪᐊᓚᐅᕋᑉᓯ 

ᒪ’ᓇᑦᓯᐊᒥᐊᖅ.  

 

ᑕᐃᒃᑯᐊ ᓵᓚᒃᓴᓚᐅᖅᑐᑦ ᒪᕐᕉᓐᓂᒃ ᐊᕕᒃᓯᒪᖅᓗᑎᑦ Pool A ᐊᒻᒪ Pool B ᕼᐋᑭᕐᓇᖅᑕᖃᓚᐅᕐᒪᑦ. 

ᐅᒡᒍᐊᕋᓗᐊᖅᖢᖓ ᑲᖏᖅᖠᓂᕐᒥᐅᑦ ᓴᓚᒃᓴᓚᐅᕐᒪᑕ Pool B-ᒥ, ᐊᕐᕕᐊᕐᒥᐅᓪᓗ 

ᐱᙳᐊᑦᑎᐊᓗᑲᐅᓚᐅᖅᑑᒐᓗᐃᑦ ᐊᕐᕕᐊᕐᒥᐅᑦ ᓴᓚᒃᑲᕆᐊᖅᖢᑎᓪᓗ ᐃᕆᒃᑭᐊᓚᐅᕐᒪᑕ ᑲᖏᖅᖠᓂᕐᒥᑦ. 

ᖁᕕᐊᓇᓚᐅᕋᓗᐊᕆᕗᖅ. (ᑐᓵᔨᑎᒍᑦ) ᐊᓕᐊᓇᐃᖃᑎᒋᕙᔅᓯ,  ᑲᖏᖅᖠᓂᕐᒥᐅᑦ. ᐊᒻᒪᓗ Pool A−ᒥ 

ᕼᐋᑭᓚᐅᖅᑐᓂ, ᓵᓚᒃᓴᓚᐅᖅᑐᑦ ᐃᒡᓗᓕᒑᕐᔪᒃ−ᐊᕐᕕᐊᑦ. ᖁᕕᐊᓇᓪᓚᕆᑦᑐᒥᑦᑕᐅᖅ ᕼᐋᑭᓇᖅᑕᖃᓚᐅᕐᒪᑕ Pool 

A.  

 

ᐱᙳᐊᓚᐅᖅᑐᓗᒃᑖᑦ ᑕᐅᑐᒋᐊᖅᑐᓚᐅᖅᑐᓗᒃᑖᑦ ᒪ’ᓈᖅᖢᒋᑦ ᐊᒻᒪ ᐊᓱᒎᖅ ᖃᓄᖅᑐᖑᖓ ᒋᓖᓴᓐ ᐊᒃᐸᔾᔪᐊᖅ  

ᐃᓕᑕᕆᔭᐅᓚᐅᓕ ᐱᓕᕆᐊᕆᓕᖅᑲᒥᙱᒻᒪᒍ ᑕᒪᓐᓇ ᕼᐋᑭᕐᓂᖅ ᐊᕐᕕᐊᓂ. ᒪ’ᓈᑲᓐᓂᕈᐊᖅᖢᒍ ᒋᓖᓴᓐ. ᒪ’ᓇ, 

ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 744 - 6(2): ᓅᑦᑕᐅᓂᑯᓄᑦ ᒪᒥᐊᕝᕕᖃᕐᓂᖅ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓪᓗᑯᖅᐸᒃᑲ ᕿᑭᖅᑖᓘᑉ ᓂᒋᐊᓂᒥᐅᑦ.  

 

ᐅᖃᖅᑏ, ᐅᓪᓗᒥᐅᔪᖅ ᑕᒫᓂ 2-ᒨᖅᐸᑦ ᑕᐃᓐᓇ ᒐᕙᒪᑐᖃᒃᑯᑦ ᐃᓄᓕᕆᔨᑐᖃᒃᑯᖏᓐᓃᖔᕐᓗᓂ ᒥᓂᔅᑕ ᐊᒫᓐᑕ 

ᐊᓈᑦᑕᓵᖑᕆ ᒪᒥᐊᓐᓂᕐᒥᒃ ᐊᑑᑎᖃᕐᓂᐊᕐᒪᑕ ᑕᑉᐹᓂ ᐃᒃᐱᐊᖅᔪᒻᒥ. ᑕᐃᒃᑯᐊᓗ ᑕᔅᓱᒪᓂ 1930-1940-ᖏᓐᓂᓗ 

ᐃᓄᐃᑦ ᓅᑕᐅᖃᑦᑕᓚᐅᖅᓯᒪᓐᓂᕐᒪᑕ ᑕᐃᑲᙵᓗ ᑭᙵᐃᑦ ᐃᓚᒋᔭᐅᖃᓯᐅᑎᓯᒪᒻᒪᑕ, ᐸᓐᓂᖅᑑᖅ ᐊᒻᒪᓗ 

ᒥᑦᑎᒪᑕᓕ ᑕᐃᔅᓱᒪᓂ.  

 

ᑖᓐᓇᓗ ᕿᑭᖅᑕᓂ ᓱᓕᔪᒥ ᑭᓪᓕᓯᓂᐊᖅᑏᑦ ᐅᓂᒃᑳᓕᐊᕆᓯᒪᔭᖏᑦ ᐅᖃᖅᓯᒪᒻᒪᑕ 52-ᖑᓚᐅᖅᓯᒪᔪᐃᒡᒎᖅ 

ᐃᓄᐃᑦ ᐊᒻᒪᓗ 109 ᕿᒻᒦᑦ ᑖᒃᑯᓇᙵᑦ ᓅᑕᐅᔪᑦ ᑕᑉᐸᐅᖓ ᑕᓪᓗᕈᑎᒧᑦ Dundas Harbour−ᖑᓂᕋᖅᑕᐅᔪᒧᑦ 

ᐊᒻᒪᓗ Devon Island. ᑕᐃᔅᓱᒪᓂᑦᑕᐅᒐᓗᐊᖅᑎᓪᓗᒋᑦ, ᐊᒃᑐᐊᓂᖃᖅᓯᒪᒻᒪᑕ ᐃᓚᒌᓐᓂᕐᒧᑦ ᓄᓇᖃᑎᒌᓐᓂᕐᒧᑦ, 

ᑕᐃᒃᑯᐊ ᐃᖅᑲᐅᒪᔪᒪᓪᓗᒋᑦ ᐊᒻᒪᓗ ᐃᒃᐱᒋᖃᑎᒋᔪᒪᓪᓗᒋᑦ ᑕᐃᔅᓱᒪᓂᑕᐅᒐᓗᐊᓂᑦ ᐅᓪᓗᒥᒧᑦ ᒪᒥᐊᓐᓂᕐᒥᒃ 

ᐊᑦᑐᕐᕕᐅᖃᓂᐊᖅᑎᓪᓗᒋᑦ.  

 

ᑕᐃᒪᑐᖅ ᑖᓐᓇ ᐃᒃᐱᓇᕐᓂᐊᖅᑯ ᐃᓅᖃᑎᒌᑦ ᐊᒻᒪᓗ ᓄᓇᓕᒐᑦᑎᓐᓂ ᑕᒪᓐᓇ ᐋᓐᓂᕈᑕᐅᓯᒪᓚᐅᕋᓗᐊᕐᒪᑦ 

ᑭᓯᐊᓂ ᒪᒥᓴᕐᓂᕐᒧᑦ ᐊᒻᒪᓗ ᓯᕗᒧᑦ ᐃᖏᕐᕋᒋᐊᕐᓂᕐᒥᒃ ᐊᑐᒃᑲᓐᓂᕈᒋᐊᖃᓕᕋᑦᑕ. ᑕᐃᓐᓇ ᒥᓂᔅᑕ ᑕᐃᕕᑎ 

ᐊᕿᐊᕈᖅ ᓄᓇᕗᑦ ᒐᕙᒪᒃᑯᓐᓂ ᑭᒡᒐᖅᑐᐃᓗᓂ ᑕᐃᑲᓃᖃᑕᐅᓂᐊᖅᑎᓪᓗᒍ ᐊᒻᒪᓗ ᐃᒃᐱᐊᕐᔪᒻᒥᐅᑦ 

ᐃᓱᒪᒋᓂᐊᖅᐸᕗᑦ ᑕᐃᒃᑯᐊᓗ ᓄᓇᓖᑦ ᑭᙵᐃᑦ ᐃᓚᒋᖃᓯᐅᑎᓗᒋᑦ.  

 

ᑕᐃᒃᑯᐊ ᐃᓚᒋᓚᐅᖅᑕᖏᑦ ᑕᕝᕙᐅᒍᓐᓃᕋᓗᐊᖅᑎᓪᓗᒋᑦ ᐃᖅᑲᐅᒪᓇᖃᑦᑕᕐᒪᑦ. ᑖᓐᓇ ᐃᖅᑲᐅᒪᔪᒪᓪᓗᒍ ᐊᒻᒪᓗ 

ᓯᕗᒧᑦ ᖃᕿᐊᕐᓇᖅᑐᒥᒃ ᐊᑑᑎᖃᕐᓂᐊᖁᓪᓗᒍ ᑕᒪᓐᓇ ᒪᒥᐊᓐᓂᐅᔪᖅ ᐃᒃᐱᐊᕐᔪᒻᒥ. ᖁᔭᓐᓇᒦᒃ, ᐅᖃᖅᑏ.  

 



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1102 - 6(2): ᐃᖅᑲᓇᐃᔮᑦ ᐊᔾᔨᒌᙱᓐᓂᖏᑦ (ᑯᓱᒐᖅ) 

  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᔾᔪᑎᖃᕋᒪ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 

1102 – 6(2) ᐊᐱᖅᑯᑕᐅᓚᐅᖅᑐᒧᑦ ᒪᓕᒐᓕᐅᖅᑎᒧᑦ ᐊᕐᕕᐊᑦ ᓂᒋᐊᓄᑦ ᕖᕗᐊᕆ 25, 2025-ᒥ ᐱᔾᔪᑎᖃᖅᑐᖅ 

ᐃᖅᑲᓇᐃᔮᑦ ᐊᔾᔨᒌᙱᓐᓂᖏᓐᓂᒃ.  

 

ᐅᖃᖅᑏ, ᑭᐅᔾᔪᑎᒋᔭᕋ ᐃᓗᓕᑯᓘᔭᖃᓗᐊᕐᖓᑦ ᐅᖃᓕᒫᖅᑕᐃᓐᓇᕆᔪᓐᓇᙱᓐᓇᒃᑭᑦ, ᐅᖃᖅᑏ, ᑎᑎᕋᖅᑎᒧᑦ 

ᐃᓕᔭᕋ ᐅᖃᓕᒫᖅᓯᒪᔪᑎᑐᑦ ᐱᔭᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐊᖏᖅᐹᑦ ᑖᓐᓇ ᑭᐅᔾᔪᑎ ᐅᖃᐅᓯᒃᑯᑦ ᐊᐱᑯᑕᐅᓚᐅᖅᑐᒧᑦ 

ᐅᖃᓕᒫᖅᑕᐅᓂᖓᓂᒃ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᐊᖏᖅᑕᐅᕚ ᒪᓕᒐᓕᐅᖅᑎᓄᑦ ᑎᑎᕋᖅᑕᐅᓯᒪᔪᑎᑐᑦ 

ᐃᓕᔭᐅᔪᓐᓇᕐᒪᖔᖅ? ᐊᖏᕐᒫᖓᔅᓯ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 5. ᐃᓕᓴᖅᓯᒻ ᓈᓚᒋᐊᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᒃᓴᖅ 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐅᑭᐅᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1117 - 6(2): ᐊᑐᖅᑕᐅᓂᖅ ᐃᓄᐃᑦ ᐅᖃᐅᓯᖓ ᒐᕙᒪᒃᑯᓐᓂ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓐᓄᑦ ᐅᖃᐅᓯᓕᕆᓂᕐᒧᑦ, 

ᐱᔾᔪᑎᒋᓪᓗᒋᑦ ᐃᓄᐃᑦ ᐅᖃᐅᓯᖓ ᐊᑐᖅᑕᐅᖃᑦᑕᕐᓂᖓ ᒐᕙᒪᐃᑦ ᐃᓗᐊᓂ.  

 

ᐅᖃᖅᑏ, ᐅᐱᒍᓱᑦᑐᖓ ᒪᕐᕈᐃᓐᓂᒃ ᐅᖃᐅᓰᓐᓂᒃ ᐊᑐᕈᓐᓇᕋᒪ ᐊᒻᒪᓗ ᐅᐱᒃᖢᖓ ᑖᓐᓇ ᐅᖃᐅᓯᕐᖓᐅᑎᒋᒐᒃᑯᑦ 

ᐃᓄᐃᑦ ᐅᖃᐅᓯᖓᑦ. ᐱᔪᓐᓇᕐᓂᖃᖅᐳᖓ ᐃᓄᐃᑦ ᐅᖃᐅᓯᖓᑦ ᐊᑐᕈᓐᓇᖅᖢᒍ ᐱᔪᓐᓇᐅᑎᒋᒐᒃᑯ ᐊᖏᕐᕋᑎᓐᓂ, 

ᓄᓇᑦᑎᓐᓂ, ᐃᖅᑲᓇᐃᔭᕐᕕᒻᒥᓗ, ᑕᕝᕙᓂᓗ ᒪᓕᒐᓕᐅᕐᕕᒻᒥ ᐃᓄᑦᑎᑑᕈᓐᓇᖅᑐᖓ.  

 

>>ᐸᑦᑕᑐᖅᑐᑦ 

 

ᐊᒻᒪᓗ ᐊᑐᐃᓐᓇᖃᑦᑕᕆᐊᖃᕐᓂᖅ ᑕᒪᓐᓇ ᐱᖅᔪᐊᖑᓂᖓ ᖃᐅᔨᒪᓪᓗᒍ. ᑕᓐᓇ ᒥᓂᔅᑕᕆᔭᐅᔪᖅ 

ᐅᖃᐅᓯᓕᕆᓂᕐᒧᑦ ᓇᓗᓇᐃᖅᓯᔪᓐᓇᖅᐹ ᐅᖃᐅᓯᕐᖓᐅᑎᒐ, ᐃᓄᐃᑦ ᐅᖃᐅᓯᖓ, ᐊᑐᕋᓐᓇᖅᑯᓪᓗᒍ ᒐᕙᒪᐃᑦ 

ᐃᓗᐊᓂ? (ᑐᓵᔨᑎᒎᖁᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒪᓕᒐᓕᐅᖅᑎᐅᖃᑎᒐ ᖁᔭᓐᓇᒦᕌᓗᒃ 

ᐊᐱᖅᑯᑎᖓᓐᓄᑦ ᐊᒻᒪ ᐅᖃᐅᓯᕆᖅᑲᐅᔭᖓ. ᐄᑦᑎᐊᖅ, ᑖᓐᓇ ᓄᓇᕗᒻᒥ ᐃᓄᑦᑎᑑᕈᓐᓇᕐᓂᖅ ᐃᓄᒃᑑᕈᓐᓇᕐᓂᖅ 

ᐱᒻᒪᕆᖅᔪᐊᖑᒻᒪᑦ ᐃᓕᓴᕆᔭᐅᓯᒪᓪᓗᓂᓗ. ᑕᒪᓂᑐᐃᓐᓇᑦᑎᐊᖅ ᐃᓄᑦᑎᑑᕈᓐᓇᕐᓂᕐᒥᒃ ᐅᐱᒋᖃᑎᒋᑦᑎᐊᖅᐸᕋ 

ᑕᐃᒫᒃ ᐱᔪᓐᓇᕐᓂᖓᓂ ᐊᒻᒪ ᐊᔭᐅᖅᑐᐃᖏᓐᓇᖃᑦᑕᕐᓂᖓ ᐃᓄᑦᑎᑑᕈᓐᓇᕐᓂᖅᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ (ᑐᓵᔨᑎᒍᑦ) ᓯᕗᓪᓕᖅᐹ ᐃᓚᒋᐊᕈᑏᑦ, ᒥᔅ ᕿᓕᖅᑎ.  

 

ᕿᓕᖅᑎ (ᑐᓵᔨᑎᒍᑦ); ᖁᔭᓐᓇᒦᒃ, ᐅᖃᖅᑏ. ᑭᒡᓕᓯᓂᐊᖅᑏᑦ ᑲᓇᑕᒥ ᓄᓇᕗᒻᒥ ᖃᐅᔨᓴᐃᓚᐅᖅᓯᒪᒻᒪᑕ ᖃᑦᑎᑦ 

ᐃᓄᐃᑦ ᐅᖃᐅᓯᖓᓐᓂᒃ ᐊᑐᖃᑦᑕᕐᒪᖔᑕ 2021-ᖑᑎᓪᓗᒍ. ᐃᓕᖅᑯᓯᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᖏᓐᓂ 

ᐃᓚᒋᔭᐅᖃᑕᐅᓚᐅᖅᓯᒪᕗᑦ ᐊᒻᒪᓗ ᖃᐅᔨᓴᓚᐅᖅᓯᒪᕗᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐊᑐᖅᑕᐅᖃᑦᑕᕐᓂᖏᓐᓂ 

ᓄᓇᕗᑦ ᐃᓗᐊᓂ.  

 

ᒪᒃᑯᓐᓂᖅᓴᐃᑦ ᐃᓄᐃᑦ ᐃᓄᑦᑎᑑᙱᓐᓂᖅᓴᐅᔪᑦ, ᐃᓐᓇᐅᓂᖅᓴᐃᑦ ᐊᑐᕐᓂᖅᓴᐅᓪᓗᑎᑦ. ᐃᓄᐃᑦ 

ᐅᖃᐅᓯᕐᖓᐅᑎᒋᓚᐅᙱᑕᖓ ᒪᒃᑯᑦᑐᑦ, 55 ᑕᑉᐸᐅᖓ ᐊᕐᕌᒍᓖᑦ ᐊᑐᕐᓂᖅᓴᐅᓪᓗᑎᑦ. ᐃᓄᐃᑦ ᐅᖃᐅᓯᖓᑦ 

ᐊᑐᖅᑕᐅᓂᖓ ᑕᒪᓐᓇ ᐃᓄᐃᑦ ᐅᖃᐅᓯᖓ ᑐᓐᓂᖅᑯᑎᒋᔭᕆᐊᖃᖅᑕᕗᑦ ᒪᒃᑯᑦᑐᓄᑦ. ᖁᕐᓗᖅᑑᕐᒥ ᓇᑦᓯᓕᖕᒥᐅᓪᓗ 

ᒪᓕᒐᓕᐅᖅᑎᖏᑦ ᑕᒪᑐᒥᖓ ᐅᖃᐅᓯᖃᖅᓯᒪᔫᒃ ᑕᒪᑐᒪᓂ ᐱᓇᓱᐊᕈᓯᕐᒥ.  

 

ᖃᓄᖅ ᐱᓕᕆᕕᓯ ᐃᖅᑲᓇᐃᔭᖃᑎᖃᖅᐸᑦ ᐃᓕᓐᓂᐊᖅᑐᓕᕆᔨᒃᑯᓐᓂ ᐃᓄᐃᑦ ᐅᖃᐅᓯᖓ 

ᐊᑐᖅᑕᐅᓂᖅᓴᐅᖁᓪᓗᒍ ᒪᒃᑯᓐᓂᖅᓴᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᕈᒪᒋᕙᕋ ᒪᓕᒐᓕᐅᖅᑎᐅᖃᑎᒐ ᐊᒻᒪ 

ᑖᒃᑯᐊ ᒪᓕᒐᓕᐅᖅᑎᐅᖃᑎᖏᑦ ᐊᔭᐅᖅᑐᖃᑦᑕᖅᓯᒪᓂᖏᑦ ᐃᓄᒃᑑᕈᓐᓇᕐᓂᖅ ᐱᔾᔪᑎᒋᓪᓗᒍ.  

 

ᒫᓐᓇᐅᔪᖅ, ᐅᖃᖅᑎᑦᑎᔩ, ᐃᓕᖅᑯᓯᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᑮᓇᐅᔭᕐᓂᑦ ᓴᓂᕝᕙᐃᑎᑦᑎᓯᒪᓲᑦ 

ᐃᓕᓐᓂᐊᕈᑎᒋᔭᐅᓂᐊᖅᑐᓄᑦ. ᑲᑐᔾᔨᖃᑎᖃᖅᑐᑕ ᑮᓇᐅᔭᕐᓂᑦ ᑖᒃᑯᐊ ᐃᓱᒪᖅᓱᖅᑐᑎᑦ ᖃᓄᖅ 

ᐃᓄᒃᑑᕈᑎᒋᔭᐅᓂᐊᖅᑐᑦ ᐃᓕᓐᓂᐊᕈᑎᒋᔭᐅᓂᐊᖅᑐᑦ ᐱᔾᔪᑎᒋᔭᐅᓂᐊᕋᓗᖅᑐᑎᑦ. ᑭᓯᐊᓂ ᑮᓇᐅᔭᕐᓂᑦ 

ᐅᕙᒍᑦᑎᒍᑦ ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᔨᒃᑯᑎᒍᑦ ᑐᓂᖃᑦᑕᖅᑕᕗᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑕᕝᕘᓇ. 

ᐃᖅᑲᐅᒪᒍᒪ ᒫᓐᓇᒧᑦ ᑎᑭᑦᑐᒍ $1.5-ᒥᓕᐊᖑᖅᑰᓚᐅᖅᑐᖅ ᐊᕐᕋᓂ. ᐊᕐᕌᒍᒋᓂᐊᖅᑕᑎᓐᓂ 

ᖁᕝᕙᓯᒋᐊᖅᓯᒪᒐᓱᑦᑕᕗᑦ. ᑕᒪᒃᑯᐊᕈᔪᐃᑦ. ᒪᒥᐊᓇᖅ $1.5-ᒥᓕᐊᓚᖅᑲᐅᒐᒪ $2.5-ᒥᓕᐊᖑᓚᐅᖅᑐᖅ 

ᐅᖃᑦᑎᐊᕐᓗᒍ.  

 

ᒫᓐᓇᐅᔪᖅ ᑎᑭᑦᑐᒍ ᑐᑭᓯᐅᒪᔭᒃᑯᑦ ᐅᕙᖓ, 30,000 ᐅᖓᑖᓃᑦᑐᑦ ᓴᓇᖃᑦᑕᖅᓯᒪᓕᖅᐳᑦ ᐃᓄᒃᑑᕈᓐᓇᕐᓂᐅᑉ 

ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ.  

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑭᐅᑦᑕᕋᕕᑦ. ᖃᐅᔨᒪᔪᒃᓴᐅᒐᔅᓯ ᐊᐱᖅᑯᑎᒋᔭᕋ 

ᐅᓇ ᖃᓪᓗᓈᑎᑐᑦ. ᐅᑯᐊ ᒪᒃᐱᖅᑐᒐᐃᑦ ᖃᓪᓗᓇᐅᔭᖅᑐᑦ ᑕᑭᓐᓂᖅᓴᐅᒻᒪᑦ ᐃᓄᑦᑎᑑᖅᖢᓂ, ᐅᖃᖅᑏ. ᐊᒻᒪᓗ 

ᐅᑯᐊ ᒪᓕᒐᓕᐅᖅᑎᐅᒃᑲ ᐃᓱᒪᒋᓪᓗᒋᑦ.  

 

ᐅᖃᖅᑏ, 2022-2023-ᒥ ᒥᓂᔅᑕ ᐅᖃᐅᓯᓕᕆᓂᕐᒧᑦ ᐅᓂᒃᑳᓂᒃ ᓴᖅᑭᑦᑎᓚᐅᖅᓯᒪᔪᖅ ᒪᓕᒐᓕᐅᕐᕕᖕᒧᑦ ᓅᕖᕝᕙ 

5, 2024-ᒥ. ᐅᖃᖅᑏ, ᐅᑯᐊ ᐅᓂᒃᑳᑦ ᐅᖃᖅᓯᒪᓚᐅᖅᑐᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᓕᕆᕕᖓᑦ:  

 

“ᐱᔭᒃᓴᖅᑎᑕᐅᓯᒪᕗᑦ ᓲᕐᓗ ᓄᓇᕗᒻᒥ ᐃᓄᐃᑦ ᐅᖃᐅᓯᖓᑦᑕ ᐊᑐᖅᑕᐅᖃᑦᑕᕐᓂᖏᑦ 

ᑐᑭᒧᐊᒃᑎᑦᑎᒋᔭᐅᓯᓐᓈᖅᖢᑎᑦ ᐊᑐᐊᒐᓂᑦ ᐊᒻᒪᓗ ᐃᓄᐃᑦ ᐅᖃᐅᓯᖓᓐᓂᑦ ᐊᑐᕐᓂᖅᓴᐅᖁᓪᓗᒋᑦ ᒪᒃᑯᑦᑐᓂᑦ, 

ᓴᖅᑭᔮᖅᑎᑲᓐᓂᕐᓗᒋᓪᓗ ᒪᑭᑎᑕᐅᒃᑲᓂᕐᓗᑎᓪᓗ.”  

 

ᑭᓱᓂᒃ ᐱᓕᕆᕕᓯ ᓴᖅᑭᔮᒃᑲᓐᓂᖁᓪᓗᒍ ᐃᓄᐃᑦ ᐅᖃᐅᓯᖓ ᑖᒃᑯᐊ ᒐᕙᒪᒃᑯᑦ ᐃᓗᐊᓂ ᐊᑐᖅᑕᐅᖃᑦᑕᓂᐊᕐᒪᑕ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᕈᒪᒋᕙᕋ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᓂᒃ ᑖᒃᑯᓂᖓ ᐊᐱᕆᒻᒪᑦ.  

 

ᑕᒪᓐᓇ ᐅᖃᐅᓯᓕᕆᓂᖅ ᒐᕙᒪᑐᐊᒧᑦ ᐱᓯᒪᙱᒻᒪᑦ; ᒫᓐᓇᒧᑦ ᑎᑭᑦᑐᒍ ᑲᑐᔾᔨᖃᑎᖃᖃᑦᑕᖅᓯᒪᕗᒍᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂ ᐊᒻᒪ ᓇᒻᒥᓂᖅᑐᓄᑦ ᑕᒪᒃᑯᐊ ᐃᑲᔪᖅᓱᕋᓱᔅᓱᑎᒍ ᐃᓄᑦᑎᑑᕈᓐᓇᕈᑎᒋᔭᐅᓂᐊᖅᑐᑦ 

ᒐᕙᒪᐅᑎᓪᓗᑕ. ᑕᒪᓐᓇ ᐱᔪᓐᓇᐅᑎᖃᕐᒪᑕ ᑕᒪᒃᑯᐊ ᐃᓄᐃᑦ ᐃᓄᑦᑎᑐᑦ ᒐᕙᒪᒥᓄᑦ ᑭᒡᒐᑐᖅᑕᐅᒍᓐᓇᕐᓗᑎᑦ 

ᐅᖃᐅᓯᖃᑎᖃᕈᓐᓇᕐᓗᑎᑦ.  

 

ᑕᒪᒃᑯᐊ ᐱᓕᕆᐊᕆᖃᑦᑕᖅᓯᒪᕙᕗᑦ ᐊᒻᒪ ᐅᓪᓗᒥᒧᑦ ᓇᓗᓇᐃᕈᓐᓇᖅᑐᖓ ᑖᓐᓇ ᐱᖁᔭᕐᔪᐊᖅ ᐅᖃᐅᓯᓕᕆᓂᕐᒧᑦ 

ᒪᓕᒐᕐᔪᐊᖅ ᐱᓕᕆᕙᓪᓕᐊᒐᑦᑎᒍ ᑖᓐᓇ ᖃᐅᔨᒪᓪᓗᑕ ᕿᒥᕐᕈᕙᓪᓕᐊᒐᑦᑕ ᐅᖃᐅᓯᓕᕆᔨ ᑲᒥᓴᓇ 

ᐱᖁᔨᙳᓚᐅᖅᓯᒪᔭᖏᑦ ᓄᓇᕗᑦ ᑐᙵᕕᒃ ᐊᒻᒪ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᐱᖁᔨᕗᖔᕈᑎᖏᑦ 

ᑐᓂᓚᐅᕐᒪᔾᔪᒃ ᑕᒪᒃᑯᐊᕈᔪᐃᑦ ᑕᒪᔾᔭ ᑕᕝᕙ ᐱᓕᕆᕙᓪᓕᐊᕙᕗᑦ ᒫᓐᓇᒧᑦ ᖃᓄᖅ ᐅᖃᐅᓰᑦ 

ᓴᙱᓕᕙᓪᓕᐊᒍᓐᓇᖏᒃᑲᓗᐊᕐᒪᖔᑦᑎᒍᑦ ᓴᙱᓴᕐᓗᑎᒍ ᐊᒻᒪ ᐅᑯᐊ ᐅᖃᐅᓰᑦ ᓴᙲᓂᖅᓴᕈᖅᐸᓕᐊᔪᑦ 

ᒪᑭᑉᐸᓪᓕᐊᑎᒃᑲᓐᓂᕈᓐᓇᖏᒃᑲᓗᐊᕐᒪᖔᑦᑎᒍᑦ ᑕᕝᕘᓇ ᑲᑐᔾᔨᖃᑎᖃᖅᖢᑕ ᐱᓕᕆᐊᖃᖅᐸᓪᓕᐊᕗᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎᓕᒫᓪᓗ, ᑕᕝᕙᓂ ᒪᓕᒐᖃᕋᑦᑕ ᓇᐃᓪᓕᖅᓯᒪᔾᔫᒥᖃᑦᑕᕐᓗᑎᒃ 

ᐅᖃᐅᓯᕆᔭᓯ, ᑕᕝᕗᖓᓪᓗᐊᑕᕐᓗ ᐅᖃᐅᓯᕆᖃᑦᑕᕐᓗᒋᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐊᑐᕐᓗᒋᑦ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1118 - 6(2): ᐃᓐᓇᑐᖃᑦ ᓄᓇᓯᐅᑎᖁᑎᖏᓄᑦ ᓄᑖᕈᖅᓯᒪᔪᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᓪᓗᒃᑰᑦᓯᐊᖅᐸᑉᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓇ ᐊᐱᖅᑯᑎᒋᔪᒪᒐᒃᑯ ᐃᓐᓇᐃᑦ ᓄᓇᓯᐅᑎᖃᖅᑎᑕᐅᓂᖏᑦ ᐱᔾᔪᑎᒋᓪᓗᒍ. 

ᖃᖓᐃᓐᓇ ᒫᔅᓯᐅᓚᐅᖅᑐᒥᐅᖅᑰᖅᑐᖑᓇ 2024-ᒥ ᓂᓪᓕᐅᑎᒋᓚᐅᖅᓯᒪᒐᒃᑯ ᓂᐅᕕᓚᐅᖅᓯᒪᒐᑦᑕ ᐃᓐᓇᕐᓄᑦ 

ᐊᑐᖅᑐᒃᓴᓂᒃ ᓄᓇᓯᐅᑎᓂᒃ, ᐃᖃᓗᐃᑦ, ᑲᖏᖅᓯᓂᖅ, ᐃᖃᓗᒃᑑᑦᑎᐊᖅ, ᐸᓐᓂᖅᑑᖅ, ᓴᓪᓕᕐᓗ ᑖᒃᑯᐊ 

ᓄᓇᕝᓯᐅᑎᑖᓚᐅᖅᓯᒪᒻᒪᑕ.  

 

ᐅᓂᒃᑲᐅᓯᕆᔭᐅᒃᑲᓐᓂᕈᓐᓇᖅᐹ ᖃᓄᐃᓕᖓᓕᕐᒪᖔᑦ ᑕᐃᒃᑯᐊ ᐃᓐᓇᕐᓄᑦ ᐊᑐᖅᑐᒃᓴᐃᑦ ᓄᓇᓯᐅᑏᑦ? ᐊᒻᒪᓗ 

ᖃᓄᐃᓕᐅᕆᐊᖃᖅᐸᑦ ᑕᐃᒪᐃᑦᑐᒥᒃ ᐱᔪᒪᓂᐊᕈᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ. 

ᐅᖃᖅᑲᐅᒐᒪ ᑖᒃᑯᐊ ᐊᐅᓚᔾᔪᑏᑦ ᒪᑭᒪᐅᑏᓪᓗ ᐊᑭᓕᖅᓱᖃᑦᑕᕋᑦᑎᒃᑯᑦ ᓇᒻᒥᓂᕆᔭᐅᔪᑦ ᑖᒃᑯᐊ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᒥᐊᓇᖅ ᑕᐃᒃᑯᐊ ᓄᓇᓯᐅᑏᑦ 

ᓄᓇᓕᓐᓄᐊᖅᑎᑕᐅᓚᐅᖅᓯᒪᔪᑦ ᐅᑭᐊᔅᓵᖅ $1-ᒥᓕᐊᑐᙱᑐᓪᓘᓐᓃᑦ ᐊᖏᖃᑎᒌᓚᐅᖅᑐᒍᑦ ᑕᐃᒃᑯᐊ 

ᐊᑐᖅᑕᐅᖃᑦᑕᕆᐊᖃᓪᓚᕆᑦᑐᑦ ᓄᓇᓕᓐᓂ. 

 



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓄᓇᓯᐅᑏᑦ ᐊᑐᖅᑕᐅᖏᒻᒪᑕ ᓯᕗᓕᖅᑎᓗ ᐊᔾᔨᖏᓐᓂᒃ ᖃᐃᑦᑎᓚᐅᖅᖢᓂ, ᐊᑎᓕᐅᕈᑎᒋᔭᐅᓚᐅᖅᓯᒪᔪᖅ 

ᑲᒻᐸᓂᐅᔪᓂᒃ ᒐᕙᒪᒃᑯᓐᓂᓪᓗ. ᓇᓂᓯᔪᓐᓇᖅᑲᐅᖏᑦᑐᖓ ᑖᒃᑯᐊ ᓄᓇᓯᐅᑏᑦ ᖃᖓ 

ᐊᑐᖅᑕᐅᖃᑦᑕᕆᐊᖃᕐᓂᐊᕐᒪᖔᑦ. 

 

ᐃᒻᒪᖄ ᓇᓗᓇᐃᖅᓯᒃᑲᓐᓂᕈᓐᓇᖅᐹ, ᑖᒃᑯᐊ ᑕᓪᓕᒪᑦ ᓄᓇᓯᐅᑏᑦ ᐊᑐᖅᑕᐅᓂᐊᕐᒪᖔᑦ? ᐊᒻᒪᓘᓐᓃᑦ ᖃᖓ 

ᐊᑐᖅᑕᐅᓯᒋᐊᕆᐊᖃᖅᐸᑦ $1-ᒥᓕᐊᑐᖅᑐᐊᓘᒻᒪᑕ ᑮᓇᐅᔭᓂᑦ ᐊᑐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ. 

ᑐᑭᓯᐅᒪᓂᕋ ᒪᓕᖅᑐᒍ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑐᒃᓯᕋᐅᑎᓂᒃ ᓴᖅᑭᑦᑎᓯᒪᓕᖅᑐᒍᑦ ᐊᓯᖏᓐᓄᓪᓗ ᑕᐃᒃᑯᐊ 

ᓄᓇᓯᐅᑏᑦ ᐊᐅᓚᔾᔪᑎᖏᑦ ᒪᑭᒪᐅᑎᖏᓪᓗ ᐊᑭᓕᖅᓱᖅᑕᐅᔪᓐᓇᕐᓂᐊᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑐᒃᓯᕋᐅᑏᑦ 

ᑐᓂᔭᐅᓯᒪᓕᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᐅᔭᐅᙱᓐᓇᒪ ᐅᓇ ᐊᐱᖅᑯᑎᒋᖅᑲᐅᔭᕋ ᑖᓐᓇ ᑕᐃᒃᑯᐊ 

ᐊᖁᑎᒋᔭᐅᓂᐊᖅᑐᑦ ᖃᖓ ᐱᒋᐊᕆᐊᖃᖅᐸᑦ ᑕᐃᒃᑯᐊ ᓄᓇᓯᐅᑏᑦ ᐊᑐᖅᑕᐅᓯᒋᐊᕐᓂᐊᖅᑐᑦ ᒫᑦᓯ 31, 2025-ᒥ. 

ᑕᐃᒃᑯᐊ $1-ᒥᓕᐊᑦ ᑮᓇᐅᔭᑦ ᐊᑭᓕᐅᑎᒋᓚᐅᖅᑕᕗᑦ ᒪᐅᖓᑐᐃᓐᓈᕋᔭᕐᒪᑕ ᐊᑐᖅᑕᐅᖏᑉᐸᑕ.  

 

ᓯᕗᓕᖅᑎ ᐅᖃᓵᖅᑐᖅ ᑮᓇᐅᔭᓂᒎᖅ ᑐᒃᓯᕋᖅᑐᑦ ᐊᐅᓚᔾᔪᑏᑦ ᒪᑭᒪᐅᑎᓄᓪᓗ ᐊᑭᓕᐅᑎᒋᔭᐅᓂᐊᖅᑐᓂᒃ ᑕᐃᒃᑯᐊ 

ᐱᙱᑯᓂᔾᔪᒃ ᑕᐃᒪ ᐊᑐᖅᑕᐅᔾᔮᙱᓛᖅ ᓄᓇᓯᐅᑏᑦ ᓄᓇᓯᐅᑎᒃᑯᕕᒻᒦᒻᒪᖔᖏᑦ ᑕᖅᑳᓃᑎᑕᐅᑐᐃᓐᓇᒪᖔᖏᑦ 

ᓇᓗᓪᓗᖓ. ᐊᑐᖅᑕᐅᓯᒋᐊᓛᖅᐹᑦ ᑕᐃᒃᑯᐊ ᓂᐅᕕᖅᑕᐅᓚᐅᖅᓯᒪᒻᒪᑕ ᐊᑐᖅᑕᐅᔪᒃᓴᒫᙳᖅᑎᑕᐅᓪᓗᑎᒃ.  

 

ᐊᒻᒪᓗ ᐅᑯᐊ ᐊᖏᕈᑏᑦ ᐅᖃᖅᓯᒪᔪᑦ ᐄᐳᕈᓪ 1, 2024-ᒥᑦ ᒫᑦᓯ 31, 2025-ᒧᑦ ᑎᑭᓯᒪᒻᒪᑦ. ᑐᑭᓯᒃᑲᓐᓂᕈᒪᔪᖓ 

ᑖᒃᑯᐊ ᐊᖏᕈᑏᑦ ᒫᑦᓯ 31, 2025-ᖑᖅᐸᑦ, ᖃᓄᖅ ᑕᐃᒪ ᐊᑐᕈᓐᓃᕐᓂᐊᖅᐸᑦ ᑖᒃᑯᐊ 

ᐊᑎᓕᐅᖅᑕᐅᓚᐅᖅᓯᒪᔫᒐᓗᐊᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᓪᓗᒍ ᑖᓐᓇ ᐊᐱᖅᑯᑎᒋᒻᒪᒍ. 

ᓄᑖᓂᒃ ᐱᒋᐊᕈᑎᒃᓴᓂᒃ ᐋᖅᑭᒃᓯᓚᐅᖅᑐᒍᑦ ᓄᓇᓯᐅᑏᑦ ᐊᑐᖅᑕᐅᓯᒋᐊᕈᓐᓇᕐᓂᐊᕐᒪᑕ. ᑖᒃᑯᐊ ᓄᓇᓯᐅᑏᑦ 

ᑮᓇᐅᔭᖅᑐᕈᑎᖏᑦ ᐊᐅᓚᔾᔪᑏᑦ ᒪᑭᒪᐅᑎᓄᓪᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᐃᒡᓕᒑᕐᔪᒻᒧᓪᓗ 

ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 1119 - 6(2): ᐃᓐᓇᑐᖃᑦᑎᓐᓄᑦ ᓄᓇᓯᐅᑎᒃᓴᓄᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᑯᐊ ᐊᐱᖅᑯᑎᒋᔪᒪᔭᒃᑲ ᐊᕐᕕᐊᑦ ᒪᓕᒐᓕᐅᖅᑕᖓᑕ 

ᐅᐃᒍᖓ.  

ᑖᓐᓇ ᐊᐱᖅᑯᑎᒋᔪᒪᔭᕋ ᑐᕌᖅᑎᑦᖢᒍᓗ ᒥᓂᔅᑕᕆᔭᐅᔪᒧᑦ ᐃᓐᓇᕐᓄᑦ ᓯᕗᓕᖅᑎ. ᖁᔭᓐᓇᒦᕈᒪᔭᕋ ᑖᓐᓇ 

ᓇᓗᓇᐃᔭᑦᑎᐊᖅᓯᒪᔪᒥᒃ ᓄᑖᓂᒃ ᓴᖅᑭᑉᐸᓪᓕᐊᔪᓂᒃ ᐅᖃᐅᓯᖃᓚᐅᖅᓯᒪᒻᒪᑦ ᐱᔾᔪᑎᒋᓪᓗᒋᑦ ᐃᓐᓇᐃᑦ 

ᓄᓇᓯᐅᑎᖏᑦ ᓇᓗᓇᐃᖅᑕᐅᓪᓗᑎᒃᓗ ᑖᒃᑯᐊ ᒫᔅᓯ 2024-ᒥ.  

 

ᐃᒡᓗᓕᒑᕐᔪᒻᒥ ᐃᓐᓇᐃᓂᒃᑯᐊ ᓄᒃᑕᐅᑎᖃᙱᒻᒪᑕ ᐊᔾᔭᖅᑕᐅᔾᔪᑎᒃᓴᖏᓐᓂᒃ ᐋᓐᓂᐊᕕᓕᐊᕆᐊᖃᖅᐸᑕ 

ᐅᕝᕙᓘᓃᑦ ᓂᐅᕕᕐᕕᓕᐊᕆᐊᖃᖅᐸᑕ. ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ ᐱᖓᓱᑦ ᑐᑦᑕᕐᕖᑦ ᐃᖃᓗᐃᑦ, 



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᖏᖅᓯᓂᖅ, ᐊᒻᒪᓗ ᐃᖃᓗᒃᑐᑦᑎᐊᖅ ᑖᒃᓯᖃᓕᕇᖅᑐᑦ ᐊᒻᒪᓗ ᓄᓇᓯᐅᑎᖃᓕᕇᖅᑐᑦ. ᖃᓄᐃᒻᒪᓂᒃᑯᐊ 

ᐱᖄᓗᑦᑎᓪᓗᒋᑦ ᓄᑖᓂᒃ ᐱᑎᑕᐅᓇᓱᑉᐸᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐃᓐᓇᒻᒪᕆᓕᕆᔨᓄᑦ, ᓯᕗᓕᖅᑎ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋᑦᑕᐅᖅ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ ᑕᐃᒫᒃ. ᐄ ᑖᒃᑯᐊ ᓈᒪᒋᔭᒃᑲ ᐊᐱᖅᓱᕈᑕᐅᖃᑦᑕᖅᑐᑦ ᐱᒻᒪᕆᐅᒻᒫᑦ ᐃᓐᓇᑐᖃᕗᑦ 

ᕿᒥᕐᕈᔭᐅᑦᑎᐊᖃᑦᑕᕆᐊᖃᕐᖓᑕ.  

 

ᑕᐃᒃᑯᐊ ᐊᓯᒃᑲᓐᓂᖏᑦ ᐃᓐᓇᖅᓯᐅᑎᔅᓴᐃᑦ ᓄᓇᓯᐅᑏᑦ ᐆᑦᑐᕋᕐᓂᒃᑯᑦ ᓴᖅᑭᕈᓐᓇᔪᒐᑦᑎᒍ. ᐅᕙᓂ 

ᐅᖃᖅᓯᒪᔪᖓᑦᑕᐅᖅ ᑎᑭᑕᐅᓵᕆᐊᖃᕐᓂᕆᔪᔭᖏᑦ ᓄᓇᓯᐅᑏᑦ ᓄᓇᓕᓐᓄᑦ. ᑕᐃᒫᒃ ᓂᕈᐊᖅᑕᐅᔪᕗᑦ ᓄᓇᓖᑦ 

ᑖᒃᑯᐊ ᒪᓕᑦᑕᐅᓪᓗᑎᒃ. ᑎᑭᓴᕋᐃᒍᓐᓇᕐᓂᖏᑦ ᒪᓕᑦᑐᒋᑦ ᓄᓇᓕᓐᓄᑦ, ᑎᑭᕝᕕᐅᓴᕋᐃᒍᓐᓇᖅᑐᐃᑦ ᒪᓕᑦᑐᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓛᒃ ᖃᐅᔨᒪᒐᒪ ᐃᓚᖓ ᑲᑐᔾᔨᖃᑎᒋᔭᐅᔪᖅ 

ᑳᓐᑐᕌᒃᑖᖃᑕᒥᓂᐅᔪᖅ ᐃᓐᓇᑐᖃᕐᓄᑦ ᓄᓇᓯᐅᑎᔅᓴᓂᒃ, ᑖᒃᑯᐊ ᐅᑭᐅᖅᑕᖅᑐᒥ ᓯᕗᓂᒃᓴᒥ 

ᐊᔪᕈᓐᓃᖅᓴᖅᑎᑦᑎᔨᒃᑯᑦ ᐱᕙᓪᓕᐊᔪᓕᕆᓂᖏᑦ, ᑐᒃᑐ ᑖᒃᓯᖏᐅᒻᒪᑕ.  

 

ᑖᒃᑯᐊᓗ ᑎᑎᖅᑲᐃᑦ ᒪᓕᒐᓕᐅᖅᑎᓅᖅᑕᐅᓯᒪᔪᑦ ᐅᖃᖅᓯᒪᒻᒪᑕ Caribou Cab-ᑯᒡᒎᖅ ᑖᒃᓯᓕᕆᔩᑦ ᐅᐱᒍᓱᑦᑐᑦ 

ᑲᑐᔾᔨᖃᑎᖃᕈᓐᓇᕆᐊᒃᓴᑦ ᐅᑭᐅᖅᑕᖅᑐᒥ ᓯᕗᓂᒃᓴᒥ ᐊᔪᕈᓐᓃᖅᓴᖅᑎᑦᑎᔨᒃᑯᑦ ᐱᕙᓪᓕᐊᔪᓕᕆᔨᒃᑯᓐᓂ. 

ᐊᓯᔾᔨᖅᑕᕈᓐᓇᖅᑐᒥᒃ ᖃᓄᖅ ᐊᑐᖅᑕᐅᓂᖓᓄᑦ ᐊᓯᔾᔨᖅᑕᕈᓐᓇᖅᑐᒥᒃ ᓄᓇᒃᑰᕈᑎᑖᖅᑎᑦᑎᓪᓗᑎᒃ ᓄᓇᕗᑦ 

ᓄᓇᓕᖏᓐᓄᑦ. ᑖᒃᑯᐊ Caribou Cab-ᑯᑦ ᐊᑐᕋᔅᓴᐅᑎᐊᖅᑐᓂᒃ ᐃᖏᕐᕋᔾᔪᑎᓂᒃ ᐱᑕᖃᖅᑎᑦᑎᒍᒪᒻᒪᑕ 

ᓄᓇᕗᓕᒫᒥ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᓐᓇ ᐃᓐᓇᒻᒪᕇᑦ ᓄᓇᒃᑰᕈᑎᖓᑦ ᑖᔅᓯᑎᑑᑦ ᐊᑭᖃᕐᓗᓃ ᐃᖏᕐᕋᖃᑦᑕᓛᖅᑳ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔨᐅᔪᖅ ᐃᓐᓇᒻᒪᕆᓐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᑎᐊᕈᒃᑯ ᐊᐱᖅᑯᑎᖓ. 

ᐃᒪᐃᒐᓱᑦᑐᓄᑯᐊ ᑖᓐᓇ ᐱᓕᕆᓂᐅᔪᖅ ᐊᑭᖃᔾᔮᖏᑦᑐᖅ ᐊᑭᖃᔾᔮᖏᓪᓗᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓕᖅᑎ ᖃᐅᔨᒃᑲᐃᓯᒪᒻᒪᑦ ᒪᓕᒐᓕᐅᖅᑎᓂᒃ 

ᑲᑎᒪᕐᔪᐊᕕᒻᒥ ᓰᑏᕝᕙ 2024-ᖑᑎᓪᓗᒍ ᓄᓇᒃᑰᕈᑏᒡᒎᖅ ᐃᖃᓗᓐᓄᑦ, ᐃᖃᓗᑦᑑᑦᑎᐊᒧᑦ, ᑲᖏᖅᓯᓂᕐᒧᑦ ᓴᓪᓕᕐᒧᑦ 

ᐊᒻᒪ ᐸᓐᓂᖅᑑᒧᑦ ᐊᐅᓪᓚᖅᑎᑕᒥᓂᐅᒻᒪᑕ. ᐅᓪᓗᒥ ᐅᖃᖅᑏ ᑲᖏᖅᓯᓂᕐᒥᓕ ᑕᑯᔪᖃᓚᐅᖅᓯᒪᖏᒻᒪᑦ 

ᐃᓐᓇᖅᓯᐅᒻᒥᑦ ᓄᓇᒃᑰᕈᒻᒥᑦ. ᐊᐱᖅᓱᖅᑕᐅᖃᑦᑕᖅᓯᒪᒐᒪ ᐃᖏᕐᕋᓯᓛᓕᕋᓗᐊᕐᒪᖔᖅ ᐱᔨᑦᑎᕋᖃᑦᑕᕐᓗᓂ 

ᐃᓐᓇᒻᒪᕆᓐᓂᒃ.  

 

ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑳ ᑲᖏᖅᓯᓂᐅᑉ ᓄᑖᖁᑎᖓ ᐃᓐᓇᕐᓄᑦ ᓄᓇᒃᑰᕈᑎᔅᓴᖅ ᑎᑭᓯᒪᓕᕐᒪᖔᖅ 

ᑲᖏᖅᓯᓂᕐᒧᑦ? ᐊᒻᒪᓗ ᐃᖏᕐᕋᓯᓛᓕᕐᒪᖔᖅ ᐅᓯᑲᖅᑕᖃᑦᑕᕐᓗᓂ ᐃᓐᓇᒻᒪᕆᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔨᐅᔪᖅ ᐃᓐᓇᒻᒪᕆᓐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᖁᔭᓐᓇᒦᒃᑲᓂᖅᑲᕋ ᒪᓕᒐᓕᐅᖅᑎᐅᖃᑎᒐ 

ᐊᐱᖅᓱᕐᖓᑦ ᑕᐃᒫᒃ. ᐅᖃᑦᑎᐊᕐᓗᖓ ᑖᓐᓇ ᐱᒋᐊᖅᑎᑕᐅᓯᒪᔪᖅ ᐆᑐᕋᐅᑎᐅᔪᖅ ᐱᓕᕆᓂᑐᐃᓐᓇᐅᖏᒻᒪᑦ 

ᐱᓕᕆᓂᐅᓪᓗᒍ ᐅᖃᐅᓯᕆᖅᑲᐅᒐᒃᑯ, ᐆᑦᑐᕋᐅᑎᐅᒻᒪᑦ.  

 

ᑕᐃᒃᑯᐊᓗ ᓄᓇᒃᑰᕈᑎᓕᒫᑦ ᓄᓇᓕᓐᓄᑦ ᓇᓗᓇᐃᖅᑕᐅᓯᒪᔪᓄᑦ ᑎᑭᓯᒪᓕᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒎᑉ ᒪᓕᒐᓕᐅᖅᑎᖓ, ᒥᔅ ᖁᐊᓴ.  

 

ᐊᐱᖅᑯᑦ 1120 - 6(2): ᐊᒃᑕᕝᕕᒋᓲᕗᑦ ᑲᒪᒋᔭᐅᖃᑦᑕᓐᓂᖏᓄᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᐊᐱᖅᓱᕈᒪᕙᕋ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕᕆᔭᐅᔪᖅ. ᖃᐅᔨᒪᒻᒪᑦ ᒥᓂᔅᑕ ᐱᓇᓱᐊᕈᓯᒃᑲᓐᓂᐅᓚᐅᖅᑐᒥ ᐃᒡᓗᓕᒻᒥᑦ 

ᐊᓯᐅᔨᓚᐅᕋᑦᑕ ᑭᑉᓯᒐᖅ ᓯᐊᕐᕆᔮᕐᕕᒃ ᐃᑯᐊᓪᓚᑦᑎᓪᓗᒍ.  

 

(ᑐᓵᔨᑎᒎᓕᖅᑐᖅ) ᐃᓚᖓᑦ ᑕᐃᒪ ᑕᕝᕙᙵᑦ ᐃᑭᓐᓂᐊᓘᔪᔪᒥᒃ ᓴᖅᑭᖅᓯᒪᔪᖅ ᓄᓇᓕᐅᑉ ᓴᓂᓕᕆᕕᖓ 

ᐊᑦᑐᖅᑕᐅᓯᒪᒻᒪᑦ ᐊᔅᓱᕈᕐᓂᖅᓴᐅᓕᖅᑐᑎᒃ. ᐱᔾᔪᑎᒋᓪᓗᒍ ᐊᖏᔪᐊᓗᒻᒥᒃ ᓴᓂᕐᒥᑦ ᐃᒋᑦᑎᔪᖃᕆᐊᖃᓕᕐᖓᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ ᐱᓕᕆᖃᑎᖃᕐᒪᖔᖅ Hᐋᒻᒪᓚᒃᑯᖏᓐᓂᒃ ᐱᓕᕆᐊᖃᖅᑐᑎᒃ 

ᐃᓱᒫᓗᓇᖅᓯᓯᒪᔪᓂᒃ ᐃᒋᑕᐅᒋᐊᓕᓐᓂᒃ ᐃᑭᓐᓂᒥᓂᐊᓗᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂᒃ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖃᕋᓗ ᒪᓕᒐᓕᐅᖅᑎᐅᖃᑎᒐ ᑕᒪᒃᑯᐊ ᐊᑦᑕᑯᐃᑦ 

ᐊᔾᔨᒌᑦ ᒥᑦᓵᓄᑦ ᐊᐱᖅᓱᖅᑎᓪᓗᓂ.  

 

ᐅᖃᖅᑏ, ᑖᒃᑯᐊ ᐱᓕᕆᕝᕕᒋᔭᕋ ᐊᒻᒪᓗ Hᐋᒻᒪᓚᒃᑯᓐᓂᑦ ᐱᓕᕆᖃᑎᖃᐃᓐᓇᕋᑦᑕ ᑕᒪᒃᑯᐊ ᓄᓇᓕᓐᓂ 

ᐊᑦᑕᑯᖃᕐᕕᒋᔭᖏᓐᓂᒃ ᓲᕐᓗ ᓴᕕᕋᔭᐃᓪᓘᓐᓃᑦ ᐅᕝᕙᓗ ᑕᒪᒃᑯᐊ ᐋᖅᑭᑦᑎᐊᖅᓯᒪᔾᔫᒥᒐᓱᐊᕈᓐᓇᖁᓪᓗᒋᑦ ᑖᒃᑯᐊᓗ 

ᓇᓗᓇᐃᖅᓯᓯᒪᒐᑦᑕ ᐊᒥᓱᑲᓪᓚᐃᑦ ᓄᓇᓂᑦ ᑲᑎᖅᓱᖅᓯᒪᓂᖏᓐᓂᓗ ᐋᖅᑭᔅᓱᐃᓚᐅᖅᓯᒪᒐᑦᑕ ᑖᓐᓇ 

ᓯᕗᒧᐊᒍᑎᒋᒐᓱᐊᖅᑕᕗᑦ ᐊᒻᒪᓗ Hᐋᒻᒪᓚᒃᑯᓐᓂᑦ ᖃᓄᖅᑑᖃᑎᖃᕐᓂᐊᕆᕗᒍᑦᑕᐅᖅ ᑕᒪᓐᓇ ᐱᕙᓪᓕᐊᑎᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒥᓂᔅᑕ ᑕᐃᒪᑦᑕᐅᖅ ᐃᖅᑲᐅᒪᔪᔅᓴᐅᒻᒪᑦ ᐱᓕᕆᕕᖓ 

ᓴᖅᑭᖅᓯᓯᒪᒻᒪᑦ ᖃᑦᑎᒻᒪᕆᓐᓂᒃᑭᐊᖅ ᑳᓐᑐᕌᒃᓂᒃ ᐱᒐᓱᐊᕋᔅᓴᐅᔪᓂᒃ ᐊᕐᕌᒍᓂᒃ ᐊᓂᒍᕋᑖᖅᓯᒪᔪᓂᒃ. ᓄᓇᕘᓕᒫᒥ 

ᐊᕕᑦᑐᖅᓯᒪᓂᖏᓐᓂᒃ ᓴᓂᓕᕆᓂᐅᑉ ᐊᐅᓚᑕᐅᒍᑎᔅᓴᖏᓐᓂᒃ ᐊᒻᒪᓗᑦᑕᐅᖅ ᖃᓄᖅ 

ᓄᑖᕈᕆᐊᖅᑕᐅᒍᓐᓇᕋᔭᕐᒪᖔᑕ ᓇᓗᓇᐃᖅᓯᖁᔨᓪᓗᑎᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᐅᓪᓗᒥ ᖃᓄᐃᓕᖓᓕᕐᒪᖔᑕ ᓄᓇᕘᓕᒫᒥ ᓴᓂᓕᕆᓂᒥᒃ ᐊᐅᓪᓚᑦᑎᓂᕐᒧᑦ 

ᐸᕐᓇᐅᑎᓕᐅᕐᓂᕆᓂᐊᔪᔭᖓ ᐊᒻᒪᓗᑦᑕᐅᖅ ᐱᓕᕆᔾᔪᑎᔅᓴᓕᐅᕐᓂᐊᓂᕆᔪᔭᖏᑦ ᓴᓃᑦ ᒥᔅᓵᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓂᒃ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᒐ ᑲᔪᓰᓐᓇᖅᑐᖅ ᓱᓕ 

ᑲᑐᔾᔨᖃᑎᒥᓂᒃ ᐱᓕᕆᖃᑎᖃᖅᑐᑎᒃ Hᐋᒻᒪᓚᐅᑉ ᐃᓗᐊᓂ Hᐋᒻᒪᓚᐃᑦ ᐃᓗᐊᓂ. ᓄᓇᕗᒻᒥᓗᑦᑕᐅᖅ Hᐋᒻᒪᓚᐃᑦ 

ᑲᑐᔾᔨᖃᑎᒌᖏᓐᓂᒃ ᐱᓕᕆᖃᑎᖃᖅᐸᑦᑐᒍᑦ ᓴᓂᕐᒧᑦ ᐃᓱᒫᓗᓇᖅᑐᐃᑦ ᐱᓪᓗᒋᑦ.  



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒫᓪᓗ ᑲᔪᓰᓐᓇᓂᐊᖅᑐᒍᑦ ᐱᓕᕆᖃᑎᖃᕐᓗᑕ, ᐊᑑᑎᖃᕈᓐᓇᑐᒃᑰᑦ ᐃᓚᖏᑦ ᓄᓇᓖᑦ 

ᐃᑲᔪᖅᑕᐅᒋᐊᖃᕐᓂᓴᐅᒻᒪᑕ ᖃᓄᖅ ᓴᓂᖏᓐᓂᒃ ᐃᓂᓪᓚᔅᓯᓯᒪᖃᑦᑕᕈᒪᓂᖏᓐᓂᒃ. ᐊᒻᒪᑦᑕᐅᖅ ᓴᓂᖅᐳᑦ 

ᓴᖑᑎᒋᐊᕈᓐᓇᕈᑦᑎᒍ ᐊᐅᓚᑕᐅᑦᑎᐊᕈᑎᒋᓂᖅᐹᕆᒍᓐᓇᖅᑕᖓᒍᑦ ᓄᐊᑕᐅᑦᑎᐊᖃᑦᑕᕐᓗᑎᓪᓗ 

ᓇᓗᓇᐃᖅᑐᖅᓯᒪᔪᓂᒃ, ᑕᐃᒫᓪᓗ ᐊᕙᑎᖓᓂᒃ ᐊᑦᑐᖅᓯᙱᓂᖅᓴᐅᖃᑦᑕᕈᓐᓇᕐᓂᐊᕐᖓᑕ ᐊᔅᓯᕕᐅᓪᓗ 

ᓴᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒥᓂᔅᑕᐃᓛᒃ ᐅᖃᐅᓯᖃᖅᑲᐅᒻᒪᑦ ᓄᓇᓖᑦ ᐊᑕᐅᑦᑎᒃᑯᑦ 

ᐱᑎᑕᐅᖃᑦᑕᕐᓂᖏᓐᓂᒃ. ᐃᒡᓗᓕᒃ ᓈᓴᐅᑎᓕᒃ 3-ᒨᖅᑕᐅᓯᒪᒻᒪᑦ ᓴᓂᓕᕆᔾᔪᑎᒋᖃᑦᑕᓂᐊᖅᑕᖏᓐᓄᑦ 

ᐊᑭᑐᔪᖅᑐᕈᑎᔅᓴᓂᒃ.  

 

ᒥᓂᔅᑕᑦᑕᐅᖅ ᖃᐅᔨᒪᒻᒫᑦ ᐃᒡᓗᓕᐅᑉ ᑲᔪᓰᓐᓇᓂᕐᒧᑦ ᓄᓇᓕᐅᑉ ᐸᕐᓇᐅᑎᖓ ᓇᓗᓇᐃᖅᓯᕕᐅᓯᒪᒻᒥᒻᒪᑦ ᓄᑖᒥᒃ 

ᐃᑭᑦᑎᕕᑦᑖᕆᐊᖃᕐᖓᑕ. ᐊᒻᒪᑦᑕᐅᖅ ᐃᒋᑕᐅᓯᒪᔪᓂᒃ ᐊᑐᓕᖅᑭᒐᔅᓴᐅᔪᓂᒃ ᐃᓂᔅᓴᖅᑖᕆᐊᖃᖅᑐᑎᒃ. ᑖᓐᓇ 

ᒥᓂᔅᑕᒧᑦ ᐅᖅᑲᐅᓯᕆᔪᒻᒥᔭᕋᓗᐊᕋ ᐅᑭᐊᔅᓵᖅ ᐃᔅᓯᕙᓂᖃᖅᑎᓪᓗᑕ.  

 

ᒥᓂᔅᑕ ᐅᓪᓗᒥ ᓇᓗᓇᐃᖅᓯᒍᓐᓇᓕᖅᑳ ᖃᓄᐃᓕᖓ ᖃᓄᖅ ᑖᓐᓇ ᐱᓕᕆᕖᑦ ᐋᖅᑭᒋᐊᖅᑕᐅᓂᖓ 

ᐊᑦᑐᖅᓯᓂᐊᕐᒪᖔᖅ ᒐᕙᒪᒃᑯᑦ ᐱᓕᕆᓂᕆᔭᖏᓐᓂᒃ ᓇᓗᓇᐃᖅᓯᒐᓱᐊᖅᑐᑎᒃ ᑮᓇᐅᔭᖃᖅᑎᑕᐅᓂᐊᖅᑐᓂᒃ 

ᑕᒫᙶᖅᑐᓂᒃ Hᐋᒻᒪᓚᓂᑦ ᑐᔅᓯᕋᐅᑎᖏᓐᓂᒃ ᓴᓂᓕᕆᓂᐅᑉ ᓴᓂᓕᕆᓂᕐᒥᒃ ᐱᔾᔪᑎᖃᖅᑐᓂᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐱᖓᓱᑦ ᐊᑕᐅᑦᑎᒃᑯᑦ 

ᐱᔭᐅᖃᑦᑕᓂᐊᕐᓗᑎᒃ ᐊᖏᖅᑕᐅᓯᒪᔪᐃᑦ ᑲᓇᑕᒥ ᐱᖁᑎᕐᔪᐊᓕᕆᔨᒃᑯᓐᓄᑦ, $146-ᒥᓕᐊᓐᑖᓚᓂᒃ 

ᓇᓗᓇᐃᖅᓯᓯᒪᔪᒍᑦ ᑕᒫᓃᑦᑐᕈᔪᓐᓂᒃ.  

 

ᐋᖅᑭᒋᐊᖅᑕᐅᓂᖏᓪᓗ ᐱᓕᕆᕖᑦ ᒐᕙᒪᒃᑯᑦ ᐱᓕᕆᕕᖏᑦ ᐱᕙᓪᓕᐊᔪᓕᕆᔨᒃᑯᓪᓗ ᐃᖏᕐᕋᔪᓕᕆᔨᒃᑯᑦ 

ᐋᖅᑭᒋᐊᖅᑕᐅᒐᓗᐊᖅᑎᓪᓗᒋᑦ ᑕᒪᓐᓇ ᑲᔪᓰᓐᓇᓂᐊᖅᑐᖅ. ᐊᔾᔨᒌᙱᑦᑐᓂᒃ ᑮᓇᐅᔭᖃᖅᑎᑦᑎᓲᖑᒐᑦᑕ 

Hᐋᒻᒪᓚᓄᑦ ᑐᕌᖓᔪᓂᒃ, ᑖᒃᑯᐊ ᑲᔪᓰᓐᓇᖅᑎᓐᓂᐊᖅᑕᕗᑦ ᖃᐅᔨᒪᑦᑎᐊᕋᓱᓪᓗᑕᓗ 

ᓄᖅᑲᑲᓪᓚᑦᑐᖃᕐᓂᐊᕐᖏᒃᑲᓗᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᖅ ᒪᓕᒐᓕᐅᖅᑎᖓ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 1121 - 6(2): ᐊᕙᑎᑦᑎᓐᓂ ᓱᕈᓐᓇᕈᑎᓲᑦ ᒪᓕᒐᕋᓛᖑᔪᓄᓪᓗ (ᖃᐃᓐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᓱᕈᒪᔭᕋ ᐅᓪᓗᒥ ᒥᓂᔅᑕᕆᔭᐅᔪᖅ ᐊᕙᑎᓕᕆᓂᕐᒧᑦ. 

ᒪᓕᒐᓕᐅᖅᑎᐅᖃᑎᒐ ᐊᒡᒎᑉ ᒪᓕᒐᓕᐅᖅᑎᖓ ᐅᐱᒍᓱᓐᓂᖃᖅᑎᓪᓗᒍ ᐅᐸᖅᑳᓲᓅᑦ ᑕᐃᒃᑯᐊ ᑲᑉᐱᐊᑕᐃᑦᑐᑎᒃ 

ᐃᑭᑦᑐᐊᓗᒻᒥ ᖃᒥᑦᑎᒐᓱᐊᔪᔪᐃᑦ Hᐋᑭᕐᕕᒻᒥ.  

 

ᐅᖃᖅᑏ, ᐃᓱᒫᓗᒃᑲᒪᐃᓛᒃ ᓱᕋᑦᑎᐊᓂᕐᖓᑦ Hᐋᑭᕐᕕᐅᑉ ᐊᑦᑕᓇᖅᑐᓂᒃ ᓱᕈᔪᓐᓂᒃ ᓴᖅᑭᖅᓯᓂᐊᖅᑐᒋᓪᓗᒍ 

ᓄᓇᓕᒻᒧᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ ᐊᕙᑎᓕᕆᔨᒃᑯᑦ ᑲᑐᔾᔨᖃᑎᖃᕐᒪᖔᑕ ᐱᓕᕆᕕᖓᓂᒃ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓂᑦ ᑲᒪᒐᓱᐊᕐᓗᑎᒃ ᐊᕙᑎᖓ ᓱᕈᖅᑕᐅᓗᐊᕐᓂᐊᖏᒻᒪᑦ 

ᓴᓗᒻᒪᓴᖅᑕᐅᓚᐅᖅᑎᓪᓗᒍ ᑖᓐᓇ ᐃᑭᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑏ.  



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

15 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐊᕙᑎᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

 

ᐅᖃᖅᑏ, ᐊᕙᑎᓕᕆᔨᒃᑯᑦ ᑖᒃᑯᐊ ᓯᕗᓕᖅᑎᐅᔪᐃᑦ ᐱᓕᕆᖃᑎᖃᖅᑐᑎᒃ ᐊᓯᖏᓐᓂᒃ ᒐᕙᒪᒃᑯᑦ ᐱᓕᕆᕕᖏᓐᓂᒃ 

ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᑯᓐᓂᓪᓗ, ᓴᓂᒃᑯᕕᖓ ᐱᓪᓗᒍᐃᓛᒃ, ᓱᕈᖅᓯᒪᔪᑦ ᑖᒃᑯᐊ ᓱᕈᕐᓇᑐᐃᓪᓘᓐᓃᑦ 

ᑲᒪᒋᔭᐅᒋᐊᖃᕐᓂᐊᕐᖓᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑕᐃᒪ ᐅᖃᕋᑖᕐᖓᑦ 

ᐊᑦᑐᖅᑕᐅᑦᑕᐃᓕᒪᑎᑕᐅᒐᓱᓐᓂᐊᖓᒡᒎᖅ ᐊᑦᑐᖅᑕᐅᓗᐊᖅᑕᐃᓕᒪᑎᑕᐅᒐᓱᓐᓂᐊᕐᖓᑦ ᓱᕈᕐᓇᖅᑐᓄᑦ. ᐊᐳᓪᓕ 

ᑕᐃᒪ ᐊᐅᓕᖅᑲᑦ ᓱᖅᑯᐃᕋᔅᓴᑦᑎᐊᕙᐅᓛᖅᑐᖅ ᓱᕈᖅᓯᒪᒻᒪᖔᖅ.  

 

ᐊᒻᒪᑦᑕᐅᖅ Hᐋᒻᒪᓚᐃᑦ ᐊᔅᓯᕕᖏᑦ ᒪᕐᕉᓐᓂᒃ ᑭᒡᒐᖅᑐᐃᒐᒪ ᐃᒡᓗᓕᒻᒥᑦ ᓴᓂᕋᔭᒻᒥᓪᓗ ᐃᓗᓕᖃᓲᖑᒻᒪᑕ 

ᐅᖅᓱᐊᓗᖃᐅᑎᒥᓂᕐᓂᒃ ᓄᓇᒃᑰᕈᑎᓄᑦ ᕚᑕᓖᒥᓂᕐᓂᒃ ᐊᓯᖏᓐᓂᓪᓘ ᐅᓗᕆᐊᓇᖅᑐᓂᒃ ᐃᓄᐃᑦ ᑎᒥᖏᓐᓄᑦ.  

 

ᒥᓂᔅᑕᑦᑕᐅᖅ ᖃᐅᔨᒪᒻᒪᑦ ᐱᓕᕆᕕᖓᑕ ᒫᓐᓇ ᐱᓕᕆᐊᔅᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᒡᒎᖅ 

ᓯᕗᓪᓕᐅᑎᓂᐊᖅᑕᖓ ᐅᖃᓕᒫᕐᓗᒋᑦ ᐱᕙᓪᓕᐊᑎᑦᑎᓗᑎᒃ ᐱᓕᕆᖃᑎᖃᕐᓗᑎᒃ ᐊᑦᑐᖅᑕᐅᒐᔭᖅᑐᓂᒃ 

ᓴᖅᑭᔮᕆᐊᖅᑎᑦᑎᓗᑎᒃ ᓴᓂᓕᕆᓂᕐᒧᑦ ᐱᓕᕆᔾᔪᑎᐅᔪᓂᒃ.  

 

ᒥᓂᔅᑕᓖ ᓇᓗᓇᐃᖅᓯᒍᓐᓇᖅᑳ ᖃᓄᖅ ᓯᕗᓂᑐᖃᖅᑎᓐᓄᑦ ᐸᕐᓇᐅᑎᓕᐅᖅᓯᒪᒻᒪᖔᖅ ᐱᓕᕆᕕᖓ 

ᐱᓕᕆᖃᑎᖃᖅᑐᑎᒃ ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᑯᓐᓂᑦ ᐲᔭᐃᑎᑦᑎᓛᕐᓂᐊᕐᓗᑎᒃ ᐅᓗᕆᐊᓇᖅᑐᓂᒃ 

ᓴᓂᕐᓂᒃ ᐃᒡᓗᓕᒃ ᐊᒻᒪ ᓴᓂᕋᔭᐅᑉ ᐊᔅᓯᕕᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᒐ ᑲᔪᖏᖅᓯᖃᑦᑕᖅᑐᖅ 

ᐱᓕᕆᖃᑎᖃᐃᓐᓇᐸᑦᑐᓂ ᑲᑐᔾᔨᖃᑎᒋᓲᖏᓐᓂᒃ ᐊᕕᑦᑐᖅᓯᒪᔪᓂᒃ ᑳᓇᑕᓕᒫᒥᓪᓗ ᑲᑐᔾᔨᖃᑎᒌᖑᔪᓂᒃ 

ᓴᓂᖃᓗᐊᖅᑕᐃᓕᒪᑎᑦᑎᒐᓱᓐᓂᕐᒧᑦ ᐱᓕᕆᔨᐅᔪᓂᒃ. ᐊᒻᒪᑦᑕᐅᖅ ᑖᓐᓇ ᐅᕙᓂ ᐅᖃᐅᓯᕆᓗᒍ 

ᖃᐅᔨᒪᒐᓱᓲᖑᒥᒐᑦᑕ −ᑎᑦᑎᒐᓱᓲᖑᒐᑦᑕ ᖃᓄᖅ ᑐᖅᑯᖅᓯᓯᒪᒋᐊᖃᕐᒪᖔᑕ ᐃᒋᑕᐅᓯᒪᔪᓂᒃ ᐅᓗᕆᐊᓇᖅᑐᓂᒃ.  

 

ᑕᒪᒃᑯᐊ ᓄᓇᓖᑦ ᒐᕙᒪᕋᓛᖏᑦ ᐱᓕᕆᖃᐃᑎᒌᓐᓇᓂᐊᖅᑕᕗᑦ ᓴᓂᕋᔭᓪᓗ ᐃᓪᓗᓕᓪᓗ ᓄᑖᓂᒃ ᓴᖅᑭᐸᓪᓕᐊᔪᓂᒃ 

ᐱᑕᖃᓕᑲᓪᓚᓂᖅᑲᑦ ᑐᖅᑯᖅᓯᓯᒪᓂᕐᒧᑦ ᑕᐃᒪᐃᑦᑐᓂᒃ ᓴᓂᐅᔪᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᒧᓪᓗ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᓱᕈᕐᓇᖅᑐᑦ ᐱᒻᒪᕆᐊᓘᒻᒪᑦ ᐊᕙᑎᕗᑦ ᐱᔾᔪᑎᒋᓪᓗᒍ. 

ᒥᓂᔅᑕ ᖃᐅᔨᒪᑦᑎᐊᕐᒪᑦ ᑖᒃᑯᐊ ᑲᒪᔪᔅᓴᐅᑕᐅᒻᒪᑕ ᓄᓇᕗᒻᒥ ᓴᐳᔾᔭᐅᓂᔅᓴᖓᑕ ᐊᕙᑎᕗᑦ ᐱᖁᔭᕐᒥᒃ 

ᐊᕙᑎᓕᕆᔨᒃᑯᑦ ᐸᕐᓇᐅᑎᖓᑦ ᐅᖃᖅᓯᒪᒻᒪᑦ ᓯᕗᓪᓕᖅᐹᖑᖃᓯᐅᑎᔭᐅᒥᒻᒪᑦ ᐅᖃᖅᓱᒋᑦ,  

 

“..ᒪᓕᒐᐃᑦ ᒪᓕᒐᕈᓯᓪᓗ ᒪᓕᑦᑕᐅᒋᐊᖃᕐᓂᖏᑦ ᖃᐅᔨᓴᖅᑕᐅᕙᓐᓂᒃᑯᑦ ᐃᓕᓴᐃᕙᓐᓂᒃᑯᑦ ᐊᒻᒪ 

ᐊᑐᓕᖅᑎᑦᑎᓂᒃᑰᓚᕐᒪᑦ.” 

 

ᒥᓂᔅᑕ ᐅᖃᖅᕈᓐᓇᖅᐹ ᖃᓄᖅ ᖃᐅᔨᓴᕐᓃᑦ ᐊᑐᓕᖅᑎᑦᓯᓃᓪᓗ ᐊᕙᑎᓕᕆᔨᒃᑯᓐᓄᑦ ᐱᓕᐊᖑᓯᒪᕙᑦ ᓄᓇᓕᓐᓂ 

ᓲᕐᓗᒃ ᓴᓂᕋᔭᒻᒥ ᐃᒡᓗᓕᒻᒥᓪᓗ ᐊᕐᕌᒍᒋᔭᑦᑎᓐᓂ? ᖁᔭᓐᓇᒦᒃ, ᐅᖃᖅᑏ.  



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇᑦᑕᐅᖅ ᐊᕙᑎᓕᕆᓂᕐᒧᑦ 

ᐃᓱᒫᓗᑕᐅᔪᓂᒃ ᐊᑦᑕᖅᑕᐅᔭᕆᐊᓕᓐᓄᑦ ᐅᕝᕙᓗ ᖃᑦᑕᐅᔭᒥᓂᕐᓄᑦ ᐊᓯᖏᓐᓄᓪᓗ ᒪᓕᒋᐊᓕᓐᓂᒃ ᐱᑕᖃᕋᑦᑕ 

ᐅᓂᒃᑳᓕᐅᖅᑕᐅᔭᕆᐊᖃᓲᖑᓪᓗᑎᒃ.  

 

ᑖᒃᑯᐊ ᑲᑐᔾᔨᖃᑎᒋᕙᑦᑕᕗᑦ ᐅᖃᖃᑎᒋᕙᓪᓗᑎᒍ ᖃᐅᔨᓴᕆᐊᓕᓐᓄᑦ ᑭᓱᓪᓗ ᑎᑎᖅᑕᐅᓯᒪᒻᒪᖔᑕ 

ᕿᒥᕐᕈᕙᓪᓗᑎᒍ ᐱᒋᐊᕈᑎᒋᓕᕐᓗᑎᒍ ᑕᒪᓐᓇ ᖃᓄᐃᓕᐅᒃᑲᓐᓂᕆᐊᖃᓕᕐᓂᕗᑦ ᐊᒻᒪ ᒪᓕᒐᓕᐅᖅᑎᐅᖃᑎᒐ 

ᐱᓇᓱᖃᑎᒋᔅᓴᐃᓇᕐᓂᐊᖅᐸᕋ ᓄᓇᓖᓪᓗ Hᐋᒻᒪᓚᒃᑯᖏᑦ ᑕᒪᒃᑯᐊ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅᑕ ᐊᓇᕕᓗᒃ.  

 

ᐊᐱᖅᑯᑦ 1122 - 6(2): ᐃᒡᓗᓕᐊᖑᔪᒃᓴᓄᑦ ᖁᓪᓗᖅᑑᒻᒥ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᒥᓂᔅᑕᒧᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ. ᒥᓂᔅᑕ 

ᐃᖅᑲᐅᒪᔪᔅᓴᐅᕗᖅ ᑖᒃᑯᐊ ᔮᓐᓄᐊᕆ 2024-ᒥ 12-ᖑᔪᐃᒡᒎᖅ ᐃᓪᓗᐃᑦ ᓴᓇᔭᐅᕙᓪᓕᐊᓂᐊᓕᕐᒪᑕ ᖁᕐᓗᖅᑐᒥ.  

 

ᐅᖃᐅᓯᕆᒐᒃᑯᑦ ᑕᒪᓐᓇ ᐅᑭᐊᒃᓵᖅ ᐃᔅᓯᕙᑎᓪᓗᑕ ᒥᓂᔅᑕ ᐅᖃᔪᒻᒪᑦ ᓄᑖᖅ ᐃᒡᓗ 12-ᖑᒐᔭᕐᓂᖓ ᑲᑎᙵᐅᖅᑐᑦ 

ᐱᐊᓂᒃᑕᐅᔪᒫᕐᓂᐊᖅᓯᒪᓚᐅᖅᑐᓂ ᐅᑭᐊᔅᓴᒃᐸᑦ 2026-ᒥ. ᖃᓄᐃᓕᖓᓕᕐᒪᖔᖅ ᒥᓂᔅᑕ ᑕᒪᓐᓇ ᐱᓕᕆᐊᖑᔪᖅ 

ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᐅᓪᓗᖅᓯᐅᑏᑦ ᒪᓕᑦᑐᒋᑦ 

ᐅᑭᐊᒃᓵᖅ 2026-ᒥ ᐱᔭᕇᖅᑕᐅᔪᒫᕐᓂᐊᕐᓂᖓᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑭᐅᑦᑎᐊᕐᒪᑦ. ᐊᓕᐊᓇᐃᑦ ᐱᓕᒻᒪᔅᓴᐅᑏᑦ 

ᐃᖅᑲᓇᐃᔭᓕᐅᒪᔅᓴᕐᓃᓪᓗ ᐃᓄᓐᓄᑦ ᐊᔪᕈᓐᓃᖅᐹᓪᓕᕈᑎᐅᔪᓐᓇᕐᒪᑕ ᐃᖅᑲᓇᐃᔭᕈᓐᓇᓕᕐᓗᑎᒃ ᓴᓇᔨᐅᓂᕐᒥᒃ 

ᐃᒡᓗᓕᐅᕐᓂᕐᒥᓪᓗ. ᒥᓂᔅᑕ ᐅᖃᕈᓐᓇᖅᐸ ᖃᑦᓯᑦ ᐃᓄᐃᑦ ᓄᓇᖃᖅᑑᔪᑦ ᖁᕐᓗᖅᑐᒥ ᐃᖅᑲᓇᐃᔭᖅᐸᑦ ᑖᒃᑯᓇᙵᑦ 

12-ᓂᒃ ᑲᑎᙵᐅᖅᑐᓂᒃ ᐃᒡᓘᓂᐊᖅᑐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᒻᒪᔅᓴᕐᓂᐅᔪᒨᖓᔪᖅ 

ᐃᒡᓗᓕᐅᖅᐸᓪᓕᐊᔪᓂᒃ ᐊᖅᑯᑎᓪᓗᐊᑕᐅᓚᖓᒻᒪᑦ ᑲᔪᓯᑦᓯᐊᓂᐊᖅᐸᑦ. 2023-ᒥ 40-ᐅᓗᐊᓚᐅᖅᑐᑦ 

ᐱᓕᒻᒪᔅᓴᕈᑎᐅᓂᐊᖅᑐᑦ 110-ᒦᓐᓂᐊᓕᖅᑐᑦ ᐊᕐᕌᒍᒋᔭᑦᑎᓐᓂ ᐃᓄᐃᑦ ᐱᓕᒻᒪᓴᖅᑕᐅᔪᑦ ᓴᓇᔨᐅᓕᒻᒪᔅᓴᓂᕐᒧᑦ.  

 

ᖁᕐᓗᖅᑐᒥ, ᐱᒋᐊᓕᑕᐃᓐᓇᕐᒪᑦ ᐊᒻᒪ ᐱᒋᐊᓕᑕᐃᓐᓇᖅᓱᑎᒃ ᖃᑦᑎᓪᓚᑦᑖᖑᒻᒪᖔᑕ ᓄᓇᖃᖅᑐᓂᒃ 

ᐃᖅᑲᓇᐃᔭᖅᑐᑦ ᖃᐅᔨᒪᙱᑦᓱᒍ, ᑳᓐᑐᕌᒃᖑᔪᖅ ᑐᑭᓯᓚᐅᕐᓗᒋᑦ ᐅᑎᕐᕕᒋᔪᓐᓇᓛᖅᐸᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᒧᑦ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑭᐅᒃᓯᐊᕐᒪᑦ. ᒥᓂᔅᑕ ᖃᐅᔨᒪᒻᒪᑦ ᓄᓇᕗᑦ 3000 

ᐸᕐᓇᐅᑎ ᑕᑯᑎᑦᑎᓯᒪᕗᖅ 75 ᓄᑖᑦ ᐃᒡᓗᔅᓴᐃᑦ ᐸᕐᓇᐅᑕᐅᓯᒪᕗᑦ ᖁᕐᓗᖅᑐᒧᑦ. ᑖᒃᑯᐊ ᐱᖃᓯᐅᑦᑐᑦ 40-

ᐅᓂᐊᓗᑎᒃ ᑭᒃᑯᓕᒫᓄᑦ ᐃᒡᓗᐃᑦ ᐊᒻᒪᓗ 30 ᐃᓪᓗᖃᕐᕕᐅᔪᓐᓇᖅᑐᑦ ᑕᓪᓕᒪᓪᓗ ᓂᐅᕕᐊᔅᓴᐅᔪᓐᓇᖅᑐᑦ. ᒥᓂᔅᑕ 

ᐅᖃᕈᓐᓇᖅᐸ ᖃᑦᓯᑦ ᓴᓇᔭᐅᒍᒫᕐᓂᐊᖅᑐᑦ 2025-ᒥ ᐱᒋᐊᖅᑕᐅᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᕗᑦ ᐃᓗᓪᓕᕆᔨᕐᔪᐊᒃᑯᖏᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕙᐃᒋᕙᕋ ᐊᐱᖅᓱᑦᑎᐊᕐᒪᑦ. 

ᐅᖃᖃᑎᒌᑉᐸᓪᓕᐊᑎᓪᓗᑕ ᐃᓪᓗᓕᕆᔨᕐᔪᐊᒃᑯᑦ ᐅᖃᖃᑎᖃᖅᐸᓪᓕᐊᕗᑦ ᓄᓇᕗᑦ ᐃᓪᓗᓕᐅᖅᑎᒃᑯᓐᓂᒃ ᖃᑦᓯᓂᒃ 

ᓴᓇᒍᓐᓇᓂᐊᕐᓂᖏᓐᓂᒃ. 

 

ᐊᒻᒪ ᖁᕕᐊᓇᖅᑑᓪᓗᓂ ᒪᓐᓇ ᐱᒻᒪᕆᐅᒻᒪᑦ ᓴᓇᑐᐃᓐᓇᔾᔮᙱᓇᑦᑕ ᑲᑎᙶᖅᑐᓂᒃ ᖃᑦᑎᐅᒍᑎᒃ ᑲᑎᙶᖅᑐᑦ 

ᑭᓯᐊᓂ ᐱᒻᒪᕆᐅᑎᒋᓚᖓᒻᒥᒻᒪᑦ ᐃᒻᒥᒃᑰᖅᑐᑦ 3, ᐱᖓᓱᓂᒃ ᓯᑕᒪᓂᒃ ᐃᓪᓗᕈᓯᖃᐅᖅᑐᑦ ᓄᓇᓕᓐᓂ.  

ᒫᓐᓇ ᑐᑭᓯᓇᓱᑉᐳᒍᑦ ᓇᓪᓕᐊᓐᓄᑦ ᐃᒡᓗᐃᑦ ᐱᖓᓱᓂᒃ ᓯᑕᒪᓂᒃ ᐃᒡᓗᕈᓯᖃᐅᖅᑐᑦ ᐃᒻᒥᒎᖅᑐᑦ ᐃᒡᓗᐃᑦ.  

 

ᐅᖃᐅᓯᐅᕙᓪᓕᐊᓂᐊᓕᖅᐳᑦ ᑕᖅᑭᓂᒃ ᐊᒡᒋᖅᑐᓂᒃ ᑐᓴᖅᑎᑦᑎᐊᕈᓐᓇᓛᖅᐳᒍᑦ ᖃᑦᓯᓂᒃ ᓈᓴᐅᑎᓂᒃ 

ᐅᖃᕈᓐᓇᓛᕐᒪᖔᑦᑕ ᐊᐱᖅᑯᑎᐊᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 1123 - 6(2): ᐊᒃᑕᕝᕕᒋᓲᕗᑦ ᑲᒪᒋᔭᐅᖃᑦᑕᓐᓂᖏᓄᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᐅᓪᓗᒥ ᓄᓇᓕᓐᓂ ᒐᕙᒪᒃᑯᓐᓂᓪᓗ 

ᐱᔨᔅᓯᖅᑎᒃᑯᓐᓄᑦ, ᐱᔾᔪᑎᖃᖅᑐᑦ ᑕᒪᒃᑯᐊ ᐊᑦᑕᖅᑕᐅᕙᑦᑐᑦ ᐱᓪᓗᒋᑦ.  

 

ᐅᖃᖅᑏ, ᒫᓐᓇ ᐅᖃᕐᕕᖃᕈᒪᓪᓗᖓ ᑖᒃᑯᐊ ᐃᓕᑕᕆᔪᒪᓪᓗᒋᑦ ᓄᓇᓕᓐᓂ ᐃᖅᑲᓇᐃᔭᖅᑏᑦ ᑕᓗᕐᔪᐊᕐᒥ, 

ᑰᒑᕐᔪᒻᒥᓗ, ᐊᓯᖏᓐᓂᓪᓗ ᓄᓇᕗᒻᒥ ᓄᓇᓕᐅᔪᓂᒃ, ᑕᖃᓱᐃᑦᑑᕙᑦᑐᑦ ᑲᒪᕙᑦᑐᑦ ᐊᑦᑕᕐᕕᐅᔪᓂᒃ. ᑕᒪᒃᑯᐊ 

ᐱᔭᕆᐊᑭᑦᑐᑯᓘᔾᔭᖏᒻᒪᑕ ᐱᔭᕆᐊᖃᓪᓚᕆᔅᓱᑎᓪᓗ.  

 

ᐅᖃᖅᑏ, ᐃᓱᒫᓘᑕᐅᔪᓂᒃ ᐅᖃᐅᔾᔭᐅᖃᑦᑕᖅᓯᒪᓕᕋᒪ ᓂᕈᐊᖅᑎᖁᑎᒋᔭᓐᓄᑦ ᐊᑦᑕᕐᕖᑦ ᐱᓪᓗᒋᑦ ᓇᑦᓯᓕᖕᒥ 

ᑕᒻᒪᒃᑯᐊ ᐊᑦᑕᓇᑐᐃᓐᓇᕆᐊᖃᖅᑐᑦ ᓱᕈᕐᓇᖅᑐᓪᓗ ᐱᓪᓗᒋᑦ.  

 

ᐅᖃᖅᑏ, ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᐅᓪᓗᒥ ᖃᓄᖅ ᐱᔨᔅᓯᖅᑎᒃᑯᑦ ᑲᒪᕙᓪᓕᐊᓂᐊᕐᒪᖔᕐᒥᒃ Hᐋᒻᒪᓚᖑᔪᑦ 

ᓴᓗᒻᒪᖅᓯᕙᓪᓕᐊᖁᓪᓗᒋᑦ ᓄᑖᙳᕆᐊᕆᖁᓪᓗᒋᓪᓗ ᐊᑦᑕᕐᕕᐅᕙᑦᑐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᒃᑯᐊ ᐊᑦᑕᕐᕕᐅᕙᑦᑐᑦ 

ᐊᖏᕈᑎᐅᓯᒪᔪᖅ ᒪᓕᒃᑐᒍ ᐋᖅᑭᒋᐊᕈᓐᓇᖅᓯᒪᓕᕋᑦᑎᒍ ᐱᓕᕆᐊᒃᓴᐅᔪᖅ ᑕᒪᑐᒧᖔᖓᔪᖅ ᑮᓇᐅᔭᖃᖅᑎᑦᑎᓂᖅ 

ᐱᓕᕆᔪᓐᓇᖁᓪᓗᑕ ᓄᑖᙳᕆᐊᕆᓂᖅ ᐊᑦᑕᕐᕕᓐᓂᒃ ᑲᒪᒋᔭᐅᑦᓯᐊᕐᓂᖏᓐᓂᓪᓗ ᐃᓂᓪᓚᑕᐅᑦᓯᐊᖅᐸᓐᓂᖏᑦ. 

ᐊᒻᒪᓗ ᑕᒪᒃᑯᐊ ᑭᓈᕙᑦᑐᑦ ᐊᑦᑕᕐᕕᓂᒃ ᐱᓪᓗᒋᑦ ᐊᒻᒪ ᐊᑯᓂᒃ ᐊᑐᖅᑕᐅᑦᓯᐊᖁᓪᓗᒋᑦ ᐊᑦᑕᕐᕖᑦ, ᐊᔾᔨᒌᖏᑦᑐᓂᒃ 

ᐊᑦᑕᕐᕕᖃᕈᓯᐅᔪᑦ ᒪᓕᓪᓗᒋᑦ.  

 

ᐊᒻᒪ ᓱᓕ ᓄᓇᓖᑦ Hᐋᒻᒪᓚᒃᑯᖏᑦ ᑲᑐᔾᔨᖃᑎᒌᑦᓴᐃᓐᓇᖅᐸᓐᓂᐊᖅᐸᕗᑦ ᐱᐅᓛᒃᑯᑦ ᐊᑦᑕᕐᕕᖃᑦᓴᐃᓐᓇᕋᓱᓐᓂᕐᒧᑦ 

ᑕᒪᒃᑯᐊ ᐊᑦᑕᖅᑕᐅᕙᒃᑐᑦ ᖃᓄᖅ ᑲᒪᒋᔭᐅᕙᓐᓂᖏᓐᓄᑦ ᐅᓗᕆᐊᓇᕈᓐᓇᖅᑐᓪᓗ ᐱᓪᓗᒋᑦᑕᐅᖅ. ᐊᑦᑕᓇᖏᑦᑐᒃᑯᑦ 

ᑲᒪᒋᔭᐅᑦᓯᐊᖃᑦᑕᖁᓪᓗᒋᑦ, ᐅᓗᕆᐊᓇᖅᑑᓂᐊᙱᒻᒪᑦ ᑭᒃᑯᑐᐃᓐᓇᕐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖂᑭᐊᖅ. 

 



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓱᒫᓘᑕᐅᓯᒪᓪᓚᑦᑖᖅᑐᒥᒃ ᐅᖃᐅᔾᔭᐅᓯᒪᒐᒪ ᑕᒪᒃᑯᐊ 

ᓄᓇᒃᑰᕈᑎᑐᖃᐃᑦ ᐊᓯᖏᓪᓗ ᐊᐅᓚᐅᑎᒥᓃᑦ ᓄᓇᕗᑦ ᓯᓚᑖᓄᑦ ᐊᐅᓪᓚᖅᑎᑕᐅᖃᑦᑕᖁᓪᓗᒋᑦ.  

 

ᓇᒻᒥᓂᖅ ᑕᒪᓐᓇ ᐊᑲᐅᙱᐅᓗᑕᐅᓂᖓ ᑕᑯᓯᒪᒐᒃᑯ ᐊᕙᑎᑦᑎᓐᓂᒃ ᐅᓗᕆᐊᓇᕈᓐᓇᖅᑐᖅ ᓱᕈᕐᓇᖅᑐᐃᑦ ᐱᒻᒪᑕ. 

ᑕᒪᒃᑯᐊ ᐊᑦᑕᖅᑕᐅᕙᑦᑐᑦ ᐱᓪᓗᒋᑦ ᐃᑭᑦᓴᕌᖓᑕ ᐊᑦᑕᕐᕖᑦ ᑕᐃᒪᐃᒐᔪᓗᐊᖅᐸᒃᓱᑎᓪᓗ ᓄᓇᕘᒥ. ᒥᓂᔅᑕ 

ᖃᐅᔨᒪᑦᓯᐊᕐᒪᑦ ᓄᓇᕗᑦ ᒐᕙᒪᒃᑯᑦ ᐆᑦᑐᕋᐅᑎᖃᔪᒻᒪᑕ ᓚᐅᖅᓯᒪᒻᒪᑕ 2004-ᒥ ᑕᒪᒃᑯᐊ 

ᖃᓪᓗᓈᓅᖅᑕᐅᖃᑦᑕᓕᖁᓪᓗᒋᑦ ᓄᓇᒃᑰᕈᑏᑦ ᐊᑐᖅᑕᐅᒍᓐᓃᖅᑐᑦ. ᑖᓐᓇ ᐆᑐᕈᑕᐅᓯᒪᔪᖅ ᑕᒫᓂᖃᐃ 3,600-

ᑕᓐᓂᒃ ᐅᖁᒪᐃᓐᓂᖃᖅᑐᑦ ᓴᕕᕋᔭᐃᑦ ᐃᖃᓗᓐᓂᑦ ᓅᑕᐅᔭᕆᐊᖃᓚᐅᖅᑐᑦ ᐊᑦᑕᕐᕕᖓᓐᓂᒃ.  

 

ᐅᖃᖅᑏ, ᒥᓂᔅᑕ ᐅᖃᕈᓐᓇᖅᐹ ᐱᔨᔅᓯᖅᑎᒃᑯᑦ ᐃᓱᒪᔅᓴᖅᓯᐅᕐᒪᖔᑕ ᐊᑐᖅᑕᐅᔪᓐᓃᖅᑐᓂᒃ ᓄᓇᒃᑰᕈᑎᓂᒃ 

ᐊᐅᓪᓚᖅᑎᑕᐅᕙᓪᓕᐊᓕᕋᔭᖁᓪᓗᒋᑦ ᓄᓇᓕᐅᔪᓂᒃ ᕿᑎᕐᒥᐅᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕝᕕᕗᑦ ᓱᓕ ᓇᐅᒃᑯᑦ 

ᕿᓂᑦᓴᐃᓇᖅᐸᑉᐳᒍᑦ ᐊᒻᒪᓗ ᑕᒪᒃᑯᐊ ᓇᒧᑦ ᐊᐅᓪᓚᖅᑎᑕᐅᖃᑦᑕᖁᓪᓗᒋᑦ ᑕᒻᒪᒃᑯᐊ ᐊᑦᑕᖅᑕᐅᓯᒪᔪᑦ ᓇᐅᒃᑯᓪᓗ 

ᐱᒍᓇᐅᒻᒪᖔᑕ ᕿᒥᕐᕈᕙᑦᑕᕗᑦ ᕿᒥᕐᕈᐃᓇᖅᐸᓐᓂᐊᕆᓪᓗᑎᒍᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᖃᐅᔨᒪᕗᖅ ᒐᕙᒪᒃᑯᑦ ᒫᓐᓇᐅᔪᖅ 

ᐃᓂᓪᓚᑦᑕᐃᕙᓪᓕᐊᓕᕋᒥᒃ ᐱᓕᕆᕝᕕᒥᓐᓂᒃ ᓂᕆᐅᑦᓯᐊᓛᖅᐳᖓ ᒥᓂᔅᑕᐅᓛᓕᖅᑐᒥᒃ ᐃᖏᕐᕋᔪᓕᕆᓂᕐᒧᑦ 

ᓴᓇᔭᐅᔪᓂᓪᓗ ᓄᓇᕘᒥ. ᑲᑎᒪᔨᑐᐃᓐᓇᐃᑦ ᑲᑎᒪᓕᕈᑎᒃ ᑖᒃᑯᐊ ᓄᑖᖑᓂᐊᓕᖅᑐᑦ ᐱᓕᕆᕝᕖᑦ 

ᑲᒪᒋᔭᐅᕙᓐᓂᖏᓐᓂᒃ ᓄᓇᓕᓐᓄᑦ ᐱᓕᕆᐊᔅᓴᐅᕙᑦᑐᑦ ᐃᑲᔪᖅᑐᐃᒍᑎᐅᕙᑦᑐᑦ Hᐋᒻᒪᓚᒃᑯᖏᓐᓂᒃ ᑕᒪᒃᑯᓇᙵᑦ 

ᑭᓈᓗᓐᓄᑦ ᐊᑦᑕᑕᐅᕙᑦᑐᑦ ᐊᒻᒪ ᐊᑦᑕᖅᑕᐅᕙᑦᑐᑦ ᑭᓱᐃᑦ. 

 

ᒥᓂᔅᑕ ᐅᖃᕈᓐᓇᖅᐹ ᒐᕙᒪᒃᑯᑦ ᐱᓕᕆᕙᓪᓕᐊᓂᖏᑦ ᑲᑐᔾᔨᖃᑎᒌᖏᑕ ᓄᓇᓖᑦ Hᐋᒻᒪᓚᒃᑯᑦ ᑕᒻᒪᒃᑯᐊ 

ᐊᐅᓚᑕᐅᕙᓐᓂᖏᑕ ᐊᑦᑕᖅᑕᐅᕙᑦᑐᐃᑦ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᒃᑯᑦ 

ᓯᕗᒧᑦ ᐱᖁᔨᕗᓈᕈᑎᓕᐅᖅᓯᒪᒻᒪᑕ ᑕᒪᓐᓇ ᐱᓪᓗᒍ, ᐱᓕᕆᓇᓱᐊᖃᑎᖃᔅᓴᐃᓇᖅᐸᑉᐳᒍᑦ ᖃᓄᖅ 

ᓯᕗᒧᒋᐊᕈᓐᓇᕐᒪᖔᑦᑕ ᑖᒃᑯᓂᖓ.  

 

ᑎᑎᑐᐃᓐᓇᕐᓗᒍᖃᐃ, ᐃᓂᓪᓚᖓᒋᐊᕐᓂᐊᕐᓂᕆᔭᕗᑦ ᒐᕙᒪᑐᖃᒃᑯᓐᓂᑦ ᐱᓇᓱᖃᑎᖃᖅᐸᓪᓕᐊᕗᒍᑦ ᖁᑦᓯᓛᒃᑯᑦ 

ᐊᑭᑐᔫᑎᓂᒃ ᓇᕝᕚᔪᓐᓇᖁᓪᓗᑕ ᓄᓇᓖᑦ ᐃᑲᔪᖅᑕᐅᑲᓐᓂᖁᓪᓗᒋᑦ ᐊᑦᑕᖅᑕᐅᕙᑦᑐᑦ ᐊᑦᑕᕐᕖᓪᓗ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 1124 - 6(2): ᓄᓇᕘᑉ ᐃᒡᓗᓕᕆᔨᔾᔪᐊᒃᑯᖏᑕ ᑎᒥᖏᑦ ᐱᓕᕆᐋᕆᓲᖏᓄᑦ ᑭᕙᓪᓕᐅᑉ ᐃᓗᐊᓂ 

(ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᓱᕈᒪᓪᓗᒍ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ.  



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᓯᑕᒻᒥᐅᔪᒥ ᐃᑦᓯᕙᓂᖃᖅᑎᓪᓗᑕ ᒪᓕᒐᓕᐅᕐᕕᒻᒥ, ᒪᓕᒐᓕᐅᖅᑎᐅᖃᑎᒐ ᐊᕐᕕᐊᑦ ᓂᒋᐊᓄᑦ 

ᓴᖅᑭᑎᑦᓯᔪᒻᒪᑦ ᒪᓕᒐᓕᐅᖅᑏᑦ ᕿᒥᕐᕈᑦᑎᐊᖁᓪᓗᒋᑦ ᑕᒪᒃᑯᐊ ᑎᑎᕋᖅᓯᒪᔪᑦ ᐃᓗᓕᖃᖅᓱᑎᒃ 

ᑎᑎᕋᕈᑎᐅᖃᑦᑕᖅᓯᒪᔪᓂᒃ ᐃᑭᐊᖅᑭᕕᒃᑯᑦ ᑭᕙᓪᓕᕐᒥ ᒪᐃᔭᐅᔪᑦ ᐊᒻᒪ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ.  

 

ᐅᖃᖅᑏ, ᖁᓚᙱᓚᖓ ᐊᕐᕕᐊᒥ ᓂᒋᐊᓄᑦ ᖁᕕᐊᓱᒻᒪᕆᓐᓂᐊᖅᐳᖅ ᑐᓴᕆᐊᒥᒃ ᕿᒥᕐᕈᑦᑎᐊᓚᐅᕋᒃᑭᑦ ᑖᒃᑯᐊ 

ᑎᑎᕋᖅᓯᒪᔪᐃᑦ ᐊᒻᒪᓗ ᐊᐱᖅᑯᑎᔅᓴᖃᐅᓕᖅᐳᖓ ᒥᓂᔅᑕᒧᑦ.  

 

ᐅᖃᖅᑏ, ᑎᑎᕋᓚᐅᖅᑕᓐᓂᒃ ᐃᑭᐊᖅᑭᕕᒃᑯᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᕖᕝᕗᐊᓕ 3-ᖑᑎᓪᓗᒍ, ᒪᐃᔭᖓᑦ 

ᓴᓪᓕᕐᒧᑦ, ᐋᓪᓚᐅᖏᓚᕐᓗ ᑕᕝᕙᓂ ᐃᒡᓗᒥ, ᐃᓱᒫᓘᑎᒥᒃ ᐅᖃᐅᓯᖃᓗᐊᕐᒪᑦ ᑕᒪᒃᑯᐊ ᐃᓪᓗᓕᐅᖅᑕᐅᕙᑦᑐᑦ 

ᓄᓇᓕᖁᑎᒥᓐᓂᒃ. ᒥᓂᔅᑕᐅᔪᖅ ᓈᓴᐅᑎᓪᓚᑦᑖᓂᒃ ᐅᖃᖅᕈᓐᓇᖅᐸ ᖃᑦᓯᑦ ᐃᒡᓗᓕᐅᖅᑕᐅᕙᓪᓕᐊᓕᖅᐸᑦ ᓴᓪᓕᕐᒥ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓴᓪᓕᖅ ᐱᓪᓗᒍ 

ᐃᓪᓗᔅᓴᖃᖅᑎᑕᐅᔪᒫᕐᓂᐊᖅᓯᒪᔪᖅ 12-ᓂᒃ ᑲᑎᙵᐅᖅᑐᓂᒃ ᓴᓇᔭᐅᓯᒋᐊᓛᖅᓱᑎᒃ ᐅᐱᕐᖔᖅ. ᐊᒻᒪ 

ᐱᐊᓂᒃᑕᐅᔪᒫᕐᓂᐊᖅᑐᕆᔭᐅᓪᓗᓂ ᐅᑭᐊᔅᓴᖅᐸᑦ 2026-ᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᓄᑦ, ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᒥᓂᔅᑕ ᐃᖅᑲᐅᒪᔪᒃᓴᐅᒻᒪᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐊᒻᒪ ᓄᓇᕗᒻᒥ ᐃᒡᓗᓕᐅᖅᑏᑦ NCC-ᑯᑦ ᑖᒃᑯᐊ ᑐᓴᖅᑎᑦᑎᓚᐅᕐᒪᑕ ᔮᓐᓄᐊᕆ 31, 2024-ᒥ 

ᐱᔾᔪᑎᒋᓪᓗᒍ ᐊᑎᓕᐅᖅᑕᐅᓚᐅᕐᓂᖓᓂᒃ 2024-ᒥ ᐊᕐᕌᒍᑕᒫᖅᓯᐅᑎᓄᑦ ᑐᓂᔭᐅᓂᖅ ᐊᒻᒪ 

ᓂᐅᕕᕈᑕᐅᓂᐊᖅᑐᓄᑦ ᐊᖏᕈᑏᑦ ᐊᒻᒪ ᐃᒡᓗᓕᐅᕐᓂᐊᕐᓗᑎᒃ ᐊᕐᕌᒍᒥ ᐊᒡᒋᖅᑐᒥ. ᑕᐃᒃᑯᐊᒎᖅ ᑐᓴᖅᑎᑦᑎᓚᐅᕐᒪᑕ 

12-ᓂᒃ ᐃᒡᓗᓕᐅᕐᓂᐊᕐᒪᑕ ᓴᓪᓕᕐᒥ ᐊᒻᒪ 8-ᓂᒃ ᐃᒡᓗᓕᐅᕐᓗᑎᒃ ᓇᐅᔮᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 2025-ᒥ ᐊᕐᕌᒍᑕᒫᑦ ᓂᐅᕐᕕᕈᑕᐅᔪᓄᑦ ᐊᖏᖃᑎᒌᒍᑎ ᐊᑎᓕᐅᖅᑕᐅᓂᐊᕐᓂᕐᒪᖔᑕ 

ᓄᓇᕗᒻᒥ ᐃᒡᓗᓕᐅᖅᑎᒃᑯᓐᓂᑦ ᐊᒻᒪᓗᑦᑕᐅᖅ ᓇᓗᓇᐃᖅᓯᔪᓐᓇᖅᐸ ᖃᔅᓯᓂᒃ ᐸᕐᓇᒃᓯᒪᒻᒪᖔᑕ 

ᐃᒡᓗᓕᐅᕐᓂᐊᕐᓗᑎᒃ ᓇᐅᔮᓂᑦ ᐊᒻᒪ ᓴᓪᓕᕐᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᓇᐅᔮᒃᑯᑦ 8-ᓂᒃ ᐃᒡᓗᖃᖅᑐᑦ 

ᑖᒃᑯᐊ 2026-ᒥ ᐅᑭᐊᒃᓵᒃᑯᑦ ᓴᓇᔭᐅᒋᐊᕐᓂᐊᖅᑐᑦ.  

 

ᐊᒻᒪᓗᑦᑕᐅᖅ, ᑭᐅᖅᑲᐅᒐᒪ ᐊᐱᖅᑯᑕᐅᑎᓪᓗᒋᑦ ᑖᒃᑯᐊ 2025-ᒥ ᐃᒡᓗᓕᐅᖅᑕᐅᓂᐊᖅᑐᑦ ᐱᔾᔪᑎᒋᓪᓗᒍ ᑖᒃᑯᐊ 

ᓴᓇᔭᐅᕙᓪᓕᐊᔪᑦ ᓄᓇᕗᒻᒥ ᐃᒡᓗᓕᐅᖅᑎᒃᑯᓐᓄᑦ ᓂᕆᐅᑦᑐᖓᑦᑕᐅᖅ ᑖᒃᑯᐊ ᑭᖑᓪᓕᖅᐹᒥᒃ ᓈᓴᐅᑎᖓᑦ 

ᐃᓗᓕᑯᓘᔭᖏᓪᓗ ᓇᓗᓇᐃᖅᑕᐅᓂᐊᕐᒪᑕ ᐊᒡᒋᖅᑐᓂᒃ ᐱᓇᓱᐊᕈᓯᕐᓂᒃ ᑕᖅᑭᓂᓪᓗ ᐊᒻᒪ ᑐᓴᖅᑎᑦᑐᒪᑦᑎᐊᓛᖅᑕᕋ 

ᐊᑐᐃᓐᓇᕈᖅᐸᑕ ᑕᒪᒃᑯᐊ ᑐᓴᒐᔅᓴᐃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂᓗ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᒃᓴᖅ ᐊᐱᖅᓱᑲᑕᑦᑎᓪᓗᑕ ᐊᕐᕕᐊᓄᑦ ᓂᒋᐊᓄᑦ ᒪᓕᒐᓕᐅᖅᑎ 

ᐊᐱᖅᓱᖅᑎᓪᓗᒍ ᒥᓂᔅᑕ ᐅᖃᓚᐅᕐᒪᑦ ᑲᑎᑦᑐᒋᑦ ᐃᒡᓗᓕᐅᖅᑕᐅᔪᑦ ᖃᒪᓂᑦᑐᐊᕐᒥ ᑎᓴᒪᐃᑦ ᐃᒡᓗᐃᑦ, ᑎᓴᒪᐃᑦ 

ᑲᑎᒃᑐᒋᑦ 54-ᖑᓪᓗᑎᒃ. ᒥᓂᔅᑕ ᐅᓂᒃᑳᕈᓐᓇᖅᐹ ᖃᖓᒃᑯᑦ ᐃᒡᓗᓕᐅᕆᐊᕐᓂᐊᕐᒪᖔᑕ. ᓴᓇᔭᐅᕙᓪᓕᐊᓚᐅᖅᓯᒪᔪᑦ 

ᐊᐅᓪᓚᖅᓯᒪᑦᑕᑎᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐃᑉᐸᔅᓴᖅ ᑭᐅᓚᐅᕋᒪᐃᓛᒃ, ᐃᒻᒪᖃ 

ᓂᕈᐊᖅᑕᐅᓯᒪᓕᕇᖅᑎᓪᓗᑎᑦ ᓂᕈᐊᒐᒃᓴᐅᑎᓪᓗᑎᑦ ᓴᓇᔭᐅᒐᓱᓚᐅᕐᒪᑕ ᓂᕈᐊᖅᑕᐅᓯᒪᓕᖅᑎᓪᓗᑎᑦ 

ᐃᒡᓗᓕᐅᖅᑐᑦ.  

 

ᑖᓐᓇ ᓄᓇᕗᑦ 3000 ᐱᒋᐊᖅᓯᒪᔪᑦ ᐅᓪᓗᖓᓂᒃ ᓂᕈᐊᖅᑕᐅᐊᓚᐅᖅᑎᓪᓗᑕ ᒐᕙᒪᐅᓕᕋᑦᑕ ᑕᕝᕙ ᑕᐃᒃᑯᐊ 

ᓴᓇᔭᐅᓯᒪᔪᑦ ᓈᓴᐅᑎᖏᑦ ᖃᒪᓇᐃᓴᐅᔪᑦ ᑖᓐᓇ ᒪᓕᒐᓕᐅᖅᑎ ᐅᑯᐊᖑᓂᖏᑦ ᐊᑐᓕᖅᑎᑕᐅᑎᓪᓗᒋᑦ ᑕᐃᒃᑯᐊ 

ᐃᒡᓗᐃᑦ ᖃᔅᓯᐅᓂᖏᑦ ᓇᐃᓴᖃᓯᐅᔾᔭᐅᓯᒪᔪᐃᓐᓇᐅᒻᒪᑕ. ᑖᒃᑯᐊ ᓴᓇᔭᐅᒋᐊᖅᑕᐅᓚᐅᖅᓯᒪᔪᑦ 

ᐃᖅᑲᓇᐃᖅᑕᐅᓪᓗᑎᒃ ᐃᖅᑲᓇᐃᖅᑕᐅᓪᓗᑎᒡᓗ ᒐᕙᒪᒃᑯᑦ ᑖᒃᑯᐊ ᑲᑎᒪᔨᐅᓂᖏᓐᓂ ᓄᖅᑲᓚᐅᙱᓐᓂᖏᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᒻᒧᑦ ᒪᓕᒐᓕᐅᖅᑎ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1125 - 6(2): ᓱᕈᓯᓐᓂᑦ ᖁᓄᔪᓐᓂᐊᖃᑦᑕᓐᓂᐅᓲᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐃᓄᓕᕆᔨᒃᑯᓐᓄᑦ, 

ᓇᓗᓇᐃᖅᓯᔪᒪᔪᖓ ᐃᑉᐱᓐᓇᖅᑐᒥᒃ ᐅᖃᐅᓯᖃᕐᓂᐊᕋᒫᓯᑦ, ᓱᕈᓰᑦ ᖁᓄᔪᕐᓂᐊᖅᑕᐅᖃᑦᑕᕐᓂᖏᓐᓄᑦ.  

 

ᐅᖃᖅᑏ, ᑖᒃᑯᐊ ᐊᐃᑦᑖᖑᒐᓗᐊᑦ ᑕᐃᒪᓐᓇ ᐱᓚᑦᑖᕐᒪᑦ ᑖᒃᑯᐊ ᐃᓛᒃ ᐅᖃᓕᒫᒐᔪᒃᑲᑦᑎᒍ ᐱᕙᓪᓕᐊᔪᑎᒍᑦ ᓱᕈᓰᑦ 

ᖁᓄᔪᓐᓂᐊᖅᑕᐅᖃᑦᑕᕐᓂᖏᑦ ᐃᖅᑲᖅᑐᖅᑕᐅᔾᔪᑎᖏᓪᓗ.   

 

ᐅᖃᖅᑏ, ᑖᓐᓇ ᐊᔭᐅᖅᑐᐃᔾᔪᑎᒋᓯᒪᒐᒃᑯ ᑕᐃᒪᙵᓕᒫᖅ 6-ᖓᓐᓂ ᓂᕈᐊᖅᑕᐅᓯᒪᓕᖅᑎᓪᓗᒋᑦ ᒪᓕᒐᓕᐅᖅᑏᑦ, 

ᐊᒻᒪ ᒪᓕᒐᓕᕆᔨᒃᑯᓪᓗ ᐱᓕᕆᕕᖓᓐᓂ ᐊᖏᔪᖅᑲᐅᑎᖏᑦ ᐊᒻᒪ ᐃᓚᒌᑦᑐᓕᕆᔨᒃᑯᑦ ᐱᓕᕐᕕᖓᓐᓂ ᑖᒃᑯᐊ 

ᐃᓕᓐᓂᐊᑎᑕᐅᖃᑦᑕᖁᓪᓗᒋᑦ ᑕᐃᒪᓐᓇᐃᑐᖃᖅᑎᓪᓗᒍ ᖃᓄᐃᓕᐅᕆᐊᖃᕐᒪᖔᑕ ᐃᓄᓕᕆᔨᒃᑯᑦ ᐊᒻᒪ 

ᒪᓕᒐᓕᕆᔨᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ. ᑐᑭᓯᒋᐊᕐᕕᒋᓇᓱᖃᑦᑕᕋᒃᑭᑦ ᖃᓄᑎᒋ ᑖᓐᓇ ᐱᑎᒋᒻᒪᖔᑦ.  

 

ᓯᕗᓪᓕᖅᐹᒥᒃ ᔫᓂ 2023-ᖑᑎᓪᓗᒍ ᒥᓂᔅᑕ ᓴᖅᑭᑦᑎᓚᐅᖅᓯᒪᒻᒪᑦ ᐅᓂᒃᑳᓂᒃ ᐃᓄᓕᕆᔨᒃᑯᓐᓃᙶᖅᑐᓂᒃ 

ᖃᓄᐃᙱᑦᑎᐊᕐᓂᕐᒧᑦ ᐃᓚᒌᑦ ᐱᔾᔪᑎᒋᓪᓗᒋᑦ ᐱᖃᓯᐅᔾᔨᓯᒪᔪᖅ ᓇᐃᓴᖅᑕᐅᓯᒪᔪᓂᒃ ᐊᒻᒪ ᐃᒃᑯᓂᖓ 

ᑐᓂᔭᐅᓯᒪᔪᑦ ᐅᓐᓂᕐᓘᑕᐅᓯᒪᔪᓄᑦ.  

 

ᐅᖃᖅᑏ, ᐊᒃᓱᐊᓗᒃ ᑲᙵᕋᒪ ᑖᒃᑯᓂᖓ ᑕᑯᒐᒪ ᑐᓴᒐᒃᓴᐃᑦ ᐱᖃᓯᐅᔾᔭᐅᓚᐅᙱᒻᒪᑕ ᑖᒃᑯᐊᓗ ᒪᕐᕉᒃ 

ᓴᖅᑭᑕᐅᓚᐅᖅᑐᓂᒃ ᐅᓂᒃᑳᓂᒃ ᒥᓂᔅᑕᒧᑦ ᐅᑭᐊᒃᓵᖓᓂᑦ 2024.  

 

ᓯᕗᓪᓕᖅᐹᒥᒃ ᐊᐱᖅᑯᑎᒋᓂᐊᖅᑕᕋ ᓄᓇᕗᒻᒥᐅᑦ ᑐᓵᓂᐊᕐᒪᑕ ᑖᒃᑯᐊ ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᖅ ᖃᓄᐃᒻᒪᑦ 

ᐃᓄᓕᕆᔨᒃᑯᑦ ᐅᓂᒃᑳᖏᓐᓂᒃ ᐊᕐᕌᒍᑕᒫᖅᓯᐅᓂᒃ ᑖᒃᑯᓂᖓ ᑕᐃᒪᐃᑦᑐᓂᒃ ᑐᓴᒐᒃᓴᓂᒃ 

ᐱᖃᓯᐅᔾᔨᓯᒪᓚᐅᙱᒻᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒐᕕᑦ ᑕᒪᔅᓱᒪ ᒥᔅᓵᓄᑦ (ᑐᓵᔨᑎᒎᓕᖅᑐᖅ) 

ᐊᒻᒪᑦᑕᐅᖅ ᐅᖃᐅᓯᕆᔭᕐᓂᒃ ᐃᑉᐱᒍᓱᒃ ᑖᒃᑯᐊ ᖃᓄᐃᒻᒪᑦ ᐅᓂᒃᑲᖃᓯᐅᔾᔭᐅᓯᒪᓐᓂᖏᒻᒫᑕ.  

 

ᐅᓂᒃᑳᓂᒃ ᑕᐃᒃᑯᓇᓂ ᐃᖅᑲᐅᒪᔪᒃᓴᐅᕗᓯ ᑕᐃᓐᓇ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑎᑎᕋᕐᕕᖓᓂ ᐅᓂᒃᑳᖅᓯᒪᓚᐅᕐᒪᑦ 

ᐅᖃᐅᓯᖃᖃᑦᑕᓚᐅᕐᒪᑦ. ᑕᐃᒃᑯᐊ ᓄᐊᑕᐅᓯᒪᔪᒡᒎᖅ ᖃᕋᓴᐅᔭᒃᑯᑦ ᐃᓄᐃᓴᓗᐊᓚᐅᕐᒪᑕ ᐊᐅᓚᑦᑎᔾᔪᑏᓪᓗ ᑕᐃᒃᑯᐊ 

ᖃᕋᓴᐅᔭᐃᑦ ᐊᒥᒐᓗᐊᓚᐅᕐᒪᑕ ᓈᒻᒪᓚᐅᙱᒻᒪᑕ. ᐱᔭᕐᓂᖏᑦᑐᒻᒪᕆᐅᒻᒪᑦ ᐋᖅᑭᒃᓱᐃᔭᕆᐊᒃᓴᖅ ᑕᒪᒃᑯᓂᖓ 

ᓇᓕᖅᑯᑦᑎᓯᒪᙱᑦᑐᓂᒃ ᖃᕋᓴᐅᔭᒃᑯᑦ ᑐᓴᒐᒃᓴᓂᒃ ᐊᐃᑦᑖᖑᒐᓗᐊᖅ ᑕᐃᒪᓐᓇᐃᖃᑦᑕᖅᓯᒪᒻᒪᑦ ᓯᕗᓂᑦᑎᓐᓂ.  



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᐅᔪᖅ ᖃᐅᔨᒪᖕᒪᑦ ᑖᒃᑯᐊ ᐃᖅᑲᓇᐃᔭᖅᓯᒪᔪᒍᑦ ᐊᒃᓱᕈᑦᑎᐊᖅᑐᑕ ᑕᒪᒃᑯᐊ ᐋᖅᑭᒃᓱᕋᓱᑦᖢᒋᑦ ᑕᒻᒪᖅᓯᒪᔪᑦ 

ᐋᖅᑭᑦᑕᐅᖁᓪᓗᒋᑦ ᐱᓕᕆᕕᑦᑎᓐᓂ. ᖃᕋᓴᐅᔭᕐᓗ ᑕᐃᓐᓇ ᑐᓴᒐᒃᓴᓂᒃ ᓄᐊᑦᑎᔾᔪᑎ ᐱᖃᓯᐅᔾᔭᐅᓪᓗᓂ. ᑖᒃᑯᐊ 

ᐋᖅᑭᒃᑕᐅᓇᓱᓕᖅᑐᑦ ᐊᐃᑦᑖᖑᒐᓗᐊᑦ ᑕᐃᒃᑯᐊ ᑕᒻᒪᖅᓯᒪᔪᓂᒃ ᐃᖅᑯᓪᓕᐅᑎᖃᓚᐅᙱᒻᒪᑕ ᑐᓴᒐᒃᓴᓂᒃ 

ᐅᓂᒃᑳᓕᐊᖏᑦᑕ ᐃᓗᐊᓂ ᐱᔾᔪᑎᒋᓪᓗᒍ ᓇᓕᖅᑯᑦᑎᓯᒪᙱᑦᑐᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥ ᐊᐱᖅᑯᑏᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖓᓂᒃ 

ᓴᖅᑭᑦᑎᕋᑖᕐᒪᑦ ᐅᐱᕐᖔᖑᓚᐅᖅᑐᖅ ᓴᖅᑭᑕᐅᕋᑖᓚᐅᖅᑐᖅ. ᐊᒻᒪᓗᑦᑕᐅᖅ ᑖᒃᑯᐊ ᑭᖑᕐᖓᒍᑦ ᐃᓘᓐᓇᑕ 

ᓂᕆᐅᓕᓚᐅᕋᑦᑕ ᐱᐅᓯᒋᐊᖅᓯᒪᓂᖅᓴᒥᒃ ᐅᓂᒃᑳᕐᓂᐊᕋᓱᒋᓪᓗᑎᒍ ᐱᓕᕆᕕᒃ ᐅᓂᒃᑳᕈᑎᒋᔭᖏᑦ ᒫᓐᓇᕋᑖᖑᔪᔪᖅ 

ᓴᖅᑭᑦᑕᐅᓯᒪᔪᑦ ᑖᒃᑯᐊ ᐱᐅᓯᒋᐊᖅᓯᒪᙱᑦᑐᑦ ᑭᓯᐊᓂ ᑭᖑᑉᐱᐊᖅᓯᒪᖅᑰᔨᔪᑦ ᑐᓴᒐᒃᓴᓂᒃ ᑐᓂᓯᓯᒪᓂᖏᑦ.  

 

ᐅᖃᖅᑏ, ᓇᓗᓇᐃᕈᒪᓪᓗᒍᓗ ᓇᐃᓴᐅᑏᑦ ᒥᒃᓴᐅᓴᒃᓯᒪᑐᐃᓐᓇᖅᑐᑦ ᓈᒻᒪᒃᑲᔭᖅᑐᑦ ᑭᓯᐊᓂ ᓇᓕᖅᑯᑎᔪᓐᓇᖅᐸᑕ 

ᐋᖅᑭᒃᓯᑉᐸᑕ ᖃᕋᓴᐅᔭᒃᑯᑦ ᐊᑐᕈᓐᓇᖅᓯᑉᐸᑕ ᒥᔅᓴᐅᓴᒃᓯᒪᔪᑦ ᐊᑐᖁᓪᓗᒋᑦ.  

 

ᐅᖃᖅᑏ ᑕᐃᒃᑯᐊ ᐃᓚᖏᑦ ᑐᓴᒐᒃᓴᑦ ᐃᓚᐃᓐᓈᕋᓗᐊᖅᑎᓪᓗᒋᑦ ᐱᐅᓂᖅᓴᖅ ᑐᓴᒐᒃᓴᖃᙱᑦᑎᐊᒻᒪᕆᓐᓂᕐᒥᒃ.  

 

ᐅᕙᖓᑦᑕᐅᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᖏᑦ ᐃᓗᐊᓂ ᑐᓴᒐᒃᓴᖃᖅᑎᑦᑎᓚᐅᖅᑐᖅ ᐄ’, ᖁᓄᔪᕐᓂᐊᖅᑕᐅᖃᑦᑕᖅᑐᑦ 

ᓱᕈᓰᑦ ᐱᓪᓗᒋᑦ 88-ᐳᓴᖓᑦ ᐊᑕᐅᓯᕐᒦᙶᖅᑐᖅ ᐊᒡᒍᖅᑐᖅᓯᒪᓂᕐᒧᑦ ᕿᑭᖅᑖᓘᑉ ᓂᒋᐊᓂ ᐃᖃᓗᐃᑦ, ᑭᒻᒥᕈᑦ, 

ᑭᙵᕐᓂᓪᓗ. ᐊᐱᖅᑯᑎᒋᔪᒪᓪᓗᒍ ᒥᓂᔅᑕᒧᑦ ᑖᒃᑯᐊ ᒥᒃᓴᐅᓴᒃᓯᔪᓐᓇᕐᒪᖔᖅ ᐅᓄᕐᓂᕆᔭᖏᑦ 

ᐅᓐᓂᕐᓘᑕᐅᖃᑦᑕᓚᐅᖅᑐᑦ ᐱᓕᕆᕕᒻᒧᑦ ᑕᐃᑲᓂ ᐊᒡᒍᖅᑐᖅᓯᒪᓂᐊᓂ ᑮᓇᐅᔭᓕᕆᓇᐅᑉ ᐊᕌᒍᐊᓂ 2023-2024. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐅᖃᖅᓯᒪᒐᒪᐃᓛᒃ ᑭᖑᓂᑦᑎᓐᓂ ᐅᖃᒃᑲᓐᓂᑐᐃᓐᓇᕐᓂᐊᖅᐳᖓ, ᓇᓕᖅᑯᑦᑎᓯᒪᔪᓂᒃ ᑐᓴᒐᒃᓴᓂᒃ 

ᓴᖅᑭᑎᓚᐅᙱᒻᒪᑕ ᑕᐃᒪᓕ ᑐᓂᓯᓐᓂᕈᒪ ᑕᒻᒪᖅᓯᒪᔪᓂᒃ ᐅᕝᕙᓘᓐᓃᑦ ᑐᓴᒐᒃᓴᓂᒃ ᑐᓂᓯᔪᓂᒃ 

ᒥᔅᓴᐅᓴᒃᓯᒪᑐᐃᓐᓇᖅᑐᓂᒃ ᑕᒻᒪᖅᑎᑦᑎᑐᐃᓐᓇᕋᔭᕋᒪ.  

 

ᐊᒥᒐᓗᐊᖅᑐᓂᒃ ᐅᕝᕙᓗ ᐅᓄᓗᐊᖅᑐᓂᒃ ᑐᓂᓯᒐᔭᕋᑦᑕ ᑭᓯᐊᓂ ᐊᐃᑦᑖᖑᒐᓗᐊᖅ ᑐᓂᓯᔪᓐᓇᕋᓗᐊᖅᑐᖓ 

ᑐᓴᒐᒃᓴᓂᒃ ᒪᓕᒐᓕᐅᕐᕕᒻᒧᑦ ᓴᖅᑭᑦᑎᖃᑦᑕᖅᓯᒪᔪᖓ ᑲᑎᒪᔨᐅᔪᓄᑦ ᑐᒃᓯᕋᖅᑎᓪᓗᒋᑦ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ 

ᑐᓂᓯᔪᓐᓇᕐᓂᐊᖅᑐᖓ ᐱᔪᓐᓇᖅᑕᓐᓂᒃ ᒪᓕᒐᓕᐅᕐᕕᒻᒧᑦ. ᑭᓯᐊᓂᓕ ᑎᑎᖅᑲᖅ ᑎᑎᕋᖅᓯᒪᔪᑦ ᓇᓕᖅᑯᑦᑎᓯᒪᔪᓂᒃ 

ᑐᓂᓯᔪᓐᓇᕋᔭᙱᑦᑐᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂᑦ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᓚᐃᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᒃᓱᐊᓗᒃ ᐱᕐᔪᐊᖑᒻᒪᑦ ᐊᒃᑐᐃᓂᖃᖅᑐᓂᓗ 

ᐅᓄᖅᑐᐊᓗᓐᓂᒃ ᓱᕈᓯᕐᓂᒃ ᓄᓇᕗᒻᒥ ᐱᔾᔪᑎᒋᓪᓗᒋᑦ ᑕᒪᒃᑯᐊ ᑕᒻᒪᖅᓯᒪᔪᓂᒃ ᐅᕝᕙᓘᓐᓃᑦ ᑐᓴᕋᒃᓴᓂᒃ ᑐᓂᓯᒃᐸᑕ 

ᐅᖃᕋᑖᕐᒪᑦ ᑕᐃᒪᓐᓇ ᒥᒃᓴᐅᓴᒃᓯᒪᔪᑦ ᐱᐅᓂᖅᓴᑦ ᑐᓴᒐᒃᓴᖃᙱᑦᑎᐊᒻᒪᕆᑦᑐᒥᒃ.  

 

ᑭᓯᐊᓂ ᐊᐱᖅᓱᕐᓂᐊᖅᐳᖓ ᑖᒃᑯᐊ ᐊᐃᑦᑕᖑᒐᓗᐊᑦ ᐅᓄᕐᓂᖅᓴᐅᔪᑦ ᑕᒪᒃᑯᐊ ᓱᕈᓰᑦ ᖁᓄᔪᕐᓂᐊᖅᑕᐅᖃᑦᑕᖅᑐᑦ 

ᐅᓐᓂᕐᓘᑕᐅᖃᑦᑕᖅᑐᑦ ᐃᖃᓗᓐᓃᙶᖅᓯᒪᒻᒪᑕ ᕿᑭᖅᑖᓘᑉ ᓂᒋᐊᓂ ᓇᓗᓇᐃᖅᓯᒃᑲᓐᓂᕈᒪᓪᓗᖓ ᓱᕈᓰᑦ ᑕᒫᓂ 

ᐊᑦᑕᕐᓇᖏᑦᑐᒦᑦᑕᕆᐊᖃᕐᒪᑕ ᐃᓂᖃᕐᓗᑎᒡᓗ ᐱᓇᓱᐊᕈᓯᐅᑉ ᐃᓚᐅᓂ ᐃᓕᓐᓂᐊᕐᕕᒻᒦᖃᑦᑕᖅᑐᑦ ᑭᓯᐊᓂ 

ᐱᓇᓱᐊᕈᓯᐅᑉ ᓄᙳᐊᓂ ᐊᑦᑕᕐᓇᕐᓂᖅᐹᖑᖃᑦᑕᕐᒪᑕ.  

 



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓕᕆᔨᒃᑯᑦ ᒥᓂᔅᑕ ᐅᖃᖅᓯᒪᒻᒪᑦ ᐃᓄᓕᕆᔨᒃᑯᓐᓄᑦ ᐊᐱᕆᓯᒪᓪᓗᒍ ᐃᑲᔪᖅᑐᐃᖁᓪᓗᒍ ᒪᒃᑯᒃᑐᑦ ᒪᒃᑯᑦᑐᓄᑦ 

ᓱᕈᓯᓂᓪᓗ ᐃᒪᓐᓇ ᕿᒫᕕᒃᓴᐅᒐᔭᖅᑐᓂᒃ ᑐᓴᖅᑎᑦᑎᔪᓐᓇᕐᒪᖔᖅ ᖃᓄᐃᓕᖓᓕᕐᒪᖔᖅ ᑕᒪᓐᓇ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ. 

(ᑐᓵᔨᑎᒎᓕᖅᑐᖅ) ᐃᒪᓐᓇ ᐅᖃᕋᓱᑦᑐᖓ ᑖᒃᑯᐊ ᐊᑕᐅᓯᖅ ᐅᓄᓗᐊᖅᑐᖅ. ᑖᓐᓇ ᓈᒻᒪᖏᒻᒪᑦ 

ᐊᖏᕈᓐᓇᖏᓐᓇᑦᑎᒍ ᐱᓕᕆᕕᑦᑎᓐᓂ.  

 

ᓴᖅᑭᑦᑎᓪᓗᒋᑦ ᑖᒃᑯᐊ ᑐᓴᒐᒃᓴᑦ ᐃᑉᐸᒃᓴᖅ ᓱᕈᓰᑦ ᖁᓄᔪᕐᓂᐊᖅᑕᐅᖃᑦᑕᕐᓂᖏᑦ ᐃᒃᓯᖕᓇᖅᑕᐅᖃᑦᑕᕐᓂᖓᓄᑦ 

ᑭᐅᔾᔪᑎ ᐊᖏᕈᑎᐅᖃᑦᑕᖅᑐᖅ ᑕᒪᒃᑯᓄᖓ ᑖᒃᑯᐊ ᐱᓕᕆᕗᑦ ᒪᓕᒐᓕᕆᔨᒃᑯᑦ ᐃᓕᓐᓂᐊᕐᓂᓕᕆᔨᒃᑯᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐸᓖᓯᒃᑯᓪᓘᓐᓃᑦ ᐃᓘᓈᓗᑕ ᐱᐅᓯᒋᐊᖅᑎᑦᑎᓇᓱᒃᑐᑕ ᐱᔨᔅᓯᕈᑎᑦᑎᓐᓂᒃ ᓱᕈᓯᕐᓄᑦ 

ᑕᒪᒃᑯᓂᖓ ᑭᙴᒪᒃᓯᖅᑐᓄᑦ ᐃᑲᔪᖅᑕᐅᔭᕆᐊᖃᖅᑐᓄᑦ ᑖᒃᑯᐊ ᑕᖅᑭᑕᒫᑦ ᑲᑎᒪᖃᑎᒋᖃᑦᑕᖅᑕᕗᑦ.  

 

ᑕᐃᒃᑯᐊ ᐃᓘᓐᓇᖏᑦ ᑐᑭᓯᓯᒪᖃᑦᑕᕐᓂᐊᕐᒪᑕ ᖃᓄᐃᑦᑐᓂᒃ ᒪᓕᒐᖃᕐᒪᖔᖅ ᐊᐅᓚᔾᔪᑎᖃᕐᒪᖔᖅ ᐱᓕᕆᔾᔪᑏᑦ 

ᑕᒪᒃᑯᓂᖓ ᐃᓕᓐᓂᐊᖅᑎᑦᑎᒃᑲᓐᓂᕋᓱᑦᑐᒍᑦ ᐱᓕᒻᒪᔅᓴᐃᒃᑲᓂᕐᓗᑕ ᐱᓕᕆᕕᒻᒥ ᐃᓕᓴᖅᓯᖁᓪᓗᒋᑦ ᓱᕈᓰᑦ 

ᖁᓄᔪᕐᓂᐊᖅᑕᐅᑎᓪᓗᒋᑦ ᐊᑐᕐᓂᕐᓗᑦᑕᐅᑎᓪᓗᒋᑦ ᐅᕝᕙᓘᓐᓃᑦ ᐃᑦᓯᓐᓇᖅᑕᐅᓯᒪᑎᓪᓗᒋᑦ ᑖᒃᑯᐊ ᐱᓕᕆᕕᓕᒫᑦ 

ᐃᖅᑲᓇᐃᔭᖅᑐᑦ.  

 

ᐱᐅᓯᒋᐊᕋᓱᑦᑕᕗᑦ ᓇᐅᒃᑯᑦ ᑭᙴᒪᒃᓯᕐᒪᖔᑕ ᓇᐅᒃᑯᑦ ᐊᒻᒪᓗᑦᑕᐅᖅ ᑕᐃᒃᑯᐊᓗ ᑕᐃᓐᓇᑐᖃᖅ ᓱᕈᓯᕐᓄᑦ ᐃᓛᒃ 

ᒪᒃᑯᒃᑐᓄᑦ ᑕᐃᓐᓇ ᓇᔪᒐᐅᓚᐅᖅᑐᖅ ᑕᐃᓐᓇ ᑕᕝᕙ ᕿᒫᕕᐅᖃᑦᑕᖅᓯᒪᔪᖅ ᓱᕈᓯᕐᓄᑦ ᐊᒻᒪᓗᑦᑕᐅᖅ 

ᐃᖅᑲᓇᐃᔭᖅᑎᒻᒪᕆᖃᕋᑦᑕ ᐃᑲᔪᖅᑐᐃᖃᑦᑕᖅᑐᓂᒃ ᑎᑎᕋᕐᕕᒻᒥ ᑕᐃᑲᓂ ᐃᑲᔪᖅᑐᑦᑕᐅᑦᑎᐊᖁᓪᓗᒋᑦ ᓱᕈᓰᑦ 

ᑕᐃᑲᓃᑦᑐᑦ ᑕᐃᑲᓂ ᐸᖅᑭᔭᐅᓚᐅᑲᐱᓪᓚᒃᑐᓄᑦ ᐅᕝᕙᓘᓐᓃᑦ ᓯᕕᑐᔪᒧᑦ ᐸᖅᑭᔭᐅᔪᓄᑦ.  

 

ᐃᒻᒪᖄ ᓱᕈᓰᑦ ᐊᓯᐊᓂᑦ ᐸᐃᕆᕕᒻᒨᖅ ᐃᓛᒃ ᓇᔪᒐᕐᒧᐊᖅᑕᐅᓂᐊᕐᒪᖔᑕ ᐃᓛᒃᑰᖅᑕᖅᖢᑎᒃ ᐊᔾᔨᒌᖃᑦᑕᖏᒻᒪᑕ 

ᑖᓐᓇ ᐱᓕᕆᕕᑦᑎᓐᓂ ᓴᙵᑦᑎᒋᐊᕋᓱᑦᑕᕗᑦ ᑕᒪᒃᑯᐊ ᓱᕈᓯᕐᓄᑦ ᐃᑲᔪᖅᑐᐃᔾᔪᑏᑦ ᐃᓘᓐᓇᖏᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1126 - 6(2): ᑭᒡᓕᒋᔭᑦᑕ ᐅᖓᑖᓅᖓᓲᑦ ᐃᓱᒫᓘᑎᒃᓴᑦ ᑭᕙᓪᓕᒻᒥ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᑖᒃᑯᐊ ᓯᕗᓕᖅᑎᒧᑦ. ᐊᐅᓚᑦᑎᔨᒃᑯᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᑎᑎᕋᕐᕕᖓᓐᓄᑦ ᒥᓂᔅᑕ.  

 

ᑖᒃᑯᐊ ᑭᐅᔭᐅᑦᑎᐊᓚᐅᙱᓐᓇᒪ ᐊᐱᖅᑯᑎᒋᖃᑦᑕᓚᐅᖅᑕᓐᓄᑦ ᑕᐃᒃᑯᐊ ᑭᓪᓕᖓ ᑭᕙᓪᓕᕐᒥ ᐸᕐᔭᕐᓗᒃᓯᒪᓇᑎᒃ 

ᑭᓪᓕᖓᑕ ᓄᓇᕘᑉ ᑖᓐᓇ ᓇᓗᓇᐃᖅᑕᐅᑦᑎᐊᒃᑲᓐᓂᖁᓪᓗᒍ. ᐅᓪᓗᒥ ᐊᐱᕆᒃᑲᓐᓂᕋᓱᓐᓂᐊᖅᐳᖓ. 

 

ᒥᓂᔅᑕ ᐃᖅᑲᐅᒪᔪᒃᓴᐅᒻᒪᑦ ᐃᓚᐅᓂᖃᓚᐅᕐᒪᑦ ᑐᓴᖅᑎᑦᑎᑎᓪᓗᒋᑦ ᑕᒪᒃᑯᓂᖓ ᓅᕖᑉᐱᕆᒥ ᐊᕐᕌᓂ ᒐᕙᒪᑐᖃᒃᑯᑦ 

ᑲᑎᒪᑎᑦᑎᑎᓪᓗᒋᑦ ᑖᒃᑯᐊ ᐱᔾᔪᑎᒋᓪᓗᒋᑦ ᓄᓇᑖᕈᑎᑎᒍᑦ ᑕᐅᕙᓂ ᓄᓇᕗᑦ ᑭᓪᓕᖓᑕ ᐸᔾᔭᕐᓗᒃᓯᒪᓂᖓᓂᒃ 

ᐅᖃᓚᐅᕐᒪᑦ ᑖᒃᑯᐊ ᓄᓇᑖᕈᑏᑦ ᐊᖏᕈᑏᑦ ᑖᒃᑯᐊ ᐊᓪᓚᓄᑦ ᐊᖏᖃᑎᒌᒍᑎᒋᔭᐅᔪᑦ ᐊᑎᓕᐅᖅᑕᐅᓯᒪᒻᒪᑕ ᑖᒃᑯᐊ 

ᓴᖅᑭᒃᑲᑦᑎᒍᑦ. 

 

ᑖᒃᑯᓂᖓ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᓄᑦ ᐱᑕᖃᓚᐅᕐᒪᑦ ᓇᓗᓇᐃᖅᓯᒪᒻᒪᑕ ᑖᑯᐊ 

ᑐᑭᐅᔅᒪᖃᑎᒌᓐᓂᕐᒧᑦ ᐊᖏᕈᑏᑦ, ᑖᒃᑯᐊ ᐊᔾᔨᖏᓐᓂᒃ ᑐᓂᓯᔪᓐᓇᖅᐹ ᑎᑎᕋᖅᓯᒪᔪᓂᒃ 

ᐊᑐᐃᓐᓇᕈᖅᑕᐅᔪᓐᓇᕐᒪᖔᑕ ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, ᐅᖃᖅᑏ.  



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᐅᓚᑦᑎᔨᒃᑯᓐᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᓪᓗ, ᒥᔅᑕ ᐸᐅᓗᓯ 

ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑐᑭᓯᒃᑲᓐᓂᕈᒪᒻᒪᑦ ᑖᓐᓇ 

ᒪᓕᒐᓕᐅᖅᑎᐅᖃᑎᒐ. ᒫᓐᓇ ᐃᓗᓕᓪᓚᑦᑖᑯᓗᖏᑦ ᐱᓯᒪᙱᓐᓇᒃᑭᑦ ᑖᓐᓇ (ᑐᓵᔨᑎᒎᓕᖅᑐᖅ) ᒫᓐᓇ 

ᐊᐱᖅᑯᑎᒋᔭᐅᔪᖅ ᑎᒍᑐᐃᓐᓇᑲᐃᓐᓇᕈᒪᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒋᔭᖓ ᑎᒍᑐᐃᓐᓇᑲᐃᓐᓇᖅᐹ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ−ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ.  

 

ᐊᐱᖅᑯᑦ 1127 - 6(2): ᓂᕿᑦᑎᐊᕙᖃᖅᑎᑦᑎᔩᑦ ᐅᑭᐅᖅᑕᖅᑐᒥ ᑲᓇᑕᒧᑦ ᑕᑯᒃᓴᐅᑎᑕᖓᓄᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᐊᔪᖅᓴᓗᐊᖅᑕᐃᓕᒪᓂᕐᒧᑦ ᑲᒪᖃᑦᑕᖅᑐᖅ 

ᒥᓂᔅᑕᒧᑦ.  

ᐅᖃᖅᑏ, ᐊᐱᖅᑯᑎᖃᓚᐅᖅᓯᒪᒐᒪ ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓄᑦ ᐊᕐᕌᒍᓂᒃ ᑲᑎᒪᑎᓪᓗᒍ ᑖᒃᑯᓂᖓ 

ᓂᕿᑦᑎᐊᕙᓕᕆᓂᐅᑉ ᒥᔅᓵᓄᑦ. ᑖᒃᑯᐊ ᐅᖃᐅᓯᖃᖅᑎᓪᓗᒋᑦ ᑖᒃᑯᐊ ᐅᑭᐊᔅᓵᒃᑯᑦ ᑲᑎᒪᑎᓪᓗᑕ 

ᑐᓴᖅᑎᑦᑎᓚᐅᓯᒪᒻᒪᑦ ᑖᒃᑯᐊ ᑲᒪᒋᖔᓕᕐᒪᒍᒎᖅ ᑕᒪᓐᓇ.  

 

ᐅᖃᖅᑏ, ᐱᓇᓱᐊᕈᓯᕆᔭᑦᑎᓐᓂ ᐊᖏᔪᖅᑳᕆᓚᐅᖅᑕᖓᑦ ᑖᒃᑯᐊ ᓄᓇᕗᑦ ᑐᙵᕕᒃᑯᑦ ᑎᒃᑯᐊᖅᑕᐅᓕᕐᒪᑦ 

ᒐᕙᒪᑐᖃᒃᑯᑦ ᒥᓂᔅᑕᕆᔭᖓᓐᓄᑦ ᑭᒡᒐᖅᑐᖅᑎᒋᔭᐅᓂᐊᕐᓗᓂ ᕿᒥᕐᕈᓇᓐᓂᐊᕐᒪᑦ ᓂᖅᑭᑦᑎᐊᕙᓕᕆᔾᔪᑎᖏᓐᓄᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐅᐱᒋᑦᑎᐊᖅᐸᕋ ᑎᒃᑯᐊᖅᑕᐅᒻᒪᑦ ᐊᒻᒪᓗᑦᑕᐅᖅ ᐃᑲᔪᖅᑐᖁᑦᑎᐊᖅᑕᕋ ᐊᒃᓱᐊᓗᒃ 

ᐱᒻᒪᕆᐅᒻᒪᑦ ᑕᒪᓐᓇ.  

 

ᒐᕙᒪᑐᖃᒃᑯᑦ ᑐᓴᖅᑎᑦᑎᓚᐅᕐᒪᑕ ᑎᓕᔭᐅᓯᒪᔾᔪᑎᖓ ᐱᓕᕆᐊᔅᓴᖓ ᑲᓇᑕᒥ ᑖᒃᑯᐊ ᓄᓇᖃᖅᑳᖅᓯᒪᔪᓂᒃ 

ᓂᐅᕕᕐᕕᓐᓂ ᓅᒃᑕᐅᓯᕆᔨᒃᑯᓪᓗ ᑕᒪᒃᑯᐊ ᕿᒥᕐᕈᓇᑦᑕᐅᖁᓪᓗᒋᑦ ᕿᒥᕐᕈᓇᓐᓂᐊᕐᒪᑕ ᑕᒪᒃᑯᓂᖓ 

ᓂᕿᑦᑎᐊᕕᓕᕆᔨᒃᑯᑦ.  

 

ᓄᓇᕗᑦ ᒐᕙᒪᒃᑯᖏᑦ ᒥᓕᐊᖏᓐᓃᑦᑐᐊᓗᓐᓂᒃ ᑮᓇᐅᔭᓂᒃ ᑮᓇᐅᔭᖃᖅᑎᑦᑎᖃᑦᑕᕐᒪᑕ. ᑕᒪᒃᑯᓂᖓ 

ᓂᕿᖃᖅᑎᖁᓪᓗᒋᑦ ᐃᑲᔪᖅᑐᐃᔾᔪᑏᑦ ᐊᖑᓇᓱᑦᑎᓂᒃ ᓂᕿᖃᑦᑎᐊᖁᓪᓗᒋᓪᓗ.  

 

ᒐᕙᒪᑐᖃᒃᑯᑦ ᑕᒪᒃᑯᐊ ᑖᒃᑯᐊ ᐱᒻᒪᕆᐅᓪᓗᑎᒃ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑲᑎᒪᖃᑎᖃᕈᓐᓇᕐᓂᐊᕐᒪᖔᑕ 

ᑎᒃᑯᐊᖅᑕᐅᕋᑖᖅᑐᒥᒃ ᒥᓂᔅᑕᓄᑦ ᑭᒡᒐᖅᑐᖅᑎᒋᔭᐅᔪᒧᑦ ᐱᔪᓐᓇᖅᓯᑐᐊᖅᐸᑦ ᑲᑎᒪᖃᑎᒋᔪᓐᓇᕐᓂᐊᖅᐸᐅᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖦᖢᓗᐊᖅᑕᐃᓕᒪᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) ᐊᒻᒪᓗ 

ᖁᔭᓐᓇᒦᖅᑐᖓ ᐊᐱᖅᑯᑎᒋᒐᓐᓂ ᑖᓐᓇ. ᑕᐃᒃᑯᐊ ᐃᓄᐃᑦ ᓱᕈᓯᖏᑦᑕ ᓯᕗᓪᓕᐅᔾᔭᐅᓂᖏᑦ ᐃᓚᓕᐅᔾᔭᐅᓯᒪᔪᑦ 

ᐊᒃᖢᓗᐊᖅᑕᐃᓕᒪᓂᕐᒧᑦ ᑐᕌᖓᔪᓂᒃ, ᖃᓄᕐᓗ ᐃᑲᔫᑎᒋᔭᐅᒃᑲᓐᓂᕈᓐᓇᕐᒪᖔᑦ ᓄᓇᕗᒻᒥᐅᓄᑦ. ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᑎᑎᕋᐅᓯᕆᖃᑦᑕᖅᓯᒪᔭᒃᑲ ᑭᓯᐊᓂ ᑕᐃᒃᑯᐊ ᓱᕈᓰᑦ ᓯᕗᓪᓕᐅᔾᔭᐅᓯᒪᓂᖏᓐᓄᑦ ᑐᕌᖓᔪᑦ. 

 

ᐃᑉᐸᔅᓴᖅ ᒥᔅ ᑰᑦᑎᖅ ᑎᑎᕋᕐᕕᒋᓚᐅᖅᑕᕋ ᖃᓄᖅ ᐃᑲᔪᖅᑎᒌᒍᓐᓇᕐᒪᖔᑦᑕ, ᑖᒃᑯᐊ ᓄᓇᕗᒻᒥ ᓇᒻᒥᓂᖃᖅᑐᓄᑦ 

ᐃᑲᔫᑏᑦ. ᑕᐃᒪ ᑭᐅᔭᐅᓴᕋᐃᒍᒥᓇᖅ ᐊᔭᐅᖅᑐᐃᓐᓇᕐᓂᐊᖅᖢᖓᓗ ᑕᒪᑐᒨᖔᖅᑐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐ.  

 



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑭᐅᒐᕕᑦ. ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦᑕ 

ᓇᓗᓇᐃᓚᐅᖅᑕᖏᑦ ᕿᒥᕐᕈᓇᑦᑕᐅᓂᐊᕐᒪᑦ ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒥ 2026-ᒥ ᑖᓐᓇ ᓴᖅᑭᓂᐊᕐᒪᑦ 

ᓇᓗᓪᓗᖓᓗ ᑭᓇᒃᑯᑦ ᓂᐅᕐᕈᑕᐅ ᐃᓛᒃ ᓂᕈᐊᖅᑕᐅᓂᐊᕐᒪᖔᑦ ᑕᒪᑐᒪᓂ ᐊᕐᕌᒍᒥ ᐊᒡᒋᖅᑐᒥ 

ᓂᕈᐊᕐᓂᖅᑕᖃᓛᖅᑐᖅ ᑕᒪᓐᓇ ᐊᑐᖅᑕᐅᑎᓪᓗᒍ.  

 

ᑕᒪᑐᒪᓂ ᐱᓇᓱᐊᕈᓯᕐᒥ ᑲᓇᑕᐅᑉ ᒐᕙᒪᒃᑯᖏᑦᑕ ᓇᓗᓇᐃᕐᒪᒍ ᒫᓐᓇ ᓂᕿᑦᑎᐊᕙᓕᕆᓂᖅ ᖃᐅᔨᓴᖅᑕᐅᔪᖅ. 

ᐊᒻᒪᓗ ᐅᓂᒃᑳᑦ ᓴᖅᑭᑕᐅᓂᐊᐸᓗᒃᖢᑎᒃ ᐊᐅᔭᙳᖅᐸᑦ 2025-ᒥ. ᓇᓗᓪᓗᖓᓗ ᑕᒪᓐᓇ, 

ᐊᑐᙱᑦᑑᓂᕋᖅᑕᐅᔭᕆᐊᖃᙱᑦᑐᖅ ᕿᒥᕐᕈᓇᒃᑕᐅᓂᐊᕐᒪᑦ ᒥᔅ ᑰᑦᑎᕐᒧᑦ, ᑐᙵᓱᑦᑎᑦᑎ ᐃᓛᒃ ᒪᑯᓂᖓ 

ᑐᓴᐅᒪᔾᔪᑎᓂᒃ ᐱᑎᑕᐅᖃᑦᑕᕈᒪᒐᑦᑕ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑲᑐᔾᔨᖃᑎᒌᓐᓂᒃᑰᖃᑕᐅᒻᒪᖔᑦ ᑕᒪᓐᓇ ᖃᐅᔨᓴᖅᑕᐅᑎᓪᓗᒍ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖦᖢᓗᐊᖅᑕᐃᓕᒪᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐅᖃᕆᐊᒃᑲᓐᓂᕋᕕᑦ. 

(ᑐᓵᔨᑎᒎᓕᖅᑐᖅ) ᐊᖦᖢᓗᐊᖅᑕᐃᓕᒪᓂᕐᒧᑦ ᑐᕌᖓᔪᓂᒃ ᑲᑎᒪᓂᖃᓚᐅᖅᓯᒪᒐᑦᑕ ᔫᓂᒥ, ᑕᐃᒃᑯᐊ ᐱᖁᑎᓄᑦ 

ᖃᖓᑦᑕᐅᑎᒋᔭᐅᔪᑦ ᑭᓱᓕᒫᑦᑎᐊᑦ ᓂᕿᓄᑦ ᑐᕌᖓᔪᑦ ᐊᑭᑦᑐᖅᐸᓪᓕᐊᔾᔪᑎᒋᑐᐃᓐᓇᕐᒪᔾᔪᒃ.  

 

ᑭᓯᐊᓂ ᐅᖃᓪᓚᖃᑎᒌᓐᓇᖃᑦᑕᕐᓂᐊᖅᑕᕗᑦ ᐊᔭᐅᖅᑐᐃᖏᓐᓇᖃᑦᑕᕐᓗᑕᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ. 

ᖃᐅᔨᒪᓪᓗᖓ ᓂᕈᐊᕐᓂᖅ ᑕᐃᓐᓇ ᑎᑭᑉᐸᓪᓕᐊᒻᒪᑦ, ᑭᓯᐊᓂ ᐊᔭᐅᖅᑑᑎᒌᓐᓇᕐᓂᐊᖅᑕᕗᑦ.  

 

ᐊᒻᒪᓗ ᐅᖃᓪᓚᖃᑎᒌᓐᓇᖃᑦᑕᖅᖢᑎᒃᑯᑦ ᐊᒃᖢᓗᐊᖅᑕᐃᓕᒪᓂᖅ ᑲᑎᒪᔾᔪᑕᐅᑎᓪᓗᒍᑦ ᖃᓄᖅᑑᕈᑎᒋᖃᑦᑕᖅᑕᕗᑦ 

ᖃᓄᒃᑲᓐᓂᖅ ᐃᑲᔪᕈᓐᓇᕐᒪᖔᑦ ᓄᓇᕗᒻᒥᐅᓂᒃ. ᒪᑯᐊᓘᓐᓂᑦᑦ ᐊᖑᓇᓱᑦᑏᑦ ᐃᑲᔫᓯᐊᖅᑖᖃᑦᑕᕐᓗᑎᒃ ᑮᓇᐅᔭᓂᒃ 

ᑕᒪᒃᑯᓂᖓ ᐃᓱᒪᒃᓴᖅᓯᐅᕈᑎᖃᐃᓐᓇᐅᔭᖅᑐᒍᑦ ᖃᓄᒃᑲᓐᓂᑦ ᑮᓇᐅᔭᓂᒃ ᑐᑉᐸᓪᓕᐊᔪᖃᕐᓂᐊᕐᒪᖔᑦ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ ᓯᕗᕐᖓᓂ ᓂᓪᓕᐅᑎᖃᙱᓪᓗᖓ ᐊᐱᕆᑲᐅᑎᒋᓂᐊᕋᒪ. 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᐃᖅᑲᓇᐃᔭᖃᑎᖃᕐᒪᖔᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᐱᓕᕆᕕᓐᓂ ᐊᐅᓪᓚᖅᑎᑦᑎᕙᓪᓕᐊᖃᑦᑕᖅᑎᓪᓗᒋᑦ ᓂᕿᓂᒃ ᓄᓇᓕᓐᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖦᖢᓗᐊᖅᑕᐃᓕᒪᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ. 

(ᑐᓵᔨᑎᒎᓕᖅᑐᖅ) ᐱᕙᓪᓕᐊᔪᓕᕆᔨᒃᑯᑦ ᐳᓚᕋᖅᑐᓕᕆᔨᒃᑯᓪᓗ ᑖᒃᑯᐊ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ 

ᐃᑲᔪᖅᓱᖅᑕᐅᑲᓐᓂᖁᓪᓗᒋᑦ ᐃᓐᓇᐃᑦ ᓂᖀᑦ ᐱᓪᓗᒋᑦ. ᐊᒻᒪ ᐊᖑᓇᓱᑦᑐᓕᕆᔩᑦ ᑎᒥᖁᑎᖏᑦ ᓄᓇᕗᓕᒫᕐᒥ 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᑮᓇᐅᔭᓕᐅᕋᓱᐊᖅᑎᐅᖏᑦᑐᓪᓗ ᑎᒥᐅᔪᑦ. ᐄ’, ᐃᖅᑲᓇᐃᔭᖃᑎᒌᖃᑦᑕᖅᑐᒍᑦ 

ᖃᓄᖅᑑᕈᑎᒋᕙᓪᓕᐊᖃᑦᑕᖅᖢᑎᒃᑯᓪᓗ ᑕᒪᒃᑯᓄᖓ ᑐᕌᖓᔪᓕᒫᑦ.  

 

ᐊᒻᒪᓗ ᑕᐃᓐᓇ ᐊᐱᖅᑯᑎᒋᖅᑲᐅᔭᐃᑦ ᐄ, ᐅᖃᖅᑲᐅᒐᒪ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᔭᐅᖅᑐᐃᖏᓐᓇᖃᑦᑕᖅᑐᒍᑦ 

ᒪᑯᐊᓗ ᐱᓕᕆᐊᙳᖅᑎᑕᐅᓯᒪᔪᑦ ᕿᒥᕐᕈᓇᒃᑕᐅᓂᖏᑦ ᓂᐅᕐᕕᕐᕖᑦ ᒪᑯᐊᓗ ᑮᓇᐅᔭᓂᒃ ᐃᑲᔫᓯᐊᖅᑖᕈᓐᓇᖅᑐᑦ 

ᓂᖃᐃᓱᖅᑎᑐᓕᕆᔨᒃᑯᓪᓗ ᑕᒪᒃᑯᐊᓕᒫᖅ ᐃᖅᑲᓇᐃᔭᖃᑎᒋᓂᐊᖅᑕᕗᑦ ᐱᓕᕆᕕᐅᑉ ᐃᓄᓕᕆᔨᐅᑎᓪᓗᑕ. 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᑕᓯᓗᒻᒧᑦ ᒪᓕᒐᓕᐅᖅᑎ, ᒥᔅᑕ Hᐃᒃᔅ. 

 

ᐊᐱᖅᑯᑦ 1128 - 6(2): ᐅᓄᕐᓂᕆᔭᖏᑦ ᐊᖏᕐᕋᕆᔭᑦ ᐃᒡᓗᕋᓛᕆᔭᐅᔪᓪᓗ ᑐᓂᔭᐅᓯᒪᔪᑦ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ ᐊᕙᑎᓕᕆᔨᒃᑯᓐᓄᑦ. ᐅᓇ 

ᓯᕗᓪᓕᖅᐹᖅ ᐊᐱᖅᑯᑎᒋᔪᒪᓪᓗᒍ ᖃᑦᓯᑦ ᐃᒡᓗᑦ ᐃᒡᓗᕋᓛᓪᓗ ᑖᒃᑯᑎᒎᓇ ᑮᓇᐅᔭᖅᑖᖅᑎᑕᐅᔪᓐᓇᖅᐸᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᑐᑭᓯᒃᑲᓐᓂᓚᐅᕐᓗᒍ 

ᐃᓚᒋᐊᕈᑎᒋᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓇ ᐊᐱᖅᑯᑎᒋᑲᓐᓂᕈᒪᓪᓗᒍ ᐊᒻᒪᓗ ᕿᓂᖅᑕᒃᓴᕆᔭᖓᑦ 

ᑕᐃᒃᑯᐊ ᐊᐱᖅᑯᑎᒋᔭᒃᑲ. ᑖᓐᓇ ᐅᐃᒍᖓ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᐆᒻᒪᖅᑯᑏᑦ ᐱᓪᓗᒋᑦ ᐃᓗᐃᒃᑲᐅᓪᓗᒎᓇ 

$172,000 ᐊᕐᕌᒍᒧᑦ ᐊᑕᐅᓯᕐᒧᑦ ᐊᐱᕆᖅᑲᐅᒐᒪ ᓯᕗᓪᓕᖅᐹᒥ ᐊᑐᕈᒫᕐᓂᐊᖅᑐᓄᑦ ᖃᑦᓯᑦ ᐊᑐᖅᑕᐅᓯᒪᓕᕐᒪᖔᑦ. 

ᑕᐃᒃᑯᐊ ᐊᑐᕈᒫᕐᓂᐊᖅᑐᑦ ᑮᓇᐅᔭᑦ ᓄᖑᑕᐅᓚᐅᖅᐹᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐆᒻᒪᖁᑎᓕᕆᓂᕐᒧᑦ ᐊᑐᐊᒐᖅ ᑮᓇᐅᔭᖅᑎᒍᑦ 

ᐃᑲᔪᖅᑕᐅᓚᐅᖅᑐᑦ ᐊᕐᕌᒍᑕᒫᖅ ᑕᐃᒃᑯᐊ ᑮᓇᐅᔭᑦ ᑐᒃᓯᕌᕆᔭᐅᔪᑦ ᐊᑐᕈᒫᕐᓂᐊᖅᑐᓂᒃ ᐅᖓᑕᐅᔾᔨᖃᑦᑕᖅᑐᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᒪᓕᒐᓕᐅᖅᑎ. ᐃᒻᒪᖄ 

ᐊᒍᖅᑐᒃᑲᓐᓂᕈᒪᒍᓐᓇᖅᐱᓯᐅᒃ ᖃᑦᓯᑦ ᐊᑐᖅᑕᐅᓚᐅᕐᒪᖔᑦ ᐃᒡᓗᓄᑦ ᐃᒍᓗᕋᓛᓄᓪᓗ.  

 

ᐊᒥᐊᒃᑯᑕᖃᖃᑦᑕᖏᕝᕙᓗᒻᒪᑦ ᑖᒃᑯᐊ ᐊᑐᕈᒫᕐᓂᐊᖅᑐᖁᑎᓃᑦᑐᑦ. $172,000 ᐊᑐᐃᓐᓇᕈᖅᑎᑕᐅᖃᑦᑕᖅᖢᑎᒃ, 

ᐅᓄᓛᑦ ᒥᓂᔅᑕ ᐅᖃᓵᕐᒪᑦ ᑖᒃᑯᐊ ᐅᖓᑕᐅᔾᔨᐊᓗᖏᓐᓇᐅᔭᖅᑐᑦ ᑐᒃᓯᕌᕆᔭᐅᔪᑦ ᖄᒃᑲᓐᓂᐊᒍᓪᓗ 

ᑮᓇᐅᔭᖅᑖᕆᒃᑲᓐᓂᓚᐅᖅᑕᖏᑦ.  

 

ᑖᓐᓇ ᐊᐱᖅᑯᑎᒋᙱᖔᕐᓗᒍ ᐊᐱᖅᑯᑎᒋᖔᕈᒪᔭᒃᑲ ᓂᐅᕕᕈᓐᓇᕐᒪᖔᖅ ᖃᒧᑕᐅᔭᓂᒃ ᐊᓯᖏᓐᓂᓪᓘᓐᓃᑦ ᑕᒪᓐᓇ 

ᐊᐱᖅᑯᑎᒋᓕᖅᐸᕋ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᓇᖅᓯᑎᒃᑲᓐᓂᕐᓗᒍ, ᐊᑐᕈᒫᕐᓂᐊᖅᑐᑦ 

ᑖᒃᑯᑎᒎᓈᖅᑐᑦ. ᑖᓐᓇ ᐊᐱᖅᑯᑎᒋᔭᐃᑦ ᑐᒡᓕᐊ, ᑕᒪᓐᓇ ᐱᓕᕆᓯᒪᙱᑕᕗᑦ ᓱᓕ ᕿᒥᕐᕈᓇᐃᓐᓇᓂᐊᖅᐸᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1129 - 6(2): ᐃᓐᓇᖁᑎᑦᑎᓄᑦ ᓄᓇᓯᐅᑎᒃᓴᕆᔭᖏᑦ (ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᐃᓕᓴᕆᒃᑲᓐᓂᕋᕕᙵ. ᑕᐃᒃᑯᐊ ᓄᓇᓯᐅᑏᑦ  

ᐃᓐᓇᕐᓄᑦ ᑐᕌᖓᔪᑦ ᐅᑎᕐᕕᒋᓪᓗᒋᑦ, ᐅᖃᓪᓚᖃᑎᒌᖅᑲᐅᑎᓪᓗᑕ ᐅᑯᐊ ᐊᖏᕈᑏᑦ ᐄᐳᕈ 1, 2024-ᒥ 

ᐱᒋᐊᓚᐅᖅᓯᒪᔪᑦ ᒫᑦᓯ 31, 2025-ᒥ 32 ᐅᓪᓗᑦ ᐃᓱᓕᓐᓂᐊᓕᖅᑐᖅ.  

 

ᓄᓇᓯᐅᑏᑦ ᓂᐅᕕᖅᑕᐅᓯᒪᓕᖅᑐᑦ ᑭᓯᐊᓂ ᐊᑐᖅᑕᐅᖏᑦᑐᑦ. ᒫᔅᓯ 31, ᖃᓄᖅ ᑕᐃᒪ ᑕᐃᓐᓇ ᑖᒃᑯᓂᖓ 

ᐊᐅᓚᑦᓯᔨᐅᓂᐊᖅᑐᖅ $1-ᒥᓕᐊᓄᑦ ᑐᕌᖓᓚᐅᕐᒪᑦ ᑕᐃᒪ ᐃᓱᓕᑉᐸᑦ ᖃᓄᕐᓕ ᑕᐃᒪ? ᖃᓄᐃᓕᐅᕆᐊᖃᓕᖅᐸᑦ 

ᑕᐃᓐᓇ ᑳᓐᑐᕌᒃᑎ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍ ᑖᓐᓇ ᐊᐱᖅᑯᑎᒋᒻᒪᒍ. ᐅᑯᐊ 

ᐊᖏᕈᑏᑦ ᐊᑐᓚᐅᖅᑐᑦ ᓄᓇᓯᐅᑏᑦ ᓂᐅᕕᖅᑕᐅᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓂᐅᕕᓚᐅᕐᓗᒋᑦ ᐊᓯᓕᒫᑦᑎᐊᖏᑦ ᐊᐅᓪᓚᔾᔪᑎᖏᓪᓘᓐᓃᑦ 

ᑕᒪᒃᑯᐊ ᐃᓱᒪᒋᔭᐅᖃᓯᐅᔾᔭᐅᓚᐅᖅᓯᒪᙱᑦᑐᑦ ᖃᓄᐃᓕᐅᕈᒪᓂᐊᕈᕕᑦ ᐱᒋᐊᕐᓗᒍ ᐃᓱᐊᓄᑦ ᑎᑭᓪᓗᒍ 

ᑲᒪᒋᔭᐅᔾᔪᓯᖃᖃᑦᑕᕆᐊᓖᑦ. ᐅᕝᕙᐅᕗᑦ ᓂᐅᕕᐅᑎᒋᓂᐊᖅᑕᑎᑦ ᓄᓇᓯᐅᑎᓂᒃ, ᐅᕝᕙᐅᕗᑦ ᐊᐅᓚᔫᑏᑦ ᒪᑭᒪᐅᑏᑦ, 

ᑮᓇᐅᔭᑦ ᐊᑐᖅᑕᐅᓂᐊᖅᑐᑦ.  

 

ᑲᖏᖅᖠᓂᖅ, ᐃᖃᓗᒃᑑᑦᑎᐊᖅ, ᐃᖃᓗᐃᓪᓗ ᑖᒃᑯᐊ ᑖᒃᓯᖃᐅᑦᑎᐊᕐᒪᑕ. ᐃᖏᕐᕋᔾᔪᑎᒃᓴᖃᐅᑦᑎᐊᕐᒪᑕ ᑭᓯᐊᓂ 

ᑕᐃᒃᑯᐊ ᓄᓇᓯᐅᑏᑦ ᓂᐅᕕᖅᑕᐅᓚᐅᖅᑐᑦ ᐊᑐᖅᑕᐅᖏᒻᒪᑕ.  

 

ᒐᕙᒪᒃᑯᑦ ᐅᖃᖅᓯᒪᒻᒪᑕ ᐅᓪᓗᖅ ᐅᓇ ᑎᑭᓚᐅᖅᑎᓐᓇᒍ ᐅᑯᐊ ᓄᓇᓯᐅᑏᑦ ᐊᑐᖅᑕᐅᓯᒋᐊᕆᐊᓖᑦ ᑕᓪᓕᒪᓄᑦ 

ᒪᕐᕉᓐᓄᓪᓘᓐᓃᑦ ᐊᕐᕌᒎᓐᓄᑦ. ᑖᒃᑯᐊ ᐊᑐᖅᑕᐅᔪᓪᓛᓘᔪᓐᓇᖅᑐᑦ ᓄᓇᓯᐅᑏᑦ ᐃᓐᓇᕐᓄᖅ ᐊᔾᔭᖅᑑᑎᒋᔭᐅᓗᑎᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒥ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒻᒪᒍ. 

ᒫᓐᓇ ᐅᖃᖅᑲᐅᒐᒪ ᑕᐃᒃᑯᓇᙵᑦ ᕚᓯᓂᒃ ᐃᖏᕐᕋᓯᑎᑦᑎᒋᐊᕐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᖃᓗᓐᓂ ᐃᓐᓇᐃᓂᒃᑯᐊ ᓄᓇᓯᐅᑎᖃᖅᐸᓪᓚᐃᒻᒪᑕ 

ᑕᐃᒃᑯᐊᑦᑕᐅᖅ ᑮᓇᐅᔭᓂᒃ ᐱᓇᓱᒻᒥᔪᑦ ᐊᐅᓚᔾᔪᑎᓄᑦ ᐊᑐᖅᑕᐅᔪᒃᓴᓂᒃ. ᐅᕙᓂᓗ ᐃᖃᓗᓐᓂ ᑐᒃᓯᕋᕐᒥᔪᑦ 

ᑮᓇᐅᔭᓂᒃ. ᐊᑐᐊᓯᑐᐊᖑᑉᐸᑦ ᐄ’, ᐱᔭᕐᓂᕋᔭᖅᑐᖅ ᑖᓐᓇ ᐊᑕᐅᓯᑐᐊᖅ ᑮᓇᐅᔭᖅᑖᑎᑕᐅᓗᓂ, ᑖᒃᑯᐊ ᓄᓇᓯᐅᑏᑦ 

ᐃᖏᕐᕋᓂᐊᕐᒪᑕ.  

 

ᑖᓐᓇ ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᖃᖓ ᐊᑐᖅᑕᐅᓕᕐᓂᐊᕐᒪᖔᑦ ᑕᐃᒃᑯᐊ ᓄᓇᓯᐅᑏᑦ ᐃᓐᓇᕐᓄᑦ 

ᐊᑐᖅᑕᐅᔪᒃᓴᑦ ᑕᑯᓐᓇᒐᒃᓴᑐᐃᓐᓇᐅᙱᓪᓗᑎᒃ ᓄᖅᑲᖓᕈᓗᑐᐃᓐᓇᖏᓪᓗᑎᒃ. ᐄ, ᓇᒧᙵᐅᔾᔭᐅᖃᑦᑕᕐᓂᐊᕐᒪᑕ 

ᐃᓐᓇᐃᑦ ᓂᒡᓚᓱᑦᑐᐊᓘᓕᕐᒪᑦ. ᐅᓪᓗᓕᖅᓯᔪᓐᓇᖅᐲᑦ ᖃᖓ ᑖᒃᑯᐊ ᐃᓐᓇᐃᑦ ᓄᓇᓯᐅᑎᖏᑦ 

ᐊᑐᖅᑕᐅᓯᒋᐊᕐᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᕿᒥᕐᕈᓇᑦᑕᕗᑦ, ᐃᓛᒃ ᒫᓐᓇ 

ᑮᓇᐅᔭᖅᑖᕋᓱᒃᑐᒍᑦ ᑖᒃᑯᓄᖓ ᐊᑐᖅᑕᐅᔪᒃᓴᓂᒃ ᐃᓛᒃ ᑮᓇᐅᔭᓂᒃ ᕿᓂᕋᑦᑕ ᑖᒃᑯᓄᖓ ᓄᓇᓯᐅᑎᓄᑦ 

ᐊᑐᖅᑕᐅᔪᒃᓴᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1130 - 6(2): ᐃᓄᓪᓚᕆᒃᑐᑦ ᐱᙳᐊᕈᓯᐅᓲᑦ ᑲᒪᒋᔭᐅᔪᑦ (ᓯᒪᐃᓚᒃ) 

 

ᓯᒪᐃᓚᒃ: ᒪ’ᓇ, ᐅᖃᖅᑏ. ᐃᓕᑕᕆᒃᑲᓐᓂᕋᙵ. ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑎ ᒥᓂᔅᑕ 

ᐊᐱᖅᓱᐊᓪᓚᓚᐅᕐᓂᐊᕋᒃᑯ. ᐊᓗᐊᓂ, ᐊᐱᖅᑯᐊᓪᓚᓚᐅᕋᒃᑯ ᐱᙳᐊᖅᑐᓕᕆᓂᐅᑉ ᒥᒃᓵᓄᑦ ᐃᓄᐃᑦ ᐱᙳᐊᖅ 

ᕿᑎᒍᒑᓂᒃ ᐊᑕᐅᓯᕐᒧᑦ ᑐᑭᖅᓯᓂᖅ, ᒪᕐᕉᓐᓂᒃ ᐃᓯᒑᓐᓂᒃ ᐊᑐᕐᓗᓂ ᑐᑭᖅᓯᓂᖅ, ᓇᑦᑎᐅᔭᙳᐊᖅᑐᑦ ᐊᒻᒪ 

ᑎᒥᓲᙳᐊᖑᓱᖅᑐᓂᒃ ᕿᑎᒐᐅᓲᖑᒻᒪᑦ ᐅᑭᐅᖅᑕᖅᑐᒥ ᐱᙳᐊᕕᔾᔪᐊᖅᑐᓂᒃ ᐅᑭᐅᖅᑕᖅᑐᒥ ᐱᙳᐊᕕᔾᔪᐊᖅᑐᓄᑦ 

ᐃᓕᔭᐅᔫᓪᓗᐊᕋᔭᖃᑕᐅᔫᓪᓗᐊᖏᒻᒪᖔᑦ ᐊᐱᖅᓱᓚᐅᖅᓯᒪᒐᒪ.  

 

ᒥᓂᔅᑕ ᖃᐅᔨᒋᐊᓕᓚᐅᖅᐸ ᐱᙳᐊᕕᔾᔪᐊᖅᑎᓄᑦ ᑲᑎᒪᔨᐊᓛᓄᑦ ᑕᐃᒃᑯᐊ ᐃᓱᒪᓕᐅᓱᖅᑐᑦ ᓱᓇ 

ᕿᑎᒐᐅᓂᐊᕐᒪᖔᑕ ᑕᐃᒃᑯᓄᖓ ᖃᐅᔨᒋᐊᓚᐅᖅᐸ ᒥᓂᔅᑕ? ᒪ’ᓇ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᖅᐸᕋ ᒪ’ᓈᖅᐸᕋ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ ᐊᐱᕆᒃᑲᓐᓂᕐᒪᑦ. 

ᒫᓐᓇᒧᑦ ᑕᐃᑯᖓ ᖃᐅᔨᒋᐊᒻᒪᕆᒃᓯᒪᙱᑦᑐᖓ ᐱᙳᐊᕕᔾᔪᐊᖅᑐᓕᕆᔨᓂᒃ ᑖᓐᓇ ᐃᓄᐃᑦ ᐱᙳᐊᕈᓯᖏᑦ 

ᑕᐃᑯᙵᖅᑕᐅᒐᓱᐊᕈᓐᓇᖏᒃᑲᓗᐊᕐᒪᖔᖅ.  

 

ᑭᓯᐊᓂᓕ ᑕᐃᓐᓇ ᐅᑭᐅᖅᑕᖅᑐᒥ ᐱᙳᐊᕕᔾᔪᐊᕐᓂᐅᖃᑦᑕᖅᑐᖅ ᒪᕐᕉᒃ ᐅᑭᐅᑕᒫᑦ ᐊᑐᖃᑦᑕᕐᓂᐅᔪᖅ ᑕᐃᓐᓇ 

ᒫᓐᓇ ᕿᒥᕐᕈᕙᓪᓕᐊᔪᒍᑦ 2030-ᐅᓕᖅᑎᓪᓗᒍ ᐃᒻᒪᖄ ᓄᓇᕗᒻᒥ ᐊᒻᒪᓗ ᐊᑯᑭᑦᑐᓂ 2023-ᖑᑎᓪᓗᒍ ᑖᓐᓇ 

ᐊᑐᖅᑕᐅᓚᐅᖅᓯᒪᒻᒪᑦ ᓄᓇᕗᒻᒥ ᐊᒻᒪᓗ ᓅᒃ ᑲᓛᖡᑦ ᓄᓈᓐᓂ.  

 

ᕿᒥᕐᕈᓂᐊᖅᑐᒍᑦ 2023-ᒧᓄᑦ ᑕᐃᓐᓇ ᐊᑐᖅᑕᐅᒃᑲᓐᓂᕈᓐᓇᖏᒃᑲᓗᐊᕐᒪᖔᖅ ᑖᒃᑯᐊ ᓄᓇᓖᑦ ᐃᖃᓗᐃᓪᓗ ᓅᒃ-

ᓗ ᐱᙳᐊᕕᔾᔪᐊᕐᓂᖃᖅᑎᑦᑎᒍᓐᓇᕋᔭᕐᒪᖔᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ, ᐅᖃᖅᑏ. ᒪ’ᓇ ᒥᓂᔅᑕ. ᐊᐱᕆᓕᖅᐸᒋᑦ ᐱᓕᕆᐊᕆᖃᑕᐅᔫᓪᓗᐊᓕᕐᒪᖔᓐᓂ ᑖᑉᓱᒪ 

ᐱᙳᐊᕕᔾᔪᐊᖅᑐᓄᑦ ᑲᑎᒪᔨᐊᓛᓄᑦ ᑕᐃᒃᑯᐊ ᐃᓱᒪᓕᐅᓱᖅᑐᑦ ᓱᓇ ᐱᙳᐊᒐᐅᓂᐊᕐᒪᖔᑕ ᐱᙳᐊᕕᔾᔪᐊᖅᑐᓂᑦ.  

 

ᓯᓚᕐᔪᐊᕐᒥᐅᑕᑦᑕᐅᖅ ᑕᐅᑐᒍᐊᕋᔭᖅᑰᕋᓗᐊᕐᒪᑕ ᐃᓕᑦᓯᕚᓪᓕᕐᒫᕋᔭᕐᒪᑕ ᐃᓄᐃᑦ ᐱᙳᐊᓱᖅᑕᒥᓐᓂᒃ 

ᖁᔭᓇᕋᔭᒻᒫᖅᑐᓂᓗ. ᒥᓂᔅᑕ ᑖᓐᓇ ᐱᓕᕆᐊᕆᕙᓪᓕᐊᓂᐊᖅᐱᐅᒃ ᐊᖏᖅᐲᑦ ᐋᒃᑳᕐᕕᓪᓘᑉᕙ? ᒪ’ᓇ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᒐᕙᒪᒃᑯᓂᑦ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᔾᔨᒌᙱᑦᑑᖃᑦᑕᕐᒪᑕ 

ᐱᙳᐊᕐᓂᕐᔪᐊᖑᖃᑦᑕᖅᑐᐃᑦ ᓄᓇᕐᔪᐊᕐᒥ ᐅᑭᐅᖅᑕᑐᒥᓘᓐᓃᑦ, ᐊᔾᔨᒌᖏᑦᑑᖃᑦᑕᕋᓗᐊᖅᑎᓪᓗᒋᑦ ᑖᓐᓇᓗ 

ᐅᔾᔨᕆᓪᓗᒍᑦᑕᐅᖅ ᑖᓐᓇ ᐱᙳᐊᖅᑐᓕᕆᓂᖅ ᐊᓯᐊᓄᑦ ᐊᕕᑦᑐᖅᓯᒪᔪᓄᑦ ᐊᓯᔾᔨᕐᓂᖃᕐᓂᐊᕋᑦᑕᐃᓛᒃ ᐄᐳᕈᓪ 1-ᒥ 

ᐱᒋᐊᕐᓗᓂ.  

ᑖᓐᓇ ᐅᖃᕈᓐᓇᖅ ᐋᒡᒑᓕᖅᐸᕋ ᑖᓐᓇ ᑕᖅᑭᖅ ᐊᑕᐅᓯᑐᐃᓐᓇᐅᓕᕐᒪᑦ. ᑭᓯᐊᓂ ᖃᐅᔨᒪᓪᓗᒋᑦ ᑖᒃᑯᐊ 

ᐱᙳᐊᖅᑐᓕᕆᔨᒃᑯᑦ ᑕᕝᕙᓂ ᐱᓕᕆᕝᕕᒋᔭᒃᑲᓂᒃ ᑕᒪᒃᑯᓂᖓ ᐊᔾᔨᒌᙱᑦᑐᓂᒃ ᐱᙳᐊᕕᔾᔪᐊᕐᓂᐅᖃᑦᑕᖅᑐᓂᒃ 

ᐱᔭᐅᒐᓱᐊᕈᓐᓇᕐᒪᖔᑕ ᓄᓇᕗᒻᒥᐅᑦ ᕿᒥᕐᕈᖃᑦᑕᕐᒪᑕ ᐅᕝᕙᓘᓐᓃᑦ.  

 

ᑖᓐᓇᓗ ᐅᖃᐅᓯᕆᒃᑲᓂᕐᒥᓗᒍ ᑕᖅᑭᐅᕋᑖᖅᑐᒥᒃ ᐊᑯᑭᑦᑐᕐᒨᕈᓐᓇᓚᐅᕋᒪ ᐅᖃᐅᓯᕆᒃᑲᓐᓂᕐᒥᓗᒍ ᑖᓐᓇ 

ᓂᕆᐅᓐᓂᖃᖅᑐᖓ ᐅᑭᐅᖅᑕᖅᑐᒥ ᐱᙳᐊᕐᓂᖅ ᑕᐃᒪᐃᒃᑲᓐᓂᖃᑦᑕᕈᓐᓇᓂᐊᕐᒪᑦ ᐊᕐᕌᒍᑕᒫᑦ ᐊᕙᓐᓈᑕ 

ᐱᙳᐊᕕᔾᔪᐊᕐᓂᕐᒥᒃ ᑖᒃᑯᐊᓗ ᐊᑯᑭᑦᑐᕐᒥᐅᑦ, ᐊᓛᔅᑲᒥᐅᑦ, ᓄᓇᕕᒻᒥᐅᑦ, ᓄᓇᕗᒻᒥᐅᓪᓗ ᐃᓚᐅᖃᑎᒌᑦᓱᑎᒃ ᑖᓐᓇ 

ᑕᐃᑰᓇᖃᐃ ᐃᒻᒪᖄ ᓂᕆᐅᓐᓇᖅᑐᑦ ᓄᓇᕗᒻᒥᐅᑦ ᐱᙳᐊᖅᑎᖏᑦ ᕿᑎᒃᑎᖏᑦ ᐃᓄᐃᑦ ᐱᙳᐊᕈᓯᖏᓐᓂᒃ 

ᓴᙱᔪᕈᒃᑲᓂᕋᓱᐊᕈᑎᒋᒃᑲᓂᕐᓂᐊᕐᒪᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᖃᐅᔨᒪᓂᐊᖅᑯᓯ ᐊᐱᖅᓱᕐᓇᖅ ᐱᕕᖓ ᐃᓱᓕᒻᒥᒻᒪᑦ. 

ᓈᓴᐅᑎᓕᒃ 7. ᑎᑎᖅᑲᖅᑎᒍᑦ ᐊᐱᖅᑯᑏᑦ. 8-ᖓ, ᑭᐅᔾᔪᑏᑦ ᑎᑎᖅᑲᖅᑎᒍᑦ ᐊᐱᖅᑯᑎᓄᑦ. 9-ᖓ, ᑭᐅᔾᔪᑏᑦ 

ᒪᑐᐃᖅᓯᒍᑎᓄᑦ. 10- ᖁᓕᖓᑦ, ᑭᐅᔾᔪᑏᑦ ᐊᑐᕈᒫᕐᓂᐊᖅᑐᓄᑦ. 11-ᖓ ᐊᑎᓕᐅᖃᑎᒌᔅᓯᒪᔪᐃᑦ. 12-ᖓ, 

ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 13-ᖓ, ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐱᖁᔭᔅᓴᐃᑦ 

ᐊᓯᖏᑕᓗ ᒥᔅᓵᓄᑦ. ᐃᔅᓯᕙᐅᑕᕆᔭᐅᔪᖅ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 13: ᑲᑎᒪᔨᕋᓛᑦ ᐅᓂᒃᑳᖏᑦ ᒪᓕᒐᓄᑦ ᐊᔾᔨᐅᖏᑦᑐᓄᓪᓗ ᑲᑎᒪᔨᕋᓛᖑᔪᓄᑦ ᒪᓕᒐᒃᓴᓄᑦ 

ᐊᓯᖏᓄᓪᓗ  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᑏ, ᐅᓂᒃᑳᕈᒪᒐᒪ ᐱᖁᔭᔅᓴᖅ 64, ᓯᓚᑦᑐᓴᕐᕕᒻᒥ 

ᐃᓕᓐᓂᐊᖅᑐᓄᑦ ᐃᑲᔪᖅᓰᓂᕐᒧᑦ ᐱᖁᔭᕐᔪᐊᖅ ᕿᒥᕐᕈᔭᐅᓯᒪᓕᕐᖓᑦ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ ᐊᒻᒪᓗ 

ᑖᓐᓇ ᐱᖁᔭᔅᓴᖅ ᐋᖅᑭᒋᐊᖅᑕᐅᓯᒪᓪᓗᓂ, ᑎᑎᕋᖅᑕᐅᒃᑲᓐᓂᖅᓯᒪᓪᓗᓂᓗ ᐃᓱᒪᔅᓴᖅᓯᐅᕈᑕᐅᒍᓐᓇᖅᓯᔪᖅ 

ᑲᑎᒪᑐᐃᓐᓇᓂᕐᒥᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑭᓰ ᐱᖁᔭᔅᓴᖅ 64 ᑲᑎᒪᔾᔪᑎᔅᓴᓅᖁᓪᓗᒍ 

ᐃᓱᒪᔅᓴᖅᓯᐅᕈᑕᐅᒍᓐᓇᓂᐊᕐᖓᑦ ᑲᑎᒪᑐᐃᓐᓇᓂᕐᒥᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 14, ᑎᑎᖅᑲᓂᒃ ᓴᖅᑭᖅᑎᕆᓂᖅ. ᓈᓴᐅᑎᓕᒃ 15, 

ᐱᖁᔨᕗᖔᕈᑎᑕᖃᕐᓂᐊᕐᖓᑦ ᖃᐅᔨᒃᑲᐃᔾᔪᑎ. 16-ᖓ, ᐱᖁᔨᕗᖔᕈᑎᑕᖃᕐᓂᐊᕐᖓᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᓐᓂᒃ ᐱᖁᔭᒃᓴᑦ ᖃᐅᔨᒃᑲᐃᔾᔪᑎ. 17-ᖓ, ᐱᖁᔨᕗᖔᕈᑏᑦ. 18. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 19-ᖓ, ᐊᐃᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᑦ. 20-ᖓ, 

ᐃᓱᒪᔅᓴᖅᓯᐅᕈᑎᖃᖅᑐᑦ ᑲᑎᒪᑐᐃᓐᓇᓂᕐᒥᒃ ᐱᖁᔭᔅᓴᓂᒃ ᐊᓯᖏᓐᓂᓪᓗ. ᐱᖁᔭᔅᓴᖅ 64, ᐱᖁᔭᔅᓴᖅ 70, 

ᐱᖁᔭᔅᓴᖅ 71, ᐊᒻᒪ ᐱᖁᔭᔅᓴᖅ 72. ᒥᔅᑕ Hᐃᒃᔅ ᐃᔅᓯᕙᐅᑕᐅᓗᓂ.  

 

ᑲᔪᓯᒋᐊᓚᐅᙱᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ 20-ᒥᓂᔅᓯ ᓄᖅᑲᖓᑲᐃᓐᓇᓂᐊᖅᑐᒍᑦ. ᐃᖅᓱᑦᑏ. 

 

>>ᑲᑎᒪᔪᓐᓃᖅᑐᑦ 3:30ᒥ ᑲᑎᒪᓯᒋᐊᖅᖢᑎᒃ 3:47ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᔪᐊᔾ ᕼᐃᒃᔅ) (ᑐᓵᔨᑎᒍᑦ): ᐅᓐᓄᓴᒃᑯᑦ ᑲᑎᒪᔩᑦ. ᑲᑎᒪᓂᕗᑦ ᒪᑐᐃᖅᑎᑕᕋ ᐱᒋᐊᓕᖅᑎᑕᕋᓗ. 

ᑲᑎᒪᔨᕋᓛᑦ ᐅᓪᓗᒥ ᑲᒪᒋᔭᒃᓴᖃᖅᑐᑦ ᐅᑯᓂᖓ: ᒪᓕᒐᒃᓴᖅ 64, 70, 71 ᐊᒻᒪᓗ 72. ᖃᓄᖅᐱᔪᒪᕙᑦ 

ᑲᑎᒪᔨᕋᓛᑦ? ᒥᔅᑕ ᒪᓕᑭ. 

 

ᒪᓕᑭ (ᑐᓵᓕᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑲᔪᓯᔪᒪᔪᒍᑦ ᑲᒪᒋᑦᓴᐃᓐᓇᓪᓗᒍ ᐱᓕᕆᕝᕕᖓ ᐋᓐᓂᐊᖅᑐᓕᕆᔨᒃᑯᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᒌᒃᐱᑖ ᑲᔪᓯᔪᒪᓪᓗᑕ ᕿᒥᕐᕈᓂᒻᒥᒃ ᐱᓕᕆᕝᕕᐊᓂᒃ 

ᐋᓐᓂᐊᖅᑐᓕᕆᔨᔾᑰᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪ ᑲᑎᒪᔾᔪᓄᑦ ᑎᑎᕋᖅᑕᐅᒍᓐᓇᓂᐊᖓᑕ ᑭᒃᑰᒻᒪᖔᑕ ᐱᓕᕆᔨᑎᑦ 

ᐅᖃᐅᓯᕆᒍᓐᓇᖅᑭᒋᑦ?  ᒥᓂᔅᑕ ᒪᐃᓐ. 

 

ᒪᓕᒐᒃᓴᖅ 70 - ᑮᓇᐅᔭᑦ ᐊᑐᖅᑐᒃᓴᑦ (ᐊᐅᓚᑕᓄᑦ ᐸᖅᑭᔭᒃᑕᐅᔪᓄᓪᓗ) ᒪᓕᒐᖅ, 2025-2026 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ). ᑕᓕᖅᐱᓐᓂ ᒥᓂᔅᑕᐅᑉ ᑐᖏᓕᖓ, ᒪᐃᒐᓐ 

ᕼᐊᓐᑦ. ᐊᒻᒪ ᓴᐅᒥᓐᓂ ᐊᑕᑲᐃᓐᓇᖅᑐᖅ ᑮᓇᐅᔭᓕᕆᔨᒃᑯᓐᓂ ᐱᓕᕆᔨᐅᔪᖅ, ᒥᔅᑕ ᑖᓐᒐ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᔅᓯ. ᐃᖅᑲᐃᑎᒋᐊᕐᓗᓯ ᒪᑉᐱᒐᖓ H-5−ᖓᓃᑦᑐᒍᑦ. 

ᐋᓐᓂᐊᖅᑕᐃᓕᓕᕆᔨᒃᑯᑦ ᐊᐅᓚᒍᑎᖏᑦ. ᓂᕈᐊᕈᑕᐅᒋᐊᓖᑦ $212,001,000. ᒥᔅᑕ ᒪᓕᑭ ᐊᐱᖅᓱᓚᐅᕐᖓᑦ 

ᑲᔪᓯᒋᐊᑐᐃᓐᓇᕈᓐᓇᖅᑐᑎᑦ. ᒥᔅᑕ ᒪᓕᑭ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑦᓯᕙᐅᑖᖅ, ᐱᒋᐊᖅᑳᕈᒪᔪᖓ ᐅᑎᑲᐃᓐᓇᕐᓗᑕ ᐅᐊᑦᑎᖏᖕᓄᑦ, 

ᐅᐊᑦᑎᖃᕆᐊᖃᕐᓂᕆᔭᖏᓐᓄᑦ ᐋᓐᓂᐊᕖᑦ. 22-ᓂᒡᒎᖅ ᓄᓇᓕᓐᓂ ᐅᐊᑦᑎᖃᕐᖓᑕ ᐋᓐᓂᐊᕕᖏᑦ. ᐃᓄᓐᓂᒃ 

ᐃᖅᑲᓇᐃᔭᖅᑎᖃᖅᑲᖅᑲᐃ? ᖃᐅᔨᒍᒪᑐᐃᓐᓇᖅᑐᖓ ᐃᓄᓐᓂᒃ ᐅᐊᑦᑎᖃᕐᒪᖔᑕ ᓄᓇᓕᖏᓐᓂ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐱᓯᒪᙱᓇᒃᑯ ᐅᐊᑦᑏᑦ, 

ᐃᖅᑲᓇᐃᔭᖅᑏᑦ ᐊᖏᕐᕋᖃᖅᑎᑕᐅᕙᒻᒪᖔᑕ. ᑕᐃᒃᑯᐊ ᐃᖅᑲᓇᐃᔭᖅᑎᑕᐅᔪᐃᑦ ᑳᓐᑐᕌᒃᑦ−ᑕᐅᓯᒪᔪᓄᑦ. 

ᐊᕕᑦᑐᖅᓯᒪᔪᓂᒃ ᐱᒋᐊᖃᖅᑐᒍᑦ ᐃᓄᐃᑦ ᐃᓄᓐᓂᒃ ᐃᖅᑲᓇᐃᔭᖅᑎᑕᐅᔪᓂᒃ ᑳᓐᑐᕌᒃᑦ−ᓯᓯᒪᔪᓂᒃ 

ᓇᓗᓇᐃᖅᓯᓯᒪᔪᖃᙱᒻᒪᑦ ᓇᓕᐊ ᐃᓪᓗᖃᖅᑎᑕᐅᒻᒪᖔᑕ ᐃᓪᓗᖃᖅᑎᑕᐅᙱᒻᒪᖔᑕᓘᓐᓃᑦ. ᑕᕝᕙᓂ 

ᑭᓪᓕᓯᓂᐊᖅᓯᓯᒪᒐᓗᐊᖅᑐᒍᑦ ᑲᑎᒪᔨᕋᓛᓄᑦ ᐅᓂᒃᑳᕆᔪᔭᑦᑎᓐᓂ, ᐃᓅᓯᓕᕆᓂᕐᒧᑦ ᑲᑎᒪᔨᕋᓛᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᒐᕙᒪᒃᑯᑦ ᐃᓄᓐᓂᒃ ᓴᓇᓕᖅᑎᑦᑎᓇᓱᖃᑦᑕᖅᑎᓪᓗᒍ ᑖᒃᑯᐊ 

ᐊᔾᔨᒋᔭᐅᖃᑦᑕᕆᐊᖃᕋᓗᐊᕐᒪᑕ ᐃᓄᐃᑦ ᐱᔨᑦᑎᕋᕐᕕᐅᑎᓪᓗᒋᑦ ᓄᓇᕗᑦ ᒐᕙᒪᒃᑯᓐᓃᙶᖅᑐᓂᒃ 

ᐊᒃᑎᓐᓂᖅᓴᐅᖏᓐᓇᐅᔭᕐᒪᑕ ᐃᖅᑲᓇᐃᔮᒃᓴᓄᑦ.  

 

ᑕᒪᒃᑯᐊᖃᐃ ᕿᒥᕐᕈᓯᒪᕗᑦ ᐱᓕᕆᕝᕕᒃ ᖃᓄᒃᑲᓐᓂᖅ ᑖᒃᑯᐊ ᒐᕙᒪᒃᑯᑦ ᑳᓐᑐᕌᒃᑦ−ᑎᖁᑎᒋᓯᒪᔭᖏᓐᓂᒃ ᐃᓄᐃᑦ 

ᐊᔾᔨᐅᑎᑕᐅᔾᔫᒥᓗᑎᑦ ᑖᒃᑯᐊ ᖃᓪᓗᓈᓃᙶᖅᑐᓂᒃ ᑎᑭᓯᒪᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᑲᔫᓯᐊᕆᖃᑦᑕᖅᑕᖏᑦ ᑳᓐᑐᕌᒃᑦ−ᑕᐅᓯᒪᔪᐃᑦ 

ᐅᖃᐅᓯᕆᓗᒋᑦ ᔅᑖᓚᑦ ᐅᐊᑦᑎᔨᒃᑯᑦ ᐃᑲᔫᓯᐊᖅᑎᑦᑎᖃᑦᑕᕈᓐᓇᕐᖓᑕ ᓄᓇᕗᒻᒥᐅᑕᕐᓂᒃ ᐃᓄᓐᓂᒃ. ᐃᓱᒪᒋᔭᒃᑯᑦ 

ᓵᙵᑦᑎᓗᐊᖅᓯᒪᒐᑦᑕ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓂᒃ.  

 

ᐊᒻᒪ ᑖᓐᓇ ᐃᑲᔪᖅᓯᖅᑕᐅᒐᓗᐊᕐᒪᖔᕐᓗ ᖃᐅᔨᒪᒐᓱᑉᐸᑦᑐᑕ ᑳᓐᑐᕌᒃᑦ−ᑕᐅᓯᒪᔪᓄᑦ. ᐊᒻᒪ ᐊᔭᐅᕆᔾᔪᑎᒋᓪᓗᒍᓗ. 

ᑲᔪᖏᖅᓴᐃᖃᑦᑕᖅᑐᑕ ᑐᑭᓯᓇᑦᑎᐊᖅᑎᒐᓱᑦᑐᒍᓗ ᐊᒥᓲᓂᖅᐹᓂᒃ ᐃᓄᓐᓂᒃ ᐃᖅᑲᓇᐃᔭᖁᔨᓪᓗᑕ. ᑖᒃᑯᐊ 

ᐱᓚᕿᔾᔪᑕᐅᔭᕆᐊᓖᑦ ᔅᑳᓚᑦ ᐅᐊᑦᑎᔨᒃᑯᓐᓄᑦ ᑕᐃᒫᒃ ᐱᓕᕆᕙᓪᓕᐊᒐᓱᓕᕐᓗᑎᑦ. ᐃᓱᒪᔅᓴᖅᓯᐅᓯᕐᓗᑎᓪᓗ 

ᐃᑲᔫᓯᐊᖅᑎᑦᑎᓂᕐᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᖏᓐᓂᒃ.  

 

ᑭᓯᐊᓂᓕ, ᐅᖃᐅᔾᔨᒍᓐᓇᕆᐊᔅᓴᑦᑕ ᐃᓪᓗᖃᖅᑎᑦᑎᒋᐊᖃᖅᑐᓯ ᐃᖅᑲᓇᐃᔭᖅᑎᓕᒫᔅᓯᖕᓂᑦ ᐆᑦᑑᑎᒋᓗᒍ, 

ᑳᓐᑐᕌᒃᑦ−ᑕᐅᓯᒪᔪᖅᑎᒍᑦ ᑖᓐᓇ ᐊᑐᖅᑕᐅᓚᐅᖅᓯᒪᙱᑦᑐᖅ ᐊᑐᖅᑕᐅᓕᕋᔭᕐᖓᑦ. ᑳᓐᑐᕌᒃᑦ−ᖓᓂᒃ ᑕᐃᒫᒃ 

ᓇᓗᓇᐃᖅᑕᐅᑦᑎᐊᖅᓯᒪᖅᑑᒍᓗᐊᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᓐᑐᕌᒃᑦ−ᖃᖅᑐᐃᑦ ᐋᓐᓂᐊᖅᑐᓕᕆᓂᕐᒧᑦ ᖃᑯᒍ ᓄᑖᙳᕆᐊᕐᓂᐊᖅᐸᑦ 

ᑳᓐᑐᕌᒃᑦ−ᓖᑦ? ᓄᓇᕗᒻᒥ ᑖᓐᓇ ᐊᔾᔨᒌᖏᓐᓇᐅᕚ ᐅᕝᕙᓘᕝᕙ ᐃᓛᒃᑰᖅᑑᔭᕆᕙ ᑳᓐᑐᕌᒃᑦ ᑖᒃᑯᐊ ᐃᓄᖕᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᓴᐳᓐᓂᐊᖅᑏᑦ ᐅᐊᑦᓯᔩᑦ 

ᑳᓐᑐᕌᒃᑦ−ᖑᔪᑦ ᐅᑭᐅᒃ ᒪᕐᕉᓐᓄᒃ ᑳᓐᑐᕌᒃᑦ−ᖃᖅᓯᒪᓪᓗᓂ ᒫᑦᓯ 2026-ᒧᑦ ᐃᓕᙵᔪᖅ.  

 

ᑕᖅᑭᓂᑦ ᐊᒡᒋᖅᑐᓂᒃ ᐱᕙᓪᓕᐊᓛᖅᑎᓪᓗᑕ ᒪᓂᒪᒍᑎᐅᓛᖅᑐᒥᒃ ᐱᔨᔅᓯᕋᐅᑎᑦᓴᐅᓂᖓᓄᑦ. ᓴᖅᑭᑕᐅᑉᐸᑦ 

ᓯᕗᓂᐊᒍᑦ ᐃᓱᓕᓚᐅᙱᒃᑲᓗᐊᖅᑎᓪᓗᒍ ᓱᓕ ᑳᓐᑐᕌᒃᑦ−ᒋᔭᐅᔪᖅ ᐅᑉᓗᒥ ᐱᕕᑦᓴᖃᑦᑎᐊᖁᑉᓗᒋᑦ ᐊᓯᖏᑦ 

ᐊᑭᑦᑐᕋᐅᑎᒍᒪᔪᑦ ᑲᒻᐸᓂᐅᔪᑦ ᑐᓂᓯᒍᓐᓇᕋᔭᖅᓯᓂᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑳᓐᑐᕌᒃᑦ−ᖃᖅᑐᐃᑦ ᓄᓇᕗᒻᒥᐅᑕᐅᙱᑦᑎᓪᓗᒋᑦ ᑖᒃᑯᐊ ᐋᖅᑭᐅᒪᓂᖏᑦ 

ᐊᒻᒪᓗ ᐋᖅᑭᐅᒪᙱᓐᓂᖏᑦ ᖃᓄᖅ, ᐊᖏᖃᑎᒌᒐᓱᓐᓂᕐᒧᑦ ᐱᓕᕆᓂᐊᓕᖅᑎᓪᓗᒋᑦ ᓱᓇ ᐋᖅᑭᐅᒪᕙᑦ ᓱᓇ 

ᐋᖅᑭᒋᐊᕆᐊᖃᖅᐸ, ᓱᓇ ᐋᖅᑭᐅᒪᙱᓗᐊᕐᒪᖔᖅ ᑐᑭᓯᓯᒪᓕᖅᐸ ᓄᓇᕗᑦ ᒐᕙᒪᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᖃᓚᐅᕋᒪ ᑲᔪᓯᑦᓯᐊᖅᓯᒪᓂᕗᑦ ᑕᒪᒃᑯᐊ 

ᐃᓕᓐᓂᐊᖅᑎᑕᐅᓯᓐᓈᖅᑐᑦ ᑳᓐᑐᕌᒃᑦ−ᑎᒍᑦ, ᑕᒪᓐᓇᖃᐃ ᑭᖑᓪᓕᕐᒥᒃ ᒪᓂᒪᑎᑕᐅᓕᕐᒥᑉᐸᑦ 

ᐊᑭᑦᑐᕋᐅᑎᑦᓴᐅᑕᐅᓂᖓᓄᑦ, ᑕᐅᑐᑉᐸᓪᓕᐊᓯᓛᖅᐳᒍᑦ.  

 

ᑳᓐᑐᕌᒃᑦ−ᑎᐅᔪᓐᓇᕋᔭᙳᐊᖅᑐᓂᒃ ᑐᓂᓚᐅᖅᑎᒎᑦ ᑭᑐᒥᒃ ᐸᕐᓇᐅᑎᖃᖅᐱᓰ? 

ᐃᖅᑲᓇᐃᔭᖅᑎᑦᓯᓂᑐᐃᓐᓇᐅᙱᑦᑐᒥᒃ ᑭᓯᐊᓂ ᓄᓇᕗᒻᒥ ᐃᖅᑲᓇᐃᔭᖅᑎᐅᔪᓄᑦ ᑭᓲᕙᑦ 

ᐱᓕᒻᒪᑦᓴᐅᑎᒋᕙᓐᓂᐊᖅᑕᓯ? ᑭᓱᒧᓪᓗ ᐊᖏᖅᓯᒪᐅᑎᖃᖅᐱᓰ ᐱᒻᒪᕆᐅᓗᐊᑕᕐᓂᐊᖅᑐᓂᒃ? 

ᐃᓱᒪᔅᓴᖅᓯᐅᕈᑕᐅᓂᐊᖅᑐᓂᒃ ᑕᒪᑐᒧᖓ ᒪᓂᒪᑎᑦᓯᒍᑎᐅᒐᔭᖅᑐᒧᑦ. 

 

ᑳᓐᑐᕌᒃᑦ−ᑎᐅᔪᑦ ᒫᓐᓇ ᑕᑯᑉᓗᒋᑦ ᑐᓂ− ᖃᐃᑦᓯᔭᐅᕙᓕᖅᐳᒍᑦ ᑐᓴᖅᑎᑕᐅᕙᓕᖅᓱᑕᑦ ᓈᓴᐅᑎᓂᒃ 

ᓇᐅᑦᓯᖅᑐᒋᐊᖅᓱᑎᒋᓪᓗ ᖃᓄᐃᓐᓂᐅᕙᑦᑐᑦ ᑳᓐᑐᕌᒃᑦ−ᖑᔪᒥᒃ. ᑕᕝᕙ ᑐᑭᓯᐅᒪᓂᖃᑦᓯᐊᕐᓂᖅᓴᐅᓕᖅᐳᒍᑦ ᖃᓄᖅ 



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒃᑯᓇᖅᑎᒋᒻᒪᖔᑦ ᐱᔨᔅᓯᕋᐅᑎᐅᒻᒪᖔᓪᓘᓐᓃᑦ ᑭᑐᑦ. ᐊᒡᒍᑐᖅᓯᒪᙱᑐᐃᓐᓇᖅᑕᕗᑦ ᓲᕐᓗᒃ ᐊᑐᖅᐸᓐᓂᖏᑦ 

ᐱᖁᑏᓪᓗ, ᖃᓄᕐᓗ ᐱᓂᕐᓗᐸᑦᑐᐃᑦ ᐅᐊᑦᓯᓂᐅᕙᑦᑐᑦ. ᑲᔪᓰᓐᓇᖁᓂᐊᕋᑉᑎᒍᑦ ᐱᒻᒪᕆᐅᒻᒪᐃᓛᒃ ᐅᕙᑦᑎᓐᓄᑦ. 

ᒪᓕᒐᓕᐅᕐᕕᒻᒧᓪᓗ ᑖᒃᑯᐊ ᕿᒥᕐᕈᔭᐅᒍᓐᓇᑦᓯᐊᕐᓗᑎᑦ ᑳᓐᑐᕌᒃᑦ−ᖑᔪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᑲᒡᓚᖕᓂᒃ ᐊᖏᔪᒥᒃ ᐱᓂᐊᓕᖅᑎᓪᓗᓯ, ᐃᓛᒃ, 

ᐊᖏᖅᑕᐅᔪᒪᑎᓪᓗᒋᑦ ᐱᓕᕆᕕᒃᑯᑦ ᐋᓐᓂᐊᖅᑐᓕᕆᔨᒃᑯᑦ, ᐅᖃᖅᑲᐅᒐᒪ ᐃᓄᐃᑦ ᐊᔾᔨᒌᑦᑎᑕᐅᔾᔫᒥᖁᓪᓗᒋᑦ 

ᑖᒃᑯᐊ ᐃᓄᐃᑦ ᓴᓇᔪᐃᑦ ᐃᖅᑲᓇᐃᔭᖅᑐᐃᑦ ᐅᐊᑦᑎᔨᒃᑯᓐᓂ, ᐃᒡᓗᖃᖅᑎᑕᐅᔪᑦ. ᑕᐃᑲᓂ ᐊᖏᕋᓱᓕᖅᐸᑕ 

ᑳᓐᑐᕌᒃᑦ−ᒥ, ᑖᓐᓇ ᐃᓚᓕᐅᑎᓯᒪᓂᐊᖅᐹ ᐃᓄᐃᑦ ᐃᖅᑲᓇᐃᔭᖅᑎᒋᔭᐅᔪᐃᑦ ᐃᒡᓗᑖᖅᑎᑕᐅᔪᓐᓇᖁᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᒪᒻᓇ ᓇᐅᑦᓯᖅᑐᒐᓱᑦᓯᐊᕈᓐᓇᕋᔭᖅᑕᕗᑦ 

ᕿᒥᕐᕈᔭᐅᓕᕈᑎᑦ ᓯᕗᓂᒃᓴᑉᑎᒻᓂ. ᐊᑭᑦᑐᕋᐅᑕᐅᓕ:ᕈᓂ ᐊᑕᐅᓯᐅᙱᑦᑐᖅ ᐱᔾᔪᑎᐅᔪᓐᓇᖅᑐᖅ 

ᕿᒥᕐᕈᔭᐅᓲᖑᒻᒪᖔᑕ. ᑭᓇ ᐊᖏᖅᑕᐅᓂᐊᖅᐸ ᐊᑭᑦᑐᕋᐅᑎᐅᔪᓂᒃ? ᓇᓕᐊᖑᑐᐊᖅᐸᑦ ᑳᓐᑐᕌᒃᑦ−ᑕᐅᔪᖅ. ᑭᓯᐊᓂ 

ᐅᖃᖅᑲᐅᒐᒪ ᐃᓄᐃᑦ ᐱᓕᒻᒪᓴᖅᑕᐅᓂᖓ ᐃᖅᑲᓇᐃᔭᖅᑎᑕᐅᕙᓐᓂᖏᑦ ᑳᓐᑐᕌᒃᑦ−ᖑᔪᒥᒃ ᐃᓚᒋᓪᓗᐊᑕᓚᐅᕐᒪᒍ 

ᑐᓂᔭᐅᑉᓗᓂ ᑳᓐᑐᕌᒃᑦ−ᑎᐅᔪᒧᑦ. 

 

ᑖᒃᑯᐊᓕ ᒪᕐᕉᒃ ᐱᔭᕆᐊᖃᖅᑑᒃ ᓄᓇᓕᒻᒥ ᓴᐳᓐᓂᐊᖅᑏᑦ, ᐅᐊᑦᓯᔩᑦ, ᐊᒻᒪᓗ ᖁᑦᓯᓂᖅᓴᒥᒃ 

ᐅᐊᑦᓯᐅᔭᕆᐊᖃᖅᐸᒻᒥᔪᑦ. ᑖᒃᑯᐊᒃ ᓇᓖᕈᒫᕈᑦᑎᒍᑦ ᓇᓕᐊᑐᐃᓐᓇᖅ ᐊᑑᑎᖃᑦᓯᐊᖅᓯᒪᖅᑰᔨᓯᒪᔪᖅ. 

ᓯᕗᓂᒃᓴᑎᓐᓂᖅᑲᐃ ᐃᓄᐃᑦ ᐃᖅᑲᓇᐃᔭᕋᔭᙳᐊᖅᑐᑦ ᖁᑦᓯᓂᖅᓴᒥᒃ ᐅᐊᑦᓯᔨᐅᒍᓐᓇᖅᑐᓂᒃ ᑕᐅᑐᖦᖢᒍ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ ᓇᓗᓇᐃᔭᕋᖕᓂ. ᐊᓯᐊᓄᑦ ᓅᒋᐊᕌᓪᓚᓕᕐᒥᒐᒪ 

(ᑐᓵᔨᑎᒎᓕᖅᑐᖅ) ᐱᓕᕆᕝᕕᑉ ᐸᕐᓇᐅᑎᖏᑦ, ᒪᑉᐱᒐᖅ 102 ᐅᖃᖅᓯᒪᔪᑦ ᐃᓄᐃᑦ ᐋᓐᓂᐊᖅᑐᓕᕆᔨᒃᑯᑦ 

ᐱᓕᕆᓂᐊᖅᐳᑦ ᑕᒪᒃᑯᐊ ᐃᓕᑕᕈᑎᖃᖅᑐᑦ ᐋᓐᓂᐊᕐᕕᖕᓂᑦ, ᑖᒃᑯᐊ ᕿᒥᕐᕈᔭᐅᓚᐅᖅᐸᑦ ᑕᐃᒪᓐᓇ? ᐊᒻᒪ 

ᓂᕆᐅᒋᔭᐅᔪᓪᓗ ᑕᐃᒪᐃᓐᓂᐊᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒫᓐᓇᐅᔪᖅ ᕿᑭᖅᑕᓂ ᐋᓐᓂᐊᕝᕕᖓᖕᓂ 

ᑖᓐᓇ ᐃᓕᑕᕆᔭᐅᔾᔪᑎᖃᓪᓚᕆᑦᑐᑑᒻᒪᑦ ᐋᓐᓂᐊᕕᐅᓂᖓ. ᐊᑯᓂᑲᓪᓚᒃ ᑕᐃᒪᐃᓕᖓᓕᖅᖢᓂ 2009-ᒥᓂᑦ. 

ᕿᑭᖅᑕᓂ ᐋᓐᓂᐊᕐᕕᖓ ᐃᓕᑕᕆᔭᐅᓂᖃᖅᓯᒪᒻᒪᑦ.  

 

ᑕᒪᒃᑯᐊᓕ ᐃᓕᑕᖅᓯᔾᔪᑎᔅᓴᑖᕐᓂᒃ ᑲᖏᖅᖠᓂᕐᒥ ᐋᓐᓂᐊᕐᕕᖓᖕᓂᒃ ᐊᒻᒪ ᐃᖃᓗᒃᑑᑦᓯᐊᕐᒥ ᐸᕐᓇᐅᑎᓃᑉᐳᖅ 

ᐱᒋᐊᕈᑎᑦᓴᐅᓂᐊᖅᑐᖅ. ᑖᑉᑯᐊ ᓯᕗᓪᓕᖅᐹᕆᔭᐅᓂᐊᖅᑐᑦ ᕿᒥᕐᕈᔭᐅᓂᖏᑦ. ᐃᓕᑕᕆᔭᐅᕝᕕᑦᓴᖏᖕᓄᑦ 

ᑐᕌᖅᐸᓪᓕᐊᓇᔭᖅᑐᖅ. ᐊᑐᓕᖁᔭᐅᔪᓂᒃ ᑭᒡᓕᖃᖅᑎᑕᐅᓂᖓ ᐱᓇᔭᖅᑐᖅ ᐊᑕᖏᕐᓗᓂ 

ᐃᓕᑕᕆᔭᐅᔾᔪᑎᖃᓕᕋᔭᕐᒪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᒥᓂᔅᑕ ᓇᓗᓇᐃᔭᕐᒥᒐᖕᓂ ᑖᓐᓇ. ᐊᓯᖔᖓᓄᑦ 

ᓴᖑᓚᐅᑲᖕᒥᓗᖓ. ᓄᓇᓖᑦ ᓇᔭᙳᐊᑭᒃᓴᓐᓂᖅ ᐊᒥᒐᖃᖅᑕᖅᑎᒡᓗᒍ, ᑖᒃᑯᐊ, ᓇᔭᙳᐊᑭᒃᓴᖅᑐᐃᑦ ᓘᒃᑖᓂᑦ 

ᑎᑭᑕᐅᓯᒪᖃᑦᑕᕈᓐᓇᕐᒪᖓᑦ ᓇᔭᙳᐊᑭᒃᓴᓐᓂᖏᑦ ᐱᔾᔪᑎᒋᒡᓗᒋᑦ? ᑖᒃᓱᒥᖓ ᐸᕐᓇᐅᑎᖃᖅᑎᖃᖅᓯᒪᒻᒪᖔᑕ, 

ᒥᓂᔅᑕ ᐊᐱᕆᔪᒪᓕᕐᒥᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒥᒐᖅᐸᓐᓂᖓ ᐃᓱᐊᖅᓴᐃᔨᓂᑦ, 

ᐊᔾᔨᒌᙱᑦᑐᓂᑦ ᐱᔪᖅ. ᑕᒪᑉᑯᐊ ᓇᓕᐊᓐᓂᑐᐃᓐᓇᖅ ᓄᓇᓕᐅᑉᐸᑦ, ᐃᒪᐃᒐᔪᑉᐳᓪᓕ ᐃᓂᓪᓚᖓᑦᓯᐊᓂᖅᓴᐅᕙᑦᑐᑦ 

ᐋᓐᓂᐊᕕᓐᓂ, ᐱᐅᓂᖅᓴᐅᓲᖑᒻᒪᑦ ᓱᓇᒃᑯᑖᑦ ᐱᖁᑎᖃᐅᑦᓯᐊᓂᖅᓴᐅᔪᓂᑦ, ᐊᒻᒪᓗ ᖃᓄᖅ 

ᐱᔨᑦᓯᑦᓯᐊᕈᓐᓇᕐᓂᖅᓴᐅᓪᓗᑎᒃ ᓄᓇᓕᒻᒧᑦ ᐊᕝᕕᐊᓗᑕᖃᓗᐊᙱᔅᓱᑎᒃ. 

 

ᑕᒪᒃᑯᐊᓗ ᐊᒥᒐᖅᑐᓂ, ᐄ’, ᐊᓯᐅᔨᖃᑦᑕᖅᓯᒪᒻᒥᒐᑉᑕ ᐃᓱᐊᖅᓴᐃᔨᓃᑦ ᐊᒻᒪᓗ ᐊᓯᕗᓪᓗ ᒐᕙᒪᖃᕐᕕᐅᔪᓂᑦ 

ᐊᑭᑦᑐᕋᐅᑎᖃᕋᑎᒋᕙᒻᒥᒐᑉᑎᒍᑦ. ᑭᓯᐊᓂ ᐃᖅᑲᓇᐃᔭᖅᑎᖃᐅᑦᓯᐊᖅᐸᓗᒃᑲᓗᐊᖅᑐᒍᑦ ᐃᓱᐊᖅᓴᐃᔨᓂᑦ, 

ᐊᒃᓱᕈᖅᐸᖕᓂᖏᓐᓄᑦ ᑖᓐᓇ ᓘᒃᑖᖅ ᑑᐃᐊᑦ ᓯᕗᓕᐅᖅᑎᒋᓪᓗᑎᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᒥᓂᔅᑕ. ᑖᒃᑯᐊᓗ ᐃᖅᑲᓇᐃᔭᖅᑎᑦ ᐅᐱᒋᕙᒃᑲ ᑕᖃᓱᐃᑦᑑᖕᒪᑕ. 

ᐊᒻᒪ ᐸᕐᓇᐅᑎᒃᓴᒥᖃᐃ ᐃᓱᒪᒃᓴᖅᓯᐅᖅᓯᒪᕕᓯ, ᓄᓇᓖᑦ ᑕᒪᕐᒥᒃ ᓄᓇᕗᒻᒥ ᖃᖓᑕᓃᓐᓇᒃᑯᑦ 

ᑎᑭᑕᐅᖃᑦᑕᖅᑎᓪᓗᒋᑦ. ᓯᕗᓂᒃᓴᒥ ᑕᐃᑲᓂ ᓂᕆᐅᓇᖅᐸ, ᓄᓇᓖᑦ ᑕᒪᕐᒥᒃ ᓘᒃᑖᖅᑖᕈᓐᓇᖁᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. (ᑐᓵᔨᑎᒍᑦ) ᑐᖏᓕᕋ ᑭᐅᑎᓐᓂᐊᖅᐸᕋ ᑖᑦᓱᒧᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᐅᔪᒧᑦ, ᖁᔭᓐᓇᒦᒃ. ᑕᕝᕙ, ᐄ’, ᐱᒻᒪᕆᐊᓘᒻᒪᑦ 

ᐅᕙᑉᑎᓐᓄᑦ ᓄᓇᓖᑦ ᐃᓱᐊᖅᓴᐃᔨᓄᑦ ᐱᔨᑦᓯᖅᑕᐅᕙᓐᓂᖏᑦ,ᑖᒃᑯᐊ ᐃᓱᐊᖅᓴᐃᓂᕐᒧᑦ ᐃᓚᒋᔭᐅᖃᓯᐅᑎᒻᒪᑕ. 

ᐃᓱᐊᖅᓴᐃᔨᖃᐅᓲᖑᔪᑦ ᓄᓇᓕᓐᓄᑦ ᐊᕐᕕᑕᖅᐸᑦᑐᓂᑦ. ᑕᕝᕙ ᐃᓱᐊᖅᓴᐃᔨᒥᑦ ᓄᓇᓕᒻᒧᑦ ᓅᒍᒪᒐᔭᕐᓂᕈᓂ, 

ᑭᖑᓪᓕᕐᒥ ᐅᖃᐅᓯᕆᖅᑰᓚᐅᖅᓯᒪᔭᕗᑦ. 

 

ᑕᑯᔪᒪᑦᓯᐊᖅᑐᒍᑦ ᐃᓱᐊᖅᓴᐃᔨᓂᑦ, ᓇᐅᒃᑯᓪᓗ ᐃᑲᔪᖅᑐᒍᓐᓇᕋᔭᕐᒪᖔᑉᑎᒍ ᓄᓇᓕᒻᒧᑦ ᓅᑦᓱᒪᓐᓂᕈᑎᑦ. 

ᐊᒻᒪᑦᑕᐅᖅ, ᐊᕐᕕᑕᖅᐸᑦᑐᑦ ᓄᓇᓕᓐᓄᑦ ᐃᓱᐊᖅᓴᐃᔩᑦ ᐲᓐᓇᖅᑐᑦ, ᐊᒻᒪ ᖃᕆᓴᐅᒃᑯᑦ, ᐊᒻᒪ ᐋᓐᓂᐊᓯᐅᖅᑏᑦ, 

ᑭᑐᓄᓪᓗ ᐃᓱᐊᖅᓴᐃᔨᒻᒪᕆᒃ ᓄᓇᕗᑦ ᓯᓚᑖᓂᑦᑐᑦ, ᐃᓚᒋᓪᓗᑎᒋᑦ ᐋᓐᓂᐊᕕᒻᒥ ᐱᓕᕆᖃᑎᒋᕙᑦᑕᕗ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ, ᑕᕝᕙᐅᓕᑕᐃᓐᓇᖅᐳᑎᑦ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᑖᓐᓇ ᓇᓗᓇᐃᔭᕐᒥᒐᖕᓂ. ᓄᓇᕗᑦ ᓄᓇᓕᖁᑎᖏᓐᓂ ᐱᑕᖃᖅᐹ, 

ᓘᒃᑖᒥᒃ ᑕᐃᑲᓂ ᓄᓇᒥ ᐅᐸᒃᓯᒪᔪᒪᔭᕐᒥᓐᓂ ᐅᐸᒃᓯᓯᒪᔪᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓘᒃᑖᑦ ᓄᓇᖃᕈᑎᒃ ᓄᓇᓕᒻᒥ, ᒫᓐᓇᐅᔪᖅ 

ᑲᖏᖅᖠᓂᕐᒥ, ᐃᖃᓗᒃᑑᑦᓯᐊᖅ, ᐊᒻᒪ ᐃᖃᓗᐃᑦ ᑖᒃᑯᑑᕗᑦ ᐃᓱᐊᖅᓴᐃᔨᖃᐅᓪᓚᕆᑦᑐᑦ ᐃᓱᐊᓴᐃᔨᓪᓚᕆᓐᓂᑦ, 

ᐃᖅᑲᓇᐃᔭᖅᑎᓪᓚᕆᐅᓪᓗᑎᒃ. ᐊᔭᕆᐊᕐᓗᒍᓗᖃᐃ, ᖁᕐᓗᖅᑐᕐᓗ. ᒪᒥᐊᓇᖅ. 

 

ᓘᒃᑖᑦ ᓄᓇᓕᒻᒦᒃᑲᓗᐊᕈᑎᒃ ᑖᕝᕙᓂᑐᐊᖅ ᐱᓕᕆᔾᔮᙱᒻᒪᑕ, ᓲᕐᓗᒃ ᐃᖃᓗᓐᓂ ᓘᒃᑖᖑᔪᑦ ᐃᓚᖏᑦ ᓄᓇᓕᒻᒧᑦ 

ᐅᐸᑦᑐᒫᓐᓂᐊᖅᑎᑕᐅᓲᖑᔪᑦ, ᓲᕐᓗᒃ ᐃᒡᓗᓕᒻᒧᑦ. ᑕᐃᑯᖓ ᐊᐃᑦᑕᖃᑦᑕᓲᖑᓪᓗᑎᒃ ᐊᒻᒪ 

ᐃᖏᕐᕋᑦᓯᐊᑦᓴᐃᓐᓇᖁᑉᓗᒍ ᐸᖅᑭᑦᓯᓂᐅᕙᑦᑐᑦ, ᐊᓯᐊᓂᒃ ᑕᑯᐃᓐᓈᖁᓚᑦᑕᖁᖏᑦᓱᑎᒍᑦ ᐋᓐᓂᐊᕕᓕᐊᖅᐸᑦᑐᐃᑦ. 

ᑖᒃᑯᐊ ᐊᑦᑐᐊᖃᑎᒌᑦᓯᐊᕆᐊᖃᕐᓂᖏᑦ ᓘᑦᑖᓕᐊᖅᐸᑦᑐᓄᑦ ᐱᒻᒪᕆᐊᓘᒻᒪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ, ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᑯᔪᒥᓇᖅᑐᖅ. ᓄᓇᓖᑦ ᑕᒪᕐᒥᒃ ᓄᓇᓕᓐᓂ ᓘᒃᑖᖃᓕᕋᔭᕈᑎᒃ. 

ᑮᓇᐅᔭᖅᑐᕐᓂᖓᖃᐃ ᐊᒃᑎᒃᓯᕚᓪᓕᕋᔭᖅᐸ? ᑖᔅᓱᒥᖓ ᐊᐱᕆᔪᒪᓕᕐᒥᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᖏᓕᕐᒪ ᐅᓂᑉᑳᕆᔪᓐᓇᖅᑕᖏᑦ, ᖃᓄᖅ 

ᐊᑭᓕᖅᑕᐅᕙᓐᓂᖏᑕ ᓘᒃᑖᖑᔪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᑦ. 

 

ᕼᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ, ᒪᓕᒐᓕᐅᖅᑎ ᐊᐱᕆᒻᒪᑦ. ᐃᓱᐊᖅᓴᐃᔨᑦ 

ᐊᑭᓕᖅᑕᐅᓲᖑᔪᑦ ᑳᓐᑐᕌᖅᑎᒍᑦᑕᐅᖅ, ᑕᒪᒃᑯᐊ ᐃᑲᕐᕋᖏᑦ ᖃᑦᓯᑦ ᑳᓐᑐᕌᕐᒥᓐᓂᑦ ᐋᖅᑭᑦᓯᒪᒍᑎᐅᓲᖑᔪᖅ 

ᑳᓐᑐᕌᖅᑎᐅᑉ ᖃᑦᓯᓂᑦ ᑐᓂᔭᐅᕙᓐᓂᖏᑕ ᑮᓇᐅᔭᓂᑦ. (ᑐᓵᔨᑎᒎᖏᑦᑐᖅ) ᖁᐊᓇᒦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂᕐᒥᔪᖅ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓯᕕᑐᔪᒃᑯᑦ ᑕᐃᒃᑯᐊ ᐸᖅᑭᔅᓯᕕᐅᔪᑦ ᑲᖏᖅᖠᓂᕐᒥ, 

ᑖᒃᑯᐊ ᓄᓇᕗᒻᒥ ᒪᑐᐃᖔᕐᒪᑕ. ᑖᒃᑯᐊ ᐊᐅᓚᑕᐅᖃᑦᑕᕐᒪᑕ ᑳᓐᑐᕌᒃᑦ−ᑕᐅᓯᒪᔪᒧᑦ, ᐊᑐᖅᑕᐅᓂᐊᕐᒪᑕ. ᒥᓂᔅᑕ, 

ᓇᓗᓇᐃᖅᓯᔪᓐᓇᖅᐹ ᐃᓄᐃᑦ ᖃᔅᓯᐅᓗᑎᒃ ᐃᖅᑲᓇᐃᔭᕋᔭᕐᒪᖔᑕ ᑕᐃᒃᑯᓂᖓ ᑳᓐᑐᕌᒃᑦ−ᑕᐅᓯᒪᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓚᒋᓪᓗᓂᐅᒃ ᑳᓐᑐᕌᒃᑦ−ᑕᐅᓯᒪᔪᑦ 

ᓇᓗᓇᐃᖅᓯᒪᔪᓂᒃ ᐱᑕᖃᙱᒻᒪᑦ. ᖃᓄᑎᒋ ᐱᔭᕆᐊᖃᕐᒪᖔᑕ ᐱᔾᔪᑎᒋᓪᓗᒋᑦ ᑕᒪᒃᑯᐊ ᐅᓄᕐᓂᕆᔭᖏᑦ ᖃᔅᓯᑦ 

ᐳᓴᓐᑎᖏᑦ ᑳᓐᑐᕌᒃᑦ−ᖏᑦ ᐱᔭᐅᓂᐊᕐᒪᖔᑕ. ᐊᒻᒪ ᖃᓄᑎᒋ ᐱᔭᕆᐊᖃᕐᒪᖔᑕ, ᑖᒃᑯᐊ 

ᐃᔨᒋᓂᖅᓴᐅᖔᕈᒪᑲᑕᖦᖢᑕ ᑕᒪᒃᑯᓂᖓ ᐃᓗᓕᕆᔭᖏᓐᓂᑦ. 

 

ᐱᔾᔪᑎᒋᔭᖏᓐᓄᑦ ᑖᒃᑯᐊ ᐱᓕᕆᔾᔪᑎᒃᓴᖏᑕ ᐃᑲᔪᖅᑐᐃᔾᔪᑎᒋᓂᐊᖅᑕᖓ ᐃᓄᖕᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ. 

ᑖᒃᑯᐊ ᑖᖅᑭᑕᒫᑦ ᐅᓂᒃᑳᓕᐅᖃᑦᑕᕆᐊᖃᖅᑐᑦ, ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᖏᑦᑕ ᐳᓴᓐᑎᒋᔭᖏᓐᓂᒃ 

ᐅᓂᒃᑳᖃᑦᑕᕆᐊᖃᖅᑐᑦ. 

 

ᐃᓗᐊᓂ ᑳᓐᑐᕌᒃᑦ−ᓯᒪᔪᑦ ᒪᓕᒐᖃᕐᒪᑕ ᐃᓄᖕᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ. ᑭᓯᐊᓂ ᖃᔅᓯ 

ᐳᓴᓐᑎᐅᒋᐊᖃᕐᓂᖏᓐᓂᑦ ᐅᖃᖅᓯᓯᒪᖏᒻᒪᙱᑦᑎᐊᖅᖢᑎᒃ. ᑭᓯᐊᓂ ᑖᓐᓇ ᐱᐅᓯᐅᔪᖅ, ᐊᑐᖅᑕᐅᖃᑦᑕᕐᒥᔪᖅ 

ᑖᒃᑯᓂᖓ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᖕᓄᑦ ᐊᑐᖅᑕᐅᖕᒥᔪᖅ ᐃᖅᑲᓇᐃᔭᖃᑎᖃᖅᑎᓪᓗᒋᑦ, ᓲᕐᓗᒃ 



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐳ’ᑎᕐᓈᖅᑐᑯᓐᓂ ᐅᔭᕋᕐᓂᐊᖅᑎᒃᑯᓐᓂ ᐱᓕᕆᖃᑎᖃᖅᖢᑎᒃ. ᑖᒃᑯᓂᖓ ᓇᓗᓇᐃᖅᓯᓯᒪᒻᒥᔪᑦ 

ᐳᓴᓐᑎᒋᔭᖏᓐᓂᑦ. (ᑐᓵᔨᑎᒎᕉᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᖏᖅᖠᓂᕐᒥᑦ ᑕᐃᒃᑯᐊ ᐅᖃᓚᐅᖅᑕᕗᑦ, 45−ᒎᖅ 

ᐃᖅᑲᓇᐃᔭᒃᓴᐃᑦ ᒪᑐᐃᖅᑕᐅᓂᐊᕐᒪᑕ ᑕᐃᑲᓂ ᓇᔪᒐᖃᕐᕕᖕᒥ. ᒥᓂᔅᑕ, ᓇᓗᓇᐃᖅᓯᔪᓐᓇᖅᐹ ᓄᓇᓖᑦ ᑖᒃᑯᐊ 

ᖃᐅᔨᒪᓕᕇᕐᒪᖔᑕ ᑖᒃᑯᓄᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᔾᔪᑎᒋᓗᒋᑦ ᑖᒃᑯᐊ ᑭᓇᒃᑯᑦ, ᑭᓇᒃᑯᓐᓄᑦ 

ᐃᖅᑲᓇᐃᔭᖅᑎᖃᕋᔭᕐᒪᖔᑕ. ᑳᓐᑐᕌᒃᑦ−ᐅᓯᒪᔪᖅ ᑖᓐᓇ ᑲᒪᓂᐊᖅᑐᖅ ᑖᒃᑯᓂᖓ. ᑖᒃᑯᐊᓗ ᑳᓐᑐᕌᒃᑦ−ᑕᐅᓯᒪᔪᑦ 

ᐃᓗᓕᑯᓘᔭᖃᕆᓪᓗᑎᑦ ᖃᓄᐃᓕᐅᕆᐊᖃᕐᒪᖔᑦ ᓇᓗᓇᐃᖅᓯᓯᒪᔪᖅ ᑳᓐᑐᕌᒃᑦ−ᑕᐅᓯᒪᔪᖅ ᐃᓄᖕᓂᑦ 

ᐃᖅᑲᓇᐃᔭᖅᑎᖃᕐᓂᕐᒧᑦ ᐃᑲᔪᖅᑐᐃᔾᔪᑎᒃᓴᐅᓂᐊᖅᑐᓂᑦ. 

 

ᓂᕆᐅᒃᑲᑦᑕ, ᐃᓛᒃ ᖁᕝᕙᓯᑦᑐᒃᑯᑦ ᓂᕆᐅᕝᕕᒋᒐᑦᑎᒍᑦ. ᓯᕗᒧᐊᑦᑎᐊᖁᓪᓗᒍ ᑖᓐᓇ ᑳᓐᑐᕌᒃᑦ−ᑕᐅᓯᒪᔪᖅ. 

ᐱᐅᔪᑐᐃᓐᓇᐅᙱᑦᑐᒥᒃ ᐱᔨᔅᓯᕈᑎᖃᕐᓗᓂ, ᑭᓯᐊᓂᓕ ᑖᒃᑯᐊ ᐃᑲᔪᕈᑎᓕᒫᖑᔪᑦ ᐊᖏᓂᖅᐹᖑᔪᑦ 

ᑲᖏᖅᖠᓂᕐᒥᐅᑕᕐᓄᑦ ᑐᓂᔭᐅᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᒻᒧᖅᑑᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᒥᓂᔅᑕ ᑭᐅᒐᕕᑦ. ᑐᓴᒐᔅᓴᑦ ᑖᒃᑯᐊ 

ᐱᓕᕆᖃᑎᒌᓕᕐᒪᑕ ᓯᕕᑐᔪᒧᑦ ᐸᖅᑭᕕᖕᒧᑦ ᓄᓇᕗᒻᒥ ᐊᑐᕐᓂᐊᖅᑎᓪᓗᒋᑦ. ᐃᓐᓇᑐᖃᐃᑦ ᑕᒪᒃᑯᐊ ᐊᖏᕐᕋᒥᓐᓂ 

ᕿᒪᐃᔭᕆᐊᖃᕐᓂᐊᙱᒻᒪᑕ, ᐃᓕᖅᑯᓯᒥᖕᓂᓪᓗ. ᐃᓄᒃᑎᑐᑦ ᐅᖃᓪᓚᐃᓐᓇᕈᓐᓇᕐᓂᐊᕐᒪᑕ ᐊᒻᒪᓗ ᐃᓄᐃᑦ 

ᓂᕿᖏᓐᓂᒃ ᓂᕿᖃᕈᓐᓇᕐᓗᑎᒃ, ᐱᔭᕐᓂᕐᓂᖅᓴᐅᓕᕐᓄᑎᒃ ᐃᓚᒌᓄᑦ ᐃᑲᔪᖅᑕᐅᔪᑦ, ᐃᓛᒃ 

ᐳᓛᕆᐊᖅᑕᐅᓴᕋᐃᓐᓇᕐᓂᖅᓴᐅᓗᑎᒃ. 

 

ᒥᓂᔅᑕ, ᓇᓗᓇᐃᖅᓯᔪᓐᓇᖅᐹ ᐃᓄᐃᑦ ᐃᖅᑲᓇᐃᔭᖅᑎᑕᐅᑦᑎᐊᖁᓪᓗᒋᑦ ᑕᐃᑲᓂ ᐸᖅᑭᕕᐅᔪᓂ ᑲᖏᖅᖠᓂᕐᒥ, 

ᓯᕕᑐᔪᒥᒃ ᐸᖅᑭᖅᖠᕕᐅᖃᑦᑕᖅᑐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐱᔾᔪᑎᒋᓪᓗᒋᑦ ᑳᓐᑐᕌᒃᑦ−ᑕᐅᓯᒪᔪᑦ 

ᐃᒡᓗᕐᔪᐊᖅ ᐊᒻᒪᓗᑦᑕᐅᖅ ᐱᔨᔅᓯᕈᑎᒋᔭᕆᐊᖃᖅᑕᖏᑦ ᐱᔾᔪᑎᒋᓪᓗᒋᑦ. ᐱᔨᔅᓯᕈᑎᒋᔭᕆᐊᖃᖅᑕᖏᑦ ᑕᕝᕙᓂ 

ᓇᓗᓇᐃᖅᓯᓯᒪᔪᑦ ᑭᕙᓪᓕᕐᒥ, ᓯᕕᑐᔪᒧᑦ ᐸᖅᑭᖅᖠᕕᐅᒐᔭᖅᑐᒥᑦ ᓇᔪᒐᕐᒥ. ᓱᖅᑯᐃᖅᓯᓯᒪᔪᒍᑦ ᑖᒃᑯᐊ 

ᑳᓐᑐᕌᒃᑦ−ᐅᔪᖅ ᑕᐃᓐᓇ ᐃᑲᔪᕈᑎᔅᓴᖃᕐᓂᐊᖅᑐᖅ ᐃᒡᓗᖏᓐᓄᑦ ᐃᓘᓐᓇᖏᑕ ᐃᖅᑲᓇᐃᔭᖅᑎᓕᒫᑦ 

ᐃᒡᓗᓕᒋᔭᖏᓐᓄᑦ, ᑖᓐᓇ ᐃᑲᔪᖅᓰᔾᔪᑎᖃᖅᑐᖅ. ᑖᓐᓇ ᓴᓇᕐᕈᑎᐅᓂᐊᕐᒥᔪᖅ ᐃᖅᑲᓇᐃᔭᖅᑏᑦ ᓄᖅᑲᖁᓇᒋᑦ, 

ᐃᖅᑲᓇᐃᔭᖅᑎᐅ ᐱᔪᒪᓇᓱᖁᓪᓗᒋᑦ. 

 

ᐊᒻᒪᓗᑦᑕᐅᖅ, ᐃᓕᓐᓂᐊᑎᑦᑎᖃᑦᑕᓂᕐᒧᑦ, ᑕᒪᒃᑯᓂᖓ ᐃᓕᓐᓂᐊᖅᑎᓂᑦ ᐃᓕᓐᓂᐊᖅᑎᑦᑎᖃᑦᑕᓂᕐᒧᑦ 

ᐱᓕᕆᐊᖃᕐᓂᐊᕐᒥᔪᑦ, ᐃᖅᑲᓇᐃᔭᖅᑎᑖᕈᓐᓇᕐᒪᖔᑕ. ᑕᐃᒃᑯᐊ ᐃᑲᔪᖅᓯᔪᓐᓇᕐᒪᖔᑕ ᐃᓕᓐᓂᐊᖅᑐᑦ, ᑕᒪᒃᑯᐊ 

ᐱᓕᕆᔾᔪᑏᑦ ᐃᓗᐊᓂ ᐊᐅᓚᔾᔭᑦᑕᐅᔪᓐᓇᖅᑐᑦ. 

 

ᑳᓐᑐᕌᒃᑦ−ᑉ ᐃᓗᐊᓂ ᓇᓗᓇᐃᔭᖅᑕᐅᓯᒪᔪᐃᑦ, ᐃᓄᖕᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᐃᑲᔪᖅᓰᔾᔪᑎᐅᓂᐊᖅᑐᖅ. 

ᑖᓐᓇ ᓇᔪᒐᖅ, ᑖᓐᓇ ᐊᔅᒍᖅᑐᖅᓯᒪᔪᖅ ᑐᖅᑲᖅᑕᕐᕕᖓᓄᑦ, ᑕᐃᒪ ᐃᓄᖕᓂᑦ ᐃᖅᑲᓇᐃᔭᖅᑎᖃᕐᓂᖅ. 

ᐃᖅᑲᓇᐃᔮᒃᓴᐃᑦ ᐅᓄᕐᓂᖅᓴᐅᒻᒪᑕ ᑕᐃᑲᓂ.  

ᑖᒃᑯᐊ ᐃᒡᓗᓕᒻᒥ ᐆᑦᑑᑎᒋᓗᒍ ᓇᔪᒐᖃᕐᕕᒃ, ᑕᐃᓐᓇ 84−ᐳᓴᓐᒥ ᐃᓄᖕᓂᑦ ᐃᖅᑲᓇᐃᔭᖅᑎᖃᓕᕐᒪᑕ ᐃᒡᓗᓕᒻᒥ.  

ᑖᒃᑯᐊ ᐅᖅᓱᖅᑑᕐᒦᑦᑐᖅ ᑕᑯᓪᓗᒍ, 93−ᐳᓴᓐᑎᒥ ᐃᓄᖕᓂᑦ ᐃᖅᑲᓇᐃᔭᖅᑎᖃᖅᑐᑦ. ᑭᓯᐊᓂᓕ, ᑖᒃᑯᐊ ᑕᒡᒐ 

ᐊᒡᒍᖅᑐᖅᓯᒪᒻᒪᑕ ᑐᖅᑲᖅᑕᕐᕕᐅᖏᒻᒪᑎᒃ ᓄᓇᓕᐅᔪᑦ ᑖᒃᑯᐊ. 

 

ᐅᓄᕐᓂᖅᓴᐃᑦ ᐃᖅᑲᓇᐃᔭᖅᑎᖃᓲᑦ ᐃᓄᖕᓂᑦ ᐃᖅᑲᓇᐃᔭᖅᑎᓂ. ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ, ᑭᓯᐊᓂ 

ᐃᖅᑲᓇᐃᔭᖃᑎᖃᕐᓂᐊᖅᑐᒍᑦ ᑳᓐᑐᕌᒃᑦ−ᑕᐅᓯᒪᔪᒥ ᖃᓂᒋᓗᒍᓗ ᐃᓄᖕᓂᒃ ᐃᖅᑲᓇᐃᔭᖅᑎᖏᑦ 

ᐅᓄᖕᓂᖅᐹᖑᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᒻᒧᖅᑑᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᕈᒪᔭᕋ, ᑖᓐᓇ. ᑐᓴᒐᔅᓴᒃᑲᓐᓂᕐᒥᒃ ᑲᐃᑦᑎᒻᒪᑦ 

ᒥᓂᔅᑕᐅᔪᖅ 

ᐱᔾᔪᑎᒋᓪᓗᒍ, ᑲᖏᖅᖠᓂᕐᒥ ᓇᔪᒐᐅᔪᖅ. ᑖᓐᓇ ᓄᑖᕈᕆᐊᖅᑕᐅᓂᐊᖅᐸ ᐃᓱᒪᓕᕆᕝᕕᐅᓂᐊᕐᓗᓂ? ᒥᓂᔅᑕ, 

ᓇᓗᓇᐃᖅᓯᔪᓐᓇᖅᐸ, ᑐᓴᖅᑎᑦᑎᔪᓐᓇᖅᐹ ᖃᖓᒃᑯᑦ ᑖᓐᓇ ᐃᓱᒪᓕᕆᕕᒻᒥ ᐊᒻᒪ ᐊᔪᓕᕈᑕᐅᖃᑦᑕᖅᑐᓄᑦ 

ᐃᑲᔪᖅᑐᐃᕕᒻᒥ ᐱᒋᐊᖅᑕᐅᓂᐊᕐᒪᖔᑦ ᖃᖓᒃᑯᑦ ᓄᑖᒥᒃ ᑕᐃᑲᓂ ᓄᑖᕈᕆᐊᖅᑕᐅᓯᒪᔪᒥᒃ ᐃᒡᓗᒥ? ᖁᔭᓐᓇᒦᒃ, 

ᐃᔅᓯᕙᐅᑖ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᓂᖓ ᐅᓪᓗᒃᑯᑦ ᐱᓕᕆᔭᐅᖃᑦᑕᕋᔭᖅᑐᖅ, 

ᓱᖅᑯᐃᖅᓯᒪᔭᒃᑯᓪᓕ ᑖᒃᑯᐊ. ᑕᑯᒐᔭᑦᑐᒍᑦ ᑖᒃᑯᓂᖓ ᒫᓐᓇᕈᓗᖅ ᓴᖅᑭᑕᐅᑎᓪᓗᒍ, ᐅᓪᓗᐊ ᖃᖓ 

ᓴᖅᑭᓐᓂᐊᕐᒪᖔᑦ ᑎᑎᕋᖅᓯᒪᔪᒥᑦ ᐱᓯᒪᙱᓐᓇᒪ. 

 

ᑭᓯᐊᓂᓕ, ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᔅᓯᖅᑎᒃᑯᑦ ᐱᓕᕆᕕᖓᓂ ᐃᖅᑲᓇᐃᔭᖃᑎᖃᖃᑦᑕᑦ ᑕᒪᑐᒥᖓ, 

ᐋᖅᑭᒋᐊᖅᑕᐅᓯᒪᓪᓗᑎᒃ ᒥᑭᑦᑑᑎᐅᒐᓗᐊᑦ ᑖᓐᓇ ᓇᔪᒐᖅ. ᑭᓯᐊᓂᓕ, ᓄᑖᕈᕆᐊᖅᑕᐅᓯᒪᔪᖅ ᓱᓕ 

ᐃᖅᑲᓇᐃᖅᑕᐅᙱᒻᒪᑦ. ᑕᐃᒃᑯᓂᖓ ᓇᔪᒐᖃᕐᕕᖕᓄᑦ ᐊᑐᖅᑕᐅᓕᕈᓐᓇᕐᓂᖓᓄᑦ ᓱᓕ ᑎᑭᐅᑎᙱᑦᑐᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᕈᒪᓪᓗᖓᑦᑕᐅᖅ, ᑖᒃᑯᐊ ᑐᐊᕕᕐᓇᖅᑐᓕᕆᔩᑦ 

ᓄᓇᓯᐅᑏᑦ. 

 

ᐃᑉᐸᑦᓴᖅ ᒪᓕᒐᓕᐅᖅᑎ ᐅᖅᓱᖅᑐᕐᒥᐅᓄᑦ ᐅᖃᓚᐅᕐᒪᑦ, ᐊᑭᓕᖅᓱᖅᑕᐅᒐᑎᒃ ᐃᑲᔪᖅᑐᐃᖃᑦᑕᖅᑐᑦ, 

ᐊᖁᖃᑦᑕᖅᑐᑦ ᑐᐊᕕᕐᓇᖅᑐᓕᕆᓂᕐᒧᑦ ᓄᓇᓯᐅᑎᒧᑦ. ᐊᒻᒪ ᐃᑲᕐᕋᓄᑦ 24−ᓄᑦ ᒪᑐᐃᖓᐃᓐᓇᐅᔭᖅᖢᑎᒃ, 

ᐊᑐᐃᓐᓇᐅᖏᓐᓇᐅᔭᖅᖢᑎᒃ. 

 

ᐅᓂᒃᑳᕈᓐᓇᕐᒪᖔᖅᐱᑦ ᖃᓄᖅ ᑖᒃᑯᐊ ᓄᓇᓖᑦ ᐊᓯᖏᑦ ᑕᐃᒪᓐᓇ ᐱᖃᑕᐅᔪᒪᓐᓂᕐᒪᖔᑕ ᑕᐃᒪᓐᓇᐃᑦᑐᓂᒃ 

ᐱᔪᒪᓐᓂᖅᐸᑕ? ᖃᓄᐃᓕᐅᕋᔭᕐᒪᖔᑕ. ᓂᓪᓕᕈᑎᒋᔪᓐᓇᕐᒪᖔᖅᐱᐅᒃ? ᐊᒻᒪ ᑎᑎᖅᑲᑎᒍᑦ ᑐᓂᔭᐅᔪᓐᓇᖅᐸᑦ 

ᐅᕙᓐᓄᑦ ᖁᔭᓕᒐᔭᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐋᕼᐊᐃᓪᓛᒃ. ᐱᔾᔪᑎᒋᓪᓗᒋᑦ ᑕᒪᒃᑯᐊ 

ᑐᐊᕕᕐᓇᖅᑎᒃᑯᑦ ᐃᓐᓄᒃᑕᐅᓯᕆᓂᖅ ᐊᑐᐃᓐᓇᕈᖅᑕᐅᔪᖅ ᓄᓇᓕᖕᓂ ᐊᑐᐃᓐᓇᐅᑎᑕᐅᔪᑦ ᑕᒪᒃᑯᐊ. ᓄᓇᕗᑦ 

ᓄᓇᓕᖏᖕᓂ ᐊᑐᐃᓐᓇᐅᑎᑕᐅᖃᑦᑕᖅᑐᑦ ᐃᓚᖏᖕᓂ ᐅᓄᖅᑐᑦ ᓄᓇᓕᖕᓂ ᕼᐊᒻᓚᒃᑯᓐᓄᑦ ᐊᐅᓚᑕᐅᔪᑦ, 

ᐃᓚᖏᓐᓂᓗ ᓇᖕᒥᓂᕆᔭᐅᔪᓄᑦ ᐊᐅᓚᑕᐅᓪᓗᑎᑦ. ᑕᒪᒃᑯᓂᖓ ᑐᐊᕕᕐᓇᖅᑐᓕᕆᔨᐅᖃᑦᑕᖅᑐᑦ ᐊᒻᒪᓗᑦᑕᐅᖅ 

ᐊᑭᓕᖅᓱᖅᑕᐅᔾᔪᑎᒋᔭᖏᑦ ᐱᔨᔅᓯᕐᓂᕐᒧᑦ ᓄᓇᖃᖅᑳᖅᓯᒪᔪᑦ ᐃᓅᓕᓴᖅᑕᐅᔾᔪᑎᖏᑎᒍᑦ ᐊᑭᓕᖅᓱᖅᑕᐅᖃᑦᑕᖅᑐᑦ.ᒡ 

 

ᑭᓯᐊᓂ ᑐᓴᒐᒃᓴᓂᑦ ᐱᓯᒪᔪᒍᑦ ᐱᓕᕆᕕᕗᑦ ᐊᒥᖅᑳᖅ ᐃᓕᔅᓯᖕᓄᑦ ᑐᓂᔪᓐᓇᖅᑕᓐᓂᒃ. ᑖᓐᓇ ᐋᖅᑭᒃᑕᐅᖁᒍᔅᓯᐅᒃ 

ᐃᖅᑲᓇᐃᔭᖅᑎᑦᑎᓐᓂᒃ ᐋᖅᑭᒃᓯᔪᓐᓇᖅᑐᖅ ᐳᓛᕆᐊᕈᓐᓇᕐᓗᑎᒃ ᑲᑎᒪᖃᑎᖃᕈᓐᓇᕐᓂᐊᕐᒪᑕ ᐃᑲᔪᖅᑐᐃᔾᔪᑎᒃᓴᓂᒃ 

ᓄᓇᓕᖕᓄᑦ ᒐᕙᒪᖏᖕᓄᑦ ᐅᕝᕙᓘᓐᓃᑦ ᑎᒥᐅᔪᓄᑦ. ᑕᐃᒪᓐᓇ ᓄᓇᓕᖕᓂᑦ ᐱᔪᒪᓐᓂᖅᐸᑕ ᐃᑲᔪᕈᓐᓇᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓕᐅᕆᔨᒥᒃ ᐋᓐᓂᐊᓯᐅᖅᑎᑖᕈᒪᒐᓗᐊᕐᒥᒐᑦᑕ. ᓄᓇᓕᓕᒫᑦ 

ᐅᓄᑲᓪᓚᓐᓂᖅᓴᐃᑦ ᐃᓱᒪᓕᕆᓂᕐᒧᑦ ᐋᓐᓂᐊᓯᐅᖅᑎᖃᕐᒪᑕ. ᒪᓕᒃᓴᖃᑦᑕᖅᐹᑦ ᑕᐃᒪᓐᓇᐃᑦᑐᖅᑖᕆᐊᖃᕐᓂᕐᒥᒃ 

ᐃᓄᒋᐊᓐᓂᕆᔭᖏᖕᓂ? ᓄᓇᕗᒻᒥ ᓄᓇᓕᖕᓂ ᐋᓐᓂᐊᓯᐅᖅᑏᑦ ᐃᖅᑲᓇᐃᔭᕐᓂᖏᓪᓗ ᒪᓕᒃᑕᐅᕙᑦ ᐅᓄᕐᓂᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᒪᓐᓇᐃᒐᔪᒃᑐᖅ. ᐄ’. ᐃᓱᒪᓕᕆᔩᑦ 

ᐋᓐᓂᐊᓯᐅᖅᑏᑦ ᒪᓕᖃᑦᑕᖅᑐᑦ ᓄᓇᓖᑦ ᐃᓄᒋᐊᓐᓂᕆᔭᖏᖕᓂᒃ. ᑭᓯᐊᓂ, ᐅᖃᕈᒪᓪᓗᖓᑦᑕᐅᖅ ᐃᓚᖏᓐᓂᒃ 

ᓄᓇᓕᖕᓂ ᐱᓗᐊᙳᐊᖅᑐᒥᒃ ᑕᐃᒃᑯᓇᓂ ᓄᓇᓕᖕᓂ ᐋᓐᓂᐊᕕᖃᖅᑐᓂᒃ ᒥᑭᓗᐊᖅᑐᓂᒃ ᖁᕐᓗᖅ ᑖᓐᓇ 

ᖁᕐᓗᖅᑑᖅ ᑖᓐᓇ ᐆᑦᑑᑎᑦᑎᐊᕙᒃ. ᐸᒻᒥᐅᓕᕋᔭᕐᒥᖕᒪᑕ ᐃᖅᑲᓇᐃᔭᖅᑎᑭᒃᓴᖃᑦᑕᖅᑐᑦ ᐃᒡᓗ ᒥᑭᓗᐊᕌᖓᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᖅᑲᑎᒍᑦ ᐃᖅᑲᓇᐅᔮᒃᓵᓐᓂᒃ ᒪᕐᕉᓐᓂᒃ ᑐᒃᓯᕋᓚᐅᖅᓯᒪᒐᑦᑕ 

ᐃᓱᒪᓕᕆᔨᐅᓂᐊᖅᑐᓐᓂᒃ ᐋᓐᓂᐊᓯᐅᖅᑏᓐᓂᒃ. ᐋᓐᓂᐊᓯᐅᖅᑎᑉ ᐊᖓᔪᖅᑳᖓ ᐱᔾᔪᑎᒋᓪᓗᒍ, 

ᑐᓴᖅᑎᑕᐅᔪᒪᒐᓗᐊᖅᐳᖓ ᖃᓄᐃᓕᖓᓕᕐᒪᖔᖅ ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓚᒋᓪᓗᓂᐅᒃ ᑖᒃᑯᐊ ᑮᓇᐅᔭᖅᑐᕈᑎᒃᓴᐃᑦ, 

ᑕᐃᒪᓐᓇ ᑐᒃᓯᕋᙱᑦᑐᒍᑦ ᐅᓄᖅᓯᒋᐊᖅᑕᐅᖁᓪᓗᒋᑦ ᐋᓐᓂᐊᓯᐅᖅᑏᑦ ᐅᓄᕐᓂᖏᑦ ᐃᖅᑲᓇᐃᔭᖅᑐᑦ. ᑭᓯᐊᓂᓕ 

ᕿᓂᖅᑐᒍᑦ ᐱᕕᒃᓴᓂᑦ ᐅᓄᖅᓯᒋᐊᖁᓪᓗᒋᑦ ᐃᖅᑲᓇᐃᔭᖅᑎᕗᑦ. ᐱᒻᒪᕆᐅᔪᓄᑦ ᐱᔨᔅᓯᕈᑎᐅᔪᓄᑦ ᓲᕐᓗᒃ 

ᐃᓱᒪᓕᕆᔨᐅᔪᓄᑦ. 

 

ᑕᐃᒪᐃᒻᒪᑦ, ᖁᔭᓕᑦᑎᐊᖅᐳᖓ ᐊᔭᐅᖅᑐᐃᓂᕆᔭᖏᑦ ᑲᑎᒪᒥᒃ ᖁᔭᓕᑦᑎᐊᖅᐳᖓ ᐊᔭᐅᖅᑐᐃᖕᒪᑦ ᑕᒪᑐᒥᖓ. 

ᓴᖅᑭᑦᑎᓪᓗᓂᓗ ᐃᓱᒪᓕᕆᔨᑖᕆᐊᖃᕐᓂᖏᖕᓄᑦ ᐊᒻᒪ ᐃᑲᔪᖅᑎᑖᕆᐊᖃᕐᓂᖏᖕᓄᑦ ᐃᓱᒪᓕᕆᔨᓂᑦ ᐊᒻᒪ 

ᐅᓄᖅᓯᒋᐊᕐᓗᒋᑦ ᐃᖅᑲᓇᐃᔭᖅᑎᖏᑦ.  

 

ᑖᓐᓇ ᐃᑉᐸᒃᓴᖅ ᕕᐅᕆ ᐃᑲᔪᖅᑎᖓ ᒥᓂᔅᑕᐅᑉ ᑐᖓᓕᖓᑕ ᐅᖃᓚᐅᕐᒪᑦ ᐃᖅᑲᓇᐃᔭᖅᑎᕗᑦ 

ᐃᑲᔪᖅᑐᖅᑕᐅᑦᑎᐊᖁᓪᓗᒋᑦ ᑕᖃᖃᑦᑕᕐᓂᐊᑎᒻᒪᑕ. ᐊᑐᖅᑕᐅᖏᓐᓇᕐᓂᐊᕈᓐᓃᕐᒪᑦ ᐃᖅᑲᓇᐃᔭᐃᓐᓇᕈᓐᓇᕐᓂᐊᕐᒪᑦ 

ᐊᕐᕌᒍᓄᑦ ᐅᓄᖅᑐᓄᑦ. ᑖᓐᓇ ᑕᒡᕙ ᐃᓚᒋᓪᓚᕆᒻᒪᒍ ᐱᐅᓯᒋᐊᖅᑎᑦᑎᓂᖅ ᐱᔨᔅᓯᕐᓂᖏᑦ ᐃᓅᓕᓴᐃᔨᐅᔪᑦ 

ᓄᓇᕗᒻᒥ.  

ᑕᕝᕙ ᑕᐃᒪᓐᓇ ᐃᖅᑲᓇᐃᔮᒃᓴᓂᑦ ᐊᑐᐃᓐᓇᐅᑎᑦᑎᖃᑦᑕᖅᑐᒍᑦ ᐊᒥᖅᑳᖅᑕᐅᔪᓐᓇᖅᑐᓂᒃ ᐱᖃᓯᐅᑎᓪᓗᒋᑦ 

ᐃᓱᒪᓕᕆᔩᑦ ᐋᓐᓂᐊᓯᐅᑏᑦ. ᑖᒃᑯᓂᖓ ᓴᖅᑭᒃᐸᓪᓕᐊᔪᓂᒃ ᓄᑖᓂᒃ ᑕᑯᖃᑦᑕᕋᑦᑕ ᖁᕕᐊᓱᒃᑐᒍᓪᓗ ᑕᑯᔪᒪᓪᓗᑕ 

ᑕᒪᑐᒥᖓ. ᑖᒃᑯᐊ ᐱᐅᓯᑎᒋᐊᖅᑎᑦᑎᔪᓐᓇᕐᒪᖔᑕ ᓄᓇᕗᒻᒥᐅᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᑦ ᓄᒃᑎᕈᒪᓪᓗᖓ. ᐃᓐᓇᑐᖃᐃᑦ 

ᐸᖅᑭᔭᐅᕕᒋᖃᑦᑕᖅᑕᖏᖕᓄᑦ. 1−2−ᒦᑦᑐᖅ ᐱᕙᓪᓕᐊᓂᕆᔭᖏᖕᓄᑦ ᑭᖑᓂᑦᑎᓐᓂ. ᑲᑎᒪᖃᑎᖃᓚᐅᕋᑦᑕ 

ᑎᑎᕋᖅᑎᖓᖕᓄᑦ ᖁᕐᓗᖅᑑᕐᒥ ᐊᒻᒪ ᒪᐃᔭᖓᖕᓂᒃ ᕼᐊᒻᓚᖏᑕ. ᓄᓇᓖᓪᓕ ᐅᓄᕐᓂᖅᓴᐅᔪᑦ ᑕᐃᒪᓐᓇᐃᑦᑐᓂᒃ 

ᐊᒡᒍᖅᑐᖅᓯᒪᓂᕐᒥᒃ ᐅᖅᓱᖅᑑᖅ ᐱᙱᖦᖢᒍ, ᑭᓯᐊᓂ ᓄᓇᓕᑉ ᒐᕙᒪᖓ ᐱᔪᒪᓐᓂᖅᐸᑕ ᓇᖕᒥᓂᖅ 

ᑮᓇᐅᔭᖅᑖᕈᒪᓐᓂᖅᐸᑕᓗ ᐊᑐᕐᓗᒋᑦ ᑕᐃᒃᑯᐊ ᑮᓇᐅᔭᐃᑦ, ᐱᓕᕆᕕᓰ ᐃᑲᔪᕈᓐᓇᖅᐹ ᑖᒃᑯᓂᖓ? 

ᓴᖅᑭᑕᐅᓯᒪᕙᓪᓗ ᐱᓕᕆᕕᔅᓯᖕᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᐅᔨᒪᔪᒍᑦ ᑕᖅᑲᒃᑯᐊ ᐱᔪᒪᖕᒪᑕ 

ᐊᔾᔨᒌᙱᑦᑐᑦ ᓄᓇᓖᑦ ᓄᓇᕗᒻᒥ ᑕᑯᔪᒪᓂᖅᓴᐅᔪᑦ ᐃᓐᓇᑐᖃᒃᑯᕕᖕᓂ ᓄᓇᓕᖕᓂ. ᑖᒃᑯᐊ ᑐᒃᓯᕋᐅᑏᑦ 

ᑐᓂᔭᐅᓐᓂᖅᐸᑕ ᐅᕙᑦᑎᓐᓄᑦ ᒪᓕᒡᓯᒐᔭᖅᑐᑦ ᖃᓄᐃᑦᑐᓂᒃ ᑐᒃᓯᕋᐅᑎᖃᕐᒪᖔᑕ ᐊᒻᒪᓗᑦᑕᐅᖅ ᑖᒃᑯᐊ 

ᐊᔾᔨᒌᙱᒻᒪᑕ ᑕᒪᒃᑯᐊ ᐃᒡᓗᒃᓴᖃᕋᔭᕆᐊᖃᕆᓪᓗᑎᑦ ᐃᑲᔪᖅᑕᐅᓂᐊᖅᐸ ᐃᒡᓗᒃᓴᖃᖅᑎᑕᐅᓂᐊᖅᐸᑦ 

ᐋᓐᓂᐊᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᐃᔭᖅᑏᑦ. ᒪᓕᒃᑕᐅᔭᕆᐊᖃᕐᒥᖕᒪᑕ ᐃᒡᓗᕐᔪᐊᑉ ᒪᓕᒐᖏᑦ. 

 

ᑖᒃᑯᐊ ᑭᓯᐊᓂ ᖁᕐᓗᖅᑐᖅ ᐱᔾᔪᑎᒋᓪᓗᒍ ᑕᒪᓐᓇ ᑐᒃᓯᕋᕐᕕᐅᒍᑦᑕ ᐃᓛᒃ, ᑐᒃᓯᕋᐅᑎᓕᐅᖅᓯᒪᔪᖃᖅᐸᑦ 

ᐅᖃᐅᔾᔨᒋᐊᕈᓐᓇᕋᔭᕐᒥᔪᒍᑦ. ᑕᐃᒪᐃᑦᑐᒥᒃ ᑐᓴᕈᒪᑦᑎᐊᖅᑐᒍᑦ ᓄᓇᓖᑦ ᒐᕙᒪᖏᖕᓂ 

ᐃᖅᑲᓇᐃᔭᖃᑎᖃᕈᒪᑦᑎᐊᖅᑐᒍᑦ ᐃᓐᓇᑐᖃᐅᒃᐸᑦ ᐅᕝᕙᓘᓐᓃᑦ ᐃᓱᒪᓕᕆᔨᐅᑉᐸᑕ ᐅᕝᕙᓘᓐᓃᑦ ᑕᖅᑲᒃᑯᓄᖓ 

ᓲᕐᓗᒃ ᑲᒪᔾᔪᑕᐅᓂᐊᖅᐸᑕ. ᑕᒪᒃᑯᐊ ᐱᒻᒪᕇᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓄᑦ ᐅᑎᓚᐅᙱᓐᓂᓐᓂ, ᐊᐱᖅᑯᑎᒨᕈᒪᒐᒪ ᒥᔅᑕ ᐊᓇᕕᓗᒃ 

ᐊᐱᕆᖅᑲᐅᔭᖓ ᑐᐊᕕᕐᓇᖅᑐᓕᕆᓂᕐᒨᖓᔪᓂᑦ ᓄᓇᓯᐅᑎᓂᒃ. ᒥᓂᔅᑕ ᑭᐅᖅᑲᐅᒻᒪᑦ ᓇᓪᓕᐅᒃᑯᒫᖃᙱᑦᑐᓄᑦ 

ᐋᓐᓂᐊᕐᕕᓕᐊᖅᑐᓄᑦ ᐊᑭᓕᐅᑕᐅᓲᖑᖕᒪᑦ. ᐃᓛᓪᓕᑭᐊᖅ ᐃᓄᒻᒪᕆᐅᙱᑦᑐᓄᑦ, ᑖᒃᑯᐊᑦᑕᐅᖅ 

ᓇᓪᓕᐅᒃᑯᒫᖃ:ᙱᑦᑐᓄᑦ ᐋᓐᓂᐊᕐᕕᓕᐊᖅᑐᖅᓯᐅᑎᓄᑦ ᐊᑭᓖᓲᖑᕙᑦ ᓄᓇᓯᐅᑎᓂᒃ ᑐᐊᕕᕐᓇᖅᑐᒥᒃ 

ᐊᑐᖅᑐᖃᖅᑎᓪᓗᒍ? ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄᖑᖅᑰᖅᑐᖅ. ᑕᐃᒃᑯᐊ ᖃᓄᖅᑑᕈᑎᒋᓯᒪᔭᕗᑦ 

ᐊᑭᓕᖅᓱᖅᑕᐅᔪᓐᓇᕐᒪᖔᑦ ᓇᓪᓕᐅᒃᑯᒫᖅᑕᐅᓯᒪᙱᑦᑐᑦ ᐃᑲᔫᑎᖏᑦᑎᒍᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ ᓯᒪᐃᓚᒃ. ᒪᒥᐊᓇᖅ ᐊᓂᔪᕕᓂᕐᖓ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᒃᓴᖅ ᕿᒪᓚᐅᖅᑕᕋ ᑕᐃᓐᓇ ᐅᑎᕐᕕᒋᒃᑲᓐᓂᕈᒪᓪᓗᒍ. 

ᑕᐃᒃᑯᐊ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᐅᓚᔾᔪᑎᑦ ᒥᒃᓵᓄᑦ ᓂᓪᓕᐅᑎᖃᒃᑲᓐᓂᕈᒪᒐᒪ. ᐃᑉᐸᒃᓴᖅ ᑕᓪᓕᒪᑦ 

ᑕᐃᒃᑯᐊ ᐅᖃᐅᓯᕆᔪᒪᓚᐅᖅᑕᒃᑲ ᐱᓪᓗᒋᑦ ᒪᕐᕉᒃ ᐱᔭᕇᓚᐅᕋᒃᑭᒃ ᐃᑉᐸᒃᓴᖅ.  

 

ᑕᒫᓂ ᐅᑭᐅᖅᑕᖅᑐᒥ ᑳᓐᓱᖃᖅᑐᓄᑦ ᑲᒪᕝᕕᒃᑕᖃᕈᓐᓇᕐᒪᖔᑦ. ᐊᑕᐅᓯᐊᕐᓇᖓ ᑐᓴᖃᑦᑕᖅᓯᒪᒐᒪ ᓄᓇᕗᒻᒥᐅᑦ 

ᑕᐃᒃᑯᐊ ᑳᓐᓱᓖᑦ ᐅᑎᖅᑕᕋᐅᔭᑯᓘᔭᖃᑦᑕᕐᒪᑕ ᒫᙵᑦ ᐅᓄᖓ ᐱᖓᓱᓄᑦ ᐱᓇᓱᐊᕈᓯᕐᓄᑦ 

ᐊᐅᓪᓚᖅᓯᒪᖃᑦᑕᖅᖢᑎᑦ. ᐊᒻᒪ ᐊᒃᓱᕈᕐᓇᖅᑐᐊᓘᓪᓗᓂ ᐃᓱᒪᒧᑦ ᑎᒥᒧᓪᓗ.  

ᓇᓗᓇᐃᔭᐃᔪᓐᓇᖅᐲᑦ ᐃᓛᒃ, ᑖᒃᑯᐊ ᑳᓐᓱᓖᑦ ᐊᒃᓱᐊᓗᒃ ᐱᔭᕐᓂᙱᑦᑐᒃᑰᖃᑦᑕᕐᒪᑕ. ᒪᑯᐊ ᐃᖅᖢᒃᑯᑦ 

ᐃᕕᐊᖏᒃᑯᓪᓘᓐᓃᑦ ᓇᐅᒃᑯᓪᓘᓐᓃᑦ ᑳᓐᓱᓖᑦ ᓄᓇᕗᒻᒥ ᐊᐅᓪᓚᕐᓗᑎᒃ ᑭᓯᐊᓂ ᑲᒪᒋᔭᐅᔪᓐᓇᕐᒪᑕ. ᖃᓄᕐᓕᑭᐊᖅ 

ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᐊᔾᔨᒌᓲᖑᙱᑦᑐᑦ ᑖᔅᓱᒪᑉ 

ᐃᓅᓕᓴᖅᑕᐅᔭᕆᐊᓕᒃ ᖃᓄᐃᑦᑑᓂᖓ ᒪᓕᖦᖢᒍ. ᐱᒋᐊᕈᑎᒋᓲᕆᔭᕗᑦ ᖃᐅᔨᓴᖅᑕᐅᒐᒥ ᑳᓐᓱᖃᕐᒪᖔᑦ 

ᓇᓗᓇᐃᖅᑕᐅᒐᒥ ᑳᓐᓱᖃᖅᐸᑦ ᐃᓅᓕᓴᖅᑕᐅᖃᑦᑕᕆᐊᖃᕈᑎᖏᑦ ᐋᖅᑭᒃᓱᖅᑕᐅᖦᖤᓕᖅᐳᑦ. ᒪᑯᐊ ᓄᖑᓴᖅᑕᐅᔪᑦ 

ᐆᑕᖅᑕᐅᔪᓪᓗ ᑕᐃᒪᓐᓇ ᑲᒪᒋᔭᐅᓲᖑᖕᒪᑕ ᑳᓐᓱᖃᖅᑐᑦ. 

 

ᐃᓚᖏᑦ ᐊᑯᓂᐅᓂᖅᓴᖅ ᖃᓪᓗᓈᑦ ᓄᓇᖓᖕᓃᖃᑦᑕᕆᐊᖃᖅᖢᑎᑦ. ᐊᒻᒪ ᐃᑲᔪᖅᓱᖅᑎᐊᕈᒥᓇᖃᑦᑕᖅᖢᑎᑦ 

ᑕᐃᒃᑯᐊ ᑳᓐᓱᖃᖅᑐᑦ. ᐅᓄᖅᑐᓂᒃ ᐃᖅᑲᓇᐃᔭᖅᑎᓂᒃ ᐅᕝᕙᓘᓐᓃᑦ ᑕᒪᒃᑯᐊ ᐱᔨᑦᑎᕈᑎᑦ ᒪᑯᐊᓗ ᓯᓂᒃᑕᕐᕖᑦ 

ᐊᒻᒪᓗ ᓘᒃᑖᑉ ᑖᔅᓱᒥᖓ ᐃᓅᓕᓴᐃᓂᐊᖅᑐᑦ, ᐄ’, ᖃᐅᔨᒪᓪᓗᖓᓗ ᐊᒃᓱᕈᕐᓇᖅᑐᐊᓗᒃ 

ᐱᔭᕐᓂᙱᑦᑐᐊᓘᔪᓐᓇᖅᑐᖅ. ᓄᓇᕗᒻᒥᐅᓄᑦ ᐊᒃᓱᕉᑎᒋᓪᓗᑎᒃᑯᑦ ᑖᒃᑯᐊ ᐃᑲᔪᕋᓱᖃᑦᑕᖅᑕᕗᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓴᖅᑕᐅᓂᖏᑦ ᑳᓐᓱᖃᕐᓂᖓᓗ ᓇᓗᓇᐃᖅᑕᐅᓗᓂ 

ᐱᓚᒃᑕᐅᓂᖓᓗ ᑕᒪᔾᔭᐅᓲᖑᖕᒪᑕ. ᐅᓄᖅᑐᐃᖅᓱᖅᖢᑎᒡᓗ ᐅᑎᖅᑕᕋᐅᔭᖃᑦᑕᕆᐊᖃᖅᑐᑦ ᖃᐅᔨᖃᑦᑕᖅᖢᑎᑦ 

ᐆᑕᖅᑕᐅᔪᑦ ᓄᖑᓴᖅᑕᐅᔪᓪᓗ ᑕᒪᒃᑯᐊᖑᖃᑦᑕᕐᒪᑕ. ᑕᐃᒪᓐᓇ ᑲᒪᒋᔭᐅᔭᕆᐊᓖᑦ ᑕᒫᓂ ᓄᓇᕗᒻᒥ 

ᐋᖅᑭᒃᓱᖅᑕᐅᔪᓐᓇᖅᐹᑦ ᐅᑎᖅᑕᕋᐅᔭᖃᑦᑕᕆᐊᖃᕐᓂᐊᙱᒻᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒫᓐᓇ ᐃᓘᓐᓈᓗᖏᓐᓂᐅᙱᑦᑑᒐᓗᐊᖅ 

ᐃᓅᓕᓴᐃᔾᔪᑎᓂᒃ ᐊᑐᐃᓐᓇᕈᐃᓯᒪᓕᖅᑐᒍᑦ. ᓲᕐᓗᒃ ᒪᑯᐊ ᑲᐴᑎᑎᒍᑦ ᐃᓅᓕᓴᖅᑕᐅᔪᓐᓇᖅᑐᑦ ᐊᒻᒪ ᑭᓯᐊᓂ 

ᐅᓄᕐᓂᖅᓴᐃᑦ ᑕᐃᒃᑯᐊ ᑳᓐᓱᖃᖅᑐᑦ ᐊᐅᓪᓚᕐᓗᑎᑦ ᑭᓯᐊᓂᐅᓲᖑᖕᒪᑕ. 

 

ᐅᓄᒃᑲᓐᓂᖅᑐᓂᒃ ᐱᓕᕆᐊᓂᒃ ᓴᖅᑭᑦᑎᔪᓐᓇᖅᑐᒍᑦ ᑭᓯᐊᓂ ᑕᒪᓐᓇ ᐱᓇᓱᒃᑕᕗᑦ ᑮᓇᐅᔭᕐᓗ ᑕᐃᒃᑯᐊ 

ᐱᔭᕆᐊᖃᖅᑕᕘᓇᔭᖅᑐᑦ. ᑖᒃᑕ ᑕᐃᕆᐊᒃᑦ ᐊᒻᒪᓗ ᐊᓯᖏᑦ ᐊᖏᖅᓯᒪᑦᑎᐊᖅᖢᑎᑦ ᐃᖅᑲᓇᐃᔭᖅᑎᒋᔭᕗᑦ 

ᑕᒪᒃᑯᓂᖓ ᖃᓄᖅᑑᕈᑎᖃᖅᑐᑦ. ᖃᓄᕐᓗ ᐊᖏᕐᕋᒥ ᖃᓂᓐᓂᖅᓴᐅᓗᑎᑦ ᐃᓅᓕᓴᖅᓴᑕᐅᔪᓐᓇᕐᒪᖔᑦ. ᒪᑯᐊ 

ᑕᓚᕖᓴᒃᑯᑦ ᐃᑭᐊᖅᑭᕕᒃᑯᑦ ᖃᐅᔨᓴᖅᑕᐅᔪᓐᓇᖅᑐᑦ ᑳᓐᓱᖃᖅᑐᑦ ᐅᑎᖅᑕᕋᐅᔭᓗᐊᕌᓗᒋᐊᖃᕐᓂᐊᙱᒻᒪᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒻᒪᖄ ᐅᐃᒍᓗᒍ, ᐃᒻᒪᖄ ᑕᒫᓂ ᓄᓇᕗᒻᒥ ᖃᓄᐃᑦᑐᑦ ᑭᓱᑦ ᑳᓐᓱ 

ᑲᒪᒋᔭᐅᔪᓐᓇᖅᐹᑦ ᓲᕐᓗᒃ ᐊᕿᐊᕈᒃᑯᓪᓘᓐᓃᑦ ᑳᓐᓱᓖᑦ? ᑕᒫᓂ ᑲᒪᒋᔭᐅᖃᑦᑕᖅᐸᓪᓚᐃᖕᒪᑕ. ᑕᒪᒃᑯᐊᖃᐃ 

ᓴᓗᓇᐃᔭᑲᐃᓐᓇᒃᑭᑦ. ᒥᔅᑕ ᒪᐃᓐ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᒪᒃᑯᓄᖔᖅᑐᓂᒃ ᐃᓗᓕᑯᓘᔭᓕᖕᓂᒃ 

ᐱᓯᒪᙱᓐᓇᒪ.  

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓂᒃ ᐃᓯᖅᑐᖃᕈᓐᓇᖅᐹ? ᖁᔭᓐᓇᒦᒃ. ᑭᓇᐅᒻᒪᖔᖅ ᑖᓐᓇ 

ᓇᓗᓇᐃᑲᐃᓐᓇᕈᒃ ᓂᐱᓕᐅᖅᑕᐅᒐᔅᓯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓ 

ᐊᐅᓚᔾᔪᑏᑦ ᔨᐊᓂᐳ ᕙᐃᓕ. ᐃᓱᒪᒃᓴᖅᓯᐅᕈᑎᒃᑲᓐᓂᓚᐅᖅᖢᒍ ᑖᓐᓇ ᑕᐃᒃᑯᐊ ᑳᓐᓱᖃᖅᑐᑦ ᑲᒪᒋᔭᐅᔪᓐᓇᕐᓂᖏᑦ 

ᓄᓇᕗᑦ ᐃᓗᐊᓂ ᒫᓂ ᓵᓐᓃᙱᒻᒪᑕ ᖃᖓᒃᑲᓐᓂᖅ ᑕᒪᒃᑯᓄᖔᖅᑐᓂᒃ ᓴᖅᑭᑦᑎᔪᓐᓇᖅᑐᖓ 

ᑲᑎᒪᑐᐃᓐᓇᖅᑎᓪᓗᓯ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᓵᙱᓐᓇᒃᑭᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕ ᓇᓗᓇᐃᖅᓯᖕᒪᑦ ᐊᒻᒪᓗ 

ᑖᓐᓇ ᐃᒃᓯᕙᐅᑕᕗᑦ. ᐱᔭᕐᓂᙱᑦᑑᖕᒪᑦ ᓄᓇᕗᒻᒥᐅᑦ ᐅᑎᖅᑕᕋᐅᔭᕆᐊᖃᓕᕌᖓᑕ ᑳᓐᓱᖃᕐᓂᖅ ᐱᔾᔪᑎᒋᓪᓗᒍ. 

ᑕᒪᓐᓇ ᐃᓱᒪᒃᓴᖅᓯᐅᕈᑎᒋᔭᐅᓯᒪᕙᓗᖕᒪᑦ. ᒪᒥᐊᓇᕐᓗ ᐊᖏᖅᑕᐅᓚᐅᙱᒻᒪᑦ ᑮᓇᐅᔭᓂᒃ 

ᑐᒃᓯᕋᕋᓱᒃᑲᓗᐊᖅᑎᓪᓗᒋᑦ. 

 

ᑭᓯᐊᓂ ᐃᓱᒪᒋᔭᕆᐊᖃᖅᑕᕗᑦ ᑕᐃᒃᑯᐊ ᓄᓇᕗᒻᒥᐅᑦ ᑳᓐᓱᓖᑦ ᐅᑎᖅᑕᕋᐅᔭᖃᑦᑕᕆᐊᓖᑦ. ᐅᓇ ᐊᐱᖅᑯᑎᒋᓪᓗᒍ 

ᖃᑦᓯᑐᕋᔭᖅᐸ? ᐅᐊᑦᑎᐊᕈᐊᐃ. ᑕᐃᒃᑯᐊ ᐆᑕᖅᑕᐅᔭᕆᐊᓖᑦ ᓄᖑᓴᖅᑕᐅᔪᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓈᓴᐅᑎᖏᑦ ᐆᑕᖅᑕᐅᔭᕆᐊᓖᑦ 

ᓄᖑᓴᖅᑕᐅᔭᕆᐊᓖᓪᓗ ᑕᒪᒃᑯᐊ ᓄᐊᒃᓯᒪᙱᑕᕗᑦ. ᑖᓐᓇ ᑳᓐᓱᖃᖅᑐᖅ ᐊᑐᓃᑦᑕᕐᓗᒋᑦ ᖃᐅᔨᓴᖅᑕᐅ− ᐃᓛᒃ 

ᐊᐅᓪᓚᕈᓐᓇᕐᒪᑦ ᖃᐅᔨᓴᖅᑕᐅᔭᖅᑐᕐᓗᓂ ᐃᓅᓕᓴᖅᑕᐅᔭᖅᑐᕐᓗᓂ ᖃᐅᔨᓴᖅᑕᐅᒃᑲᓐᓂᕐᓗᓂᓗ 

ᖃᓄᐃᓕᖓᓕᕐᒪᖔᑦ ᑳᓐᓱᖁᑖ.  

 

ᑕᐃᒪᐃᓐᓂᖓᓄᑦ ᑕᒪᒃᑯᓄᖔᖅᑐᓂᑦ ᐱᔭᕆᐊᒃᓴᖅ ᐱᔭᕐᓂᕋᔭᙱᑦᑐᖅ. ᑭᓯᐊᓂ, ᑭᓱᑦ 

ᐊᑐᐃᓐᓇᕈᖅᑎᑕᐅᓯᒪᖕᒪᖔᑦ ᓇᓗᓇᐃᕈᓐᓇᖅᑐᒍᑦ. ᓲᕐᓗᒃ ᐃᑭᐊᖅᑭᕕᒃᑯᑦ ᑲᒪᒋᔭᐅᓂᐊᖅᑐᑦ ᑕᐃᒃᑯᐊ 

ᑳᓐᓱᖃᖅᑐᓂᒃ ᓘᒃᑖᑦ. ᑕᒫᓂ 49−ᓂᒃ ᑲᒪᒋᔭᐅᔪᖃᖃᑦᑕᖅᓯᒪᔪᑦ ᑳᓐᓱᓕᕆᔨᒥᒃ ᐄᐳᕈᓪ 25, 2024 ᑕᒡᕗᖓ 

ᑎᑭᖦᖢᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᑖᓐᓇ. ᑭᓯᐊᓂ ᑕᐃᒃᑯᐊ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᐊᕆᓂᐊᖅᑕᖏᑕ ᐸᕐᓇᐅᑎᖏᖕᓂᒃ ᐋᖅᑭᒃᓱᓚᐅᕐᒪᑕ. ᖃᔅᓯᑐᕋᔭᙳᐊᖅᐸᑦ? 

ᑮᓇᐅᔭᑐᕈᑎᖏᖕᓄᑦ ᑐᕌᖓᒐᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐊᖏᖅᑕᐅᓚᐅᖅᑐᑦ ᐄ’, ᑖᒃᑯᐊ 

ᐃᓗᓕᑯᓘᔭᖏᑦ ᐱᓯᒪᔭᕗᑦ. ᐅᕗᖓᓗ ᒪᓕᒐᓕᐅᕐᕕᖕᒧᑦ ᐊᖏᖅᑕᐅᔪᒃᓴᒫᙳᖅᑎᖦᖢᑎᒃᑯᑦ. ᑕᐃᒃᑯᐊ 

ᓄᐊᒍᓐᓇᖅᑕᒃᑲ. ᑭᓯᐊᓂ ᑮᓇᐅᔭᑦ ᐊᑐᕈᒫᕐᓂᐊᖅᑐᓕᕆᓂᖅ ᑕᒪᒃᑯᐊ ᒪᓕᒋᐊᓖᑦ ᒪᓕᒃᑲᑦᑎᒃᑯᑦ. ᐋᑐᕚᒥ 

ᐋᓐᓂᐊᕕᒃ ᖁᒻᒧᐊᒃᑎᑕᐅᓯᒪᔪᒥᒃ ᐊᑐᕐᓗᑎᒃ ᐃᓅᓕᓴᐃᕝᕕᓕᐅᕈᒪᔪᑦ.  

ᒪᑯᐊᓗ ᐆᑕᖅᑕᐅᔭᕆᐊᓖᑦ ᑕᒫᓂ ᒪᑯᓂᖓ ᑕᒪᒃᑯᓄᖔᖅᑐᓂᑦ ᐅᐊᔭᓅᖅᑐᓂᒃ ᐃᖅᑲᓇᐃᔭᖅᑎᓂᒡᓗ 

ᑕᒪᐅᙵᖅᓯᓇᔭᒋᐊᖃᕋᔭᖅᑐᒍᑦ. ᒪᑯᐊᓗ ᑲᒪᒋᔭᐅᕝᕖᑦ ᐋᖅᑭᒋᐊᕐᓗᑎᒃᑯᑦ. ᐄ’, ᑕᒪᒃᑯᐊ ᕿᒥᕐᕈᓇᒃᑕᕗᑦ 

ᐃᑲᔪᖅᓱᖅᑕᐅᔪᒪᓪᓗᑕᓗ ᐃᓕᔅᓯᖕᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᑦ ᓅᓕᕐᓗᖓ. ᒥᔅ ᐳᕉᔅᑐ ᐊᐱᖅᑯᑎᒋᖃᑦᑕᓚᐅᖅᑕᖏᑦ 

ᐃᑉᐸᒃᓴᖅ. ᐊᒻᒪᓗ ᐊᐱᖅᑯᑎᖃᓚᐅᕐᒪᑦ ᐃᕐᓂᓱᒃᓰᔩᑦ ᒥᒃᓵᓄᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᑕᐃᒃᑯᓂᖓ 

ᑐᒃᓯᕌᕆᔭᐅᓚᐅᖅᑐᓂᖃᐃ ᓇᓂᓯᓚᐅᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐃᕐᓂᓱᖅᓰᔩᑦ ᐅᓄᕐᓂᖏᑦ 24−ᖑᔪᑦ. 

ᐊᒻᒪᓗ 28ᖑᓪᓗᑎᒃ. ᑖᒃᑯᓇᖓᑦ 12, ᐃᕐᓂᓱᖅᓰᔩᑦ ᓄᓇᕗᒻᒥ ᐃᖅᑲᓇᐃᔭᖅᓯᒪᓚᐅᖅᑐᑦ ᐊᕐᕌᓂ. ᐊᒻᒪᓗ 

ᐃᖅᑲᓇᐃᖅᑏᑦ, ᐃᕐᓂᓱᖅᓰᔩᓪᓗ ᑕᒫᓃᑦᑐᑦ ᓄᓇᕗᒻᒥ.  

 

ᐃᓚᖏᓂᒃᑯᐊ ᐃᖅᑲᓇᐃᔭᑲᐃᓐᓇᖃᑦᑕᕐᒪᑕ, ᐊᒻᒪᓗ ᓂᑭᑦᑖᖅᖢᑎᒃ ᑕᐃᒃᑯᐊ ᐃᖅᑲᓇᐃᔭᖃᑦᑕᖅᑐᑦ. 

ᐃᕐᓂᓱᒃᓰᓂᕐᓗ ᐱᓪᓗᒍ, ᖁᕕᐊᓱᑦᑐᒍᑦ ᑖᒃᑯᐊ ᐃᕐᓂᓱᒃᓰᔩᑦ ᐊᖏᔪᖅᑳᖃᓕᕐᒪᑕ. ᓯᕗᒃᑲᖅᑕᖅᑎᒋᔭᐅᓪᓗᓂᓗ 

ᑕᒪᓐᓇ ᐊᑐᖅᑕᐅᒃᑲᓐᓂᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ’, ᑖᓐᓇ ᑐᓴᕈᒥᓇᖅᑐᖅ.  ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᒥᓂᔅᑕ. ᐅᑎᕆᐊᑲᐃᓐᓇᕋᒪ, 2021ᒥ 

ᐅᖃᓕᒫᓚᐅᖅᓯᒪᔭᓐᓄᑦ. ᐃᓄᐃᑦ ᐃᕐᓂᓱᔅᓰᔩᑦ ᑲᖏᖅᖠᓂᕐᒥ ᓈᒻᒪᔅᓴᕋᑎᒃ ᓄᖅᑲᑲᓪᓚᓚᐅᖅᓯᒪᒻᒪᑕ.  

ᐃᖅᑲᓇᐃᔮᖅᑕᐅᑎᑕᐅᒃᑲᓂᖅᓯᒪᓕᖅᑲᖅᑲᐃ, ᐅᑎᖅᑎᑕᐅᓯᒪᓕᖅᑳᑦ ᐋᓐᓂᐊᑦᑕᐃᓕᓕᕆᔨᒃᑯᓐᓄᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊ ᐊᐱᖅᑯᑎᖏᑦ, ᐅᖃᐅᓯᕆᕋᑖᖅᑕᖏᑦ 

ᓄᖅᑲᓚᕿᔾᔪᑕᐅᔪᔪᐃᑦ ᐋᓐᓂᐊᖅᑕᐃᓕᓕᕆᔨᒃᑯᓐᓂᑦ. ᐃᓱᒪᔅᓴᖅᓯᐅᕈᑕᐅᓯᒪᔫᑦ, ᐃᓱᒪᒋᔭᐅᖃᑕᐅᓯᒪᔪᑦ ᑖᓐᓇ 

ᐆᒻᒪᕆᐊᖅᑎᑕᐅᒃᑲᓐᓂᕋᓱᑦᑎᓪᓗᒍ. 

 

ᐊᔾᔨᒌᖏᑦᑐᑦ ᐃᓗᓕᖐᑦ ᐊᓯᔾᔨᖅᑕᐅᒋᐊᖃᕐᓂᐊᕐᖓᑕ, ᐱᖁᔭᖏᓪᓗᑦᑕᖅ, ᐊᒻᒪᑦᑕᐅᖅ 

ᐃᓕᓐᓂᐊᑎᑦᑎᓂᕆᕙᑦᑕᖏᑦ ᐃᕐᓂᓱᔅᓰᔨᔅᓴᓂᑦ. ᐊᒻᒪ ᐱᖓᔪᐊᑦ, ᐱᔾᔪᑎᖃᖅᐸᓪᓚᐃᓚᐅᖅᑐᖅ ᐃᖅᑲᓇᐃᔭᕐᕕᖏᑕ 

ᖃᓄᐃᑦᑑᓂᖏᓐᓂᒃ.  

ᑲᔪᓰᓐᓇᕈᓐᓇᖁᒐᑦᑎᒍᑦ ᐃᖅᑲᓇᐃᔮᓪᓚᕆᐅᓗᓂ ᐃᓄᓐᓄᑦ ᓄᓇᕗᒻᒥᐅᓄᑦ. 

 

ᑕᐃᒫᓪᓗ ᑕᐃᒃᑯᐊ ᓄᖅᑲᕈᒪᔪᔪᑦ ᐊᖏᑐᐃᓐᓇᖅᓯᒪᒐᑦᑎᒍ, ᑕᐃᒪᐃᒍᒪᔪᒻᒪᑕ. ᐃᓚᖓᓖ, ᒫᓂᑑᕝᕙᐅ 

ᓯᓚᑦᑐᓴᕐᕕᔾᔪᐊᖓᓂ ᐃᖅᑲᓇᐃᔭᓕᖅᑐᖅᑐᑦ, ᐃᓄᓐᓂᒃ ᐃᓕᓐᓂᐊᑎᑦᑎᓂᕐᒧᑦ ᐸᕐᓇᐅᑎᓕᐅᖃᑕᐅᓪᓗᓂ. ᑖᓐᓇ 

ᓄᓇᕗᒻᒥ ᐃᑲᔪᕐᓂᖃᖅᓯᓐᓇᓕᓛᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᒥᓂᔅᑕ. ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᓱᑲᓐᓂᕐᓂᐊᓕᖅᑐᑦ ᑖᔅᓱᒪ ᒥᔅᓵᓄᑦ. ᐊᓯᐊᓄᖔᖅ ᓅᒋᐊᕈᒪᒐᒪ, ᒥᔅ ᐴᕉᔅᑑᑉ ᐃᑉᐸᔅᓴᖅ 

ᐊᐱᖅᓱᕈᑎᒋᓚᐅᖅᑕᖓᓂᒃ ᐊᐱᖅᓱᕐᓇᐅᑎᓪᓗᒍ. 

ᐃᒥᕐᒥᒃ ᖃᐅᔨᓴᖃᑦᑕᕐᓂᖅ ᐋᖓᔮᕐᓇᖅᑐᖅᑕᖃᕐᒪᖔᑕ, ᐋᓐᓂᐊᖅᑕᖃᕐᒪᖔᑕᓘᓐᓃᑦ. ᒥᓂᔅᑕ, ᑭᐅᓚᐅᕐᖓᑦ 

ᐅᓂᒃᑳᖑᓯᒪᔪᓂᑦ ᐊᓂᒍᖅᓯᒪᔪᓂ, ᐊᑐᓗᐊᖃᑦᑕᖅᓯᒪᔪᓂᑦ ᐊᒻᒪᑦᑕᐅᖅ ᐃᓱᒪᐃᒍᑎᑲᐃᓐᓇᖅᓯᒪᔪᐃᑦ 

ᐃᑲᔪᖅᑕᐅᖃᑦᑕᕆᐊᖃᕐᓂᒋᔭᖏᓐᓂᑦ. ᐋᓐᓂᐊᑦᑕᐃᓕᓕᕆᔨᒃᑰᑦ ᑐᓴᐅᒪᔾᔪᑎᓕᕆᔨᖃᓕᕐᖓᑕ. ᑕᒪᒃᑯᓂᖓ 

ᖃᐅᔨᒪᒐᓱᐊᖃᑦᑕᕆᐊᖃᕋᓗᐊᕐᖓᑦ. 

 

ᒥᓂᔅᑕ, ᓇᓗᓇᐃᕆᒍᓐᓇᖅᑲ ᖃᓄᑎᒋ ᖃᓂᒌᑦᑕᖅᑎᒋᔪᓂᑦ ᐅᕝᕙᓘᓐᓃᑦ ᖃᑦᑎᐅᖃᑦᑕᖅᑳᑦ ᐊᖓᔮᕐᓇᖅᑐᓂᑦ 

ᓴᖏᔪᓂᑦ ᐊᑐᓗᐊᖅᓯᒪᔪᐃᑦ, ᐅᕝᕙᓘᓐᓃᑦ ᐃᓱᒪᒃᑯᑦ ᐊᑲᐅᒍᓐᓃᖅᑐᐃᑦ ᓴᙱᓗᐊᖅᑐᓂᑦ 

ᐋᖓᔮᕐᓇᖅᑐᖅᑐᖃᑦᑕᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᑦᑎᐅᓂᖏᑦ ᓴᖅᑭᕈᓐᓇᖅᑕᕗᑦ ᑕᖅᑲᐅᖓ 

ᐃᓱᒪᒋᓪᓗᒋᑦ. ᐅᑯᐊ ᓈᓴᐅᑏᑦ ᑲᑎᑎᑦᑎᐊᖅᑎᒪᙱᒻᒪᑕ. ᖃᑦᑎᐊᑎᖅᑐᑎᒃ ᖃᐃᔪᖃᖃᑦᑕᕐᒪᖔᑦ 

ᐃᑲᔪᖅᑕᐅᒋᐊᖃᓕᖅᑐᓄᑦ ᐋᓐᓂᐊᕕᒻᒥᐅᖏᑦᑐᓄᑦ ᐄᔭᒐᖅᑖᒥᓂᖏᓐᓄᑦ ᐱᐊᓐᑕᓈᓄᑦ, 

ᐊᑐᓗᐊᖅᓯᒪᓐᓂᖅᑲᑕᓘᓐᓃᑦ ᐋᖓᔮᕐᓇᖅᑐᓂᑦ ᓴᖏᓗᐊᖅᑐᐊᓗᓐᓂᑦ ᐋᖓᔮᕐᓇᖅᑐᑐᖃᑦᑕᕐᓗᑎᒃ 

ᐊᔅᓱᕈᓗᐊᓕᖅᑲᑕ. 

 

ᖃᑦᑎᐅᓂᖏᓪᓕ ᐅᖃᐅᓯᕆᒐᓱᓪᓗᒋᑦ ᐊᒻᒪᓗ ᖃᓄᑎᒋ ᓴᖅᑭᔮᖃᑦᑕᕐᓂᖏᑦ ᐅᓂᒃᑳᑐᐃᓐᓇᒃᑯᑦ ᑕᖅᑳᖓᑦ 

ᐅᓂᒃᑳᕆᔭᐅᑐᐃᓐᓇᖃᑦᑕᖅᓯᒪᔪᐃᑦ. ᖃᐅᔨᑦᑎᐊᕈᒪᔭᕋᓗᐊᕗᑦ ᖃᑦᑎᓪᓚᑦᑖᖑᒻᒪᖔᑖ, ᑭᓪᓕᓯᓂᐊᖅᑕᐅᓗᑎᒃ. 

ᑭᓯᐊᓂ, ᒫᓐᓇ ᒪᓕᔅᓱᐊᖅᑕᐅᖃᑦᑕᖏᒻᒪᑕ, ᓄᐊᑕᐅᖃᑦᑕᕋᑎᓪᓗ ᖃᐅᔨᒪᔭᐅᒐᓱᑉᐸᖏᑦᑐᐃᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᖑᓪᓕᖅᐹᕆᓗᒍ ᐊᐱᖅᓱᕐᓂᕋ. ᑳᓐᑐᕌᒃᑦ−ᑕᐅᖃᑦᑕᕐᓂᖏᑦ 

ᑕᐃᒃᑯᐊ ᐅᐊᑦᑏᑦ ᐃᖃᓗᐃᑦ ᐋᓐᓂᐊᕕᖓᓂ ᐊᓯᖏᓐᓂᓗ ᐋᓐᓂᐊᕕᓐᓂ. ᒥᓂᔅᑕ, ᖁᔭᓐᓇᒦᕈᒪᔭᕋ 

ᐃᖅᑲᓇᐃᔮᖅᑖᖅᑎᑦᑎᖃᑦᑕᕐᖓᑦ, ᐃᖅᑲᓇᐃᔭᑲᐃᓐᓇᑎᑦᑎᖃᑦᑕᕐᖓᑦ ᐋᓐᓂᐊᑦᑕᐃᓕᓕᕆᔨᒃᑯᓐᓂ, 

ᐃᑲᔪᖅᑎᐅᓂᐊᖅᑐᓂᑦ ᑳᓐᑐᕌᒃᑦ−ᑕᐅᓯᒪᔪᓄᑦ ᐅᐊᑦᑎᓄᑦ. 

 

ᐸᕐᓇᐅᑎᖃᖅᑭᓰ ᐊᖏᓪᓕᕆᐊᕆᓂᕐᒥᒃ ᐅᐊᑦᑎᖃᑦᑎᑦᑎᓂᕐᒥᑦ, ᐅᕝᕙᓘᓐᓃᑦ ᐊᑐᖃᑦᑕᐃᓇᕐᓂᐊᖅᑭᔅᓯ 

ᑳᓐᑐᕌᒃᑦ−ᑕᐅᓯᒪᔪᓂᑦ ᐅᐊᑦᑎᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᓇ ᐅᖃᐅᓯᕆᓗᒍ, ᐊᒥᓱᕈᕆᐊᕐᓂᐊᕈᑦᑎᒎ 

ᐃᖅᑲᓇᐃᔭᖅᑎᕗᑦ ᐅᐊᑦᑎᐅᑎᑕᕗᑦ ᐊᒻᒪ ᑳᓐᑐᕌᒃᑦ−ᑕᐅᓯᒪᔪᐃᑦ ᐃᓛᒃᑰᖓᒻᒪᑕ. 

 

ᖃᐅᔨᒪᐃᓐᓇᕋᓱᒋᐊᖃᖅᐸᒻᒥᔪᒍᑦ ᐃᖅᑲᓇᐃᔭᖅᑎᕗᑦ, ᐊᐳᖅᑕᕈᑎᖃᓲᖑᒐᑦᑕ 

ᐃᖅᑲᓇᐃᔭᖅᑎᑕᒃᑲᓐᓂᕈᒪᒐᓗᐊᖅᑐᑕ ᐃᓪᓗᔅᓴᑭᓗᐊᕐᓂᑎᓐᓄᑦ, ᐊᒻᒪ ᑳᓐᑐᕌᒐᕐᒧᑦ ᓵᓲᖑᒐᑦᑕ. 

ᑐᓂᓯᖔᑐᐃᓐᓇᓲᖑᒐᑦᑕ ᐱᔭᔅᓴᑎᓐᓃᑦ ᐃᓪᓗᔅᓴᑭᓗᐊᕐᓂᑯᒥᑦ ᐱᔾᔪᑎᖃᖅᑐᑎᒃ. 

 

ᐊᒻᒪ ᖃᖓᒃᑰᑕᕐᓂᖏᑦ, ᐊᑐᐃᓐᓇᐅᓂᖏᓪᓗ ᐃᖅᑲᓇᐃᔭᖅᑏᑦ ᐅᐊᑦᑎᐅᒍᓐᓇᖅᑐᐃᑦ. ᖁᔭᒋᖃᑦᑕᖅᑕᕗᑦ 

ᐊᑐᐃᓐᓇᐅᖃᑦᑕᕐᖓᑕ. ᑭᓯᐊᓂ ᑐᑭᓯᓯᒪᔪᒍᑦ, ᒪᓕᒐᓕᐅᖅᑎᓄᑦ ᐃᓱᒫᓘᑎᒋᔭᐅᖃᑦᑕᕐᖓᑕ ᐊᑭᖐᑦ ᐅᐊᑦᑏᑦ 

ᐱᔨᑦᑎᕋᕐᓂᖏᑕ. 

ᐃᓱᒪᒋᒋᐊᓕᕗᑦ ᐊᑑᑎᖃᑦᑎᐊᖅᑐᒧᑦ ᑮᓇᐅᔭᐃᔭᕐᖓᑖ. ᐊᒻᒪ ᐱᐅᓯᕚᓪᓕᕈᑎᔅᓴᖏᓐᓂᑦ ᐱᔨᑦᑎᕋᕐᓂᐅᑉ 

ᖃᐅᔨᓴᕋᓱᖅᐸᑦᑐᒍᑦ, ᐊᑭᑐᓗᐊᖅᑕᐃᓕᒪᑎᒐᓱᐊᖅᑐᒍᓘ. ᐃᓚᖏᑦ ᐱᔨᑦᑎᕋᕐᓂᖏᑦ 

ᐃᓚᖓᖅᑎᕆᐊᖃᓛᖅᐸᓪᓚᐃᔭᕗᑦ. ᓄᓇᓖᑦ ᐃᓚᖏᑦ ᐅᐊᑦᑎᑭᓐᓂᖅᓴᕈᖅᑎᓪᓗᑎᒍ. ᖃᐅᔨᒪᑦᑎᐊᕋᓱᓪᓗᑖ, 

ᑮᓇᐅᔭᑦᑕ ᐃᓗᐊᓃᒃᑲᓗᐊᕐᒪᖔᑦᑕ ᐊᑐᕈᓐᓇᑕᑦᑕ. ᐊᑐᓗᐊᖅᑐᐊᓘᖏᓐᓇᖃᑦᑕᕈᓐᓇᖏᓐᓇᑦᑕ. 

ᐃᓱᒫᓘᑎᒋᔭᐅᖃᑦᑕᕐᖓᓂᓛᒃ ᑮᓇᐅᔭᖏᑦ ᐊᑐᖅᑕᐅᖃᑦᑕᖅᑐᐃᑦ ᒪᓕᒐᓕᐅᖅᑎᓄᑦ ᑕᕝᕘᓇ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᓕ, ᐋᓐᓂᐊᑦᑕᐃᓕᓕᕆᔨᒃᑯᑦ ᐃᖅᑲᓇᐃᔭᑲᐃᓐᓇᖅᑐᓂᑦ 

ᓄᓇᓕᓐᓂ ᐅᐊᐃᑦᑎᐅᓂᐊᖅᑐᓂᑦ ᐃᖅᑲᓇᐃᔮᖅᑖᖅᑎᔅᓯᖃᑦᑕᕇᖅᓯᒪᒻᒪᑕ ᓄᓇᓖᑦ ᐋᓐᓂᐊᕕᖏᓐᓂ. 

 

ᑕᐃᒪ ᐊᔪᖏᑐᖅᑕᖃᕐᖓᑦ ᑭᓯᐊᓂ ᓄᓇᓕᓐᓂ ᐅᐊᑦᑎᐅᒍᓐᓇᖅᑐᓂᑦ ᑕᐃᒪᐃᖃᑦᑕᖅᑯᑦ. 

 

ᐊᒻᒪ ᑕᐃᒃᑯᐊ ᐋᓐᓂᐊᕖᑦ ᐅᐊᑦᑎᔭᐅᒋᐊᖃᖏᓂᖅᓴᐅᔪᐃᑦ ᐃᓱᒪᒋᓪᓗᒋᑦ, ᐊᒻᒪ ᑳᓐᑐᕌᖅᑕᐅᓯᒪᔪᒥᑦ 

ᐃᓪᓗᖃᖅᑎᑦᑏᑎᒐᓱᐊᖔᕈᔅᓯ, ᐃᓪᓗᔅᓴᖃᖏᑉᐸᑕᓗ ᑐᔪᕐᒥᕖᒋᐊᖃᕋᔭᕆᓪᓗᑎᒃ 

ᐊᑭᑦᑐᐸᓪᓕᐊᑎᑦᑎᑐᐃᓐᓇᕋᔭᕆᓪᓗᑎᓪᓗ ᑳᓐᑐᕌᖏᓐᓃ ᐅᐊᑦᑏᑦ. 

 

ᐊᑐᓕᖁᔭᓕᐅᕈᒪᒐᓗᐊᖅᑐᖓᓕ ᒥᓂᔅᑕᒧᑦ. ᒪᓕᒐᓕᕆᔨᒃᑯᓄᑯᐊ, ᒪᕐᕉᓐᓂᒃ ᐱᓇᓱᐊᕈᓰᓐᓂᒃ ᐅᐊᑦᑎᐅᓂᐊᖅᑐᓄᑦ 

ᐊᓄᓪᓚᔅᓰᕕᓐᓂ ᐃᓕᓴᑎᑦᑎᖃᑦᑕᕐᖓᑕ. ᐊᒻᒪᓗᑦᑕᐅᖅ ᐱᑲᒻᒪᓕᖅᑐᓂᑦ ᖃᓱᕚᓪᓕᑎᑦᑎᒐᓱᐊᕐᓂᕐᓂᑦ. 

 

ᒥᓂᔅᑕ, ᐅᖃᖃᑎᖃᕈᓐᓇᖅᑲᖃᐃ ᒪᓕᒐᓕᕆᔨᒃᑯᑦ ᒥᓂᔅᑕᖓᓂᒃ ᑕᐃᓐᓇ ᒪᕐᕉᓐᓄᑦ ᐱᓇᓱᐊᕈᓰᓄᒃ 

ᐅᐊᑦᑎᔅᓴᖏᓐᓄᑦ ᐃᓕᓐᓂᐊᕐᓂᐅᖃᑦᑕᖅᑐᖅ ᐊᑐᖅᑕᐅᓗᓃ, ᐅᐊᑦᑎᔅᓴᖏᓐᓂᑦ ᐋᓐᓂᐊᑦᑕᐃᓕᓕᕆᔨᒃᑯᓐᓄᑦ 

ᐃᓕᓐᓂᐊᕐᕕᐅᖃᑦᑕᕐᓗᓂ? $10 ᒥᓕᐊᒐᓛᓗᓐᓂᑦ ᑮᓇᐅᔭᐃᔭᙱᖔᕐᓗᓯ ᑳᓐᑐᕌᒃᑦ−ᑕᐅᔪᓄᑦ ᐅᐊᑦᑎᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ’, ᐊᖏᕈᓐᓇᖅᑕᕋ ᑖᓐᓇ. ᐊᐅᓚᔾᔭᒋᐊᕈᓐᓇᖅᑕᕋ 

ᑖᓐᓇ. ᖃᐅᔨᒋᐊᕐᓗᑕ ᐊᓯᐊᒍᖔᖅ ᐅᐊᑦᑎᓂᑦ ᐱᔨᑦᑎᕋᖅᑎᑦᑎᒍᓐᓇᕋᔭᕐᒪᖔᑦᑕ. ᐃᓕᓴᕆᔭᐅᓯᒪᓗᓂ ᐊᑭᐊᓗᐊ.  

 

ᐊᒻᒪ ᐊᓯᐊᒎᕐᕕᖃᙱᒻᒪᑦ, ᐱᑕᖃᕆᐊᖃᕐᖓᑕ ᖃᐅᔨᒪᓗᑎᒍᑦ, ᐊᒻᒪ ᖃᓄᖅ ᐊᑭᑐᓗᐊᖏᓂᖅᐹᕆᓗᒍ 

ᐊᐅᓚᒍᓐᓇᖅᑭᕗᑦ. ᒪᓕᒐᓕᐅᖅᑎᐅᑉ, ᑖᓐᓇ ᓴᖅᑭᖁᔭᖓ. ᖃᐅᔨᒋᐊᕈᓐᓇᑦᑎᐊᖅᑕᕋ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᒥᓂᔅᑕ. ᐅᑎᕆᐊᑲᐃᓐᓇᕈᒪᔪᖓ, 

ᐅᓂᒃᑲᖑᑐᐃᓐᓇᖃᑦᑕᖅᓯᒪᓂᕋᖅᑲᐅᔭᓐᓄᑦ ᑕᐃᒃᑯᐊ ᐊᖏᓗᐊᖅᑐᖅᑐᒥᓂᐅᖃᑦᑕᖅᑐᐃᑦ ᐋᖓᔮᕐᓇᖅᑐᓂᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓄᑯᐊᖃᐃ ᖃᐅᔨᒪᒐᓱᐊᖃᑦᑕᖅᑳᑦ ᐊᑐᓗᐊᖅᓯᒪᔪᓄᑦ 

ᐆᒻᒪᑲᓐᓂᓕᖅᑭᑎᑦᑎᒐᓱᐊᕈᑎᓂᑦ, ᐄᔭᒐᕐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᓄᐃᔅᓴᖏᒃᑯᕕᑦ ᒥᔅ ᕕᐅᕆᒧᑦ, ᑖᓐᓇ 

ᑭᐅᔭᐅᖁᔭᕋ. ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕕᐅᕆ. 

 

ᕕᐅᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᖃᐅᔨᒪᔾᔪᑎᔅᓴᖃᖅᑐᒍᑦ ᖃᓄᑎᒋ ᐊᑐᖅᑕᐅᕙᒻᒪᖔᑕ. 

ᐃᓚᖓᑦ ᑕᐃᒪ ᑎᑎᕋᖅᑕᐅᖃᑦᑕᕐᖓᑕ ᐅᓂᒃᑳᖑᔪᓐᓇᖅᑎᑕᐅᒐᓱᑦᑐᑎᒃ. ᖃᐃᔪᖃᕋᐃᒻᒪᑦ ᑕᐃᒪ 

ᐊᑐᓗᐊᖅᓯᒪᔪᐊᓗᓐᓂᑦ ᖃᔨᒪᖏᖅᓯᒪᔪᖃᕐᒪᖔᕐᓗ ᓱᒻᒪᑦ ᖃᐅᔨᓴᖅᑳᕆᐊᖃᓲᖑᒐᑦᑕ ᑕᐃᒪᐃᑦᑐᓂᑦ 

ᐊᑐᓚᐅᖏᓂᑦᑎᓐᓂ ᐊᖓᔮᕈᓐᓃᓇᖅᑐᓂᑦ. ᖃᑦᑎᓂ ᐊᑐᖃᑦᑕᖅᓯᒪᒻᒪᖔᑦᑕ, ᖃᑦᑎᓂᓪᓗ 

ᑎᑭᓴᐃᓕᖅᑭᒋᐊᖃᖃᑦᑕᖅᓯᒪᒻᒪᖔᑦᑕ ᑕᐃᒪᐃᑦᑐᓂᑦ ᐃᓅᓕᓴᐅᑎᓂᑦ, ᖃᐅᔨᒪᒐᓗᐊᖅᑐᒍᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ, ᐱᓕᕆᔨᑎᓪᓗ. ᐅᐊᑦᑎᓕᕆᓚᐅᖅᑐᑕ, 

ᐅᐊᐃᑦᑎᓂᑦᑕᐅᖅ ᐊᐱᖅᑯᑎᔅᓴᖃᒃᑲᓐᓂᕐᒥᒐᒪ. ᒥᓂᔅᑕ, ᑕᐃᒪ ᐅᖃᖅᑲᐅᒻᒪᑦ ᐃᓕᓐᓂᐊᑎᑦᑎᔪᖃᓛᕐᖓᒡᒎᖅ 

ᐅᐊᑦᑎᔅᓴᐅᔪᓂᑦ ᓄᓇᕗᒧᑦ, ᑐᓴᑦᑎᐊᖅᑲᐅᒍᒪᐃᓛᒃ. ᖃᖓᐅᓛᖅᑲ ᑕᐃᓐᓇ ᐃᓕᓐᓂᐊᑎᑦᑎᓂᕆᔭᓯ, ᖃᖓ 

ᐱᒋᐊᕋᔭᖅᑲ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᓐᓇ ᐃᖅᑲᓇᐃᔭᖅᑕᐅᑎᒋᔪᓄᑦ 

ᐊᔪᕆᖅᓲᔾᔭᐅᖃᑦᑕᕐᓗᑎᒃ ᑳᓐᑐᕌᒃᑦ−ᑕᐅᓯᒪᔪᓄᑦ. ᑖᓐᓇ ᑲᔪᓰᓐᓇᖅᑐᖅ, ᐃᖏᕐᕋᐃᓇᖅᑐᖅ. ᐃᒪᐃᔾᔮᓲᖑᔪᐃᑦ 

ᐅᐊᑦᑎᒻᒪᕇᑦ, ᓄᓇᓕᒻᒦᖓᖅᑐᒥᒃ ᐅᐊᑦᑎᔅᓴᒥᒃ ᐃᖅᑲᓇᐃᔭᖅᑎᒥᒃ ᒪᓕᔅᓱᐊᑎᑦᑎᖃᑦᑕᖅᑐᓂᑦ 

ᐊᔪᕆᖅᓲᔾᔨᖃᑦᑕᖅᑐᓂᑦ. ᐊᒻᒪᑦᑕᐅᖅ ᐃᓕᓐᓂᐊᕈᑎᖏᓐᓂᑦ ᐊᑐᖅᑐᑎᒃ ᒪᓕᑉᐸᒻᒥᔪᑦ.  

 

ᐊᒻᒪ ᖃᓄᐃᓕᐅᕆᐊᖃᕐᒪᖔᑕ ᐃᖅᑲᓇᐃᔭᕐᓗᑎᒃ. ᐊᒻᒪ ᓱᓗᑎᒃ ᐅᐊᑦᑎᖃᑦᑕᕆᐊᖃᕐᒪᖔᑕ, ᖃᓄᕐᓗ 

ᐅᓂᒃᑳᓕᐅᖃᑦᑕᕆᐊᖃᕐᒪᖔᑕ, ᐊᒻᒪᓗᑦᑕᐅᖅ ᓴᖏᓂᕐᒥᓂ ᐊᑐᕐᓗᓂ ᐃᑲᔪᕋᓱᓐᓂᕐᒥ. ᑕᕝᕙ ᑖᒃᑯᐊ ᔅᑳᓚᑦ 

ᐅᐊᑦᑏᓪᓗ ᐅᓂᒃᑳᕆᔭᐅᕙᒻᒥᔪᑦ ᖃᓄᐃᑦᑑᒻᒪᖔᑕ ᓇᒻᒥᓂᖃᐅᑎᐅᓪᓗᑎᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ, ᒥᓂᔅᑖ. ᑕᕝᕘᓇ ᐃᓕᓐᓂᐊᑎᑦᑎᖃᑦᑕᓂᒃᑯᑦ ᐊᒻᒪ 

ᐃᖅᑲᓇᐃᔭᕆᐅᖅᓴᑎᑦᑎᓂᒃᑯᑦ. ᓄᓇᕗᒻᒥᐅᑦ ᑕᐃᒪ ᐅᐊᑦᑎᔨᒻᒪᕆᒻᒥᒃ ᑕᐃᔭᐅᒍᓐᓇᖅᓯᓛᖅᑳᑦ? ᐅᕝᕙᓘᓐᓂᑦ 

ᐊᔾᔨᐸᓗᖓᓂᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᑖᓐᓇ ᐊᐱᖅᑯᑎᑦᑎᐊᕚᓗᒃ. ᐊᒻᒪ 

ᐃᒪᐃᒋᐊᖃᔾᔮᓲᖑᒻᒪᑕ, ᐃᖅᑲᓇᐃᔭᖅᑏᑦ ᐅᐊᑦᑎᔨᒻᒪᕆᐅᔪᐃᑦ ᓄᖅᑲᕐᓂᑰᓲᖑᒻᒪᑕ ᐃᓐᓇᐅᓂᕐᒥᓄᑦ 

ᐸᓖᓯᒥᓂᐅᓪᓗᑎᒃ.  

ᐊᒻᒪᓗ ᐱᒍᓐᓇᖅᓰᒐᓱᓐᓂᖅ ᐅᐊᑦᑎᒻᒪᕆᕈᓐᓇᖅᑎᑕᐅᓂᕐᒧᑦ ᐃᖅᑲᓇᐃᔮᖓᓐᓅᕈᓐᓇᖅᓯᑎᑕᐅᓗᑎᒃ. 

 

ᑳᓐᑐᕌᒃᑦ−ᑕᐅᓯᒪᔪᖅ ᑕᐃᒪ ᐃᓱᒪᑖᖅᑎᐅᒐᔭᖅᑐᖅ, ᑭᓇᑐᐃᓐᓇᖅ ᐃᓕᓐᓂᐊᖅᑎᑕᖓ 

ᐅᐊᑦᑎᒻᒪᕆᕈᕈᓐᓇᖅᑐᒋᓕᕈᓂᐅᒃ. ᓇᓗᓇᐃᖅᑑᕈᑎᔅᓴᑲᓐᓂᕋᓗᐊᕐᒥᔪᖓ ᑐᓴᒃᑲᓐᓂᕈᒪᓐᓂᖅᑲᑦ ᑲᑎᒪᔨᐅᖃᑎᒐ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᒪᐃᓚᒃ (ᑐᓵᔨᑎᒎᓕᖅᑐᖅ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’, ᑐᓴᒃᑲᓐᓂᕈᒪᔪᖓ ᐃᓗᓕᒃᑲᓐᓂᖏᓐᓂᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᖏᓛᖑᕙᓪᓚᐃᕙᑦᑐᖅ ᐱᔭᐅᔭᕆᐊᓕᒃ 

ᐅᐊᑦᑎᒻᒪᕆᕈᓐᓂᐊᖅᑐᓄᑦ ᐃᖅᑲᓇᐃᔮᕐᒥᒃ. 15ᓐᓂᑦ ᐅᑭᐅᓂᑦ ᐸᓖᓯᓯᒪᒋᐊᓖᑦ ᐊᒻᒪ ᓯᕗᓂᖓᓂᑦᑕᐅᖅ 

ᐃᖅᑲᓇᐃᔭᓚᐅᖅᓯᒪᒻᒥᓗᑎᒃ ᓄᓇᖃᖅᑳᖅᑐᒥᓃᑦ ᓄᓇᓕᖏᓐᓂ. ᑐᑭᓯᓇᖅᓯᑲᓐᓂᖅᑯᖃᐃ. (ᑐᓵᔨᑎᒎᕈᓐᓂᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒡᒍᑐᖅᓯᒪᒃᑲᓐᓂᖅᐸᖅᑲᐃ? ᓲᕐᓗ, ᑕᓪᓕᒪᓄᑦ ᐅᑭᐅᑦ 

ᐱᓕᒪᓕᓂᐅᒍᓂ, ᐊᕐᕕᓂᓕᓂᓪᓘᓐᓃᑦ. ᖁᑦᓯᓂᖅᓴᒧᑦ ᐃᓕᑕᕆᔭᐅᖃᓯᐅᑎᓂᐊᕈᓂ ᐅᐊᑦᑎᔨᒥᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒫᓐᓇ, ᐋᒡᒐ. ᒫᓐᓇᓕ ᑳᓐᑐᕌᒃᑦ−ᑕᐅᓯᒪᔪᑦ 

ᑕᒫᓂ ᐊᑦᑎᓛᒃᑯᑦ 15ᓂᑦ ᐅᑭᐅᓄᑦ ᑲᓇᑕᒥ ᐸᓖᓯᐅᓂᖃᕆᐊᖃᕋᐳᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᑖᒃᑯᐊ ᐊᐅᑦᑎᔨᑐᐃᓐᓇᐃᑦᑕᐅᖅ ᐋᓐᓂᐊᕕᓐᓂ ᐊᑐᖅᑕᐅᓲᑦ. ᐊᑦᑎᓛᒥᑦ, 

ᖃᑦᓯᓂᑦ ᐅᑭᐅᓄᑦ. ᖁᑦᓯᓐᓂᖏᓐᓂᑦ, ᐊᔾᔨᒌᖏᓐᓂᖏᓐᓂ ᐅᐊᑦᑎᔩᑦ ᑐᑭᓯᓇᓱᒻᒪᑦ, ᒪᕐᕉᒻᒪᑎᒃ ᖁᑦᓯᓂᖅᓵᒃ ᒪᕐᕉᒃ, 

ᐊᐃᑉᐹ ᐅᐊᑦᓯᔨᑐᐃᓐᓇᐅᑉᓗᓂ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐱᓕᓂᐅᓂᕆᔭᖏᑦ ᐅᐊᑦᓯᔨᑐᐃᓐᓇᐃᑦ, 

ᐱᒃᑯᒥᓇᔅᓱᑎᒃ. ᐊᒻᒪᓗ ᐊᔪᖏᓐᓂᕆᔭᕆᐊᖃᖅᑕᖏᑦ ᐃᓱᒪᓕᕆᓂᕐᒧᑦ ᐊᑦᑐᐊᔪᓄᑦ, ᓄᓇᓕᒻᒥ ᑲᒪᒋᔭᐅᕋᔭᖅᑕᕐᒪᑦ. 

ᐃᑲᕐᕋᒐᓴᐃᓪᓕ ᑲᐱᐊᓇᕈᓐᓇᖅᑐᓂᑦ ᐃᑲᔪᖅᐸᓲᖑᔪᑦ ᐃᓱᐊᖅᓴᐃᔨᓂᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᓴᖅᑎᑦᓯᒐᕕᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᐅᒐᕕᓪᓗ. ᐋᓐᓂᐊᖅᑐᓕᕆᔨᒃᑯᑦ ᑖᒃᑯᐊᓗ ᐅᐊᑦᓯᔨᖁᑎᖃᖅᑐᑦ 

ᓄᓇᕗᒻᒥ ᐱᓕᒻᒪᒃᓴᐃᓂᖃᕋᔭᖅᑑᑦ ᐊᒡᒋᖅᑐᓂᑦ ᐅᑭᐅᓂᑦ. ᕿᒪᕈᑎᔾᔫᒥᒐᔭᕋᑦᑎᒍ ᓯᓚᑎᑦᑎᓐᓂᑦ 

ᐅᐊᑦᓯᔨᑦᑖᐸᓐᓂᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒻᒪᖄᖃᐃ ᐱᖁᔭᖅᑎᒍᖅᑲᐃ ᑕᐃᒪᐃᓐᓇᔭᖅᐳᖅ? ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᐅᖃᐅᓯᑦᓯᐊᕙᐅᔪᖅ ᑕᒪᑐᒧᖓ, ᖃᓄᖅ, 

ᓇᐅᒃᑯᒃᑲᓐᓂᖅ ᐱᔪᓐᓇᕋᔭᒋᐊᒃᓴᑎᓐᓂᑦ. ᑕᐃᒪᐃᒍᒪᓂᐊᖅᐳᒍᑦ ᐋᓐᓂᐊᖅᑐᓕᕆᔨᒃᑯᑦ ᐱᓇᓱᐊᖃᑎᒋᕙᑦᑕᕗᑦ 

ᐃᓚᒋᓗᒋᑦ ᑭᒃᑰᑉᐸᑕ. 

 

ᒫᓐᓇᐅᒐᔭᕈᓂᓕ, ᐱᔨᔅᓯᕋᐅᑏᑦ ᑕᒪᒃᑯᐊ ᐅᑉᓗᒥ, ᖃᐅᑉᐸᑦ, ᐱᓇᓱᐊᕈᓯᕆᓂᐊᖅᑕᑎᓐᓂ 

ᑳᓐᑐᕌᒃᑦ−ᑎᑕᐅᓯᒪᓚᖓᒻᒪᑕ 2026 ᑎᑭᓪᓗᒍ. ᐃᓕᑕᕆᒐᓗᐊᖅᓱᒍ ᑮᓇᐅᔭᖅᑑᑎᒋᔨᐊᓖᑦ 

ᐃᓱᒪᒋᔭᕆᐊᖃᕐᓂᐊᕐᒥᒐᑉᑎᒍᑦ. ᕿᒥᕐᕈᓪᓚᕆᒋᐊᖃᕋᔭᖅᑐᒍᑦ ᓇᐅᒃᑯᒃᑲᓐᓂᖅ ᐱᓇᓱᒍᓐᓇᕐᒪᖔᑉᑕ. ᑕᐃᒫᑎᒋᓪᓗ 

ᐱᔨᑦᓯᕈᓐᓇᕋᔭᕐᒪᖔᑉᑕ ᐊᑭᓖᓗᐊᖏᓪᓗᑕ 

ᐅᐊᑦᑎᔨᖃᑦᑎᐊᕆᐊᖃᕐᓂᖅ ᐋᓐᓂᐊᕕᒻᒦᑦᑐᓄᓪᓘᓐᓃᑦ ᐃᓱᒪᒋᒐᓱᖑᐊᕐᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ. ᑕᕝᕙᓂ ᐅᖃᐅᓯᕆᕙᕋ ᓄᓇᕗᒥ 

ᐱᓕᒻᒪᔅᓴᐃᓯᒪᔪᓄᑦ ᐱᔪᓂᑦ. ᐃᓂᓪᓚᖓᓂᖃᑦᓯᐊᖁᓪᓗᒋᑦ ᑕᒫᓂ ᓄᓇᖃᖅᑐᑦ, ᓄᓇᕗᒥᓗ ᐅᐊᑦᓯᔨᑦ 

ᐃᓕᓐᓂᐊᖅᑎᑕᐅᓯᒪᑦᓯᐊᕐᓗᑎᑦ ᖃᓄᖅ ᓂᐳᑦᓯᔾᔫᒥᒍᓐᓇᐅᑎᒍᓐᓇᖅᑐᓂᑦ ᓴᐃᒪᖅᓴᐃᒍᑎᐅᒍᓐᓇᖅᑐᓂᑦ. 

 

ᐃᓱᒪᔅᓴᖅᓯᐅᕈᑕᐅᒐᔭᕈᓂ, ᐋᖅᑭᓱᖅᑕᐅᓕᕐᓗᓂᓗ ᐋᖅᑭᑦᓱᐃᕙᑦᑐᓄᑦ. ᐊᐱᖅᑯᑎᒋᔭᒪᓕ ᐊᐃᑉᐹ, ᐃᒃᓯᕙᐅᑖᖅ. 

ᑕᒪᒃᑯᐊ ᐅᐊᑦᓯᔨᐅᕙᑦᑐᑦ ᐋᓐᓂᐊᓯᐅᕐᕕᓐᓂ, ᑭᓇ ᐃᓱᒪᓕᐅᓲᖑᒻᒪᑦ ᐃᓪᓗᑦᓴᖃᕆᐊᖃᕐᒪᖔᑦ ᐅᐊᑦᓯᔨ. ᔅᑳᓚᑦ 

ᐅᐊᑦᓯᔨᒃᑯᑦ ᐅᕝᕙᓗ ᐋᓐᓂᐊᖅᑐᓕᕆᔨᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ)  ᑳᓐᑐᕌᒃᑦ−ᑎᐅᓪᓕ ᑲᒪᒋᓇᔭᖅᑖ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ. ᓲᕐᓗᒃ, ᐊᐃ− ᐃᒪᐃᓕᖔᕈᓐᓇᖅᑰᕐᒥᔪᖅ 

ᓄᓇᕗᒻᒥ, ᐋᖏᕐᕋᖃᙱᑦᑐᖅ ᐃᑉᓗᒦᑐᐃᓐᓇᖅᐸᑦᑐᖅ ᐱᔭᐅᒍᓂ. ᑐᔪᕐᒥᕕᒻᒦᑐᐃᓐᓇᓕᕋᔭᖅᑑᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇᓕ ᑳᓐᑐᕌᒃᑦ−ᑎᐅᑉ 

ᐃᓱᒪᓕᐅᕈᑎᒋᓇᔭᖅᑖ.  

ᐃᓄᐃᓪᓕ ᐃᖅᑲᓇᐃᔭᖅᑎᖁᑎᒋᔭᕗᑦ ᓴᐳᓐᓂᐊᖅᑎᓃᑉᐸᑦᑐᑦ ᑳᓐᑐᕌᒃᑦ−ᑎᒍᑦ.  

 

ᐃᑉᐱᐊᕐᔪᒻᒥ ᑕᓪᓕᒪᐅᓪᓗᑎᒃ, ᕿᒻᒥᕈᒻᒥᓪᓗ ᑕᓪᓕᒪᐅᓪᓗᑎᒃ, ᒥᑦᑎᒪᑕᓕᒻᒥ ᒪᕐᕉᕐᓗᑉᑎᒃ, ᐊᕐᕕᐊᓂ 7ᖑᑉᓗᑎᒃ, 

ᖃᒪᓂᑦᑐᐊᖅ ᑕᓪᓕᒪᐅᓪᓗᑎᒃ, ᓇᐅᔮᑦ ᓯᑕᒪᐅᓪᓗᑎᒃ, ᑲᖏᖅᓯᓂᖅ ᑕᓪᓕᒪᐅᓪᓗᑎᒃ, ᐃᖃᓗᑦᑑᑦᑎᐊᖅ 

ᑕᓪᓕᒪᐅᓪᓗᑎᑦ, ᐅᕼᐅᖅᑑᖅ ᐊᑕᐅᓯᖅ, ᐊᒻᒪ ᖁᕐᓗᖅᑑᖅ ᓯᑕᒪᑦ. ᑖᒃᑯᐊ ᑕᒻᒪᖅᓯᒪᖏᒃᑯᑎᒃ. 

 

ᐃᓄᐃᑦ ᐱᑕᖃᐅᖅᑐᑦ ᐃᖅᑲᓇᐃᔮᖅᑖᕐᓂᑰᔪᑦ ᑳᓐᑐᕌᒃᑦ−ᓯᒪᔪᓂᑦ. ᐄ’, ᖃᐅᔨᒪᒐᓗᐊᖅᑐᒍᑦ 

ᐅᓄᖅᓯᒋᐊᕈᓐᓇᕐᓂᖏᑕ ᐃᓄᐃᑦ. ᒫᓐᓇ, ᐄ’, ᐅᐊᑦᑎᔨᐅᕙᑦᑐᓂᑦ ᐃᓄᓐᓂᑦ ᐱᑕᖃᐅᖅᑐᖅ ᐃᖅᑲᓇᐃᔭᖅᑐᓂᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖅᑕᐅᖅ, ᓈᓴᐅᑎᖃᖅᐹ ᖃᑦᓯᑦ ᓄᓇᕗᒻᒥᐅᑕᐅᖏᓚᑦ 

ᐅᐊᑦᓯᔨᓂᑦ ᐃᖅᑲᓇᐃᔭᖅᑐᑦ ᑖᒃᑯᓇᓂ ᐋᓐᓂᐊᓯᐅᕐᕕᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒥᓲᑎᒋᓂᖏᖅᑲᐃ ᖁᑦᓯᓂᖅᓴᒥ 

ᐅᐊᑦᓯᔨᐅᓂᖃᕈᓐᓇᖅᑐᑦ. ᖃᑦᓯᐅᓚᑦᑖᕐᓂᖏᑦ ᓇᓗᓇᖅᑐᖅ. ᐃᓚᖏᑦ ᐃᖅᑲᓇᐃᔭᖅᑎᐅᔪᑦ 

ᓇᓕᐊᓐᓄᕋᖅᑕᓲᖑᒻᒪᑕ. ᑖᒃᑯᐊ ᑲᑎᑦᓱᓐᓇᕋᔭᕈᑎᒃ ᐊᕐᕌᒍᓄᑦ ᐱᖃᑦᑕᓕᓂᐅᓂᖏᑦ ᒥᑦᓴᐅᓯᑦᓯᐊᓂᖅᓴᓂᑦ 

ᓈᓴᐅᑎᓂᑦ ᐱᒍᓐᓇᕋᔭᕋᓗᐊᖅᐳᒍᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᐅᓇᔭᖅᐸᑦ ᑲᑎᒪᔨᐊᓛᓄᑦ ᑖᒃᑯᐊ ᑐᓴᕋᑦᓴᐅᖁᒥᓇᖅᑐᑦ. 

ᐊᐱᖅᑯᑎᒪ ᐊᐃᑉᐹ. ᐃᖅᑲᓇᐃᔭᖅᑎᑦᓯᕙᓐᓂᖅ, ᑕᕝᕗᓄᖓ ᐅᐊᑦᓯᔨᓄᑦ ᑎᑭᑎᑕᐅᕙᑦᑐᓄᑦ. ᑲᖐᑦᓴᑐᐃᓐᓇᖅᐳᖓ, 

ᓄᓇᕗᑦ ᒐᕙᒪᒃᑯᑦ ᐋᓐᓂᐊᖅᑐᓕᕆᔩᑦ ᐊᑭᓖᓱᖑᔪᐃᑦ ᑐᔪᕐᒥᕕᒻᒦᑦᓴᕆᐊᖃᕌᖓᑕ ᑳᓐᑐᕌᒃᑦ−ᓯᒪᔪᐃᑦ ᑖᒃᑯᐊ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᓱᓕᕗᑎᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖅᑐᓕᕆᔨᒃᑯᑦ ᐃᓱᒪᖃᕈᓐᓇᕋᔭᖅᐸᖅᑲᐃ ᐃᑲᓂᒃᑲᓐᓂᖅ 

ᐱᓕᒻᒪᔅᓴᐅᑎᖃᓕᕐᓂᕈᑦᑕ ᐊᒻᒪᓗ ᑎᑭᑎᑦᓯᔭᕆᐊᖃᕈᓐᓃᖅᑑᓕᕐᓗᑕ ᐅᐊᑦᓯᔨᔅᓴᓂᑦ. ᑕᒪᒃᑯᐊ 

ᑐᔪᕐᒥᕕᒻᒦᖃᑦᑕᓕᕐᓗᑎᒃ ᐊᖏᕐᕋᖃᙱᑦᑑᓐᓂᕈᑎᒃ. ᑕᐃᒪᐃᓐᓇᔭᕈᑉᑖ, ᕿᓚᒥᒃᑯᑦ? ᐃᒫᒃ ᖃᖓᑦᑕᐅᑎᓂᑦ 

ᐊᑮᓕᑐᐊᒋᐊᖃᑦᑕᕈᓐᓃᕋᔭᖅᑐᒍᑦ. ᑎᑭᑎᑕᐅᒋᐊᖃᖅᐸᒻᒪᑕ ᐊᐅᑦᑎᔩᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᑯᖓᒃᑲᓐᓂᖅ ᑕᑯᓐᓇᖑᐊᖅᖢᓂ. 

ᒐᕙᒪᒃᑯᓐᓄᑦ ᐊᐅᓚᑕᐅᔪᖅ ᓴᐳᓐᓂᐊᖅᑎᖃᕐᓂᕐᒧᑦ ᐅᐊᑦᑎᔨᖃᕐᓂᕐᒧᑦ. ᐋᓐᓂᐊᖅᑐᓕᕆᔨᒃᑯᓐᓄᑦ 

ᑎᒍᒥᐊᖅᑕᐅᓇᔭᕐᒪᖔᑦ ᐊᐱᖅᑯᑦ, ᐅᕝᕙᓗ ᐊᓯᐊᒍᓪᓘᓐᓃᑦ ᒐᕙᒪᒃᑯᑦ ᑎᒥᖁᑎᖓᓐᓄᑦ. ᑐᔪᕐᒥᕕᒃ 

ᐊᑐᖃᑦᑕᖏᓐᓇᑉᑎᒍ ᒫᓐᓇᐅᔪᖅ. ᑳᓐᑐᕌᒃᑦ−ᑎᐅᓪᓕ ᐊᑐᖅᑐᐊᓲᖑᔪᖅ ᐃᓪᓗᒥᑦ ᐃᖅᑲᓇᐃᔭᖅᑎᒋᓂᐊᖅᑕᒥᓐᓄᑦ. 

ᐄ’, ᐃᖅᑲᓇᐃᔭᖅᑎᑦᓯᒍᒪᑦᓯᐊᕋᓗᐊᖅᑐᒍᑦ, ᐃᖅᑲᓇᐃᔭᖅᑎᖁᑎᑦᑎᓐᓂᑦ ᐋᓐᓂᐊᖅᑐᓕᕆᔨᒃᑯᓐᓃᑦᑐᓂᑦ.  

 

ᑭᓯᐊᓂ ᒫᓐᓇ ᐊᔪᕐᓇᕐᒪᑦ ᐃᑉᐸᔅᓴᖅ ᐅᖃᓚᐅᕋᒪ 50 ᐋᓐᓂᐊᓯᐅᖅᑎᓄᑦ ᐃᖅᑲᓇᐃᔮᑦ ᒪᓂᒪᑎᔪᓐᓇᖏᓐᓇᑦᑎᒍ 

ᐃᒡᓗᒃᓴᑭᓗᐊᕐᓂᖓᓄᑦ ᐃᖅᑲᓇᐃᔭᖅᑎᓄᑦ. ᐃᖅᑲᓇᐃᔭᑦᑎᒧᑦ ᐊᐅᑦᓯᔨᒧᑦ ᐃᒡᓗᖃᖅᑎᑦᓯᓂᐊᖅᐱᑕ ᐅᕝᕙᓗ 

ᐋᓐᓂᐊᓯᐅᖅᑎᒧᑦ ᓇᓪᓕᐊᒃ, ᑕᒪᒃᑮᓛᒃ ᐱᒻᒪᕆᐅᒐᓗᐊᖅᓱᑎᒃ. ᐋᓐᓂᐊᓯᐅᖅᑏᓪᓕ ᓯᕗᓪᓕᐅᑎᓇᔭᕋᒃᑯ 

ᐋᓐᓂᐊᕐᕕᒻᒥ ᒪᑐᐃᖓᑎᑦᓯᓇᔭᕐᓗᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓪᓗᒍ ᒥᓂᔅᑕ ᐅᖃᖅᑖ ᑭᓯᐊᓂ ᒫᓐᓇᐅᔪᖅ ᑎᑭᑎᑦᓯᔭᕌᖓᑕ 

ᐅᐊᑦᓯᔨᒻᒪᕆᖕᒥᑦ, ᑐᔪᕐᒥᕕᒻᒦᑦᑐᑦ ᖃᐅᔨᖃᑦᑕᖅᓯᒪᒐᒃᑭᑦ ᑳᓐᑐᕌᒃᑎᒍᑦ. ᑕᕝᕙ ᐃᒪᐃᓕᕈᑦᑕ 

ᑎᑭᑎᑦᓯᒋᐊᑐᒍᓐᓃᕐᓂᕈᑦᑕ ᐅᐊᑦᓯᔨᒻᒪᕆᓐᓂᒃ, ᖃᖓᑦᑕᐅᑎᓂᒃ ᐊᑭᓖᖐᓐᓇᖅᑐᓂᒃ ᐱᐅᖅᓱᐊᕋᔭᖅᑐᒍᑦ 

ᓂᕆᔾᔪᑎᖏᓐᓂᓪᓗ $180.00-ᒦᖅᑰᕐᒪᑦ ᐅᓪᓗᖅ ᐊᑕᐅᓯ ᓂᕆᔾᔪᑎᖏᓐᓄᑦ. 

 

ᑕᒪᒃᑯᐊ ᐲᖅᓱᒋᑦ ᑕᕝᕙ ᑮᓇᐅᔭᐃᑦ ᐊᒥᐊᒃᑯᑦ ᑐᔪᕐᒥᕕᒻᒦᑎᑦᓯᒍᓐᓇᓕᕋᔭᖅᐳᒍᑦ, ᐃᓪᓗᒃᓴᖃᖏᑉᐸᑦ ᐅᕝᕙᓗ 

ᐊᑐᖅᑐᐊᓕᕐᓗᑎᒃ ᓇᒻᒥᓂᖁᑎᖃᖅᑐᓂᒃ. ᐃᓱᒪᒃᓴᖅᓯᐅᕈᑎᒃᓴᖅ ᖃᓄᖅ ᑕᐅᑐᒃᑲᓐᓂᕈᓐᓇᕋᔭᕐᒪᖔ 

ᐊᖏᕈᓐᓇᕐᒪᖔᑦ, ᑕᒪᒃᑯᐊ ᖃᖓᑦᑕᐅᑏᑦ ᓂᕆᔾᔪᑏᓪᓗ ᐊᑭᓕᕆᐊᖃᓲᖑᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᑐᖅᑕᐅᕙᓐᓂᖏᑦ ᑐᔪᕐᒥᕖᑦ, ᑐᑭᓯᓯᒪᔭᒃᑯᑦ 

ᑳᓐᑐᕌᒃᑎᐅᔪᑦ ᐊᑐᖅᐸᓲᖑᔪᑦ ᑐᔪᕐᒥᕕᓐᓂ ᑳᓐᑐᕌᒃᖑᔪᑦ ᐱᕋᑖᕐᓂᑰᑎᓪᓗᒋᑦ ᑎᒍᔭᐅᕋᑖᕐᓂᑰᑎᓪᓗᒋᑦ ᐃᓪᓗᑦᓴᐃᑦ 

ᐊᑐᐃᓐᓇᐅᑲᐅᑎᒋᕙᖏᒥᒻᒪᑕ. ᑎᑭᑎᑦᓯᖃᑦᑕᕐᓂᓕ ᐃᖅᑲᓇᐃᔭᖅᑐᒃᓴᓂᒃ ᐄ’, ᑕᒪᓐᓇ 

ᑕᑯᒍᒪᑦᓯᐊᑐᐃᓐᓇᕋᔭᕐᒥᔭᕗᑦ ᑕᑯᒍᒪᓪᓗᑎᒍᓪᓗ. ᑭᓯᐊᓂᓕ ᐊᖏᓂᖅᓴᒃᑯᖅᑲᐃᑦ ᐅᖃᐅᓯᐅᔭᕆᐊᖃᕋᔭᕐᖓᑦ 

ᑕᑯᓗᒍᓪᓘᓐᓃᑦ ᐸᓖᓯᓕᕆᓂᖅ.  

 

ᓱᒻᒪᓐ ᒪᑯᐊ ᐸᓖᓯᒧᑦ ᐸᓖᓯᐅᓯᒪᔪᑦ ᐅᓄᙱᓗᐊᖃᑦᑕᖅᐸᑦ. ᐅᐊᑦᓯᔨᓂᒃ ᐅᖃᐅᓯᖃᕋᑦᑕ, ᑕᒪᒃᑯᓇᖓᑦ 

ᐃᖅᑲᓇᐃᔮᖑᔪᑦ ᑖᒃᑯᓄᖓ ᐅᖁᒪᐃᑦᑑᓪᓗᑎᒃ ᐊᒻᒪᓗ ᐊᔪᙱᓐᓂᖃᐅᕆᐊᖃᖅᓱᑎᒃ ᑭᑐᑯᓗᓐᓂᒃ. ᓇᐅᒃᑯᑦ 

ᑕᐅᑐᒋᐊᖃᕋᔭᕐᓂᕈᑦᑕ ᐋᖅᑭᒃᓯᒪᒋᐊᖃᕋᔭᖅᑐᑦ ᐃᒪᓐᓇ, ᒪᑯᓄᖓ ᖃᐅᔨᒪᓂᖃᖅᑐᓄᑦ ᑲᒪᒋᔭᕆᐊᖃᖅᐸᑦᑐᑦ 

ᐃᓱᒪᒋᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᔭᑦᑎᓐᓄᑦ ᑭᐅᓇᓱᒍᓐᓇ, ᐋᓐᓂᐊᕐᕕᓐᓂ ᐅᐃᑦᓯᓂᒃ 

ᐅᖃᐅᓯᖃᕋᑦᑕ, ᐸᓖᓯᒃᑯᓐᓂᐅᓗᐊᖏᑦᑐᖅ. ᑭᓯᐊᓂ, ᐋᖅᑭᒍᑎᒃᓴᓂᒃ ᐃᓱᒻᒥᕈᑎᒃᓴᓂᒃ ᐅᓄᖅᓯᒋᐊᖅᑕᐅᖁᓪᓗᒋᑦ 

ᓄᓇᕗᒻᒥ ᐃᖅᑲᓇᐃᔭᖅᑎᒋᕙᑦᑐᑦ ᑎᑭᑎᑕᐅᕙᑦᑐᑦ ᓴᓂᐊᓂ ᐅᐃᑦᑎᔩᑦ.  

 

ᐊᓪᓛᑦ ᓂᕆᔾᔪᑎᖏᑦ ᐱᖃᓯᐅᑎᒻᒪᑕ ᑕᒪᑐᒧᖓ ᑭᐅᒐᓱᓐᓂᖅᓴᐅᒍᓂ ᐊᓯᖏᓐᓂᒃ ᒐᕙᒪᒃᑯᑦ ᐱᓕᕆᕝᕕᓂᐅᖏᑦᑐᑦ, 

ᖃᓄᕐᓗ ᐃᖅᑲᓇᐃᔭᖃᖅᑎᒋᕙᓐᓂᖏᓐᓂᒃ ᐊᓯᖏᓐᓂ ᐱᔪᓂᒃ. 

 

ᐊᐱᖅᑯᑎᓄᑦ ᕿᒥᕐᕈᒐᔭᖅᐹ ᒥᓂᔅᑕ, ᑕᒪᒃᑯᑦ ᐱᑦᓱᓐᓇᓕᖁᓪᓗᒋᑦ ᓲᕐᓗ ᐃᒡᓗᖃᖅᑎᑕᐅᒍᓐᓇᓕᕐᓗᑎᒃ 

ᓄᓇᕗᒻᒥᑕᐅᐃᑦ ᑐᔪᕐᒥᕕᓐᓂ? ᖃᖓᑦᑕᐅᑎᓂᒃ ᐊᑭᓕᖅᓱᐃᒍᓐᓃᕋᔭᕋᑦᑕ ᓂᕆᔾᔪᑎᓂᒡᓗ ᐱᐅᖅᓱᐊᕋᔭᕋᑦᑕ, 

ᑎᑭᑎᑦᓯᒋᐊᖃᕈᓐᓃᕋᔭᕋᑦᑕ ᐅᐊᑦᓯᔨᒻᒪᕆᖕᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᑭᓯᑦᑎᐊᖅᓱᒍ ᐱᔪᒥᓇᕐᓂᖓᓂᒃ ᐊᑭᖏᑦ 

ᐊᑭᑭᓪᓕᒋᐊᕋᔭᕈᑎᒃ ᑕᒪᒃᑯ ᐅᐊᑦᓯᔨᐅᕙᒃᑐᑦ ᐱᓕᕆᐊᒃᓴᖏᑦ ᐃᓱᒪᒋᓪᓗᒋᑦ. ᐊᒻᒪᓗ ᐊᖏᖅᓯᒫᓂᒌᖅᓱᑕᓗ 

ᐅᖃᖅᓯᒪᑦᓯᐊᖅᓱᑕᓗ ᓇᐅᒃᑯᒃᑲᓐᓂᖅ ᑕᑯᒐᓱᒍᒪᓪᓗᑕ ᐱᔨᑦᓯᕆᕋᐅᑎᒋᓂᐊᕐᓗᒍ ᑕᒪᓐᓇ. ᐊᑭᑭᓐᓂᖅᓴᒃᑯᓪᓗ 

ᑕᐅᑐᒐᓱᒃᖢᑕ, ᑳᓐᑐᕌᒃᖑᔪᒧᑦ ᒫᓐᓇ ᐊᑐᖅᑕᕗᑦ. ᑮᓇᐅᔭᖅᑑᑎᕗᓪᓗ ᐅᖓᑕᐅᔾᔨᒐᓱᓐᓂᐊᖏᒃᑯᑦᑕ, 

ᑳᓐᑐᕌᒃᑦ−ᓂᐅᔪᖅ ᒫᑦᓯ 31, 2026-ᒧᑦ ᐃᓕᖓᓚᖓᒻᒪᑦ ᓱᓕ.  

 

ᑮᓇᐅᔭᖅᑐᓱᑉᐸᓪᓕᐊᓂᕗᑦ ᒪᓕᓪᓗᒍ, ᑳᓐᑐᕌᒃᑦ ᑐᕌᖅᑐᒃᓴᐅᓗᓂ, ᐃᓕᓴᐃᓂᐅᖃᑦᑕᕋᔭᖅᑐᒥᒃ ᐱᖃᓯᐅᔾᔨᓯᒪᒻᒪᑕ, 

ᑐᑭᓯᒪᔭᒃᑯᓪᓗ ᐃᖏᕐᕋᑦᓯᐊᖅᓯᒪᓕᖅᑐᓂ. ᐊᐅᑦᓯᔨᖃᑦᓯᐊᖅᐸᓐᓃᑦ ᐃᓚᒋᔭᐅᓪᓗᑎᒃ ᐸᓖᓯᐅᖃᑦᑕᓕᓃᑦ ᓄᓇᓕᒻᒥ 

ᐊᐅᑦᓯᔭᐅᕙᑦᑐᓂᒃ ᐃᓚᒋᔭᐅᖃᓯᐅᑦᓱᑎᒃ, ᐃᓕᓴᐃᓯᓐᓈᖅᐸᒃᓱᑎᓪᓗ.  

 

ᓄᓇᓕᓐᓂ ᐅᐊᑦᓯᔩᑦ ᐱᓕᒻᒪᒃᓴᕈᓐᓇᓂᖅᓴᐅᕙᓪᓕᐊᓂᒃᓴᖏᓐᓄᑦ ᐊᒻᒪ ᓯᕗᒧᒍᑎᒃᓴᑲᓐᓂᖏᓐᓄᑦ 

ᐃᖅᑲᓇᐃᔮᕆᔭᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒐᓗᐊᖅᓱᒍ ᑮᓇᐅᔭᖅᑐᕈᑎᓐᓄᑦ ᐸᕐᓇᒋᐊᖃᕐᑎ ᓯᕗᓂᒃᓴᒧᑦ 

ᐱᖃᓯᐅᑎᓗᒍ. ᓲᕐᓗ ᐊᕐᕌᒎᓛᖅᑐᒧᑦ ᐋᓐᓂᐊᖅᑐᓕᕆᔨᒃᑯᑦ ᐸᕐᓇᒍᓐᓇᓯᕙᓪᓕᐊᓛᕐᒪᑕ 

ᑎᑭᑎᑦᓯᖏᓐᓂᖅᓴᐅᕙᓪᓕᐊᒍᓐᓇᕋᔭᒋᐊᖏᓐᓂᑦ ᖃᓄᖅ ᐅᐊᑦᓯᔨᒃᓴᓂᒃ ᐸᕐᓇᒍᓐᓇᓕᖅᐸᓪᓕᐊᒍᓐᓇᓕᖅᑰᕋᑦᓯ. 

ᒫᓐᓇ ᑖᓐᓇ ᕿᓄᐊᕆᔾᔪᑎᒋᑐᐃᓐᓇᖅᑰᕋᒃᑯ ᐊᓂᓯᒪᐅᑎᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇᑦᑕᐅᖅ ᐊᖏᖅᑕᕋ ᑲᑎᒪᔨ ᓚᐃᑦᓯᑑᓐᒧᑦ 

ᐊᖏᖅᑲᐅᔭᓐᓄᑦ, ᑕᐃᒪᓕ ᑖᒃᑯᓂᖓ ᐱᓕᕆᓂᐊᕋᑦᑎᒍᑦ ᓱᓕ. ᓇᓖᕌᕈᑏᑦ ᐊᔾᔨᒌᖏᑦᑐᓂᒃ ᐊᑐᖅᑕᐅᔪᓐᓇᖅᑐᑦ 

ᕿᒥᕐᕈᓇᖕᓂᐊᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓅᒃᐸᓪᓕᐊᓗᖓ ᐋᓐᓂᐊᕖᑦ ᐊᐅᓚᑕᐅᓂᖏᓐᓄᑦ ᓄᓇᓕᖕᓂ 

ᐅᓄᑲᓪᓚᒃᑐᑦ ᑕᖅᑮᑦ ᐊᓂᒍᖅᓯᒪᓕᕐᒪᑕ ᐊᕐᕌᒍᖃᐃ ᐊᓂᒍᖅᓯᒪᓕᖅᑎᓪᓗᒍ ᑕᐃᒃᑯᐊ ᖃᒪᓂᖅᑐᐊᕐᒥᐅᑦ 

ᐅᖄᓚᖃᑦᑕᕐᒪᑕ ᐃᓂᒃᓴᓕᐅᕈᒪᖕᒪᑕ ᐋᓐᓂᐊᓯᐅᑎᒧᑦ ᑕᑯᔭᐅᔪᒪᓪᓗᑎᒃ.  

 

ᑕᐃᒪᓐᓇ ᑕᐃᒪᓐᓇᐃᓕᐅᖃᑦᑕᖅᓯᒪᓕᕐᒪᑕ ᐊᕐᕌᒍᓕᒫᑦ ᐅᖄᓚᔭᕌᖓᑕ ᐋᓐᓂᐊᕕᖕᒧᑦ, ᑕᐃᓐᓇ ᑭᐅᔨ ᐋᓐᓂᐊᓯᐅᑎ 

ᑭᐅᑎᓐ...12-ᓄᑦ ᐃᓛᓐᓂᒃᑯᑦ ᐅᑕᖅᑭᑎᑦᑎᖃᑦᑕᕐᒪᑦ ᐋᓐᓂᐊᓯᐅᑏᑦ ᐊᐅᓚᑦᑎᔨᒥᑦ ᐅᑎᖅᑎᓐᓂᐊᕐᓗᓂᐅᒃ 

ᐅᖄᓚᐅᕕᐅᓂᐊᕐᓗᓂ. ᐋᓐᓂᐊᓯᐅᑏᑦ ᑕᐃᒃᑯᐊ ᑕᑯᔪᒪᓂᒃ ᐋᓐᓂᐊᓯᐅᑎᓂᒃ ᒪᑐᐃᖓᔪᑦ, ᓲᕐᓗ ᐆᑦᑑᑎᒋᓗᒋᑦ 

ᑲᙳᓇᖅᑐᑦ ᐱᔾᔪᑎᒋᓪᓗᒋᑦ.  

 

ᐅᐱᕐᖔᖅ ᐊᖑᓇᓱᒃᖢᖓ ᓯᑭᑑᒃᑯᑦ ᐴᑲᖅᑕ ᑕᓕᖅᐱᓐᓃᑦᑐᖅ ᑕᒪᓐᓇ ᐋᓐᓂᓚᐅᕐᒪᑦ, ᐅᓪᓛᒃᑯᑦ 9-ᒨᖅᑎᓪᓗᒍ 

ᐅᖃᐅᑎᓇᓱᒃᖢᒍ ᑕᑯᔪᒪᓪᓗᒍ ᐋᓐᓂᐊᓯᐅᑎ. ᑖᓐᓇ ᑐᐃᒐ ᐋᓐᓂᕋᒃᑯ ᑕᕐᕋᖅᑐᖅᑕᐅᔪᒪᓪᓗᖓ, ᐅᓪᓗᑐᐃᓐᓇᕐᒥᑦ 

ᑭᓯᐊᓂ ᑕᑯᔭᐅᑕᐃᓐᓇᓚᐅᖅᑐᖓ. ᓇᒡᒐᔾᔭᐅᒥ ᐅᖄᓚᒐᒪ ᐅᓪᓗᑐᐃᓐᓇᕐᒥ ᑭᓯᐊᓂ ᑕᑯᔭᐅᓚᐅᖅᑐᖓ.  

 

ᑖᒃᑯᐊ ᐱᓕᕆᕕᓯ ᖃᓄᐃᓕᐅᓕᖅᐸᑦ, ᐱᐅᓯᒋᐊᖅᑎᑦᑎᓇᓱᒃᖢᑎᒃ ᕿᓚᒥᐅᔪᒃᑯᑦ ᐱᔨᔅᓯᕋᕈᓐᓇᖁᓪᓗᒋᑦ ᐃᓄᖕᓂᒃ? 

ᑐᐊᕕᕐᓇᖅᑐᓕᕆᔪᒧᑦ ᐅᕝᕙᓘᓐᓃᑦ ᐋᓐᓂᐊᓯᐅᑎᒧᓪᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. ᑖᓐᓇ ᐋᓐᓂᐊᕈᓐᓃᖅᑐᔅᓴᐅᖁᓇᖅᑐᐃᒋᔭᐃᑦ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᖃᖅᑐᖓ 

ᐃᒃᓯᕙᐅᑕᕐᒥᒃ. ᐱᔾᔪᑎᒋᓪᓗᒋᑦ ᑕᐃᒃᑯᐊ ᑕᑯᔭᐅᔪᓐᓇᖅᑐᑦ ᐋᓐᓂᐊᓯᐅᑎᒧᑦ ᖃᖓᒃᑯᑦ ᐃᓛᒃ, ᕿᓪᓚᒻᒥᐅᔾᔫᒥᔪᒃᑯᑦ 

ᑕᑯᔭᐅᖃᑦᑕᕈᓐᓇᖁᓪᓗᒋᑦ. ᓄᓇᕗᒻᒥᐅᑦ ᑕᒪᓐᓇ ᐱᕐᔪᐊᖑᔪᖅ ᐊᒃᓱᕈᓐᓇᖅᓂᖅᐹᖑᔪᖅ ᑕᒪᓐᓇ ᐊᕐᕌᒎᓐᓄᑦ 

ᒪᕐᕉᓐᓄᒃ ᐃᖅᑲᓇᐃᔭᖅᑎᑭᒃᓴᖃᑦᑕᕋᑦᑕ.  

 

ᐊᒻᒪ ᒥᔅ ᕼᐊᓐᑦ ᐊᒻᒪ ᒥᔅ ᕕᐅᕆ, ᑖᒃᑯᐊᒃ ᐊᒃᓱᐊᓗᒃ ᐃᖅᑲᓇᐃᔭᕐᔪᐊᖅᓯᒪᖕᒪᑎᒃ ᓱᕐᕌᓗᐊᖅᑎᑦᑎᑦᑕᐃᓕᒪᓪᓗᑎᒃ 

ᓈᓴᐅᑎᓂᒃ ᑕᒪᒃᑯᓂᖓ ᐃᖅᑲᓇᐃᔭᖅᑏᑦ ᒪᓕᒐᓕᐅᖅᑕᐅᓯᒪᖕᒪᑕ ᐃᖅᑲᓇᐃᔮᖅᑎᑖᖃᑦᑕ 

ᐃᖅᑲᓇᐃᔭᖅᑎᑖᖃᑦᑕᕐᓂᖅ ᑕᒪᓐᓇ ᐃᓄᐃᓴᒡᓕᒋᐊᖅᑎᑦᑎᔪᖅ. ᐋᓐᓂᐊᓲᑎᓂᒃ ᑎᑭᓵᕆᔭᐅᕙᒃᑐᓂᒃ 

ᑕᑎᖃᓗᐊᖏᓐᓂᖅᓴᐅᕙᓪᓕᐊᓕᖅᖢᑕ ᑐᐊᕕᕐᓇᖅᑐᓕᕆᔨᓂᓪᓗ ᑕᒪᒃᑯᐊ ᒪᓕᒐᖃᓕᕐᒪᑕ ᐃᖅᑲᓇᐃᔭᖅᑎᓄᑦ.  

 

ᐃᓱᓕᓐᓈᖅᑐᖅ ᑮᓇᐅᔭᓕᕆᓂᐅᑉ ᐃᓱᐊᓂ ᑖᒃᑯᐊ ᐅᑎᕐᓂᐊᕋᑦᑕ, ᐅᓄᕐᓂᖅᓴᓄᑦ ᓲᕐᓗ ᑎᑭᓵᒃᓴᓄᑦ 

ᐋᓐᓂᐊᓲᑎᓄᑦ ᑕᒪᒃᑯᐊ ᐃᓄᐃᓴᓐᓂᖅᓴᐅᓗᑎᒃ ᐃᖅᑲᓇᐃᔭᐃᓐᓇᖅᑐᑦ. ᐃᓛᒃ ᐊᒃᓱᕉᓴᑲᑕᖅᑐᑦ ᖃᒪᓂ’ᑐᐊᕐᒥ 

ᖃᐅᔨᒪᔪᖓ, ᑭᐅᖁᓇᐅᒐᓗᐊᖅ ᐊᐱᖅᑯᑎᓐᓄᑦ ᐊᖏᓂᖅᐹᖑᔪᖅ ᑖᓐᓇ ᐱᔨᔅᓯᕈᑎ ᐃᓛᒃ, ᐱᔨᔅᓯᕈᑏᑦ ᑖᒃᑯᐊ 

ᐃᓄᖕᓄᑦ ᕿᓚᒻᒥᐅᓂᖅᓴᖅ ᐱᔨᔅᓯᖁᓪᓗᒋᑦ ᐃᖅᑲᓇᐃᔭᑎᑖᖅᐸᓪᓕᐊᓂᖅ ᑕᒻᒪᖏᓪᓗᑕ ᑐᕌᕈᒪᓪᓗᑎᒍ ᐅᐸᒐᒃᓴᕗᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑕ, ᑖᒃᑯᓂᖓ ᑕᒪᒃᑯᓂᖓ 

ᐱᓕᕆᐊᒃᓴᖏᓪᓗ ᐋᓐᓂᐊᕖᓪᓗ ᒪᑐᐃᖅᓯᒪᓂᖓᑕ ᐃᑲᕐᕋᖓ ᐆᑦᑐᖅᑕᐅᓚᐅᕐᒪᑦ ᖃᒪᓂᑦᑐᐊᕐᒥ. ᐊᓯᖏᓐᓂᑦ 

ᐃᑲᕐᕋᓂ ᐊᓯᔾᔨᖅᓯᒪᓪᓗᑎᒃ ᒪᑐᐃᖓᖃᑦᑕᕆᕚ? ᖃᓄᕐᓗ ᑖᒃᑯᐊ ᐆᒃᑐᕋᑕᐅᓪᓗᑎᒃ ᖃᐅᔨᓴᖅᑕᐅᔪᑦ ᓴᖅᑭᑦᑎᓯᒪᕙᑦ 

ᑭᓱᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒥᔅ ᕕᐅᕆ, ᑭᐅᔪᒪᔪᓪᓛᓘᓕᕐᒪᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕕᐅᕆ, ᓱᒃᑲᐃᓪᓕᒋᐊᓚᐅᕆᑦ. ᐊᑏ. 

 

ᕕᐅᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᑦᑐᕋᖅᑐᖅ ᑖᓐᓇ ᐊᑐᓚᐅᖅᑕᕗᑦ, ᑭᓱᑦ ᐊᐅᓚᓂᖃᑦᑎᐊᓕᖅᐸᑦ, 

ᑭᓱᒡᓗ ᐊᐅᓚᓂᖃᑦᑎᐊᓚᐅᖏᓚᑦ ᕿᒥᕐᕈᓇᓚᐅᕋᑦᑎᒍ ᑖᓐᓇ ᐃᖅᑲᓇᐃᔭᖅᑏᑦ ᑕᐃᑰᓇ ᐱᒋᐊᓚᐅᖅᑎᓪᓗᒋᑦ. 

ᑭᓯᐊᓂᓕ ᑐᙵᕕᓕᐅᕈᑎᒋᔭᐅᓚᖅᑐᖅ ᐆᒃᑐᕋᐅᑎᒧᑦ ᖃᐅᔨᓴᑎᒧᑦ. ᑕᐃᒃᑯᐊ ᐆᑦᑐᕋᐅᑏᑦ ᖃᐅᔨᓴᖅᑕᐅᔪᑦ 

ᐱᓪᓗᒋᑦ ᕿᓚᓈᓚᐅᕋᑦᑕ ᕿᒥᕐᕈᓇᒋᐊᒃᓴᖅ ᐃᓗᓕᕆᔭᖏᓐᓂᑦ. ᑖᒃᑯᐊ ᐅᑭᐊᒃᓵᖅ ᓴᖅᑭᑕᐅᕋᑖᕐᒪᑕ. 

ᓄᖅᑲᖔᓚᐅᑲᑦᑎᓪᓗᒋᑦ ᑕᐃᒪᓐᓇ ᓄᖅᑲᖅᑎᑕᐅᑲᐃᓐᓇᕆᐊᖃᓚᐅᕐᒪᑦ ᖃᐅᔨᓴᕈᑕᐅᔪᑦ ᐆᒃᑑᑎ ᑕᒪᓐᓇ. 

 

ᐅᓂᒃᑳᓕᐊᓂᒃ ᓴᖅᑭᑦᑎᕙᓪᓕᐊᔪᑦ ᐃᓛᒃ, ᑎᑎᕋᖅᐸᓪᓕᐊᓕᖅᑐᒍᑦ ᑎᑎᕋᕐᕕᑦᑕ ᐃᓗᐊᓂ. ᓇᐅᒃᑯᑦ 

ᐊᒃᑐᐃᓂᖃᖅᓯᒪᒻᒪᖔ, ᑭᓱᓪᓗ ᓇᐅᒃᑯᓪᓗ ᐊᓯᔾᔨᖅᑕᐅᔭᕆᐊᖃᕐᓂᐊᕐᒫᑕ. ᐅᐸᒃᓴᑕᐅᓵᓕᓂᖅᓴᐅᔪᓐᓇᖁᓪᓗᒋᑦ 

ᐋᓐᓂᐊᕕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖃᑖ ᐊᐱᖅᑯᑏᑦ, ᐱᔾᔪᑎᒋᓪᓗᒍ ᐊᖏᕐᕋᒥ 

ᐳᓚᕋᑦᑎᐅᖃᑦᑕᖅᑐᑦ ᐊᖏᕐᕋᕆᔭᐅᔪᓂᒃ ᐱᔨᔅᓯᖃᑦᑕᖅᑐᑦ ᑕᐃᒃᑯᐊ ᐃᓐᓇᑐᖃᕐᓄᑦ. 

ᐃᓕᓐᓂᐊᖅᑎᑕᐅᕙᓪᓕᐊᖃᑦᑕᕆᕚ? ᐱᔨᔅᓯᑦᑎᐊᕈᓐᓇᕐᓂᐊᕐᒪᑕ ᐃᓐᓇᑐᖃᕐᓂᑦ ᐅᕝᕙᓘᓐᓃᑦ ᐆᒻᒪᓯᕐᓄᑭᐊᖅ 

ᐱᓱᕈᓐᓇᑦᑎᐊᖏᑦᑐᑦ ᑕᐃᒪᓐᓇ ᑲᒪᒋᔭᐅᔪᓐᓇᕐᒪᖔᑕ ᐃᓕᓐᓂᐊᑎᑦᑎᔪᓐᓇᕐᒪᖔᔅᓯ ᐊᖏᕐᕋᒧᑦ 

ᐳᓚᕋᑕᐅᖃᑦᑕᖅᑐᓂᒃ, ᑕᐃᒪᐃᑦᑐᓂᒃ ᐃᑲᔪᖅᑎᓂ. ᑕᒪᓐᓇ ᑲᒪᒋᔭᐅᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕕᐅᕆᒨᑲᐅᑎᒋᓕᕐᓚᖓ. 

 

ᕕᐅᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑖᒃᑯᐊ ᐃᓕᓐᓂᐊᖅᑎᑦᑎᓂᐊᖅᑐᑦ ᐊᖏᕐᕋᒧᑦ ᐳᓛᖃᑦᑕᖅᑐᓂᒃ 

ᐃᑲᔪᕆᐊᖃᑦᑕᖅᑐᓂᒃ ᐊᖏᕐᕋᒥ, ᐊᖏᕐᕋᒥ ᐸᖅᑭᒃᖤᓂᕐᒧᑦ ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᑦ ᐃᒡᓗᑭᒃᓴᕐᓂᕐᒧᑦ, 

ᐃᒡᓗᑭᒃᓴᕐᓂᕐᒧᑦ ᑖᒃᑯᐊ ᐃᖅᑲᓇᐃᔮᒃᓴᑦ ᐅᑭᐊᒃᓵᑦ ᓴᖅᑭᑕᐅᔪᓐᓇᓚᐅᖏᒻᒪᑦ. ᑭᓯᐊᓂ ᐊᖏᖅᑕᐅᓯᒪᓕᖅᑐᑦ 

ᐊᑐᐊᒐᖅᑎᒍᑦ ᐃᖅᑲᓇᐃᔭᖅᑎᑖᕈᓐᓇᕐᓂᐊᕋᑦᑕ ᓄᓇᕗᑦ ᓯᓚᑖᓃᑦᑐᓂᒃ.  

 

ᐊᒻᒪ ᓄᓇᕘᒥ ᐊᖏᕐᕋᕆᔭᐅᔪᓄᑦ ᐸᖅᑭᒃᖠᓂᕐᒧᑦ ᐊᑯᓂ, ᒫᓐᓇᕋᑖᖑᓚᐅᖅᑐᖅ ᐃᖅᑲᓇᐃᔭᖅᑎᑖᓚᐅᕋᑦᑕ 

ᐃᓕᓴᐃᔨᒥᒃ. ᐃᑲᔪᖅᑐᐃᖃᑦᑕᕐᓂᐊᖅᑐᒥᒃ ᐊᖏᕐᕋᒧᑦ ᐳᓚᕋᑎᐅᖃᑦᑕᖅᑐᓂᒃ, ᐃᓐᓇᑐᖃᕐᓄᑦ ᐃᑲᔪᕆᐊᖅᑎᐅᔪᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖃᑖ ᐊᐱᖅᑯᑎᒋᓂᐊᓕᕐᒥᔭᕋ, ᑎᑎᕋᕐᕕᖓᑦ ᑕᐃᓐᓇ 

ᐊᑲᖅᓴᖏᑐᓄᑦ ᐅᓐᓂᕐᓗᕝᕕᐅᖃᑦᑕᖅᑐᑦ ᐃᓅᓕᓴᖅᑕᐅᔭᖅᑐᑦᑐᓄᑦ. ᑕᐃᒃᑯᐊ ᐅᓐᓂᕐᓗᒃᓯᕕᑦ, ᑕᐃᒃᑯᐊ 

ᑕᐃᒎᓯᖃᖅᐹᑦ ᐊᑐᖅᑕᐅᔪᖅ. ᓇᓗᓇᐃᖅᓯᒪᔪᓄᑦ ᓲᕐᓗ ᐊᑲᕆᔭᐅᖏᑦᑐᑦ ᐅᓐᓂᕐᓘᑕᐅᖃᑦᑕᖅᑐᑦ ᐊᔾᔨᒌᒐᓚᑦ, ᑭᓱᑦ 

ᐊᔾᔨᒌᒐᓚᓐᓂᖅᐹᖑᖃᑦᑕᖅᐸᑦ?  

 

ᑭᓱᑦ ᐅᓐᓂᕐᓘᑕᐅᖑᓂᖅᐹᖑᖃᑦᑕᖅᑐᑦ ᐅᔾᔨᕆᒻᒪᖔᔅᓯᐅᒃ. ᖃᓄᐃᓕᐅᕐᖢᓯᓗ ᑭᐅᓇᓱᒃᐱᓯᐅᒃ ᐊᒻᒪ 

ᐅᓐᓂᕐᓘᑎᒋᔭᐅᔪᑦ ᑭᓲᒻᒪᖔᑕ ᑖᒃᑯᐊᓴᐃᓐᓇᐅᒐᔪᒃᑐᑦ? ᑖᒃᑯᐊ ᑕᐃᒪᐃᓕᐅᔅᓴᐃᓐᓇᖃᑦᑕᖁᓇᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᐅᓚᓂᖅᑕᖃᖕᒪ ᐊᑐᖅᑕᐅᖃᑦᑕᖅᑐᒥ 

ᑕᒪᒃᑯᓂᖓ ᐅᓐᓂᕐᓘᑕᐅᒐᔪᓂᖅᐹᖑᖃᑦᑕᖅᑐ ᖃᕋᓴᐅᔭᕐᒥᒃ ᐃᓕᐅᖅᑲᑕᐅᑎᓪᓗᒋᑦ, ᐆᒃᑑᑎᒋᓗᒍ ᑖᒃᑯᐊ ᑐᔪᕐᒥᕖᑦ 

ᑕᐃᒃᑯᐊ ᐊᐅᓚᑦᑎᔨᖏᑦ ᐅᓄᑲᓪᓚᒃᑐᓂ ᑕᑯᖃᑦᑕᕋᑦᑕ ᐅᓐᓂᕐᓗᒍᑎᖃᖅᑐᓂ ᐃᓗᓕᕆᔭᖏᓐᓂ ᑐᔪᕐᒥᕕᒃ 

ᐊᐃᓐᓇᕆᐊᖅᑐᕐᖢᓂ ᓲᕐᓗᒃ ᓂᐱᖅᑯᑐᓗᐊᕐᒪ ᐅᓐᓄᒃᑯᑦ ᓇᓗᓇᐃᖅᑕᐅᓯᒪᔪᒥ ᑐᔪᕐᒥᔪᐃᑦ ᑎᑎᕋᕐᕕᖓ ᑕᐃᓐᓇ 

ᑐᓴᒐᒃᓴᓂ ᐃᓕᓯᒐᔭᖅᑐᖅ ᑕᖅᑲᒧᖓ ᖃᕋᓴᐅᔭᓄᑦ ᒪᓕᒐᖏᓐᓄᓪᓗ ᐱᓕᕆᔾᔪᑏᓪᓗ ᐃᓗᐊᓅᕐᓗᒋᑦ 

ᐃᖅᑲᓇᐃᔭᖃᖅᑎᓪᓗᓂ ᑳᓐᑐᕌᒃᑦ−ᑕᐅᓯᒪᔪᒥᒃ ᐋᖅᑭᓯᒋᐊᕋᓱᓕᕋᔭᖕᒪᑕ.  

 

ᑲᑎᒪᖃᑎᒋᒐᔪᒃᑲᑦᑕ ᐋᖅᑭᓱᐃᓇᓱᒡᓗᑕ ᐊᑲᐅᖏᓕᐅᕈᑎᓄᑦ ᖃᓄᐃᒻᒪᓪᓗ ᐅᓄᓗᐊᖅᑕᓂ 

ᓂᐱᖅᑯᑐᓗᐊᕈᓱᖃᑦᑕᖅᐸ ᖃᓄᕐᓕ ᑭᐅᔭᐅᔪᓐᓇᖅᐸᑦ, ᐋᖅᑭᒃᑕᐅᔪᓐᓇᖅᐸᑦ? ᐃᓚᖏᑦ ᐱᔾᔪᑏᑦ ᑕᒪᒃᑯᐊᕈᔪᐃᑦ 

ᑭᓯᐊᓂ ᑕᐃᑲ ᐃᖅᑲᓇᐃᔭᖃᑦᑕᕐᒪᑕ ᐋᓐᓂᕆᐊᖅᑐᖅᓯᒪᔪᑦ ᑲᒪᔨᐅᖃᑦᑕᖅᑐᑦ ᐅᓐᓂᕐᓗᕕᐅᕙᒃᑐ, 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ, ᒥᔅᑕ ᖃᐃᕐᓂᖅ. 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖ. ᐅᓐᓄᓴᒃᑯᑦ. ᐊᐱᖅᑯᑎᖃᐅᓗᐊᕌᓗᙱᑦᑐᖓ, ᑭᓯᐊᓂ ᐱᒋᐊᕈᑎᖃᖕᒥᔪᖓ 

ᑮᓇᐅᔭᐃᑦ ᓄᓇᕗᑦ ᑐᙴᕕᒃᑯᓐᓂ ᑮᓇᐅᔭᐃᑦ ᐱᔭᐅᓚᐅᖅᓯᒪᔪᑦ, ᓄᑖᕈᕆᐊᖅᑎᑕᐅᒋᐊᕐᓂᐊᖅᑐᑦ ᐊᕐᕕᐊᑦ 

ᐃᓐᓇᑐᖃᒃᑯᕕᖓᓂ.  

 

ᐅᖅᓱᖅᑑᕐᒥ ᐊᒻᒪ ᐃᒡᓗᓕᖕᒥ ᑖᒃᑯᐊ ᓇᔪᒐᖃᖕᒥᖕᒪᑕ ᐃᒃᓯᕙᐅᑖᖅ ᐊᐱᖅᑯᑎᒐ, ᑖᒃᑯᐊ ᖃᐅᔨᓴᖅᑕᐅᔪᑦ 

ᑕᒪᒃᑯᓄᖓ ᒪᕐᕉᖕᓄᒃ ᐸᖅᑭᒃᖠᕕᐅᔪᓂᑦ ᐃᒡᓗᓕᖕᒥ ᐅᖅᓱᖅᑑᕐᒥᓪᓗ, ᐱᔭᕇᑕᐅᓯᒪᓕᖅᐹᑦ? 

ᖃᓄᐃᓕᐅᕉᑕᐅᓯᒪᓕᖅᐸᓗ ᐃᒡᓗᐃᑦ ᖃᐅᔨᓴᖅᑕᐅᓂᕆᔭᖏᑦ ᑖᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᒡᓗᐃᑦ, ᐃᒡᓗᓕᖕᒧᓪᓗ ᐅᖅᓱᖅᑑᕐᒧᓪᓗ 

ᖃᓄᐃᓐᓂᖏᓐᓄᓪᓗ ᖃᐅᔨᓴᖅᑕᐅᔪᑦ. ᓯᕗᓪᓕᖅᐹᒥᒃ ᐱᓕᕆᔭᐅᓕᖅᑐᖅ ᐃᖅᑲᓇᔭᖅᑕᑦᑎᓐᓄᑦ ᑖᒃᑯᓇᓂ 

ᐃᒡᓗᕐᔪᐊᓄᑦ, ᑖᒃᑯᐊ ᖃᐅᔨᓴᐃᓐᓈᖅᑐᑦ ᑮᓇᐅᔭᓂᑦ ᓄᓇᕗᑦ ᑐᙵᕕᒃᑯᓐᓄᑦ ᑮᓇᐅᔭᖁᑎᒋᔭᓐᓄᑦ 

ᖁᔭᒋᑦᑎᐊᕐᑕᕗᓂᒃᑯᐊ ᑮᓇᐅᔭᕐᑎᑦᑎᓚᐅᕐᒪᑕ. ᐱᕕᒃᓴᖃᕋᑦᑕ ᖁᔭᓐᓇᒦᕈᒪᓪᓗᑕ.  

 

ᑕᐃᒃᑯᐊ ᐃᑲᔪᖅᑐᐃᓚᐅᕐᒪᑕ ᐊᒃᓱᐊᓗ ᐱᔭᕐᓂᙱᑦᑑᖕᒪᑦ ᐱᓕᕆᕕᑦᑎᓐᓄ. ᐊᑭᑐᔪᖁᑎᒃᓴᓂ ᐱᓇᓱᒃᑲᓗᐊᕐᖢᑕ, 

ᑖᒃᑯᐊ ᓯᕗᒧᐊᑦᑎᐊᖁᓪᓗᒋᑦ ᐱᓕᕆᐊᕆᔪᒪᑦᑎᐊᖅᑕᕗᑦ ᓯᕗᒨᑦᑎᐊᕐᑯᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᔅᓯ, ᖃᖓᒃᑯ ᐃᖅᑲᓇᐃᖅᑕᐅᓂᐊᕐᒪᒑᑦ ᓇᓗᓇᐃᖅᓰᔪᓐᓇᖅᐹ 

ᐃᒡᓗᕐᔪᐊᕐᓂ ᖃᐅᔨᓴᐃᓂᖅ? ᖃᐅᔨᓴᐃᓕᕆᖅᐸᑖ ᐃᒡᓗᐃᑦ ᖃᓄᐃᓕᖓᖕᒪᖔᑕ? ᖃᖓᓗ ᐱᔭᕇᖅᑕᐅᓂᐊᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. ᓯᕗᓪᓕᖅᐹᒥᒃ ᐊᐱᖅᑯᑎᒋᖅᑲᐅᔭᐃᑦ ᐃᓗᓕᑯᓗᖏᑦ 

ᑐᓴᒐᒃᓴᑯᓂᒃ ᐊᑭᑐᔪᖅᑐᕈᑎᒃᓴᓄᑦ ᐅᖃᐅᓯᖃᓕᕋᕕᑦ. ᓄᖅᑲᑦᑎᓐᓂᐊᕋᒃᑯ ᑖᓐᓇ. ᐊᓯᐊᒍᑦ ᐊᖅᑯᑎᒥᒃ 

ᐊᐅᓚᔾᔪᑎᒃᓴᓄᑦ ᑐᕌᖓᔪᓄᑦ ᐊᐱᖅᑯᑎᒃᓴᖃᖅᐲᑦ? ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓴᕐᓂ ᐃᒡᓗᓂᒃ ᑖᒃᑯᐊ ᐊᐅᓚᔾᔪᑏᑦ ᐊᑖᓂᒻᒪᑕ ᐊᓯᐊᓅᕐᓂᐊᐳᖓ. 

ᐃᓚᖓᑦ ᑖᒃᑯᐊ ᐊᐅᓚᔾᔪᑎᒃᓴᓄᑦ ᑐᕌᖓᔪᓂᒃ ᑮᓇᐅᔭᖅᑐᑎᒃᓴᓂᑦ ᐅᖃᐅᓯᖃᖅᓂᐊᖅᐳᖓ ᑐᙵᕕᒃᑯᑦ ᐊᒻᒪ 

ᐱᓕᕆᕕᓯ. ᑭᓇ, ᖃᓄᖅ ᐃᓱᒪᓕᐅᕐᓂᐊᖅᐹ ᖃᖓ ᐅᖅᓱᖅᑑᕐᒥᐅᑕᑦ ᐃᒡᓗᕐᔪᐊᖅ ᑖᓐᓇ ᐸᖅᑭᕕᐅᔪᖅ 

ᓄᑖᕈᕆᐊᖅᑕᐅᔭᕆᐊᖅᐸᑦ? ᐊᐅᓚᔾᔪᑏᑦ ᐊᑖᓃᒃᑲᔭᖅᐹ? ᖁᔭᓐᓇᒦᒃ, ᐃᒃᓯᕙᐅᑖ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑏ ᐊᓯᐊᓂᒃ ᐊᐱᖅᑯᑎᒃ, ᐃᓛᒃ ᐊᐱᕆᕕᒃᓴᒃᑯᑦ ᐊᖅᑯᑎᖃᕐᓗᑎᑦ 

ᐊᑲᐅᓂᖅᓴᐅᒐᔭᖅᑐᖅ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖ. ᑖᒃᑯᐊ ᐃᓐᓇᑐᖃᐃᑦ ᐱᔭᕆᐊᒃᑭᒡᓕᑎᑦᑎᔩᑦ ᑲᑎᒪᔨᖏᖕᓄᑦ 

ᓯᕿᙳᔭᕋ ᐊᐅᓚᖕᒪᑦ. ᑭᓯᐊᓂ ᐃᓐᓇᑐᖃᖕᓄᑦ ᐱᔭᕆᐊᒃᑭᒡᓕᑎᑦᑎᔩᑦ ᑲᑎᒪᔨᖏᑦ ᑖᒃᑯᐊ ᓄᓇᕗᑦ ᑐᙵᕕᒃᑯᓐᓄᑦ 

ᑐᑭᒧᐊᖅᑎᑦᑎᓂᐊᖅᑐᑦ. ᐃᖅᑲᓇᐃᔮᒃᓴᐃᑦ ᐱᔾᔪᑎᒋᓪᓗᒋᑦ ᐃᓐᓇᒃᑯᕕᓐᓂᑦ. ᖁᕕᐊᓱᒃᑎᐊᖅᑐᖓ ᓄᓇᕗᑦ 

ᑐᙵᕕᒃᑯᑦ ᐃᓚᒋᔭᐅᒻᒪᑕ ᐃᓐᓇᑐᖃᕐᓄᑑᙱᑦᑐᖅ ᐸᖅᑭᖦᖢᓂ ᐊᒻᒪ ᐃᓅᓕᓴᖅᑕᐅᓂᖏᓐᓂᒃ ᑭᒃᑯᓕᒫᑦ 

ᖃᓄᐃᙱᑦᑎᐊᕋᓱᖁᓪᓗᒋᑦ ᐊᒻᒪ ᓂᕿᑦᑎᐊᕙᓕᕆᓂᕐᒧᑦ ᐊᐅᓪᓚᖅᐸᑦᑐᓄᒡᓗ ᐃᓅᓕᓴᖅᑕᐅᔭᖅᑐᖅᑐᓄᑦ 

ᐊᑦᑐᐊᓂᖃᖅᑐᖅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐅᖃᐅᓯᕆᓂᐊᕋᒃᑯ ᑖᓐᓇ ᐃᑉᐱᒋᔭᐅᔪᑦ ᑕᐃᒃᑯᐊ ᐅᐊᔅᓯᒌᑦ. 

ᒥᓂᔅᑕ ᒪᐃᓐ ᐅᖃᖅᑲᐅᖕᒪᑦ ᑖᒃᑯᐊ ᐅᐊᔅᓯᔩᑦ ᑎᑭᑦᑕᖅᑐᓪᓗ ᐱᓇᓱᐊᕈᓯᕐᓄᑦ ᑎᓴᒪᓄᑦ ᐊᐅᓪᓚᖅᖢᑎᑦ ᐊᒻᒪ 

ᐊᖏᕐᕋᖅᖢᑎᑦ, ᑕᐃᒪᓐᓇ ᓂᑭᑦᑖᖃᑦᑕᕐᒪᑕ ᐊᑐᓕᖁᔭᓕᐅᖅᑐᖅ, ᒥᔅᑕ ᓚᐃᑦᓯᑑᓐ ᐊᑐᓕᖁᔭᓕᐅᖅᑕᖓ 

ᐃᖃᓗᐃᑦ−ᒪᓂᕋᔭᖕᒧᑦ ᒪᓕᒐᓕᐅᖅᑎ.  

 

ᐊᖏᖃᑎᖃᙱᓚᖓ ᐃᓕᓐᓂᐊᖅᑎᑦᑎᓂᕐᒧᑦ ᒪᓕᒐᓕᕆᔨᒃᑯᓐᓂ. ᐱᔾᔪᑎᒋᓪᓗᒍ ᑖᒃᑯᐊ ᐅᐊᔅᓯᔩᑦ ᕿᑭᖅᑖᓗᖕᒥ 

ᑕᐃᒃᑯᐊ ᑎᒍᔭᐅᓯᒪᕝᕕᖕᒥ ᐅᐊᔅᓯᔨᐅᖕᒪᑕ. ᐊᖏᖃᑎᒋᙱᓚᕋ. ᐱᔾᔪᑎᒋᓪᓗᒍ ᑕᑯᔪᒪᒐᔭᖅᑐᖓᓕ 

ᐃᖅᑲᓇᐃᔭᖅᑎᑖᕋᓱᐊᖅᑐᖅ ᐋᓐᓂᐊᕕᖕᒥ ᐅᐊᔅᓯᔨᐅᔪᑦ. 

 

ᒥᓂᔅᑕ ᐊᖏᖃᑎᖃᕈᓐᓇᖅᐹ ᑳᓐᑐᕌᒃᑦ−ᑕᐅᔪᓄᑦ ᐱᔨᔅᓯᖅᑕᐅᓂᖅ ᐱᔾᔪᑎᒋᓪᓗᒍ, ᐃᓕᓐᓂᐊᖅᑎᑕᐅᖁᓪᓗᒋᑦ 

ᑕᒪᒃᑯᐊ ᐅᐊᔅᓯᔨᐅᓂᕐᒧᑦ ᑖᒃᑯᐊ ᐅᐊᔅᓯᔩᑦ ᐃᓄᐃᑦ ᐆᑦᑑᒋᓗᒍ ᐄ’, ᐊᔪᕐᓇᖅᑐᖅ ᓇᓗᔪᖅ, ᑭᓯᐊᓂ 

ᐃᓱᒪᑦᑎᐊᕐᓗᓂ ᑭᓱᓕᒫᑦ ᐊᔪᕐᓇᕈᓐᓃᖃᑦᑕᕐᒪᑕ.  

 

ᐃᒃᓯᕙᐅᑖᖅ ᓇᓗᓇᐃᑦᑎᐊᕋᓱᓚᐅᕐᓚᖓ ᐊᔪᕐᓇᕋᔭᙱᓛᖅ ᑖᒃᑯᐊ ᐃᖅᑲᓇᐃᔭᖅᑎᑖᕆᔭᐅᔪᑦ ᑕᐅᒃᑯᐊ ᖃᓪᓗᓈᑦ 

ᓄᓇᖓᓂᒃ ᐃᓕᓐᓂᐊᖅᑎᑕᐅᔭᖅᑐᕐᓗᑎᑦ? ᐃᓕᓐᓂᐊᖅᑎᑕᐅᓗᑎᒃ ᐅᓇᑕᖅᑐᖃᓕᖅᐸᑦ ᐃᓛᒃ 

ᖁᕕᐊᓇᕈᓐᓃᖅᑐᖃᖅᐸᑦ ᑲᑉᐱᐊᓇᖅᓱᖅᑐᖅᐸᑦ ᕿᑭᖅᑖᓗᖕᒥ ᑎᒍᔭᐅᓯᒪᕕᖕᒥᐅᙱᑦᑐᖅ.  

 

ᑭᓯᐊᓂ ᐋᓐᓂᐊᕕᖕᒥ ᑕᐃᒪᓐᓇ ᖃᓄᐃᕈᓘᔭᖅᑐᖃᓕᖅᐸᑦ ᐃᓱᒪᒃᑯᑦ ᐋᓐᓂᐊᖅᑐᖃᕐᓗᓂ ᖃᓄᐃᓕᑦᑐᖃᓕᕐᓂᖅᐸᑦ 

ᐊᖏᖃᑎᖃᕋᔭᖅᐹ ᒥᓂᔅᑕᑉ ᐱᓕᕆᕕᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓘᓐᓃᑦ ᐅᕝᕙᓘᓐᓃᑦ ᑕᐃᒃᑯᐊ ᔅᑳᓚᑦ 

ᑲᒻᐸᓂᐅᔪᑦ ᑕᐃᒃᑯᐊ ᐃᖅᑲᓇᐃᔭᖅᑎᑖᕈᓐᓇᕐᒪᖔᑕ ᐅᐊᑦᓯᔨᒥᒃ ᖃᓪᓗᓈᑦ ᓄᓇᖓᓃᙶᖅᑐᓂᑦ ᐱᓇᓱᐊᕈᓯᕐᓄᑦ 

ᑎᓴᒪᓄᑦ ᐃᓕᓐᓂᐊᖅᑎᑕᐅᓚᐅᕐᓗᑎᑦ? ᐃᓄᐃᑦ ᑕᐃᒪᓐᓇ ᓄᓇᕗᒻᒥ ᑖᒃᑯᐊ ᐃᖅᑲᓇᐃᔭᕐᓂᐊᕐᒪᑕ ᐅᕝᕙᓘᓐᓃᑦ 

ᓴᓇᓂᐊᕐᒪᑕ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᑕᒪᓐᓇ ᕿᒥᕐᕈᓇᖕᓂᐊᖅᐸᕋ 

ᐃᓚᒋᔭᐅᖃᑕᐅᓗᓂ. ᒫᓐᓇ ᑕᐃᒃᑯᐊ ᑳᓐᑐᕌᒃᑦ−ᑕᐅᓯᒪᔪᑦ ᐃᓱᓕᑉᐸᓪᓕᐊᓕᖅᐸᑕ. ᐄ’, ᑕᑯᕙᓪᓕᐊᔪᒪᒐᑦᑕ ᐃᓄᖕᓂᒃ 

ᐅᐊᑦᓯᔨᐅᔪᓂᑦ ᓄᓇᕗᒻᒥᐅᓂᒡᓗ. ᑕᐃᒃᑯᐊ ᐅᑎᖅᑕᕋᐅᔭᖃᑦᑕᖅᑐᑦ ᐊᑐᙱᓐᓂᖅᓴᐅᓗᒋᑦ. ᑖᓐᓇ 

ᐊᕗᖓᐅᔨᓯᒪᓪᓗᒍ ᑕᑯᓐᓇᖅᑕᕗᑦ.  

 

ᐅᓐᓄᐊᖏᓐᓇᖅ ᑕᐃᒪᓐᓇ ᐋᖅᑭᒃᓯᔪᓐᓇᙱᓐᓇᑦᑕ ᐊᒻᒪᓘᓐᓂᑦ ᐱᖁᔭᕐᔪᐊᕐᒥᒃ ᐋᖅᑭᒃᓯᕆᐊᖃᕐᓂᐊᖅᑐᒍᑦ ᖃᓄᖅ 

ᐋᖅᑭᒃᓯᒪᔭᕆᐊᖃᕐᒪᖔᑕ ᑖᒃᑯᐊ ᐅᐊᑦᓯᔩᑦ. ᐃᓚᒋᔭᐅᖃᑕᐅᔪᖅ ᓇᓖᕌᕈᑎᓂᒃ ᑕᒪᒃᑯᓂᖓ ᕿᒥᕐᕈᓇᓕᕈᑦᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᒃᓴᓕᐅᕐᓂᖅ ᑕᒪᓐᓇᐅᑎᓪᓗᒍ ᑭᓯᐊᓂ ᑕᒪᓐᓇ 

ᕿᒥᕐᕈᓇᒃᑕᐅᓂᐊᖅᑐᖅ ᐱᓕᕆᕝᕕᔅᓯᖕᓄᑦ ᐅᐊᑦᓯᔩᑦ ᖃᓪᓗᓈᑦ ᓄᓇᖓᖕᓃᖅᖢᑎᑦ ᐊᑭᓕᖅᓱᖅᑕᐅᓪᓗᑎᑦ 

ᑕᐃᒪᓐᓇ ᐊᑲᐅᙱᑦᑑᓲᖑᖕᒪᑦ. ᑕᐃᒃᑯᐊ ᓄᓇᓖᑦ ᑕᐅᓄᖓ ᐃᓕᓐᓂᐊᕆᐊᖃᑦᑕᕈᓐᓇᕐᒪᖔᖏ ᑕᒪᒃᑯᓄᖓ 

ᐃᓐᓄᐃᕙᓪᓕᐊᔪᓐᓇᕐᓂᐊᕐᒪᑕ ᐅᐊᑦᓯᔨᐅᔪᓂᒃ, ᐃᓛᒃ, ᐅᐊᑦᓯᔨᙳᕐᓗᑎᑦ. 

 

ᐊᒻᒪᓗ ᐊᓯᐊᓄᑦ ᓅᓕᕐᓗᖓ. ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑖᓐᓇ ᐃᓱᒪᒋᒋᐊᙵᓚᐅᖅᓯᒪᔭᕋ 

ᐃᖅᑲᓇᐃᔮᓂᒃ ᓄᐃᑦᓯᕙᓪᓕᐊᓗᑎᒃ ᓄᓇᓕᖕᓂ. ᓯᕗᓂᒃᓴᖅ ᑕᐃᓐᓇ ᑕᑯᓐᓇᕐᓗᒍ ᑕᐃᑯᖓ 

ᓄᒃᑎᖅᐸᓪᓕᐊᔪᓐᓇᖅᐱᓰ ᓲᕐᓗᒃ ᐊᑕᐅᓯᕐᒥᒡᓘᓐᓃᑦ ᓄᓇᓕᖕᒦᙶᖅᑐᒥᒃ ᐃᓕᓐᓂᐊᕆᐊᖅᑎᑦᑎᓗᓂ? ᑕᒪᓐᓇ 

ᐸᕐᓇᐅᓯᐊᕆᔭᐅᕙᓪᓕᐊᕙ ᐅᕝᕙᓘᓐᓂᑦ ᐃᓱᒪᒋᔭᐅᓯᒪᕙ? ᐅᕝᕙᓘᓐᓃᑦ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᖅᑎᑕᐅᔪᓐᓇᖅᐳᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒥᔅ ᕕᐅᕆ ᑖᓐᓇ ᑭᐅᑦᑎᐊᓂᖅᓴᐅᔪᓐᓇᖅᑐᖅ 

ᐅᕙᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕕᐅᕆ. ᐊᑎ. 

 

ᕕᐅᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. ᑖᓐᓇ 

ᓯᕗᓪᓕᖅᐹᑦᑎᐊᖑᓪᓗᓂ ᑖᓐᓇ ᐱᒋᐊᕈᑎᒋᓚᐅᖅᓯᒪᔭᕗᑦ. ᑖᑦᓱᒧᖓ ᐃᓚᒋᔭᐅᖃᑕᐅᓗᓂ ᓄᓇᓕᖕᓂ 

ᐱᕙᓪᓕᐊᑎᑦᑎᓂᐊᕈᑦᑕ ᐊᕐᕌᒍᓄᑦ ᐊᑕᐅᓯᐅᙱᑦᑐᓄᑦ ᑖᒃᑯᐊᖑᔪᑦ ᐃᑲᔪᖃᑦᑕᕋᑦᑎᒃᑯᑦ ᑕᐃᒃᑯᐊ ᐃᕐᓂᓵᖅᑐᑦ 

ᐊᒻᒪᓗ ᓄᑕᕋᓛᖏᑦ. 

 

ᑕᐃᒪᐃᑦᑐᖃᕐᓂᐊᖅᐸᑦ ᑕᐃᒃᑯᐊᓗ ᓄᑖᑦ ᐃᓕᓐᓂᐊᕈᑎᒃᓴᐃᑦ ᐊᑐᐃᓐᓇᕈᖅᑎᑕᐅᖃᑦᑕᓚᐅᖅᓯᒪᔪᑦ 

ᓯᓚᑦᑐᖅᓴᕐᕕᖕᒥ. ᐊᕐᕌᒍᑦ ᖃᔅᓯᐅᓕᖅᑐᒃᑭᐊᖅ ᐃᓱᓕᒃ ᐱᔭᕇᖅ ᐃᓛᒃ, ᑕᐃᑲᓂ 

ᐃᓕᓐᓂᐊᖅᑕᐅᖃᑦᑕᕈᓐᓃᓚᐅᖅᓯᒪᖕᒪᑦ. ᐊᒻᒪᓗ ᐃᓕᖅᑯᓯᓕᕆᓂᕐᒧᑦ ᑐᕌᖓᔪᑦ ᑖᓐᓇ ᒥᓂᔅᑕᕆᔭᐅᔪᖅ 

ᐅᖃᖅᑲᐅᖕᒪᑦ ᐊᖏᖅᖠᓂᕐᒥ ᒫᓂᑑᕙᒥ ᑕᐃᑲᙶᖃᑦᑕᖅᑐᑦ ᑖᒃᑯᐊ ᐃᓕᓐᓂᐊᕈᑎᒃᓴᐃᑦ.  

 

ᐊᒻᒪᓗ ᐊᐃᑉᐸᖓ ᓴᖅᑭᑦᑕᕆᐊᖃᕐᓂᐊᕐᒥᔪᖅ. ᑖᓐᓇ ᐱᖁᔭᒃᓴᖅ ᐊᐳᖅᑕᐅᑎᖃᐅᕐᒪᑦ ᐃᖅᑲᓇᐃᔭᖃᑎᖃᕐᓂᐊᕐᓗᑕ 

ᓄᓇᓕᖕᓂ. ᐊᑎᓕᐅᖅᐸᓪᓕᐊᓕᖅᑎᓪᓗᒋᑦ ᐊᑎᓕᐅᖅᑕᐅᒃᑲᓐᓂᕆᐊᖃᕐᓂᖓᕐᓂᖓᓗ ᐋᖅᑭᒃᓱᐃᔭᕆᐊᖃᕋᔭᖅᑐᒍᑦ 

ᒐᕙᒪᖃᕐᕕᖕᓂ ᐊᑎᓕᐅᖅᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ.  

 

ᑖᓐᓇ ᑕᑯᓐᓇᙳᐊᖅᑕᕗᑦ ᓄᓇᓕᖕᓄᑦ ᐅᑎᖅᑎᑕᐅᓗᑎᒃ ᐋᖅᑭᒃᓯᓗᑕᓗ ᑕᕝᕙᓂ ᓄᓇᒥᖕᓃᖏᓐᓇᕈᒪᒍᑎᑦ. 

ᐊᒻᒪᓗ ᐃᓕᓐᓂᐊᕈᑎᒃᓴᐃᑦ ᑕᒪᒃᑯᐊ ᐃᓚᒃᑲᓐᓂᕐᓗᑎᑦ ᑐᕌᖓᑎᓪᓗᒋᑦ ᐋᓐᓂᐊᓯᐅᖅᑎᓄᑦ ᐃᕐᓂᓱᒃᓰᓂᕐᒥᒃ. 

ᑕᐃᒪᐃᑦᑐᓂᒃ ᓇᓖᕌᕈᑎᓂᒃ ᐱᑕᖃᙱᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᐅᓯᖃᕐᓂᐊᖅᑐᖓ ᐅᐊᑦᓯᔩᑦ ᒥᒃᓵᓄᑦ. ᐊᒻᒪᓗ 

ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍᑦ ᑖᓐᓇ ᓇᓗᓇᐃᓚᐅᖅᖢᒍ ᐊᒻᒪᓗ ᐊᐱᖅᑯᑎᒋᓚᐅᖅᖢᒍ ᑖᔅᓱᒧᖓ 

ᒥᓂᔅᑕᕆᔭᐅᔪᒧᑦ ᓇᑦᓯᓕᖕᒥᒃ, ᐊᒻᒪᓗ ᒥᓂᔅᑕᐅᑉ ᑭᐅᔾᔪᑎᒋᓚᐅᖅᑕᖓᑦ ᐅᐊᑦᑎᐊᒃᑲᓐᓂᖅ ᑕᐃᓐᓇ 

ᓂᕈᐊᖅᑕᐅᒻᒪᕕᖓ ᑕᓗᕐᔪᐊᖅ ᑰᒑᕐᔪᓪᓗ ᓇᑦᓯᓕᒃ ᐅᐊᑦᓯᔨᑕᖃᙱᒻᒪᑦ ᑖᒃᑯᓇᙵᑦ ᓄᓇᓐᓃᙶᖅᑐᓂᒃ.  

ᓂᕈᐊᖅᑕᐅᓚᐅᙱᑦᑎᓪᓗᖓ ᑕᐃᔅᓱᒪᓂ ᑕᓗᕐᔪᐊᕐᒥ ᐅᐊᑦᓯᔨᑕᖃᖃᑦᑕᓚᐅᖅᓯᒪᔪᖅ ᑕᐃᑲᓂᕐᒥᐅᒥᒃ. ᑐᑭᓯᐅᒪᓂᕋ 

ᒪᓕᖦᖢᒍ ᔅᑳᓚᑦ ᐅᐊᑦᑎᔨᒃᑯᑦ ᐅᑯᐊ ᑳᓐᑐᕌᒃᑦ−ᑕᐅᓯᒪᖕᒪᑦ ᒫᑦᓯ 2026-ᒧᑦ ᑎᑭᓪᓗᒍ. ᓄᓇᒥᖕᓂᒃ 

ᐅᐊᑦᓯᔨᖃᖃᑦᑕᖅᑐᑦ ᓄᓇᒥᓃᙶᖅᑐᓂᒃ ᐅᐊᑦᓯᔨᖃᕐᓂᕐᒥᒃ ᑕᑯᔪᒪᔪᖓ.  

 

ᑕᐃᒃᑯᐊ ᖃᓂᒌᙱᑐᕐᔪᐊᒻᒪᕆᐊᓘᖕᒪᑕ ᐃᓄᒃᑎᑑᑐᐃᓐᓇᕐᒪᑕ ᑕᐃᒃᑯᐊᓗ ᐅᐊᑦᓯᔩᑦ ᖃᓪᓗᓇᐅᔭᖅᖢᑎᑦ. ᑖᒃᑯᐊ 

ᐋᓐᓂᐊᕐᕕᓕᐊᖅᐸᑦᑐᑦ ᑲᒪᒋᔭᐅᓂᖏᑦ ᑕᒪᓐᓇᐅᖕᒪᑦ. ᑭᓯᐊᓂ ᑕᐃᒃᑯᐊ ᐅᐊᑦᓯᔩᑦ ᐃᓄᒃᑎᑑᕈᓐᓇᕐᓇᑎᒃ ᐊᒻᒪᓗ 

ᑕᐃᒪᓐᓇ ᐊᐳᖅᑕᐅᑎᑎᓪᓗᒋᑦ ᐋᓐᓂᐊᕕᓕᐊᕈᒪᖃᑦᑕᕈᓐᓃᓕᕐᒪᑕ ᐃᓄᒃᑎᑑᕈᓐᓇᙱᓐᓂᖏᑦ ᐱᔾᔪᑎᒋᓪᓗᒋᑦ 

ᐊᒻᒪᓗ ᑲᒪᒋᔭᐅᔭᕆᐊᖃᖃᑦᑕᖅᖢᑎᑦ ᐋᓐᓂᐊᕕᖕᒥ. 

 

ᐱᓕᕆᕕᓯ ᑕᐃᒃᑯᓂᖓ ᓄᓇᓕᖕᓃᑦᑐᓂᑦ ᐃᓕᓐᓂᐊᖅᑎ ᔅᑳᓚᑦ−ᒃᑯᑦ ᑕᐃᒃᑯᓂᖓ ᓄᓇᓕᖕᓃᑦᑐᓂᑦ 

ᐃᓕᓐᓂᐊᖅᑎᑦᑎᔪᓐᓇᖅᐹᑦ ᐃᓐᓄᐃᕙᓪᓕᐊᔪᓐᓇᕐᓂᐊᕐᒪᑕ ᐅᐊᑦᓯᔩᑦ ᐃᓂᖏᖕᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓱᒫᓘᑎᖃᕈᔅᓯ ᖃᓄᐃᑦᑐᖃᓚᐅᕐᒪᖔᓪᓗ 

ᕿᒥᕐᕈᓇᒍᓐᓇᖅᑕᕗᑦ. ᐊᒻᒪᓘᓐᓃᑦ ᐃᖅᑲᓇᐃᔭᖅᑎᓂᑦ ᐊᑲᐅ− ᐃᓱᒫᓘᑎᖃᕐᒥᒃᐸᑕ ᕿᓂᖅ ᐃᓛᒃ, 

ᑕᑯᓐᓇᕈᓐᓇᕐᒥᔭᕗᑦ. ᒫᓐᓇ ᑖᒃᑯᐊ ᑳᓐᑐᕌᒃᑦ−ᑏᑦ ᓴᖅᑭᑦᑎᖃᑦᑕᖅᑕᖏᑦ ᑕᕝᕙᐅᕗᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓱᒫᓘᑎᕐᔪᐊᒻᒪᕆᐊᓗᒃ. ᐊᔪᕐᓇᕈᓐᓃᑐᐊᖅᐸᑦ 

ᖃᐅᔨᓴᖅᑕᐅᔭᕆᐊᓕᒃ. ᐊᑕᐅᓯᐊᕐᓇᖓ ᐅᖃᐅᔾᔭᐅᖃᑦᑕᕋᒪ ᓂᕈᐊᖅᑎᓐᓄᑦ ᐱᓗᐊᕐᓗᒍ ᑰᖔᕐᔪᒃ. 

ᑕᓗᕐᔪᐊᕐᒥᐅᑕᐅᓪᓗᖓ ᑕᐃᒪᙵᓕᒫᖅ ᑕᑯᖃᑦᑕᕋᒃᑯᑦ ᕙᐃᔅᕗᒃᑯᑦ. ᐊᒻᒪᓗ ᐃᓱᒫᓘᑎᒋᔭᐅᖕᒪᑦ ᑕᕝᕙᓂ ᓴᖅᑭᑉᐸᕋ. 

ᐊᑏ ᑕᒪᓐᓇ ᕿᒥᕐᕈᓇᒃᑕᐅᓚᐅᕐᓕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᐳᖅᑕᙱᓐᓂᖅᓴᐅᓕᕈᓐᓇᕐᓂᐊᕐᒪᑕ 

ᐃᒃᐱᒋᑦᑎᐊᕋᒃᑭᑦ ᑕᐃᒃᑯᐊ ᓂᕈᐊᖅᑎᒃᑲ ᐋᓐᓂᐊᕕᓕᐊᕌᖓᑕ ᐋᓐᓂᐊᕕᓕᐊᖃᑦᑕᖁᓇᖅᑐᖅ. 

 

ᑖᔅᓱᒥᖓᔅᓴᐃᓐᓇᖅ ᑐᕌᖅᖢᖓ ᐅᓇᑕᖅᑐᒃᓴᑦ ᐃᒃᑯᐊ ᐅᓇᑕᖅᑎᒃᓴᖅᑕᖃᐅᕐᒪᑕ ᑕᐃᒃᑯᐊ 

ᐃᓕᓐᓂᐊᑲᓐᓂᒐᓛᑐᐃᓐᓇᕐᓗᑎᑦ ᑕᐃᒃᑯᓄᖓ ᐃᓐᓄᐃᔪᓐᓇᕐᒪᑕ ᑕᐃᒃᑯᐊ ᐅᓇᓕᒃᓴᐅᔪᑦ ᐅᐊᑦᓯᔨᐅᔪᓐᓇᖅᐸᑕ 

ᓄᓇᒥᖕᓂᒃ. ᐊᒻᒪ ᑮᓇᐅᔭᑦ ᑖᒃᑯᐊ ᓄᓇᓕᖕᓃᖏᓐᓇᕐᓗᑎᑦ ᐊᐅᓪᓚᐅᔾᔭᐅᙱᓪᓗᑎᑦ. 

 

ᑕᐃᒃᑯᐊ ᑲᓇᑕᒥ ᐅᓇᑕᖅᑐᒃᓴᙳᐊᖑᖕᒪᑕ ᐅᐱᒋᑦᑎᐊᖅᑕᕗᑦ. ᑕᐃᒪᑐᖅ ᑕᒪᓐᓇ ᐊᑐᓕᖁᔭᓕᐊᕋ ᐊᑐᖅᑕᐅᓚᐅᕐᓕ 

ᑕᐃᒃᑯᐊ ᐅᓇᑕᖅᑐᒃᓴᙳᐊᑦ ᐃᖅᑲᓇᐃᔭᖅᑎᑕᐅᓗᑎᒃ. ᐊᒻᒪᓗ ᑕᐃᒃᑯᐊ ᑐᐊᕕᕐᓇᖅᑐᑦ ᐃᓐᓄᒃᑕ ᐋᓐᓂᐊᔪᖅᓯᐅᑏᑦ 

ᐱᒋᐊᖅᑕᐅᓚᐅᖅᓯᒪᙱᒻᒪᑦ ᐊᑐᖅᑕᐅᓚᐅᖅᓯᒪᙱᒻᒪᑦ ᑕᐃᑲᓂ ᓄᖅᑲᖔᕈᓗᑐᐃᓐᓇᖅᑐᑦ ᑕᑯᓐᓇᒐᒃᓴᑐᐃᓐᓇᖅ. 

ᐊᑐᖅᑕᐅᒃᐸᑦ ᐱᐅᓂᖅᓴᓪᓚᕆᐅᒐᔭᖅᑐᖅ. ᐊᒻᒪᓗ ᒪᐅᙵᓚᐅᙱᓐᓂᓐᓂ ᕙᐃᔅᕗᒃᑯᑦ ᑕᑯᓚᐅᕆᓪᓗᖓ ᑕᐃᓐᓇ 

ᑐᐊᕕᕐᓇᖅᑐᖅ ᐊᑐᖅᑕᐅᒃᐸᑦ ᐱᐅᓇᔭᖅᑐᖅ. 

 

ᑕᐃᒪᓐᓇ ᐋᓐᓂᐊᔪᖅᑕᐅᖕᒥᒃ ᐱᖃᕈᑎᒃ ᓄᓇᓯᐅᒻᒥᒃ ᐊᑐᖅᑕᐅᔪᓐᓇᖅᐹ ᖃᑦᑎᕆᔨᓄᑦ? ᑕᐃᒃᑯᐊ 

ᓯᕗᓪᓕᖅᐸᐅᓪᓗᑎᒃ ᐅᐸᒃᑎᒋᔭᐅᖃᑦᑕᕐᒪᑕ. ᖃᐅᔨᒪᒐᑦᑕ ᑕᐃᒃᑯᐊ ᖃᑦᑎᕆᔩᑦ ᐃᓕᓐᓂᐊᖅᓯᒪᑦᑎᐊᕐᒪᑕ 

ᐆᒻᒪᑎᕐᓗᒃᑐᖃᓕᕐᓂᖅᐸᑦ ᐱᐅᓕᐊᕆᔪᓐᓇᖅᑕᖓᑦ. ᑕᐃᒃᑯᐊ ᖃᑦᑎᕆᔩᑦ ᐊᒻᒪᓗ ᑕᐃᓐᓇ ᐋᓐᓂᐊᔪᖅᑕᐅᑦ 

ᓄᓇᓯᐅᑦ ᐃᒻᒪᖄ ᑖᒃᑯᐊ ᑲᑎᑉᐸᑎᒃ ᐱᐅᓂᐊᖅᑐᖅ ᐃᒃᓯᕙᐅᑖᖅ? ᐄ’, ᑕᐃᒃᑯᐊ  ᐋᓐᓂᐊᔪᖅᑕᐅᑎᓂᒃ 

ᓄᓇᓯᐅᑎᓂᒃ ᐱᖃᕋᓗᐊᕋᑦᑕ ᑕᐃᑲᓂ ᑕᓗᕐᔪᐊᕐᒥ ᐱᑕᖃᖅᑐᖅ ᖃᐅᔨᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑭᐅᙳᓱᑦᑕᕋ ᓯᕗᓪᓕᐅᕋᑖᖅᑐᖅ ᑕᐃᓐᓇ 

ᐃᖅᑲᓇᐃᔮᖅᑖᑎᑦᑎᖁᔨᓂᖓ ᓄᓇᓕᓐᓂ ᔅᑳᓚᑦ ᐅᐊᑦᑎᑯᓐᓄᑦ. ᐊᑐᐃᓐᓇᖅᑕᖃᖅᐸᑦᑐᖅ ᑭᓇᑐᐃᓐᓇᖅ 

ᐃᖅᑲᓇᐃᔮᖅᑖᕋᓱᐊᕈᒪᑉᐸᑦ. ᑕᐃᒃᑯᐊ ᑳᓐᑐᕌᒃᑦ−ᑕᐅᓯᒪᔪᐃᑦ ᐃᖅᑲᓇᐃᔮᖅᑖᑎᑦᑎᒐᓱᐊᕈᓐᓇᖅᑐᑦ.  

 

ᐊᒻᒪᓗ ᑕᐃᒃᑯᐊ ᐅᓇᓖᑦ, ᐅᓇᓕᔅᓴᐃᑦ ᐊᐱᖅᑯᑎᒋᕋᑖᕐᖓᒋᑦ ᑭᓯᐊᓂ ᒪᓕᒐᕐᓄᑦ 

ᐊᐳᖅᑕᕈᑎᖃᑐᐃᓐᓇᕆᐊᖃᕋᔭᕐᒥᒻᒪᑕ ᑕᐃᒃᑯᐊ. ᐊᒻᒪᓗ ᓄᓇᒃᑯᑦ ᐅᓯᑲᖅᑕᕐᓂᖅ ᐋᓐᓂᐊᔪᓂᒃ 

ᑐᑭᓯᒃᑲᓐᓂᕈᑎᔅᓴᓂᑦ ᑭᒃᑯᑐᐃᓐᓇᕐᓄᑦ ᑲᑐᔾᔨᖃᑎᒌᓄᑦ ᕼᐊᒻᓚᓄᓪᓘᓐᓃᑦ ᐱᒋᐊᖅᑎᑦᑎᔪᒪᔪᓄᑦ ᐋᓐᓂᐊᔪᖅᑕᐅᒻᒥᒃ 

ᐃᖏᕐᕋᑎᑦᑎᓂᕐᒥᒃ ᓄᓇᓕᖓᓂᒃ ᐱᒍᓐᓇᑎᐊᖅᑐᑦ. ᑰᒑᕐᔪᒃ ᒫᓐᓇ ᑎᑎᖅᑕᐅᖃᑕᐅᓯᒪᙱᒻᒪᑦ ᓄᓇᓖᑦ 

ᐋᓐᓂᐊᔪᖅᑕᐅᑎᖃᖅᑐᓄᑦ.  

 

ᖃᐅᔨᒪᒐᓗᐊᖅᑐᖓ ᐃᓚᖏᑦ ᓄᓇᓖᑦ ᐊᔭᐅᕆᔾᔪᔾᔨᒻᒪᑕ ᐊᒻᒪ ᐱᓚᕿᕙᑦᑐᑎᒃ ᐊᑐᖅᑕᐅᓯᒪᔪᒥᓂᕐᓂᒃ 

ᐋᓐᓂᐊᖅᓯᒪᔪᖅᑕᐅᑎᓂᒃ. ᑐᓂᕐᕈᑎᐅᖃᑦᑕᖅᓯᒪᒻᒪᑕ ᓄᓇᓕᖏᓐᓄᑦ ᑲᑐᔾᔨᖃᑎᒌᖏᓐᓄᓘᓐᓃᑦ. ᐊᒻᒪ 

ᖃᑦᑎᕆᔨᒃᑯᑦ ᐊᐅᓚᑦᑎᒋᐊᓕᕈᒪᑉᐸᑕ ᐋᓐᓂᖅᑐᓕᕆᔨᐅᑉ ᓄᓇᓯᐅᑎᖓᓂᒃ ᑲᖏᖅᓯᓂᕐᒥ 

ᑕᐃᒪᐃᑦᑐᖃᕇᖃᑦᑕᖅᑐᖅ. ᖃᑦᑎᕆᔨᒃᑯᓐᓄᑦ ᐋᓐᓂᐊᔪᖅᑕᐅᑦ ᐊᐅᓚᑕᐅᖃᑦᑕᖅᑐᖅ. ᑖᓐᓴ ᑕᐃᒪᐃᒍᓐᓇᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᒐᕕᙵ. ᑕᐃᒪᓕ ᐱᒍᓐᓇᕐᓂᐊᓕᖅᑯᖓ 

ᑲᑎᖃᑎᒋᓗᒋᑦ ᓂᕈᐊᖅᑎᒋᓯᒪᔭᒃᑲ ᑕᒪᒃᑮᒃ ᓄᓇᓖᒃ. ᑖᓐᓇ ᐅᖃᐅᓯᕆᕋᑖᖅᑕᐃᑦ ᐅᖃᐅᓯᕆᔭᖅᑐᕈᓐᓇᓛᖅᑕᕋ 

ᑲᑎᒪᔨᖏᓐᓄᑦ. ᑲᑐᔾᔨᖃᑎᒌᓪᓗᑕ ᑖᓐᓇ ᓴᖅᑭᕈᓐᓇᐸᓪᓚᐃᒐᑦᑎᒍᑦ.  

 

ᐊᒻᒪ ᓅᒋᐊᒃᑲᓐᓂᕈᒪᒻᒥᒐᒪ ᐊᓯᐊᓄᑦ. ᐋᓐᓂᐊᕕᒻᒧᑦ ᐅᖄᓚᖃᑦᑕᖅᑐᐃᑦ ᐃᓱᒫᓗᓇᑉᐸᒥᒻᒪᑕ. ᖃᒪᓂ’ᑐᐊᑉ 

ᒪᓕᒐᓕᐅᖅᑎᖓ ᑕᐃᒫᔅᓴᐃᓐᓇᖅ ᐃᓱᒫᓗᖅᑲᐅᒻᒥᒻᒪᑦ. ᐋᓐᓂᐊᕕᒻᒧᑦ ᓄᓇᓕᓐᓂ ᐅᖄᓚᓪᓗᓂ 

ᖃᐅᔨᒪᔭᐅᓕᕐᖓᓂᓛᒃ ᓄᓇᑦᑎᓐᓂ, ᐊᒻᒪ ᐊᐃᑉᐹᓂ ᓂᕈᐊᖅᑕᐅᓯᒪᕕᒋᔭᓐᓂ, ᐅᖄᓚᒐᐃᒐᑦᑕ ᐋᓐᓂᐊᕕᐅᑉ 

ᓈᓴᐅᑎᖓᓄᑦ ᐅᖄᓚᐅᑎᖓᓄᑦ ᐊᒻᒪ ᓂᐱᓕᐅᖁᑎᕈᓗᒻᒧᑦ ᑭᐅᔭᐅᑦᑕᖅᑯᖅ, 1-ᒥ ᓇᕿᑦᑎᒍᒪᒎᖅ 

ᐅᖃᖅᑎᖓᓅᖅᑕᐅᔪᓐᓇᕋᒪ ᐊᒻᒪ ᐊᓯᐊᓂᒃ ᓇᕿᑦᑎᒍᒪ ᐱᖓᔪᐊᑦ ᓇᕿᒃᑯᒃᑯ ᐋᓐᓂᐊᓯᐅᖅᑎ ᐅᑕᖅᑭᔪᖅ ᑕᐃᑲ 

ᑭᐅᒐᔭᖅᑑᒐᓗᐊᖅ.  

 

ᑭᓯᐊᓂ ᐃᓐᓇᒻᒪᕇᑦ ᐅᖃᖃᑎᖃᕈᓐᓇᖃᑦᑕᑎᐊᖅᓯᒪᙱᒻᒪᑕ ᐃᖅᑲᓇᐃᔭᖅᑑᒐᓗᐊᕐᒥᒃ ᐋᓐᓂᐊᓯᐅᖅᑎᒥᒃ. ᑖᓐᓇ 

ᖃᐅᔨᒪᔭᐅᖁᔭᕋ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ. ᑖᓐᓇ ᐊᐳᖅᑕᕈᑎᓪᓚᕆᐅᖃᑦᑕᕐᖓᑦ ᓂᕈᐊᖅᑎᒋᓯᒪᔭᒃᑲ 

ᑕᑯᔭᐅᒍᒪᒐᓗᐊᖅᑎᓪᓗᒋᑦ ᐋᓐᓂᐊᕕᒻᒥ.  

 

ᑕᐃᒫᔅᓴᐃᓐᓇᖅ ᒪᓕᒐᓕᐅᖅᑎᐅᖃᑎᒐ ᐃᓱᒫᓘᑎᖃᖅᑲᐅᒻᒪᑦ ᐃᓛᓐᓂᒃᑯᑦ ᐅᓪᓗᒐᓚᐅᓲᑦ ᐃᓛᓐᓂᑯᓪᓗ 

ᐱᓇᓱᐊᕈᓯᒐᓚᐅᓲᑦ ᐊᒻᒪ ᑕᖅᑭᓕᒫᒻᒪᕆᑲᐃᓐᓇᖃᑦᑕᓲᑦ ᐅᑕᖅᑭᑎᓪᓗᒋᑦ. ᑕᐃᒪ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ 

ᑕᑯᔭᐅᒋᐊᖁᓪᓚᕆᑦᑕᕋ ᐊᐳᖅᑕᕈᑎᑕᖃᖃᑦᑕᕐᖓᑦ ᓱᓕ ᐋᓐᓂᐊᕕᓕᐊᕋᓱᑦᑐᖃᕋᓗᐊᖅᑎᓪᓗᒍ.  

 

ᐃᒪᐃᒍᓐᓇᖅᑭᓯᖃᐃ, ᑕᖅᑲᒃᑯᐊ ᑐᓴᖅᑎᑕᐅᓗᑎᒃ ᓄᓇᓕᓕᒫᑦᑎᐊᓄᑦ ᓄᓇᓕᓐᓂ ᐋᓐᓂᐊᖃᕐᓇᙱᑦᑐᓕᕆᔨᖏᑦ 

ᐊᑐᖅᑕᐅᓗᑎᑦ ᐃᖅᑲᓇᐃᔭᖅᑎᖏᑦ ᑭᒃᑯᓕᒫᑦ ᖃᐅᔨᒃᑲᖅᑕᐅᓗᑎᑦ ᐅᕝᕙ ᐅᓇ ᐅᖄᓚᐅᑦ ᐅᖄᓚᕕᒋᒋᐊᓕᓯ 

ᐋᓐᓂᐊᕕᒻᒧᑦ ᐅᖄᓚᒍᒪᓐᓂᕈᔅᓯ. ᐊᑕᐅᓯᐅᙱᑉᐸᑦ ᐊᑕᐅᓯᐅᙱᑦᑐᒥᒃ ᓇᓗᓇᐃᖅᓯᓯᒪᓗᓯ. ᐊᒻᒪ ᑐᐊᕕᕐᓇᖅᑐᒧᑦ 

ᑐᐊᕕᕐᓇᖅᑲᑦ ᐅᕗᖓ ᐅᖄᓚᒋᐊᖃᑦᑕᖅᑯᓯ ᑕᐃᒫᒃ ᐅᖃᐅᔾᔭᐅᑐᐃᓐᓇᕐᓗᑎᒃ.  

 

ᐃᓐᓇᒻᒪᕇᑦ ᖃᐅᑕᒫᕌᓗᒃ ᑕᒪᑐᒥᖓ ᐊᑐᕆᐊᖃᖅᐸᒻᒪᑕ ᐊᑯᓂᐅᓗᐊᖅ ᑕᐃᒪᐃᒋᐊᖃᖅᑎᑕᐅᓯᒪᓕᕐᖓᑕ. 

ᐊᑐᓕᖁᔭᓕᐅᖅᑯᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᖃᐅᔨᒋᐊᖅᑕᐅᖁᓪᓗᒍ ᑖᓐᓇ ᐃᓱᒫᓗᒋᔭᕋ. ᐅᕗᖓ 

ᑲᑎᒪᕐᔪᐊᕐᕕᒻᒧ ᐅᖃᐅᓯᕆᓯᒪᒐᒃᑯ. ᐅᖃᐅᓯᔅᓴᓗᐊᑐᐃᓐᓇᐅᒐᓗᐊᖅ ᐊᐱᖅᑯᑎᓪᓚᕆᐅᙱᑦᑐᑦ. 

ᒪᓕᒐᓕᐅᖅᑎᐅᖃᑎᒃᑲ ᐊᐱᕆᒍᓐᓇᕐᓂᐊᕐᒥᒻᒪᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 



ᕿᑎᖅᑰ, ᕕᕗᐊᕆ 27, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖂᑭᐊᖅ. ᒥᓂᔅᑕ ᑭᐅᒍᒪᕋᑖᖅᑐᕐᖑᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓐᓇᒻᒪᕇᑦ ᐅᖃᖃᑎᖃᕈᓐᓇᕆᐊᖃᕐᓂᖏᑦ 

ᐋᓐᓂᐊᕕᒻᒥ ᐃᖅᑲᓇᐃᔭᖅᑎᓂᒃ ᐃᓱᒫᓗᓇᖅᑐᖅ. ᐃᒃᑯᐊᖃᐃ ᐅᖄᓚᐅᓯᕆᔨᖏᓐᓄᖅᑲᐃ ᐊᑲᐅᙱᓕᐅᕈᑎᐅᔪᖅ 

ᐅᕝᕙᓘᓐᓃᑦ ᐅᖃᐅᓯᖃᑎᒌᙱᓗᐊᕐᓂᑯᒧᑦ ᐊᑲᐅᙱᓕᐅᕈᑎᐅᔪᖅ? ᑖᓐᓇ ᖃᐅᔨᒋᐊᑦᑎᐊᕈᓐᓇᖅᑕᕗᑦ ᑕᓗᕐᔪᐊᖅ 

ᐱᓪᓗᒍ. 

 

ᐊᒻᒪᑦᑕᐅᖅ, ᐃᑲᔪᖅᑕᐅᒋᐊᖃᓕᕋᐃᒻᒪᑕ ᐃᑲᔪᖅᑕᐅᒍᓐᓇᕐᓂᖅ ᐃᖅᑲᓇᐃᔭᖅᑎᑭᓐᓂᕗᑦ ᑕᕝᕙ ᑕᕝᕘᓇ 

ᐊᑲᐅᕙᙱᒻᒪᑦ. ᐃᖅᑲᓇᐃᔭᖅᑎᖃᕆᐊᖃᓪᓚᕆᑦᑐᐃᑦ ᐃᖅᑲᓇᐃᔭᖅᑎᖃᖅᑏᓐᓇᖅᑐᑎᒍᑦ 

ᐊᐅᓚᑦᑎᐊᕈᓐᓇᖅᓯᒪᔫᒐᓗᐊᑦ. ᐊᒻᒪᑦᑕᐅᖅ, ᑮᓇᐅᔭᖏᑦ ᐱᔾᔪᑎᒋᓗᒋᑦ ᐅᑎᕆᐊᕈᒪᙱᓐᓇᑦᑕ ᑳᓐᑐᕌᒃᑦ−ᒃᑯᑦ 

ᐱᓕᕆᑎᑦᑎᑲᓐᓂᖃᑦᑕᕐᓗᑕ. ᐋᓐᓂᐊᕖᓪᓗ ᒪᑐᔭᐅᓯᒪᖃᑦᑕᖁᓇᒋᑦ. ᑖᒃᑯᐊ ᐱᓕᕆᐊᖑᓯᒪᔪᐃᑦ 

ᐱᕙᓪᓕᐊᑎᒐᓱᐃᓐᓇᕐᓂᐊᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ, ᒥᔅ ᐳᕉᔅᑐ. ᒪᒥᐊᓇᖅ ᒥᔅᑕ ᖂᑭᐊᖅ 

ᑭᖑᓪᓕᖅᐹᖑᓂᕋᕋᑖᕋᕕᐅᒃ ᐅᑎᕐᕕᒋᕋᑖᙱᓚᒋᑦ. ᐊᑏ, ᑲᔪᓯᒋᐊᕆᑦ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᒥᐊᓇᖅ, ᐃᔅᓯᕙᐅᑖᖅ. ᓇᓗᓇᐃᖅᑕᐅᖁᔨᑐᐃᓐᓇᖅᑐᖓ 

ᓇᓗᓇᐃᑦᑎᐊᕆᒍᒪᑐᐃᓐᓇᖅᑐᖓ ᑕᓗᕐᔪᐊᑐᐊᖅ ᖃᐅᔨᒋᐊᖅᑕᐅᓛᙱᓚᖅ, ᑰᒑᕐᔪᑦᑕᐅᖅ ᑭᒡᒐᖅᑐᕐᒥᒐᒃᑯ. ᑕᕝᕙ 

ᑖᓐᓇ ᑭᖑᓪᓕᖅᐹᓪᓚᕆᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᙶᒻᒪᑦ ᑐᑭᓯᔪᖅ. ᒥᔅ ᐳᕉᔅᑐ ᑲᔪᓯᒋᐊᓕᕆᑦ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᐊᐱᕆᒋᐊᒃᑲᓐᓂᕐᓗᖓ. 28 ᐊᑎᓕᐅᖅᓯᒪᔪᐃᑦ 

ᐃᕐᓂᓱᒃᓰᔩᑦ. ᑐᑭᓯᖅᑲᐅᙱᓐᓇᒪ ᐊᕕᑦᑐᖅᑕᐅᓯᒪᓐᓂᕐᒪᖔᑕ ᐃᕐᓂᓱᒃᓰᔩᑦ ᓄᓇᕗᒻᒥ ᐃᓄᓪᓚᕆᐅᒻᒪᖔᑕ 

ᐅᕝᕙᓘᓐᓃᑦ ᐋᒡᒐ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐃᕐᓂᓱᒃᓰᔩᑦ ᓄᓇᕗᒻᒥ 

ᐃᓄᓪᓚᕆᒃᑕᖃᙱᑦᑐᐃᑦ. ᐊᑕᐅᓯᐅᒐᓗᐊᖅ ᑕᐃᒪ ᐃᕐᓂᓱᒃᓰᔨ ᓄᓇᕗᒻᒥᐅᑕᖅ ᐃᓅᓪᓗᓂ 

ᐊᐅᓚᑦᑎᔨᐅᖔᓕᖅᓯᒪᒻᒪᑦ ᑕᕝᕙᓂ ᐋᓐᓂᐊᖅᑕᐃᓕᓕᕆᔨᒃᑯᓐᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᐅᑎᖃᖅᑭᓰ ᐸᕐᓇᐅᑎᓕᐅᕆᔭᔅᓯᖕᓄᑦ ᐃᓚᓕᐅᑎᔭᐅᒐᔭᖅᑐᒥᒃ 

ᐃᖅᑲᓇᐃᔮᖅᑖᖅᑎᑦᑎᓂᕐᒧᑦ ᓄᓇᕗᒻᒥ ᐃᕐᓂᓱᒃᓰᔨᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’. ᒥᔅ ᕕᐅᕆ ᐅᖃᖅᑲᐅᒻᒪᑦ 

ᐃᖅᑲᓇᐃᔮᖅᑖᑎᑦᑎᒐᓱᐊᕈᓐᓇᙱᓐᓇᑦᑕ ᐱᖁᔭᖏᑦ ᐊᓯᔾᔨᖅᑕᐅᓚᐅᙱᓐᓂᖏᓐᓂ 

ᐋᖅᑭᒋᐊᖅᑕᐅᓚᐅᙱᓐᓂᖏᓐᓂ. ᓄᓇᕗᒻᒥ ᐃᓂᕐᓱᒃᓰᔪᓕᕆᓂᕐᒥ ᐱᔭᕆᐊᑭᓪᓕᑎᑦᑎᔨᓂᒃ 

ᐱᒋᐊᖅᓯᒪᔪᖃᓕᖅᑑᒐᓗᐊᖅ. ᐊᒻᒪ ᐊᖁᑦᑎᔪᓂᑦ ᑲᑎᒪᔨᕋᓛᑕᖃᕇᖅᑐᓂ.  

 

ᐃᓕᓐᓂᐊᕈᑎᔅᓴᓕᐊᖑᓯᒪᔪᐃᑦ ᐱᓪᓗᒋᑦ, ᒫᓐᓇ ᑕᑯᓐᓇᙳᐊᖅᑐᒍᑦ ᐃᖅᑲᓇᐃᔭᓚᐅᖅᓯᒪᔪᓂᑦ 

ᐃᕐᓂᓱᒃᓰᓚᐅᖅᓯᒪᔪᓂᑦ ᐃᖅᑲᓇᐃᔭᖅᑐᖃᖃᑦᑕᕐᓗᓂ ᐃᓄᒻᒪᕆᐅᓗᑎᓪᓗ. ᑕᕝᕗᖓ 

ᐃᕐᓂᓱᒃᓰᔨᓪᓚᕆᕈᖅᐸᓪᓕᐊᓗᑎᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᐃᒃᑯᐊ ᐱᔭᕆᐊᑭᓪᓕᑎᕆᔩᑦ ᑭᒃᑰᒻᒪᖔᑕ ᑲᑎᒪᔨᖏᑦ 

ᖃᐅᔨᒍᒪᑦᑕᕋᓗᐊᖅᑯᖓ. ᐃᓄᓪᓚᕆᐅᒐᓗᐊᕐᒪᖔᑕ, ᐃᓄᓐᓂᒃ ᐃᕐᓂᓱᒃᓰᔨᓂᑦ ᐱᖃᑕᐅᔪᖃᕋᓗᐊᕐᒪᖔᖅ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᐊ ᐊᖁᑦᑏᑦ ᑲᑎᒪᔨᕋᓛᑦ ᐅᖃᐅᓯᕆᓗᒋᑦ 

ᐃᓄᖃᖅᑐᐃᑦ ᓄᓇᕗᑦ ᑐᙵᕕᒃᑯᓃᙶᖅᑐᓂᒃ, ᐸᐅᖅᑑᑎᒃᑯᓂᓪᓗ. ᐊᒻᒪᓗᑦᑕᐅᖅ ᐋᖅᑭᐅᒪᕐᕕᒃ ᐊᕐᕕᐊᓂ 

ᖃᓄᐃᙱᑦᑎᐊᖅᑎᑦᑎᒐᓱᐊᖅᑎᓄᑦ ᐊᒻᒪᑦᑕᐅᖅ ᐱᓕᕆᔨᐅᖃᑕᐅᔪᓄᑦ ᓄᓇᕗᑦ ᒐᕙᒪᒃᑯᓐᓂᒥᐅᑕᐅᔪᓄᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕕᐅᕆ ᒪᒥᐊᓇᖅ, ᐊᑐᐃᓐᓇᕈᖅᓴᖅᑑᔮᑲᐃᓐᓇᕐᖓᑦ 

ᑭᐅᑎᒋᐊᑲᐃᓐᓇᕋᒃᑯ. ᒥᔅ ᐳᕉᔅᑐ ᐱᒋᐊᒃᑲᓐᓂᕆᑦ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᒥᐊᓇᖅ ᒥᓂᔅᑕ ᑐᓴᕋᑖᙱᓐᓇᒪ. ᐃᓄᓐᓂᒃ ᐃᕐᓂᓱᒃᓰᔨᓂᑦ 

ᑲᑎᒪᔨᕋᓛᓃᑦᑐᖃᕐᒪᖔᖅ ᐃᓛᒃ ᐱᔭᕆᐊᑭᓪᓕᑎᕆᔨᓂᒃ ᐱᖃᑕᐅᔪᖃᕐᒪᖔᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐄ’. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᐄᑯᓗᒃ. ᒥᓂᔅᑕ ᐅᖃᖅᑲᐅᒻᒪᑦ ᑕᐃᒪ ᓈᔅᓴᐅᑎᖏᑦ ᖁᑦᑎᑦᑐᑲᓪᓚᐅᒋᐊᖃᕐᒥᒻᒪᑕ 

ᐃᓕᓴᕆᔭᐅᔾᔪᑎᖃᐃᓐᓇᓂᐊᖅᑲᑕ ᐃᕐᓂᓱᔅᓰᔨᐅᓗᑎᒃ. ᑕᐃᒪ ᑖᓐᓇ ᐅᓗᕆᐊᓇᕈᑎᖃᕐᖓᑦ ᓇᓗᓇᐃᕈᓐᓇᖅᑲᐅᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ ᒫᓐᓇ ᐱᖁᔭᖅ ᐃᒪᐃᓕᖓᒻᒪᑦ ᐃᕐᓂᓱᔅᓰᔩᑦ 

ᐃᓕᓴᕆᔭᐅᔾᔪᑎᖃᐃᓐᓇᓂᐊᖅᑲᑦ ᓚᐃᓴᖃᐃᓐᓇᓂᐊᖅᑲᑦ ᓄᓇᕗᒻᒥ. ᑕᐃᒪᓕ ᐃᒪᓐᓇ ᑕᐃᔭᐅᓯᒪᔪᓂᒃ ᖃᑦᑎᓂᒃ 

ᐃᕐᓂᓱᔅᓰᔪᒥᓂᐅᑉᐸᑦ ᑭᓯᐊᓂ ᓚᐃᓴᖃᐃᓐᓇᕈᓐᓇᕐᖓᑦ. ᖃᑦᑏᓐᓇᐅᓗᐊᕐᓂᖅᑲᑕ ᓚᐃᓴᖃᐃᓐᓇᕈᓐᓇᕋᓂ.  

 

ᑕᐃᒫᓪᓕ ᑕᕝᕙ ᐊᑐᓕᖁᔭᓕᐅᕋᓱᑉᐳᒍᑦ ᐱᖁᔭᖅ ᑖᓐᓇ ᕿᒥᕐᕈᔭᐅᓗᓂ ᐊᓯᐊᒍᖔᖅ ᐋᖅᑭᑎᕆᒍᓐᓇᓕᕐᓗᑎᒃ. 

ᐃᑲᕐᕋᓂᒃ ᐃᖅᑲᓇᐃᔭᖅᓯᒪᔭᖔᖏᓐᓂᒃ ᐊᑐᖃᑦᑕᕐᓗᑎᒃ ᖃᑦᑎᐅᔪᑦ, ᐃᕐᓂᓱᔅᓯᐊᒥᓂᖏᑦ ᖃᑦᑎᐅᓂᖏᑦ 

ᒪᓕᑦᑕᐅᙱᖔᕐᓗᑎᒃ. ᑖᓐᓇ ᐱᓕᕆᐊᔅᓴᑦᑕ ᐃᓚᒋᔭᖓᑦ ᐆᒻᒪᕆᐊᕆᒐᓱᐊᕐᓂᑦᑎᓐᓄᑦ ᐃᕐᓂᓱᔅᓰᓂᐅᖃᑦᑕᖅᑐᒥᒃ 

ᓄᓇᕘᒥ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’, ᑖᓐᓇ ᖁᕕᐊᒋᓪᓚᕆᑦᑕᕋ ᐱᓕᕆᐊᕆᔭᓯ. 

ᐃᕐᓂᓱᔅᓰᖃᑦᑕᕈᓐᓇᕆᐊᖃᕋᓗᐊᕐᖓᑕ ᓄᓇᖏᓐᓂ. ᐊᐱᖅᑯᑎᖃᕈᒪᒻᒥᔪᖓ ᐅᐊᑦᑎᖃᑦᑕᕐᓂᐅᔪᓂᒃ. ᐋᓐᓂᐊᕖᑦ 

ᒪᑐᓯᒪᑲᐃᓐᓇᖃᑦᑕᕆᐊᖃᖅᓯᒪᒻᒪᑕ ᐊᒻᒪ ᐊᑐᕆᐊᖃᖅᐸᑦᑐᑎᒃ ᐋᓐᓂᖅᑐᓕᕆᔨᓂᒃ ᑐᐊᕕᕐᓇᖅᑐᓕᕆᔨᓂᒃ.  

ᐊᒻᒪ ᖁᔭᓐᓕᑐᐃᓐᓇᕈᒪᒻᒥᒋᒃᑭᑦᑕᐅᖅ ᐊᔅᓱᐊᓗᒃ ᐱᓕᕆᓯᒪᒐᔅᓯᒃ. ᐊᒥᓱᐊᓗᐃᑦ ᐋᓐᓂᐊᕖᑦ 

ᒪᑐᐃᖓᐃᓐᓇᕈᓐᓇᕈᓘᔭᖅᑎᑕᐅᓯᒪᒻᒪᑕ ᐃᒪᐃᑦᑑᓕᖅᑎᓪᓗᒍ ᐅᓪᓗᒥᐅᔪᖅ ᑕᐃᒪᐃᓕᖅᑎᓪᓗᒍ. ᖃᐅᔨᒪᒐᒪ 

ᐊᔅᓱᕈᕐᓗᓂ ᑭᓯᐊᓂ ᑖᓐᓇ ᑕᐃᒪᐃᓕᖓᑎᒐᔅᓴᐅᒻᒪᑦ.  

 

ᖃᐅᔨᒍᒪᔪᖓᓕ ᐋᓐᓂᐊᖅᑕᐃᓕᓕᕆᔨᒃᑯᑦ ᖃᐅᔨᒪᒐᓱᐊᕐᓯᒪᒻᒪᖔᑕ ᐃᓅᒍᓐᓃᖃᑦᑕᖅᑐᐃᑦ ᒥᔅᓵᓄᑦ 

ᑕᐃᑲᙶᖅᑑᔮᕐᓗᑎᓪᓗ ᒪᑐᓯᒪᓂᐅᖃᑦᑕᖅᑐᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅ ᐱᐊᕆ ᐊᒻᒪᓗ ᒥᔅ Hᐊᓐᑦ 

ᐱᓕᕆᖃᑎᒌᑦᑐᑎᒃ ᑖᒃᑯᐊ ᖃᐅᔨᒪᑦᑎᐊᕋᓱᐊᖅᓯᒪᔫᒃ, ᒪᑐᓯᒪᓂᐅᖃᑦᑕᖅᑐᓂᒃ ᓄᓇᓖᑦ ᐋᓐᓂᐊᕕᖏᓐᓂᒃ ᐊᒻᒪ 

ᑐᐊᕕᕐᓇᖅᑐᑐᐊᓂᒃ ᑕᑯᔪᒪᖃᑦᑕᖅᑎᓪᓗᒋᑦ. ᑖᒃᑯᐊ ᖃᑦᑏᓐᓇᕈᕆᐊᖃᑦᑕᖅᓯᒪᒻᒪᑕ ᐅᓪᓗᓕᒫᖅ 

ᐃᖅᑲᓇᐃᔭᖃᑦᑕᕐᓂᖏᑦ ᐊᒥᓱᕈᕆᐊᕈᒪᔮᖔᖅᑕᕋᓗᐊᕗᑦ ᐅᓪᓗᓕᒫᖅ ᒪᑐᐃᖓᖃᑦᑕᕐᓂᖏᑦ. ᒥᔅ ᐱᐊᕆ 

ᓇᓗᓇᐃᕆᐊᑲᓐᓂᕈᓐᓇᖅᑕᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᑦ, ᒥᔅ ᕕᐅᕆ 

 

ᕕᐅᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑕᐅᓯᕐᒧᑐᐊᖅ ᐴᖅᑲᐃᒐᓱᔾᔮᖏᓐᓇᑦᑕ ᖃᐅᔨᒪᔾᔪᑎᔅᓴᐅᔪᓂᒃ 

ᖃᕋᓴᐅᔭᒧᑦ. ᑕᐃᒃᑯᐊᓕ ᐅᓂᒃᑳᓕᐅᕈᑎᖃᕇᕐᖓᑕ ᖃᓄᐃᑦᑐᖃᕐᓂᕋᐃᒻᒪᑦ.  

 

ᖃᓄᑭᐊᖅ ᐅᖃᓚᐅᕐᓚᒍᐊᐃ, ᓂᕆᐅᓇᙱᑦᑐᒃᑯᑦ ᐃᓅᒍᓐᓃᑲᓪᓚᑦᑐᖃᕐᓂᕋᐃᒫᑦ ᐹᑦ ᓄᓇᓕᒻᒥ 

ᐅᓂᒃᑳᖅᑕᐅᒋᐊᖃᓲᖅ. ᑕᐃᒫᒃ ᑕᐃᓐᓇ ᐊᑐᖅᑕᐅᑦᑕᓕᕆᕗᖅ ᐅᓂᒃᑳᓕᐊᒥᓂᖅ. ᐋᖅᑭᒋᐊᕆᔨᓄᑦ 

ᑲᑎᒪᔨᕋᓛᖑᔪᓄᑦ. ᐊᒻᒪᓗᑦᑕᐅᖅ ᑐᐊᕕᕐᓇᑐᒃᑯᑦ ᑲᑎᒪᓲᖑᔪᒍᑦ ᐅᖄᓚᐅᑎᒃᑯᑦ ᐃᖅᑲᓇᐃᔭᖅᑏᑦ ᐊᖏᔪᖅᑳᖓᑦ 

ᐋᓐᓂᐊᓲᖅᑏᑦ ᐊᖓᔪᖅᑳᖓ ᐊᒻᒪᑦᑕᐅᖅ ᐋᖅᑭᒋᐊᕆᔩᑦ ᕿᒥᕐᕈᐊᓲᖑᔪᐃᑦ ᖃᓄᐃᓐᓂᐅᓚᐅᖅᑐᒥᒃ 

ᑐᖁᔪᖃᓚᐅᖅᑎᓪᓗᒍ. ᑭᒃᑯᑦ ᐱᓯᒪᑦᑎᖃᑕᐅᓐᓂᕐᒪᖔᑕ ᖃᐅᔨᒐᓱᐊᓲᖑᔪᒍᑦ ᐊᒻᒪᓗ ᐋᓐᓂᐊᕕᒻᒥᐅᑕᕐᓄᑦ 

ᐱᓕᕆᓂᕐᓄᑦ ᑕᐃᒪᐃᑎᑕᐅᓐᓂᖏᒃᑲᓗᐊᕐᒪᖔᖅ.  

 

ᐊᒻᒪ ᑲᑎᒪᔨᕋᓛᓄᑦ ᕿᒥᕐᕈᔭᐅᑎᑕᐅᑦᑕᕆᕗᖅ ᐃᓗᓕᒃᑲᓐᓂᖏᑦ, ᐊᒻᒪ ᑎᑎᕋᖅᑐᑎᒃ ᐱᓕᕆᐊᖑᑦᑎᐊᖅᑐᒥᓂᕐᓂᒃ. 

ᐊᒻᒪᑦᑕᐅᖅ ᐋᓐᓂᖅᑐᓕᕆᔨᕗᑦᑕᐅᖅ ᓴᖅᑭᕋᑦᑎᒍ ᐊᑐᐊᒐᓕᐅᓚᐅᖅᓯᒪᒐᑦᑎᒍ, ᒪᓕᒋᐊᖃᕐᓂᐊᖅᑕᖏᓐᓂᒃ 

ᐱᔨᑦᑎᕋᖅᑎᓪᓗᒋᑦ. ᖃᓄᐃᓐᓂᖅᑕᖃᕋᐃᑉᐸᑦ ᐃᓅᒍᓐᓃᖅᑐᖃᕐᓗᓂ ᑐᓴᐅᒪᖃᑎᖃᖅᐸᑦᑐᒍᑦ ᐋᓐᓂᖅᑐᓕᕆᔨᓂᒃ 

ᐊᒻᒪ ᖃᐅᔨᒪᐃᓐᓇᕋᓱᑦᑐᑎᒍᑦ.  

 

ᐊᒥᓱᕈᖅᐹᓕᖅᓯᒪᒻᒪᖔᑕ ᐃᓅᒍᓐᓃᖅᓯᒪᔪᐃᑦ ᐱᔾᔪᑎᖃᖅᑑᔮᖅᑐᐃᑦ ᐋᓐᓂᖅᑐᓕᕆᔨᑕᖃᓕᖅᑎᓪᓗᒍ 

ᐊᓯᔾᔨᖅᓯᒪᔫᔭᙱᑦᑐᑦ ᑖᒃᑯᐊ ᐅᓪᓗᒥᒧᑦ. ᐊᒥᓱᒃᑲᓂᕐᓂᒃ ᐊᓯᖏᓐᓂᒃ ᐋᖅᑭᑦᑎᕆᓯᒪᒻᒥᒐᑦᑕ ᖃᐅᔨᒪᔾᔪᑎᐅᔪᓂᒃ 

ᐱᔨᑦᑎᕋᑦᑎᐊᕆᐊᖃᕐᓂᖅ ᒪᓕᑦᑐᒍ ᐃᓛᒃ ᐱᔨᑦᑎᕋᑦᑎᐊᖁᔨᓪᓗᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᒐᓗᐊᖅᑐᖓ ᑭᐅ ᖃᐅᔨᒪᒐᕕᐅᒃ. ᓄᓇᖃᖅᑐᑦ ᐃᒻᒪᖄ 

ᐃᒪᐃᒋᐊᖃᖅᑐᕆᙱᑕᒥᒃ ᐃᒪᐃᑦᑐᖃᕐᓂᖅᐸᑦ ᖃᓄᐃᓐᓂᕐᒥᓄᑦ ᐅᕝᕙᓗ ᑲᒪᒋᔭᐅᔅᓵᓕᓐᓂᖏᒃᑯᑎᒃ ᐋᓐᓂᐊᕕᒃ 

ᒪᑐᓯᒪᓐᓂᕈᓂ ᑐᐊᕕᕐᓇᖅᑐᓕᕆᔩᓪᓘᓐᓃᑦ ᖃᓄᐃᓐᓂᕈᑎᒃ ᐅᕝᕙᓗ ᖃᓄᐃᒻᒪᖔᕐᓘᓐᓃᑦ 

ᓱᖅᑯᐃᖅᑕᐅᓂᖏᑲᐅᑎᒋᓐᓂᖏᒃᑯᓂ ᐋᓐᓂᐊᕐᓂᕆᔭᖓᓘᓐᓃᑦ ᐱᓗᐊᒪᔮᓕᕐᓂᕈᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᕐᕉᒃ ᐊᖅᑯᑎᓪᓗᐊᑕᐅᕙᑦᑐᑦ ᑐᓴᕆᐊᖅ 

ᖃᐅᔨᒋᐊᕐᕕᑦᓴᐅᔪᑦ. ᖁᔭᓐᓇᒦᓪᓗ ᐊᐱᕆᒐᕕᑦ, ᐋᓐᓂᐊᓯᐅᖅᑏᑦ ᑲᒪᔨᐅᔪᖅ ᐋᓐᓂᐊᕐᕕᒻᒥ ᐅᕝᕙᓘᓐᓃᑦ ᑖᓐᓇ 

ᐊᓪᓚᕝᕕᐅᔪᖅ ᐋᓐᓂᐊᕐᕕᓕᐊᖅᐸᑦᑐᓄᑦ ᑲᒪᔨ.  

 

ᐃᓇᓲᕆᔭᕗᑦ ᑭᒃᑯᑐᐃᓐᓇᐃᑦ ᐅᓐᓂᕐᓘᑎᖃᖅᑐᑦ ᑖᒃᑯᓂᖓ ᐊᖅᑯᑎᖃᖁᓪᓗᒋᑦ. ᐊᑲᐅᒍᓐᓃᕈᓐᓇᕐᒥᒻᒪᑦ ᑭᒃᑯᓐᓄᑦ 

ᓂᙵᐅᒪᓕᕐᓂᕈᑎᒃ ᓇᐅᒃᑯᑦ ᕙᐃᔅᕗᒃᑯᓘᓐᓃᑦ ᐅᓐᓂᕐᓗᓕᕐᓗᑎᒃ ᖃᐅᔨᒋᐊᖅᑳᓚᐅᙱᔅᓱᑎᒃ ᐋᓐᓂᐊᖅᑐᓂᒃ 

ᑲᒪᕙᑦᑐᓂᒃ.  ᑐᓴᕈᒪᓲᕆᒐᑦᑎᒍᑦ ᐅᓐᓂᕐᓘᑎᖃᖅᑐᑦ ᑲᒪᒋᔪᓐᓇᑦᓯᐊᖅᐸᓐᓂᐊᕋᑦᑎᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᒻᒪᕆᐅᖅᑰᕐᒪᑦ ᐅᖃᕆᐊᒥᒃ ᐃᓛᓐᓂᒃᑯᑦ 

ᓂᙵᐅᒪᔫᔮᙱᒃᑲᓗᐊᕈᓂ ᐃᓱᒫᓘᑎᖃᕌᖓᒥᒃ, ᑭᓯᐊᓂ ᑕᒻᒪᕈᒪ ᐅᖃᑦᑎᐊᕐᓂᐊᖅᐳᑎᑦ ᐃᓱᒫᓘᑎᖃᕈᒪ ᓇᒻᒥᓄᑦ 

ᖃᓄᐃᓐᓂᓐᓂᑦ ᒪᑐᓯᒪᓂᖓᓂᓗ ᐃᓱᒫᓘᑎᖃᕈᒪ ᕿᒥᕐᕈᔭᐅᖁᔨᒍᒪ ᖃᓄᐃᓐᓂᕆᔭᓐᓂᒃ ᑎᑎᕋᖅᓯᒪᔪᓂᒃ 

ᑕᐃᒪᐃᑕᐅᔪᓐᓇᕋᔭᖅᐳᖔ ᓂᙵᐅᒪᒍᑎᒋᑐᐃᓐᓇᕐᓂᐊᙱᓐᓇᒃᑯ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐳᕉᔅᑐ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ ᐊᒃᓲᑦ. ᐅᓐᓂᕐᓗᓐᓂᑐᐃᓐᓇᐅᖏᑦᑐᑦ 

ᐊᐱᖅᑯᑏᓪᓘᓐᓃᑦ ᑲᔪᖏᖅᓴᐃᑐᐃᓐᓇᖅᐸᑦᑐᒍᑦ ᑕᒪᒃᑯᐊ ᐋᓐᓂᐊᕐᕕᓕᐊᖅᐸᑦᑐᑦ ᐊᒻᒪᓗ ᑕᒪᒃᑯᓂᖓ 

ᐃᓱᐊᖅᓴᐃᔨᐅᕙᑦᑐᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐᒨᒃᑲᓐᓂᓚᐅᙱᓂᓐᓂ, ᐃᓕᑕᖅᓯᒋᐊᖅᓱᒍ ᐃᑲᕐᕋᕗᑦ ᐱᕙᓪᓕᐊᓂᑦᑎᓐᓂᒃ 

ᓇᓗᓇᐃᕈᒪᓕᕋᒪ. ᐃᖅᓱᖅᑏ, ᐊᓂᑎᒍᓐᓇᖅᓯᒍᕕᒋᑦ ᐊᐱᖅᓱᖅᑕᐅᔪᑦ. 

 

>>ᑲᑎᒪᔨᕋᓛᑦ ᓄᖅᑲᖅᖢᑎᒃ ᐊᓱᐃᓛᒃ ᒪᓕᒐᓕᐅᕝᕕᒃ ᑲᑎᒪᓯᒋᐊᖅᖢᑎᒃ 17:55ᒥ 

 

ᐅᖃᖅᑎ (ᑑᓂ ᐊᖁᐊᖅ) (ᑐᓵᔨᑎᒍᑦ): ᑲᑎᒪᔾᔪᑎᓂᒃ 21, ᑲᑎᒪᔨᑐᐃᓐᓇᐃᑦ ᐅᓂᒃᑳᖏᑦ. ᒥᔅᑕ Hᐃᒃᔅ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᑦ ᓇᖏᖅᓯᒪᒐᒪ ᑲᑎᒪᔩᑦ ᐃᓱᒪᖅᓲᑎᖃᕋᑖᕐᒪᑕ ᐱᖁᔭᔅᓴᖅ 

70 ᐱᕙᓪᓕᐊᓂᑦᑎᓐᓂᒃ ᑖᓐᓇ ᓈᒪᒋᔭᐅᖁᓪᓗᒍ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔭᔅᓴᖅ ᓇᒻᒪᒻᒪᑦ. ᐊᐃᑉᐱᖅᑕᐅᕚ? ᒥᔅᑕ ᓯᒪᐃᓚᒃ. ᐱᒋᐊᖅᑕᐅᔪᖅ ᑲᔪᓯᕗᖅ. 

ᑲᑎᒪᔾᔪᑎᓂᒃ 22, ᐱᖓᔪᐊᓂᒃ ᐅᖄᓕᒫᖅᑕᐅᓂᖏᑦ ᐱᖁᔭᔅᓴᑦ. ᑲᑎᒪᔾᔪᑎᓂᒃ 23, ᑲᑎᒪᔾᔪᑎᔅᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐃᓄᒃᓱᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᒃᐸᑦ ᑲᑎᒪᓂᖅᐳᑦ ᐱᒋᐊᓐᓂᐊᒻᒥᔪᖅ 9ᒥ ᐅᓪᓛᒃᑯᑦ. 

ᖃᐅᒃᐸᒧᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

• ᒪᓕᒐᒃᓴᖅ 64, ᓯᓚᑦᑐᖅᓴᕝᕕᒡᔪᐊᒧᑦ ᐃᓕᓐᓂᐊᕆᐊᖅᑐᓄᑦ ᐃᑲᔫᓯᐊᒃᓴᑦ ᒪᓕᒐᖓ 

• ᒪᓕᒐᒃᓴᖅ 70, ᑮᓇᐅᔭᖅᑑᑎᒃᓴᑦ (ᐊᐅᓚᑕᓄᑦ ᐸᖅᑭᔭᒃᑕᐅᔪᓄᓪᓗ) ᒪᓕᒐᖅ, 2025 – 26 

• ᒪᓕᒐᒃᓴᖅ 71, ᐃᓚᒋᐊᕈᑦ ᑮᓇᐅᔭᖅᑑᑎᒃᓴᑦ (ᐊᐅᓚᑕᓄᑦ ᐸᖅᑭᔭᒃᑕᐅᔪᓄᓪᓗ) ᒪᓕᒐᖅ, #2, 

2024-25 

• ᒪᓕᒐᒃᓴᖅ 72, ᐃᓚᒋᐊᕈᑦ ᑮᓇᐅᔭᖅᑑᑎᒃᓴᑦ (ᐱᖁᑎᔾᔪᐊᓄᑦ) ᒪᓕᒐᖅ, #1, 2025-26 ᐅᓂᒃᑳᖏᑦ 

ᑲᑎᒪᔨᕋᓛᖑᑲᐃᓐᓇᖅᑐᑦ ᕿᒥᕈᔪᓂᒃ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᒃ ᓄᖅᑲᖔᑲᐃᓐᓇᕐᓂᐊᖅᐳᖅ ᐅᓪᓗᑐᐃᓐᓇᙳᕋᓱᓐᓂᖓᓂ, ᕖᕝᕗᐊᕆ 28-ᒥ, 

9:00-ᒧᐊᖅᐸᑦ ᐅᓪᓛᒃᑯᑦ ᑲᑎᒪᒋᐊᓛᖅᑐᑦ.  

 

ᐃᖅᓱᑦᑏ. 

 

>> ᑲᑎᒪᓂᖅ ᓄᖅᑲᖅᑐᖅ 17:57-ᒥ 



 

 

ᐅᐃᒍᖓ − ᕕᕗᐊᕆ 27, 2025 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

ᓄᓇᕗᑦ ᒪᓕᒐᓕᐅᕐᕕᖓ 

        Nunavut Maligaliurvia  

Legislative Assembly of Nunavut                                                    

Assemblée législative du Nunavut 

 
 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 

 

ᐊᐱᕆᔪᖅ: ᔫ ᓴᕕᑲᑖᖅ, ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ 

       

ᐊᐱᕆᔭᐅᔪᖅ: ᒪᓕᒐᓕᐅᖅᑎ ᖁᐊᓴ ᑯᓱᒐᖅ, ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 

 

ᓈᓴᐅᑖ: 1102-6(2) 

 

ᐅᓪᓗᖓ:  ᕕᕝᕗᐊᕆ 25, 2025 

 

ᐱᔾᔪᑎᖓ: ᐅᖃᐅᓯᒃᑯᑦ ᐊᐱᖅᑯᑎ 1102 – 6(2): ᐃᖅᑲᓇᐃᔮᑦ ᐊᕐᕌᒍᒥ 

ᐊᔾᔨᒌᖏᓐᓂᖏᑦ 

 

 

ᐅᖃᖅᑎᑦᑎᔩ, ᑐᓴᖅᑎᑦᑎᒃᑲᓐᓂᕈᒪᕗᖓ ᐊᐱᖅᑯᑕᐅᓚᐅᖅᑐᓄᑦ ᕕᕝᕗᐊᕆ 25, 2025−ᒥᑦ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᓂᒋᐊᓄᑦ ᐱᔾᔪᑎᒋᓪᓗᒋᑦ ᐃᖅᑲᓇᐃᔮᑦ ᐊᕐᕌᒍᒥ ᐊᒻᒪᓗ ᑮᓇᐅᔾᔭᒃᓵᑦ 

ᖃᔅᓯᐅᓂᖏᑦ ᐅᖃᐅᓯᐅᓚᐅᖅᑐᑦ 2025-26−ᒥᑦ ᑮᓇᐅᔭᖅᑑᑎᒃᓴᑦ ᐅᖃᐅᓯᐅᑎᓪᓗᒋᑦ. ᐊᑖᓂ 

ᑭᐅᔾᔪᑎᒃᑲ ᑖᒃᑯᓄᖓ ᐊᐱᖅᑯᑎᓄᑦ:  

 

ᐊᐱᖅᑯᑎ:  
[…] "ᐅᖃᖅᑎᑦᑎᔩ, 2025-2026−ᒥᑦ ᑮᓇᐅᔭᑦ ᐊᑐᖅᑐᒃᓴᑦ ᒪᒃᐱᖅᑐᒐᖅ A-III-1−ᒥᑦ, ᑲᑎᖦᖢᒋᑦ 

ᐃᖅᑲᓇᐃᔭᖅᑎᑦ 2024-2025−ᒥᑦ 5506.2−ᖑᓚᐅᖅᐳᖅ −−ᓇᓗᔪᖓ ᖃᓄᐃᒻᒪᑦ .2−ᖑᖕᒪᖔᑦ 

ᑭᓯᐊᓂ .2 -- ᐊᒻᒪ 2025-2026−ᒧᑦ ᑲᑎᖦᖢᒋᑦ ᐃᖅᑲᓇᐃᔭᖅᑎᑦ 5527.2−ᖑᕗᑦ, ᓈᓴᐅᓯᕆᑎᓪᓗᖓ 

ᐅᓄᖅᓯᒋᐊᖅᖢᓂ 21−ᓂᒃ ᐃᖅᑲᓇᐃᔮᑦ.  

 

ᓇᓗᓇᐃᖅᓯᔪᓐᓇᖅᐹᑦ ᖃᓄᐃᒻᒪᑦ ᑮᓇᐅᔭᖅᑑᑎᒃᓴᑦ ᐅᖃᐅᓯᐅᑎᓪᓗᒋᑦ ᐅᖃᖅᓯᒪᖕᒪᑦ 

ᑎᓴᒪᐃᓐᓇᐅᓂᖏᓐᓂᒃ ᓄᑖᑦ ᐃᖅᑲᓇᐃᔮᑦ ᖃᓄᐃᒻᒪᑦ ᓇᓚᐅᑦᑖᖅᑕᐅᓯᒪᔪᓂᒃ 21-ᖑᓂᕋᖅᑕᐅᕙᑦ 

ᓄᑖᑦ ᐃᖅᑲᓇᐃᔮᔅᓴᑦ ᐊᕐᕌᒍᒥ." 

 

ᑭᐅᔾᔪᑎ:   
ᒪᓕᒐᓕᐅᖅᑎ ᓱᓕᕗᖅ ᓇᓚᐅᑦᑖᖅᑕᐅᓯᒪᔪᓂᑦ ᑎᑎᖅᑲᓂᑦ, ᒪᒃᐱᖅᑐᒐᖅ A-III-1-ᒥ, ᐅᓄᖅᓯᒋᐊᕐᒪᑕ 

ᐃᖅᑲᓇᐃᔮᑦ ᑎᓴᒪᑦ ᐅᖓᑖᓃᑦᑐᓂᑦ. ᑭᓯᐊᓂ, ᑎᓴᒪᑦ ᓄᑖᑦ ᐃᖅᑲᓇᐃᔮᒃᓴᑦ ᐊᖏᖅᑕᐅᓚᐅᖅᑐᑦ 



 

 

ᐃᓐᓇᐃᑦ ᑎᑎᕋᕐᕕᖏᓐᓄᑦ ᓄᑖᓂᒃ ᐃᖅᑲᓇᐃᔮᒃᓴᓂᒃ ᐊᖏᖅᑕᐅᔪᖃᓚᐅᙱᑦᑐᖅ ᑮᓇᐅᔭᖅᑑᑎᒃᓴᑦ 

ᐊᑐᖅᖢᒋᑦ ᑮᓇᐅᔭᖃᖅᑎᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᓐᓄᑦ. 

 

ᑕᒪᒃᑭᕐᖢᒋᑦ, ᑲᑎᖦᖢᒋᑦ ᐃᖅᑲᓇᐃᔭᖅᑎᑦ ᐊᕐᕌᒍᒧᑦ ᓈᓴᖅᑕᐅᔪᑦ ᐅᓄᖅᓯᕚᓪᓕᓚᐅᖅᐳᑦ 5,420.7−ᒥ 

2024-25−ᒧᑦ 5,435.7−ᒧᑦ 2025-26−ᒧᑦ ᒪᓕᒃᖢᒍ ᒪᒃᐱᖅᑐᒐᖅ A-III-1 2025-26−ᒥ ᑮᓇᐅᔭᑦ 

ᐊᑐᖅᑐᒃᓴᓂᒃ. ᑖᓐᓇ ᐊᔾᔨᒋᙱᒻᒪᒍ ᖁᓕᓪᓗ ᑕᓪᓕᒪᓂᒃ ᐃᖅᑲᓇᐃᔮᓂᒃ. ᐊᒥᐊᒃᑯᖏᑦ ᖁᓕᓪᓗ 

ᐊᑕᐅᓯᕐᒥᒃ ᓄᑖᑦ ᐃᖅᑲᓇᐃᔮᒃᓴᑦ ᓇᐃᓈᖅᓯᒪᔪᑦ ᐊᑖᓂ: 

ᐃᓕᓐᓂᐊᕐᓂᓕᕆᔨᒃᑯᑦ ᐊᖏᖅᑕᐅᓚᐅᖅᐳᑦ 7−ᓂᒃ ᓄᑖᓂᒃ ᐃᓕᓴᐃᔨᒃᓴᓂᒃ 2024-25 

ᐱᒋᐊᓵᖅᑎᓪᓗᒍ ᐃᓕᓐᓂᐊᖅᑎᑦ−ᐃᓕᓴᐃᔨᑦ ᐅᓄᕐᓂᕆᔭᖏᑦ ᑲᔪᓯᑎᑕᐅᖁᓪᓗᒋᑦ ᐊᒻᒪ ᐅᓪᓗᓕᒫᖅ 

ᐃᓕᓐᓂᐊᓕᓵᖅᑐᑦ ᓯᕗᓪᓕᖅᐹᒥ ᖃᐅᔨᓴᖅᑕᐅᔪᒥᑦ ᓴᖅᑭᑎᑦᑎᔪᓐᓇᖁᓪᓗᒋᑦ. ᐊᒻᒪᑦᑕᐅᖅ 2024-

25−ᒥ, ᐃᓕᓐᓂᐊᕐᓂᓕᕆᔨᒃᑯᑦ ᐊᖏᖅᑕᐅᓚᐅᖅᐳᑦ ᐃᓚᓯᔪᒪᓪᓗᑎᒃ ᐊᑕᐅᓯᕐᒥᒃ 

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐱᓕᕆᔨᒥᒃ ᑖᓐᓇᓗ ᑮᓇᐅᔭᖃᖅᑎᑕᐅᓪᓗᓂ ᓯᓚᑖᓂᙶᖅᑐᒥᑦ 

ᐊᖏᖃᑎᒌᒍᑕᐅᔪᒧᑦ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐅᓄᖅᓯᒋᐊᖅᓯᒪᕗᑦ ᐱᖓᓱᓂᒃ ᐃᖅᑲᓇᐃᔮᒃᓴᓂᒃ, ᑭᓯᐊᓂ ᑖᒃᑯᐊ 

ᑮᓇᐅᔭᖃᖅᑎᑕᐅᕗᑦ ᒐᕙᒪᒃᑯᑦ ᓯᓚᑖᓂᙶᖅᑐᓂᒃ ᐊᖏᖃᑎᒌᒍᑎᒃᑯᑦ ᒪᓕᒃᖢᑎᒃ ᐊᖏᖃᑎᒌᒍᑎᓂᒃ 

ᒪᓕᒃᑕᐅᔭᕆᐊᓕᖕᓂᒃ. 

 

ᓄᓇᕗᑦ ᒐᕙᒪᒃᑯᑦ ᖃᐅᔨᓴᓲᖑᕗᑦ ᐃᖅᑲᓇᐃᔮᒃᓴᓂᒃ ᐱᔾᔪᑎᒋᓪᓗᒋᑦ ᐅᓪᓗᓕᒫᒧᑦ ᑐᕌᖓᔪᑦ 

ᐃᖅᑲᓇᐃᔮᒃᓴᑦ. ᐃᖅᑲᓇᐃᔮᓄᑦ ᐃᖅᑲᓇᐃᔭᕈᑕᐅᓂᐊᖅᑐᓄᑦ ᐅᓪᓗᓕᒫᖅ ᐃᑲᕐᕋᙱᓐᓅᙱᑦᑐᖅ, 

ᑎᑎᕋᖃᑦᑕᖅᑐᒍᑦ ᐊᔾᔨᒌᖏᓐᓂᖏᓐᓂᑦ ᐅᓪᓗᓕᒫᖅ ᐃᖅᑲᓇᐃᔮᒃᓴᒥᑦ ᓇᓕᒧᖦᖢᒍ. ᑕᒪᓐᓇ 

ᐱᔾᔪᑎᒋᓪᓗᒍ, ᐃᖅᑲᓇᐃᔮᑦ ᓈᓴᖅᑕᐅᔪᑦ ᓈᓴᐅᑎᑐᐃᓐᓇᐅᖃᑦᑕᙱᑉᐳᑦ.  

 

ᐊᐱᖅᑯᑎ:  
"ᒥᓂᔅᑕ ᐅᓂᒃᑳᖁᔭᕋ ᒪᓕᒐᓕᐅᕐᕕᖕᒧᑦ ᑲᑎᒫᓂᓚᐅᙱᑎᓪᓗᑕ, ᑕᒪᑐᒪᓂ ᐱᓇᓱᐊᕈᓯᕐᒥ 

ᐱᐅᓇᔭᖅᑐᖅ, ᖃᓄᐃᒻᒪᑦ ᐊᔾᔨᒌᖏᓐᓂᖃᕐᒪᖔᑦ ᑎᓴᒪᐃᓐᓇᐃᑦ ᐃᖅᑲᓇᐃᔮᑦ ᐊᒻᒪᓗ ᐱᓕᕆᐊᒃᓴᓄᑦ 

ᐸᕐᓇᐅᑎ ᐅᖃᖅᓯᒪᓪᓗᑎᒃ 21-ᖑᖕᒪᑕ ᓄᑖᑦ ᐃᖅᑲᓇᐃᔮᑦ. […] 

 

ᐅᖃᖅᑏ, ᑕᕝᕙᓂᒃᓴᐃᓐᓇᖅ ᒪᒃᐱᒐᕐᒥ, ᒪᒃᐱᒐᖅ 4 ᑮᓇᐅᔭᓂᒃ ᐅᖃᐅᓯᖃᖅᑎᓪᓗᒋᑦ ᐃᒪᐃᓕᖓᖕᒪᑦ: 

 

"2025-2026−ᒥ ᒐᕙᒪᓕᕆᔨᒃᑯᑦ ᐱᑎᑕᐅᓛᖅᑐᑦ 1 ᒥᓕᐊᓐ−ᓂᒃ ᐊᒻᒪ ᑎᓴᒪᓂᒃ ᓄᑖᓂᒃ 

ᐃᖅᑲᓇᐃᔭᖅᑎᓂᒃ ᒪᕐᕉᖕᓄᑦ ᐃᖅᑲᓇᐃᔮᒃᓴᐅᕙᒌᖅᑐᓄᑦ ᐊᑐᓕᖅᑎᑦᑎᔾᔪᑕᐅᓂᐊᖅᑐᓄᑦ 

ᐃᓐᓇᕐᓄᑦ ᐊᒻᒪ ᐃᓐᓇᑐᖃᕐᓄᑦ ᖃᓄᐃᓕᐅᕈᑕᐅᔪᒪᔪᓄᑦ ᑕᒪᑐᒪᓂ ᐊᕐᕌᒍᒥ." 
 

ᐅᖃᖅᑏ, ᐊᒻᒪᓗᑦᑕᐅᖅ ᐱᓕᕆᐊᒃᓴᓄᑦ ᐸᕐᓇᐅᑎᓂ ᑮᓇᐅᔭᑦ ᐊᑐᖅᑐᒃᓴᑦ ᐊᖏᖅᑕᐅᓯᒪᔪᓄᑦ 2025-

2026−ᒥ, ᒪᒃᐱᖅᑐᒐᖅ B-1, ᐃᓐᓇᐃᑦ ᑎᑎᕋᕐᕕᖓ ᑎᓴᒪᓂᒃ ᐃᖅᑲᓇᐃᔭᖅᑎᖃᖅᐳᖅ 2025−ᒧᑦ, ᐊᒻᒪ 

ᓈᓴᐅᓯᕆᑎᓪᓗᖓ, ᑎᓴᒪᑦ ᓄᑖᑦ ᐃᖅᑲᓇᐃᔭᖅᑎᑦ ᐊᒻᒪ ᒪᕐᕉᒃ ᐃᖅᑲᓇᐃᔮᒃ ᑲᑎᖦᖢᑎᒃ ᐊᕐᕕᓂᓕᖕᓄᑦ 

ᑎᑭᓪᓗᒍ. ᐅᓂᒃᑳᕐᕕᐅᔪᒪᔪᖓ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ, ᖃᓄᐃᒻᒪᑦ ᐊᔾᔨᒌᓐᖏᒻᒪᖔᑕ ᑖᒃᑯᐊ 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᒻᒪᓗ ᑮᓇᐅᔭᖅᑑᑎᒃᓴᑦ ᐅᖃᐅᓯᐅᑎᓪᓗᒋᑦ." 

 

ᑭᐅᔾᔪᑎ:   



 

 

ᑎᓴᒪᑦ ᓄᑖᑦ ᐃᖅᑲᓇᐃᔮᒃᓴᑦ 2025-26−ᒥ ᑮᓇᐅᔭᑦ ᐊᑐᖅᑐᒃᓴᑦ ᒐᕙᒪᓕᕆᔨᒃᑯᑦ ᐃᓐᓇᐅᑦ 

ᑎᑎᕋᕐᕕᖓᓐᓄᑦ ᑐᕌᖓᔪᑦ. ᐊᒥᐊᒃᑯᖏᑦ ᒪᕐᕉᒃ ᐃᖅᑲᓇᐃᔮᒃ ᐅᖃᐅᓯᐅᔫᒃ ᐅᖃᐅᓯᐅᖅᑲᐅᔫᒃ 

ᐊᓯᔾᔨᖅᑕᐅᓚᐅᖅᐴᒃ ᓄᑖᒧᑦ ᐃᑯᐱᕝᕕᓕᕆᔨᒃᑯᑦ ᐱᓕᕆᕝᕕᖓᓐᓄᑦ ᒐᕙᒪᓕᕆᔨᒃᑯᓐᓄᑦ.  

 

 
 


